
Panalangin ng mga Kristiyano sa Maghapon


Liturgy of the Hours


Panalangin sa Umaga


Ika-21 ng Agosto, 2024
 { Paggunita kay Papa San Pio X }







Ika-21 ng Agosto, 20242


Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Awitan ng papuri ang Panginoon, lahat kayong kalupaan, 
paglingkuran siya nang may kagalakan.


 — Awitan ng papuri ang Panginoon, lahat kayong kalupaan, 
paglingkuran siya nang may kagalakan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Awitan ng papuri ang Panginoon, lahat kayong kalupaan, 
paglingkuran siya nang may kagalakan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Awitan ng papuri ang Panginoon, lahat kayong kalupaan, 
paglingkuran siya nang may kagalakan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Awitan ng papuri ang Panginoon, lahat kayong kalupaan, 
paglingkuran siya nang may kagalakan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Awitan ng papuri ang Panginoon, lahat kayong kalupaan, 
paglingkuran siya nang may kagalakan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Awitan ng papuri ang Panginoon, lahat kayong kalupaan, 
paglingkuran siya nang may kagalakan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Awitan ng papuri ang Panginoon, lahat kayong kalupaan, 
paglingkuran siya nang may kagalakan.


Panalangin sa Umaga
Awit


Tayo ay naghahasik, binhi sa kabukiran. 
Ito’y tinutubigan ng D’yos na mapagmahal. 
Padalang sikat-araw, upang binhi’y mag-uhay. 
Ula’t hamog ay dulot, may hangin pang amihan.
Siya ang Manlilikha, lahat ay kanyang gawa, 
Malayo ma’t malapit, di maikakaila, 
Kahit kulay ng rosas, liwanag man ng tala, 
Siya ang nagbibigay, alay na pagpapala.
Ga’no pa kaya tayo, na kanyang mga anak 
Pagkaing kaloob n’ya, bawat araw ay sapat. 
Kaya po, aming Ama, sa iyo’y pasasalamat, 
Sa buhay, kalusuga’t biyayang natatanggap.

Umupo o tumayo


Mga Antipona at Salmo
Antipona 1


Nakahanda ako ngayon, O Diyos, ako ay handa na.
Salmo 108


(Pagpupuri sa Diyos at paghingi ng tulong)


Nahahanda ako ngayon, O Diyos, ako ay handa na, 
Na magpuri at umawit ng awiting masisigla, 
Gumising ka, kaluluwa, gumising ka at magsaya! 
Gumising ka’t tugtugin mo yaong lumang lira’t alpa; 
Tumugtog ka at hintayin ang liwayway ng umaga.
Sa gitna ng mga bansa kita’y pasasalamatan, 
PANGINOON, ikaw’y pupurihin sa gitna ng mga hirang. 
Pag-ibig mong walang maliw ay abot sa kalangitan, 
Nadarama sa itaas ang lubos mong katapatan. 
Sa langit ay ilagay mo ang taglay mong kabantuga’ t 
Dito naman sa daigdig ay ang iyong kaningningan.
Sa taglay mong kalakasan kami sana ay iligtas, 
Upang kaming iyong lingkod ay hindi na mapahamak; 
Dinggin mo ang dalangin ko kapag ako’y tumatawag. 
Sinabi nga nitong Diyos mula sa tronong luklukan, 
“Hahatiin ko ang Siquem, bilang tanda ng tagumpay, 
Paghahati-hatiin ko ang Sucot na kapatagan, 
Matapos na gawin ito’y ibibigay sa hinirang.
Ang Galaad at Manases, dal’wang dakong ito’y akin, 
Magsisilbing baluti ko itong lugar ng Efraim; 
Samantalang itong Juda ay setrong dadakilain. 
Ang Moab ay isang lugar na gagawin kong hugasan, 
Samantalang itong Edom ay lupa kong tatapakan; 
Akala ng Filistia tiyak siyang magdiriwang, 
Sapagkat ang iniisip ako’y pagtatagumpayan.”
Sino kaya ang sasama sa lakad ko, PANGINOON? 
Sa lungsod na mayroong kuta, sino’ng maghahatid ngayon? 
Sino kaya’ng magdadala sa akin sa lupang Edom? 

Kung kami ay itinakwil, hindi mo na alintana, 
Paano ang hukbo namin kung ikaw ay di kasama?
O Diyos, kami’y tulungan mo sa paglaban sa kaaway, 
Pagkat ang tulong ng tao ay walang kabuluhan. 
Kung ang Diyos ang kasama, kasama sa panig namin, 
Matatamo ang tagumpay, ang kaaway tatalunin.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nakahanda ako ngayon, O Diyos, ako ay handa na.
Antiphon 2


Dinamtan ako ng Panginoon ng pagpapala at kaligtasan.
Awit: Isaias 61:10 - 62:5


(Ang ligaya ng propeta sa pangitain ng bagong Jerusalem)


Pinuspos ako ng PANGINOON ng kanyang Espiritu, 
Anaki’y dalagang gayak ay pangkasal, 
Siya’y parang dinamtan ng kaligtasan at pagtatagumpay.
Kung paanong ang binhi ay tiyak na tutubo at sisibol, 
Gayon ang pagliligtas ng PANGINOON 
Sa bayang kanyang hinirang. 
Dahil dito, lahat ng bansa ay magpupuri sa kanya.
Magsasalita ako pars lumakas ang loob ng Jerusalem. 
Hindi ako tutugot hangga’y hindi siya naililigtas, 
Hangga’t ang tagumpay niya ay hindi nagliliwanag 
Na tulad ng sulo sa gabi.
Ang lahat ng bansa’y pawang makikita ang iyong tagumpay, 
At mamamalas ng lahat ng hari ang iyong kadakilaan, 
Ikaw’y tatawagi’t bibigyan ng PANGINOON ng bagong pangalan. 
Ikaw ay magiging magandang korona sa kamay ng Diyos, 
Korona ng PANGINOON na nakalulugod.
Hindi ka na tatawaging “Itinakwil”, 
Ni ang lungsod mo’y hindi rin tatawaging “Asawang Pinabayaan.” 
Ang itatawag sa iyo’y “Kinalulugdan ng Diyos” 

At ang lupain mo’y tatawaging “Maligayang Asawa” 
Pagkat ang Diyos ay nalugod sa iyo, 
At sa lupain mo, siya ay magiging tulad ng asawa.
At ikaw, Israel, ay ituturing niyang kasintahan, 
Ang manlilikha mo’y pakakasal sa iyo. 
Kung gaano kaligaya ang kasintahang lalaki 
Sa araw ng kanyang kasal, 
Gayon magagalak sa iyo ang Diyos.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Dinamtan ako ng Panginoon ng pagpapala at kaligtasan.
Antipona 3


Aking aawitan ang Diyos habang ako’y buhay.
Salmo 146


(Ang nagtitiwala sa Diyos ay nakatatalos ng kaligayahan)


O kaluluwa ko, ang Diyos papurihan! 
Pupurihin siya’t aking aawitan; 
Aking aawitan habang ako’y buhay.
Sa mga pangulo’y h’wag kang manghahawak, 
Kahit na kaninong di makapagligtas; 
Kung sila’y mamatay, balik sa alabok, 
Anumang balangkas nila’y natatapos.
Mapalad ang tao, na ang kanyang Diyos 
Na laging katulong ay ang Diyos ni Jacob; 
Sa Diyos na PANGINOON, umaasang lubos. 
Sa Diyos na lumikha niyong kalangitan, 
Ng lupa at dagat, at lahat ng bagay 
Ang kanyang pangako ay maaasahan.
Panig sa naaapi, kung siya’y humatol, 
May pagkaing handa, sa nangagugutom. 
Pinalaya niya ang mga nabihag; 
Isinasauli, paningin ng bulag;

Lahat ng inapi ay itinataas, 
Ang mga hinirang niya’y nililingap. 
Isinasanggalang ang mga dayuhang 
Sa lupain nila’y doon tumatahan;
Tumutulong siya sa balo’t ulila, 
Masamang balangkas pinipigil niya. 
Walang hanggang Hari, ang Diyos na PANGINOON! 
Ang Diyos mo, Sion, ay mananatili!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Aking aawitan ang Diyos habang ako’y buhay.
Umupo


Pagbasa ng Salita ng Diyos
Deuteronomio 4:39-40a


Dapat ninyong malaman na sa langit at sa lupa’y walang ibang 
diyos liban sa PANGINOON. Kaya nga, dapat ninyong sundin 
ang kanyang mga utos at tuntuning sinasabi ko sa inyo ngayon
Tugunan


Pupurihin ko ang Panginoon, habang ako’y nabubuhay.
 — Pupurihin ko ang Panginoon, habang ako’y nabubuhay.


Ang aking mga labi’y laging aawit ng papuri,
 — habang ako’y nabubuhay.


Papuri sa Ama, at sa Anak at sa Espiritu Santo.
 — Pupurihin ko ang Panginoon, habang ako’y nabubuhay.


Tumayo


Papuring Awit ni Zacarias
Antipona


Tayo’y maglingkod sa Panginoon nang may kabanalan habang 
tayo’y nabubuhay.

Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Tayo’y maglingkod sa Panginoon nang may kabanalan habang 
tayo’y nabubuhay.

Pangkalahatang Panalangin


Nililiwanagan tayo ni Kristo sa pamamagitan ng kanyang salita at 
tumawag tayo sa kanya nang may wagas na pag-ibig:


 — Hari ng walang hanggang kadakilaan, kami’y pakinggan.
Pinagpala ka, ang Simula at Wakas ng pananampalataya namin, 
dahil tinawag mo kami mula sa kadiliman upang manahan sa 
liwanag na di nagmamaliw.


 — Hari ng walang hanggang kadakilaan, kami’y pakinggan.
Tinulutan mong makakita ang bulag at ang bingi ay makarinig, 
tulungan mo kami sa kawalan namin ng pananalig.


 — Hari ng walang hanggang kadakilaan, kami’y pakinggan.
Panginoon, panatilihin kaming kaisa mo sa pag-ibig, at 
pagbuklurin ang aming pamayanan, 
huwag hayaang kami’y ilayo sa isa’t isa dahil sa alitan.


 — Hari ng walang hanggang kadakilaan, kami’y pakinggan.
Dulutan kami ng lakas sa sandali ng tukso, at tatag sa itna ng 
pagsubok, 
at sa panahon ng kasaganaa’y magkaroon ng kababaang-loob.


 — Hari ng walang hanggang kadakilaan, kami’y pakinggan.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.

Pangwakas na Panalangin


Ama naming makapangyarihan, 
pinuspos mo ng iyong karunungan 
at ng lakas na likas sa iyong mga sugo 
ang Papa na si San Pio 
upang kanyang patatagin 
ang pananampalatayang Katoliko 
at pagkaisahin ang tanan kay Kristo. 
Sa pagsunod sa itinuro niya at ipinakitang 
halimbawa ipagkaloob mong makamtan namin 
ang walang maliw na gantimpala 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

PANALANGIN NG MGA KRISTIYANO SA MAGHAPON
Ang mga tekstong biblikal at mga Papuring Awit na ginamit ay 
halaw mula sa MAGANDANG BALITA BIBLIA. Karapatang-
sipi @ 1973, Philippine Bible Society, U.N. Ave., Manila.
Ang mga titik ng mga Awit at ang mga disenyong pansining ay 
likha ni Padre Mar DJ Arenas.
Karapatang-sipi @ 1994, LUPON REHIYONAL UKOL SA 
TAGALOG SA LITURHIYA.
Archdiocesan Liturgical Commission, Manila

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina at awitan ng masasayang awit ang Panginoon.
 — Halina at awitan ng masasayang awit ang Panginoon.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina at awitan ng masasayang awit ang Panginoon.
Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina at awitan ng masasayang awit ang Panginoon.
Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina at awitan ng masasayang awit ang Panginoon.
Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 
Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina at awitan ng masasayang awit ang Panginoon.

Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina at awitan ng masasayang awit ang Panginoon.
Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina at awitan ng masasayang awit ang Panginoon.


Panalangin sa Umaga
Awit


Kapangyarihan ng Diyos ay aking inaawit, 
Na lumikha ng bundok, ng dagat at ng langit, 
Sa karunungan niya, piano ay nakamit 
Na araw, tala’t buwan, may liwanag na hatid.
Akin ding aawitan ang kabutihan ng D’yos 
Na lumikha sa lahat, may pagkaing kaloob, 
Kahanga-hangang tunay, ang iyong idinulot, 
Kahit saan lumingon, mata ko’y nalulugod.
Maging sa halamanan dangal mo’y nakikita, 
Pati ang mga ulap, ay walang sumasalya, 
Buhay mandin ay hiram, nasa ’yong pag-alala, 
Kahit saan magpunta, tiyak na naroon ka.
Umupo o tumayo


Mga Antipona at Salmo
Antipona 1


Hanggang saan ang hangganan ng aking paglalakbay upang 
makapasok sa piling ng Diyos?


Salmo 42


(Umaasa sa pakikipiling ng Diyos sa kanyang Templo)


Kung paanong yaong batis ang hanap ng isang usa; 

Gayon hinahanap ang Diyos ng uhaw kong kaluluwa; 
Nananabik ako sa Diyos, Diyos na buhay, walang iba; 
Kailan kaya maaaring sa harap mo ay sumamba?
Araw-gabi’y tumataghoy, gabi’t araw’y tumatangis; 
Ang nagiging pagkain ko’y mga luha sa paghibik. 
Itong mga kaaway ko, sa tuwina’y yaong sambit, 
“Nasaan ba ang iyong Diyos? Hindi namin namamasid.”
Nagdurugo ang puso ko, kung aking maalaala 
Ang lumipas na kahapon lagi kaming sama-sama 
Papunta sa templo ng Diyos na ako ang nangunguna; 
Pinupuri namin ang Diyos, sa pag-awit na masaya!
Bakit ako nalulungkot, nabahala nang mainam? 
Sa Diyos ako may tiwala, siyang aking aasahan; 
Diyos na Tagapagligtas, muli ko s’yang aawitan.
Siya ay gugunitain ng puso kong tigib-hirap, 
Habang ako’y nasa Jordan, sa tapunan nasasadlak; 
Doon sa may Bundok Hermon at sa may Bundok Mizar, 
Di ko siya malilimot gunitain oras-oras.
Ang dagat na kalaliman pakinggan at umuugong, 
At doon ay maririnig, lagaslas ng mga talon; 
Ang kawangki at kawangis, malungkot na mga alon 
Na sa aking kaluluwa ay ganap na tumatabon.
Nawa ang pag-ibig ng Diyos ay mahayag araw-araw, 
Gabi-gabi siya nawa’y purihin ko at awitan; 
Dadalangin ako sa Diyos, na sa aki’y bumubuhay.
Sa Diyos, na sanggalang ko ganito ang aking wika, 
“Bakit ako ay nilimot, nilimot mo akong kusa? 
Bakit ako nagdurusa sa kamay ng masasama?”
Halos ako ay natunaw sa pagkutya ng kaaway, 
Habang sila’y nagtatanong, 
“Ang Diyos mo ba ay nasaan?”
Bakit ako nalulungkot, bakit ako nagdaramdam? 
Sa Diyos ako’y may tiwala, siyang aking aasahan; 
Magpupuri akong muli, pupurihing walang humpay 







www.ebreviary.com 5


Ang aking Tagapagligtas, ang Diyos na walang hanggan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Hanggang saan ang hangganan ng aking paglalakbay upang 
makapasok sa piling ng Diyos?
Antipona 2


Panginoon, sa ami’y ipakita ang sinag ng iyong awa.
Awit: Sirac 36:1-5, 10-13


(Panalangin sa pagpasok sa banal na lungsod ng Jerusalem)


Mahabag ka sa amin, PANGINOON, Diyos ng sanlibutan, 
Lingapin mo kami, at gawin mong matakot sa iyo ang lahat ng 
bansa. 
Kumilos ka laban sa mga bansang di kumikilala sa iyo, 
Ipakita mo sa kanila ang iyong kapangyarihan.
Ginamit mo kami upang makita nila ang iyong kabanalan, 
Gamitin mo naman sila nang makita namin ang iyong 
kapangyarihan. 
Sa gayon makikilala nila, tulad ng pagkakilala namin na walang 
ibang Diyos liban sa iyo, PANGINOON.
Magpakita ka uli ng mga kababalaghan, 
Gumawa ka ng mga bagong himala. 
Ipakita mo ang lakas ng iyong bisig.
Tipunin mong lahat ang mga lipi ni Israel, 
At ibalik mo sila sa lupaing ipinamana mo sa kanila noong una, 
Kaawaan mo, PANGINOON, ang bayang itinuturing na bayan 
mo, 
Ang Israel na inari mong anak na panganay.
Kahabagan mo ang aming banal na lunsod, 
Ang Jerusalem na pinili mong tirahan. 
Punuin mo ang Sion ng mga awit ng pagpupuri sa iyo, 
Punuin mo ng iyong kaluwalhatian ang iyong banal na tahanan.
Papuri sa Ama, at sa Anak, at sa Espiritu Santo, 

Kapara noong una, ngayon at magpasawalang hanggan. Amen.
Antipona


Panginoon, sa ami’y ipakita ang sinag ng iyong awa.
Antipona 3


Ang kalangitan ay magpahayag ng iyong kadakilaan, O Panginoon.
Salmo 19A


(Kapurihan ng Diyos na maylikha sa lahat)


Ang langit ay naghahayag na ang Diyos ay dakila! 
Malinaw na nagsasaad kung ano ang kanyang gawa! 
Bawat araw, bawat gabi, ang ulat ay walang patlang, 
Patuloy na nag-uulat sa sunod na gabi’t araw.
Walang tinig o salitang ginagamit kung sabagay, 
At wala ring naririnig na kahit na anong ingay; 
Gayon pa man, sa daigdig ay laganap yaong tinig, 
Ang balita’y umaabot sa duluhan ng daigdig.
Itong Diyos ay nagtayo ng tolda sa kalangitan, 
Mula roon, kung umaga’y lumalabas itong araw; 
Katulad ng naglalakad na lalaking ikakasal, 
Parang isang manlalaro na handang makipaglaban.
Sa silangan sumisikat, lumulubog sa kanluran, 
Init niyo’y nadarama ng lahat sa daigdigan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antiphon


Ang kalangitan ay magpahayag ng iyong kadakilaan, O Panginoon.
Umupo


Pagbasa ng Salita ng Diyos
Jeremias 15:15-16


PANGINOON, ikaw ang nakababatid ng lahat. Alalahanin 
mo ako’t tulungan. Ipaghiganti mo ako sa mga umuusig sa akin. 
Huwag kang pahinuhod sa kanila at baka ako’y kanilang patayin. 

Ako’y hinahamak nila dahil sa iyo. Nagsalita ka sa akin, at 
pinakinggan kitang mabuti. Ang mga salita mo’y aking kagalakan. 
Ako’y sa iyo, PANGINOON, Diyos na Makapangyarihan sa lahat.
Tugunan


Umawit ng papuri, mga hinirang ng Diyos, at ialay ang nararapat 
na papuri sa kanya.


 — Umawit ng papuri, mga hinirang ng Diyos, at ialay ang 
nararapat na papuri sa kanya.


Awitan ang Panginoon ng isang bagong kanta,
 — at ialay ang nararapat na papuri sa kanya.


Papuri sa Ama, at sa Anak at sa Espiritu Santo.
 — Umawit ng papuri, mga hinirang ng Diyos, at ialay ang 
nararapat na papuri sa kanya.


Tumayo


Papuring Awit ni Zacarias
Antipona


Purihin ang Panginoon sapagkat nilingap niya’t pinalaya ang 
kanyang bayan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.

Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Panginoon sapagkat nilingap niya’t pinalaya ang 
kanyang bayan.


Pangkalahatang Panalangin


Hinirang tayo ng Manunubos na isang lahi ng mga pari upang 
mag-alay ng nararapat na hain sa Ama. Manawagan tayo sa kanya 
nang may utang na loob:


 — Panginoon, panatilihin mo kaming naglilingkod sa iyo.
Kristo, ang walang hanggang Pari, iginawad mo ang banal na 
pagkapari sa iyong bayan, 
ipagkaloob mong makapag-alay kami sa Ama ng mga handog na 
espirituwal.


 — Panginoon, panatilihin mo kaming naglilingkod sa iyo.
Sa kagandahang-loob mo, ipalaganap mo sa amin ang bunga ng 
iyong Espiritu, 
ang tiyaga, kabutihan at pang-unawa.







www.ebreviary.com 9


 — Panginoon, panatilihin mo kaming naglilingkod sa iyo.
Mahalin ka nawa namin at makapiling, dahil ikaw ang pag-ibig, 
upang makapagbigay papuri sa iyo ang aming mga gawain.


 — Panginoon, panatilihin mo kaming naglilingkod sa iyo.
Hanapin nawa namin ang mga bagay para sa kapakanan ng aming 
mga kapatid nang hindi kapalit ang hinihintay, 
upang matulungan sila sa landas ng kaligtasan.


 — Panginoon, panatilihin mo kaming naglilingkod sa iyo.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
ipinagkaloob mo sa amin 
ang liwanag ng isang bagong umaga. 
Ngayong maghapon iligtas mo kami 
sa anumang masamang pagnanasa. 
Matuon nawa ang aming pag-iisip, pananalita at asal 
na makapagbibigay sa iyo ng kasiyahan. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.

Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Lahat kayong nabubuhay, ngayon ay mag-awitan, 
Pasalamatan ang Diyos, na sa ati’y lumalang. 
Lagi siyang kasama, at inaalagaan, 
Hanggang sa huling araw, tayo’y ginagabayan.
Ilaw n’ya’y nangunguna, tanglaw sa hating-gabi, 
Pinapawi ang dilim, anino’y walang silbi, 
Batas ay katarungan, kalikasan ang saksi, 
Araw, bundok at dagat, siya ang sinasabi.
Tayo’y dapat umawit, galak ay ipahayag, 
Siya’y ating sambahin, siya’y purihin ng lahat, 
Tao ay magkaisa sa pagpapasalamat, 
Osana at papuri, sa Diyos na ating lakas!
Umupo o tumayo


Mga Antipona at Salmo
Antipona 1


Sa Diyos na aking kaginhawahan at aking sanggalang ako ay 
nagtitiwala.


Salmo 144


(Panalangin para sa tagumpay at kapayapaan)


I


Purihin ang PANGINOON, na aking sanggalang, 
Sa pakikibaka, ako ay sinanay; 
Inihanda ako, upang makilaban.
Matibay kong muog at Tagapagligtas, 

At aking tahanang hindi matitinag; 
Tagapagligtas kong pinagtitiwalaan, 
Nilulupig niya ang sakop kong bayan.
Ano ba ang tao, PANGINOON namin? 
Siya’y tao lamang na ’yong pinapansin. 
Katulad ay ulap na tangay ng hangin, 
Napaparam siya na tulad ng lilim.
Langit mong tahanan ay iyong hubugin, 
PANGINOON, lisanin mo’t bumaba sa amin; 
Mga kabundukan ay iyong hipuin, 
Lalabas ang usok, aming mapapansin. 
Ang maraming kidlat ay iyong suguin, 
Lahat kong kaaway iyong pakalatin; 
Sa pagtakas nila ay iyong tudlain!
Hawakan mo ako at iyong itaas, 
Sa kalalimang tubig ako ay iligtas; 
Ipagsanggalang mo’t nang di mapahamak 
Sa mga dayuhang may taglay na lakas, 
Ubod sinungaling na walang katulad, 
Kahit ang pangako ay sumpaing lahat.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sa Diyos na aking kaginhawahan at aking sanggalang ako ay 
nagtitiwala.
Antipona 2


Mapalad ang bayang ang Diyos ay ang Panginoon.
II


O Diyos, may awitin akong bagung-bago, 
Alpa’y tutugtugin at aawit ako. 
Tagumpay ng hari ay iyong kaloob, 
At iniligtas mo si David mong lingkod.
Sa mga malupit na aking kaaway, 

Iligtas mo ako; sa kapangyarihan 
Ng mga banyaga ay ipagsanggalang; 
Sila’y sinungaling, di maaasahan, 
Kahit may pangako at mga sumpaan.
Ang mga lalaki nating kabataan, 
Lumaking matatag tulad ng halaman. 
Ang kadalagaha’y magandang adorno, 
Kahit saang sulok ng isang palasyo.
At nawa’y mapuno, mga bangan natin 
Ng lahat ng uri ng mga pagkain; 
At ang mga tupa’y magpalaanakin, 
Sampu-sampung libo, ito’y paramihin. 
Sana’y dumami rin yaong kawan natin, 
At huwag maaagas ang kanilang supling;
Sa ating lansangan, sana’y mawala na 
Ang mga panaghoy ng lungkot at dusa! 
Mapalad ang bansang ito’y nangyayari 
Mapalad ang bayang ang Diyos ay ang PANGINOON!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Mapalad ang bayang ang Diyos ay ang Panginoon.
Antipona 3


Nagsimula na ngayon ang matagumpay na paghahari ng Diyos.
Awit: Pahayag 11:17-18; 12:10b-12a


(Ang hatol ng Diyos)


PANGINOONG Diyos na Makapangyarihan sa lahat, 
Diyos sa kasalukuyan, at sa nakaraan, 
Nagpapasalamat kami na ginamit mo 
Ang iyong walang hanggang kapangyarihan 
At nagpasimula ka nang maghari!
Nagngingitngit ang mga di kumikilala sa Diyos. 
Ngunit dumating na ang panahon ng iyong poot, 

Ang paghatol sa mga patay, 
At pagbibigay ng gantimpala sa mga propetang lingkod mo, 
At sa iyong mga hinirang, 
Sa lahat ng may takot sa iyo, dakila ma’t hamak. 
Panahon na upang lipulin mo ang mga nagpahirap sa sanlibutan.
Dumating na ang pagliligtas ng Diyos! 
Ipinamalas na niya ang kanyang kapangyarihan bilang Hari! 
Ipinamalas na ng Mesias ang kanyang karapatan! 
Pagkat pinalayas na sa langit ang umuusig araw at gabi sa mga 
kapatid natin.
Nagtagumpay sila laban sa diyablo 
Sa pamamagitan ng dugo ng Kordero 
At ng kanilang pagsaksi sa katotohanan; 
Hindi sila nanghinayang sa kanilang buhay. 
Kaya’t magalak kayo, kalangitan, 
At lahat ng naninirahan diyan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nagsimula na ngayon ang matagumpay na paghahari ng Diyos.
Umupo


Pagbasa ng Salita ng Diyos
Colosas 1:21-23


Dati, kayo’y malayo sa Diyos at naging kaaway niya dahil sa inyong 
kasamaan. Ngunit dahil sa kamatayan ni Kristo, ginawa niya 
kayong mga kaibigan upang makaharap sa kanya nang walang 
kapintasan, banal, at walang batik. Subalit kailangan kayong 
manatiling tapat at matatag sa inyong pananampalataya at huwag 
bayaang mawala ang pag-asang dulot ng Mabuting Balita na 
inyong narinig. Niloob ng Diyos na akong si Pablo ay maging 
tagapangaral ng Mabuting Balitang ito na ipinapahayag sa lahat ng 
tao.

Tugunan


Ang Panginoon ang aking pastol, hindi ako magkukulang.
 — Ang Panginoon ang aking pastol, hindi ako magkukulang.


Handog niyang himlayan sa aki’y sariwang pastulan,
 — hindi ako magkukulang.


Papuri sa Ama, at sa Anak at sa Espiritu Santo.
 — Ang Panginoon ang aking pastol, hindi ako magkukulang.


Tumayo


Papuring Awit ni Maria
Antipona


Kung nauuhaw kayo sa kabanalan, pupunuin ng Diyos ang inyong 
pagnanasa, tamang sukat at nag-uumapaw pa.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 

Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kung nauuhaw kayo sa kabanalan, pupunuin ng Diyos ang inyong 
pagnanasa, tamang sukat at nag-uumapaw pa.


Pangkalahatang Panalangin


Manalangin tayo kay Kristo, ang liwanag ng mga bansa at 
kagalakan ng bawat nilalang:


 — Panginoon, bigyan kami ng kaliwanagan, kapayapaan, at 
kaligtasan.


Maningning na Liwanag at Salita ng Ama, bumaba ka sa lupa 
upang iligtas ang mga tao, 
akayin ang mga nagnanais maging kaanib ng iyong Simbahan sa 
liwanag na dulot mo.


 — Panginoon, bigyan kami ng kaliwanagan, kapayapaan, at 
kaligtasan.


Iyo nang limutin, Panginoon, ang aming mga kasalanan, 
pagkat ikaw ang pinagmumulan ng kapatawaran.


 — Panginoon, bigyan kami ng kaliwanagan, kapayapaan, at 
kaligtasan.


Panginoon, niloob mo na gamitin ng tao ang kanyang isip upang 
malaman ang hiwaga ng kalikasan at mamahala sa sandaigdigan, 
makapagdulot nawa sa iyo ng dangal ang sining at agham at 
makapagbigay lugod sa sangkatauhan.


 — Panginoon, bigyan kami ng kaliwanagan, kapayapaan, at 
kaligtasan.


Kalingain ang mga nag-alay ng kanilang buhay para sa 
paglilingkod sa kapwa, 
maisakatuparan nawa nila ang kanilang mga gawain nang ganap at 
malaya.

 — Panginoon, bigyan kami ng kaliwanagan, kapayapaan, at 
kaligtasan.


Panginoon, binuksan mo ang pinto ng kaligtasan at walang 
sinumang makapagpipinid nito kailanman, 
akayin sa iyong kaluwalhatian ang mga yumaong umaasa ng 
muling pagkabuhay.


 — Panginoon, bigyan kami ng kaliwanagan, kapayapaan, at 
kaligtasan.


Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
ginawa mong aming maging Ina at Reyna 
ang nagsilang sa iyong Anak. 
Ipagkaloob mong kaming lubos 
niyang idinadalanginay makarating nang maluwalhati 
sa iyong paghahari sa iyong mga supling 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 

kasamaan at akayin tayo sa buhay na walang hanggan.
 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Maghapo’y natatapos, di gawaing maglingkod, 
Pag-asa’y manatili pumapawi ng takot. 
Mapagmahal na Ama, puso nami’y kaloob, 
Kami po ay bantayan, kahit sa ’ming pagtulog.
Dilim ma’y naririto, ngunit mayroong tanglaw, 
Kasama ka’t kapiling, bigay mo’y bagong aral, 
Kaisa sa pag-ibig, atas ay ilalahad, 
Kaisa sa pag-asa, biyaya’y matatanggap.
Mata ma’y ipipikit, ngunit ikaw ay gising, 
Tingnan kami’t bantayan, kami ay tangkilikin, 
Ika’y D’yos ng pag-ibig, takot ay papawiin, 
Pangamba’y nawawala, kung ikaw ay kapiling.
Umupo o tumayo


Mga Antipona at Salmo
Antipona 1


Hindi kayo makapaglilingkod nang sabay sa Diyos at sa 
kayamanan.


Salmo 49


(Ang kawalan ng kayamanan)


I


Bawat isa ay makinig, makinig ang sino pa man, 
Kahit saan naroroon ay makinig ang nilalang! 
Kahit ikaw ay dakila o aba ang iyong lagay, 
Makinig na sama-sama ang mahirap at mayaman.

Yaring aking sasabihi’y salitang may karunungan, 
Ang isipang ihahayag, mahalagang mga bagay; 
Ang pansin ko ay dadalhin sa bugtong na kasabihan, 
Sa saliw ng aking alpa’y ihahayag ko ang laman.
Hindi ako natatakot sa panahon ng panganib, 
Kahit pa nga naglipana ang kaaway sa paligid — 
Mga taong naghahambog na sa yaman nananalig, 
Dahilan sa yaman nila’y tumaas ang pag-iisip.
Hindi kaya ng sinumang ang sarili ay matubos, 
Hindi kayang mabayara’t tubusin sa kamay ng Diyos; 
Ang bayad sa kanyang buhay ay halagang sakdal taas; 
Gaano man ang halagang hawak niya’y hindi sapat 
Upang siya ay mabuhay nang hindi na magwawakas 
At sa labi ng libingan ay hindi na mapasadlak.
Ang lahat ay mamamatay, ito nama’y alam niya, 
Maging mangmang o marunong, kahit hangal, pati tanga; 
Yaman nila’y maiiwan, sa lahi na magmamana. 
Sa libinga’y doon sila mananahan kailanman, 
Kahit sila’y may lupaing taglay nila noong araw; 
Dumakila man ang tao, di niya maiiwasan, 
Tulad din ng mga hayop, tiyak siyang mamamatay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Hindi kayo makapaglilingkod nang sabay sa Diyos at sa 
kayamanan.
Antipona 2


Ang tipunin ninyo ay ang kayamanan sa langit, wika ng Panginoon.
II


Masdan ninyo yaong taong nagtiwala sa sarili 
At sa kanyang kayamanan ay nanghawak na mabuti: 
Tulad niya’y mga tupa, sa patayan din hahantong, 
Kalawit ni Kamatayan ang magiging kanyang pastol.

Ang matuwid, magwawagi pag sumapit ang umaga, 
Laban doon sa kaaway na ang bangkay ay bulok na 
Sa lupain nitong patay, na malayo sa kanila. 
Ngunit ako’y ililigtas, hindi ako babayaan, 
Aagawin ako ng Diyos sa kamay ng kamatayan.
Di ka dapat na matakot, ang tao man ay yumaman, 
Lumago man nang lumago yaong kanyang kabuhayan; 
Hindi ito madadala kapag siya ay namatay, 
Ang yaman ay hindi niya madadala sa libingan.
At kahit na masiyahan ang tao sa kanyang buhay, 
Dahilan sa sinusuob ng papuri’t nagtagumpay; 
Masasama pa rin siya sa ninunong nangamatay 
Masasadlak pa rin siya sa dilim na walang hanggan.
Ang tao mang dumakila ay iisa ang hantungan, 
Katulad ng mga hayop, tiyak siyang mamamatay!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang tipunin ninyo ay ang kayamanan sa langit, wika ng Panginoon.
Antipona 3


Ang pagsamba at karangalan ay karapatang nakalaan sa Korderong 
pinatay.


Awit: Pahayag 4:11; 5:9, 10, 12


(Himig ng Pagliligtas)


Aming PANGINOON at Diyos! 
Karapat-dapat kang tumanggap ng papuri, 
Paggalang, at kapangyarihan;
Pagkat ikaw ang lumalang sa lahat ng bagay, 
At ayon sa iyong kagustuhan, 
Sila’y nilalang mo at pinananatili.
Ikaw ang karapat-dapat na kumuha sa kasulatang nakalulon 
At sumira sa mga tatak niyon.

Sapagkat pinatay ka, at sa pamamagitan ng iyong kamatayan 
Ay tinubos mo para sa Diyos ang mga tao, 
Mula sa bawat lipi, wika, bayan, at bansa.
Ginawa mo silang isang liping maharlika 
At mga saserdote para maglingkod sa ating Diyos; 
At sila’y maghahari sa lupa.
Ang Korderong pinatay ay karapat-dapat 
Na tumanggap ng kapangyarihan, 
Kayamanan, karunungan, at kalakasan, 
Papuri, paggalang at pagdakila!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang pagsamba at karangalan ay karapatang nakalaan sa Korderong 
pinatay.
Umupo


Pagbasa ng Salita ng Diyos
Roma 3:21-26


Ngunit ngayo’y nahayag na ang pagpapawalang-sala ng Diyos 
sa mga tao. Ito’y hindi sa pamamagitan ng batas, bagama’t ito’y 
pinatotohanan ng Kautusan at ng mga propeta. Pinawawalang-sala 
ng Diyos ang lahat ng nananalig kay Hesukristo sa pamamagitan 
ng kanilang pananalig sa kanya, maging Judio at maging Hentil. 
Sapagkat ang lahat ay nagkasala at walang sinumang karapat-dapat 
sa paningin ng Diyos. Gayunman, dahil sa kanyang kagandahang-
loob ay pinawalang-sala sila sa pamamagitan ni Kristo Hesus, 
na nagpalaya sa kanila. Siya ang itinakda ng Diyos na maging 
handog upang sa pagbububo ng kanyang dugo ay maipatawad ang 
kasalanan ng tao sa pamamagitan ng pananalig sa kanya. Ginawa 
ito ng Diyos upang ipakilalang siya’y matuwid, sapagkat noong una, 
nagtimpi siya at ipinagpaumanhin ang mga kasalanang nagawa ng 
mga tao. At sa ngayon, pinawalang-sala niya ang mga nananalig 
kay Hesus upang patunayang siya’y matuwid.

Tugunan


Malalaman ko ang ganap na kagalakan, Panginoon, kung ang 
mukha mo’y aking masilayan.


 — Malalaman ko ang ganap na kagalakan, Panginoon, kung 
ang mukha mo’y aking masilayan.


Sa iyong piling ay ganap at walang hanggan ang kapayapaan,
 — Panginoon, kung ang mukha mo’y aking masilayan.


Papuri sa Ama, at sa Anak at sa Espiritu Santo.
 — Malalaman ko ang ganap na kagalakan, Panginoon, kung 
ang mukha mo’y aking masilayan.


Tumayo


Papuring Awit ni Maria
Antipona


Nang marinig nila ang tinig mula sa alapaap, napasubasob ang mga 
alagad at inalihan ng takot. Nilapitan sila ni Hesus at hinipo, at 
sinabi: Tumindig kayo, huwag kayong matakot.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 

At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nang marinig nila ang tinig mula sa alapaap, napasubasob ang mga 
alagad at inalihan ng takot. Nilapitan sila ni Hesus at hinipo, at 
sinabi: Tumindig kayo, huwag kayong matakot.


Pangkalahatang Panalangin


Purihin natin si Kristo, ang Pastol at Tagapangalaga ng ating 
mga kaluluwa, na nagmamahal at nagtatanggol sa kanyang bayan. 
Tumawag tayo nang may pag-asa sa kanya:


 — Pangalagaan ang iyong bayan, Panginoon.
Walang hanggang Pastol, ingatan ang aming Obispo, N., 
at lahat ng mga pastol ng Simbahan mo.


 — Pangalagaan ang iyong bayan, Panginoon.
Kahabagan mo ang mga taong dumaranas ng mga 
pag-uusig, magmadali ka upang mapalaya sila mula sa kaaway.


 — Pangalagaan ang iyong bayan, Panginoon.
Maawa ka sa mga nangangailangan, Panginoon, 
bigyan mo ng sapat na makakain ang mga nagugutom.


 — Pangalagaan ang iyong bayan, Panginoon.
Liwanagan mo ang mga gumagawa ng batas, 
upang magtakda ng mga batas ayon sa diwa ng karunungan at 
katarungan.


 — Pangalagaan ang iyong bayan, Panginoon.

Tulungan ang yumao naming mga kapatid na iniligtas mo ng iyong 
dugo, 
gawin silang marapat pumasok sa iyong makalangit na salu-salo.


 — Pangalagaan ang iyong bayan, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
sa bagong anyong kaluwalhatian 
ni Kristong Iyong Anak, 
ang pananampalataya nami’y iyong pinatatatag 
sa pagsaksi ng iyong mga propeta 
at ipinakita sa amin ang kaningningang naghihintay 
sa iyong mga anak na minamahal. 
Sa aming pakikinig sa tinig ng iyong Anak, 
tulungan mo kaming maging tagapagmana 
ng walang hanggang buhay kapiling niya, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.

 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Lumapit tayo sa Panginoon at awitan siya ng papuri.
 — Lumapit tayo sa Panginoon at awitan siya ng papuri.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Lumapit tayo sa Panginoon at awitan siya ng papuri.
Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Lumapit tayo sa Panginoon at awitan siya ng papuri.
Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Lumapit tayo sa Panginoon at awitan siya ng papuri.
Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 
Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Lumapit tayo sa Panginoon at awitan siya ng papuri.

Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Lumapit tayo sa Panginoon at awitan siya ng papuri.
Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Lumapit tayo sa Panginoon at awitan siya ng papuri.


Panalangin sa Umaga
Awit


O Diyos ng liwanag, umaga ay dumatal 
Ang pangako mong pag-ibig sa amin ay ibigay, 
Bawat bagong simula’y pagkakataong alay, 
Hamog ang s’yang katulad, mula sa kalangitan.
Ang biyaya mo, Ama, ay hindi nagkukulang, 
Ang Anak mo ay Pagkaing nagbibigay-buhay, 
Ang Espiritung Banal, dulot ay pagmamahal, 
Upang kaming ’yong anak, sa piling mo’y manahan.
Gawin kaming lingkod mo, ng ’yong kapayapaan, 
Takot nami’y alisin, ’yong lakas ang ibigay, 
Makapiling ka nawa, ngayo’t sa buong araw, 
Pagkat kung kasama ka, lahat ay kagalakan.
Umupo o tumayo


Mga Antipona at Salmo
Antipona 1


Sa pagbubukang-liwayway, O Diyos, ako’y iyong kaawaan.
Salmo 143:1-11


(Panalangin sa kapighatian)


Dinggin mo, O PANGINOON, ang aking dalangin, 
Tapat ka’t matuwid, kaya ako’y dinggin. 

Itong iyong lingkod, h’wag mo nang subukin, 
Batid mo nang lahat, kami ay salarin.
Ako ay inusig ng aking kaaway, 
At ako ay lubos niyang napipilan; 
Sa dilim na dako, ako ay nakulong, 
Tulad ko’y patay nang mahabang panahon. 
Ako ay handa nang magtaas ng kamay, 
Sapagkat wala nang pag-asa ang buhay.
Araw na lumipas, aking nagunita, 
At naalaala ang iyong ginawa, 
Sa aking isipa’y gumuhit na bigla! 
Ako’y dumalangin na taas ang kamay, 
Parang tuyong lupa ang diwa kong uhaw.
Nawala nang lahat ang aking pag-asa, 
Kaya naman, PANGINOON, ako’y dinggin mo na! 
Kung ikaw’y magkubli, baka ang hantungan 
Ako ay tanghaling malamig na bangkay, 
At ang tunguhin ko’y madilim na hukay.
Ako ay umasa, sa ’yo nagtiwala, 
Na kung umumaga’y ipagugunita
Yaong pag-ibig mo na lubhang dakila. 
Ang aking dalangin na sa iyo’y hibik, 
Patnubayan ako sa daang matuwid.
Ako ay umasang ’yong isasanggalang, 
Kaya iligtas mo ako sa kaaway. 
Ikaw ang aking Diyos, ako ay turuan 
Na aking masunod ang ’yong kalooban; 
Ang Espiritu mo’y maging aking tanglaw 
Sa aking paglakad sa ligtas na daan.
Ikaw ay nangakong ako’y ililigtas, 
Pagkat dakila ka, iligtas mo agad; 
Iligtas mo ako sa mga bagabag.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Sa pagbubukang-liwayway, O Diyos, ako’y iyong kaawaan.
Antipona 2


Paaagusin ng Panginoon ang kapayapaan sa pamamagitan ng 
Jerusalem.


Awit: Isaias 66:10-14a


(Ang kaligayahan ng langit)


Magalak ang lahat, magalak kayo dahil sa Jerusalem, 
Ang lahat sa inyo na may pagmamahal, 
Wagas ang pagtingin; 
Kayo’y makigalak at makipagsaya, 
Lahat kayong tumangis para sa kanya.
Tatamasahin ninyo ang kasaganaan niya 
Tulad ng sanggol sa dibdib ng kanyang ina.
Sabi pa ng PANGINOON: 
“Padadalhan kita ng walang katapusang pag-unlad. 
Ang kayamanan ng ibang bansa 
Ay dadaloy sa iyong tila agos ng ilog.
Ang makakatulad mo’y sanggol na buong pagmamahal 
Na inaruga ng kanyang ina. 
Aaliwin kita sa Jerusalem, 
Tulad ng pag-aliw ng ina sa kanyang anak.
Ikaw’y magagalak pag nakita mo 
Ang lahat ng ito, 
Ikaw ay lalakas at lulusog.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Paaagusin ng Panginoon ang kapayapaan sa pamamagitan ng 
Jerusalem.
Antipona 3


Masaya nating purihin ang Panginoong ating Diyos.

Salmo 147:1-11


(Ang kagandahang-loob ng Diyos na makapangyayari sa lahat)


O kay buti ng umawit at magpuri sa ating Diyos, 
Ang magpuri sa kanya’y tunay na nakalulugod.
Ang Lungsod ng Jerusalem, muli niyang ibabalik, 
Sa kanyang mga lingkod, na natapon at nalupig. 
Yaong mga pusong wasak ay kanya ring lulunasan, 
Ang natamo nilang sugat, agad-agad tatapalan. 
Alam niya’t natitiyak ang bilang ng mga tala, 
Isa-isang tinatawag, yaong ngalang itinakda;
Ang PANGINOON na ating Diyos ay dakila at malakas, 
Ang taglay n’yang karunungan, ay walang makasusukat. 
Yaong mapagpakumbaba’y siya niyang itataas. 
Ngunit yaong mapaghambog sa lupa ay ibabagsak. 
Umawit ng mga imno at ang PANGINOON ay purihin, 
Purihin ang ating Diyos at ang alpa ay tugtugin.
Ang ulap sa kalangitan ay siya ang naglalatag, 
Masaganang ulan naman ang sa lupa’y bumabagsak; 
At ang damo’y binubuhay sa bundok at mga gubat. 
Pagkain ng mga hayop ay siya ang nagbibigay, 
May pagkain siyang dulot sa inakay na nasigaw.
Hindi siya nalulugod sa kabayong malalakas, 
Kahit mga piling kawal hindi siya nagagalak. 
Ngunit sa may pagkatakot, kasiyahan niya’y labis, 
Sa kanilang may tiwala sa watatag n’yang pag-ibig.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Masaya nating purihin ang Panginoong ating Diyos.
Umupo


Pagbasa ng Salita ng Diyos
Roma 8:18-21


Sa ganang akin, ang mga pagtitiis sa kasalukuyan ay hindi 

maihahambing sa ihahayag na kaluwalhatiang sasaatin. Nananabik 
ang sangnilikha na ihayag ng Diyos ang kanyang mga anak. 
Nabigo ang sangnilikha, hindi sa kagustuhan nito, kundi dahil sa 
ito ang niloob ng Diyos. Gayunman, may pag-asa pa, sapagkat 
ang sangnilikha ay palalayain sa pagkaalipin nito sa kabulukan, at 
makakahati sa maluwalhating kalagayan ng mga anak ng Diyos.
Tugunan


Sa pagdating ng madaling-araw, Panginoon, ang iniisip ko’y ikaw.
 — Sa pagdating ng madaling-araw, Panginoon, ang iniisip ko’y 
ikaw.


Lagi kang narito upang ako’y tulungan,
 — Panginoon, ang iniisip ko’y ikaw.


Papuri sa Ama, at sa Anak at sa Espiritu Santo.
 — Sa pagdating ng madaling-araw, Panginoon, ang iniisip ko’y 
ikaw.


Tumayo


Papuring Awit ni Zacarias
Antipona


Panginoon, ituro sa iyong bayan ang landas ng kaligtasan at ang 
kapatawaran sa kanilang kasalanan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.

Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, ituro sa iyong bayan ang landas ng kaligtasan at ang 
kapatawaran sa kanilang kasalanan.


Pangkalahatang Panalangin


Manalangin tayo sa Diyos na nagkakaloob ng kaligtasan sa 
kanyang bayan:


 — Ikaw, O Panginoon, ang aming buhay.
Purihin ka, Ama ng aming Panginoong Hesukristo, dahil sa iyong 
awa, kami’y muling isinilang na may pag-asang nagbibigay-buhay, 
sa pamamagitan ng muling pagkabuhay ni Hesukristo mula sa mga 
patay.


 — Ikaw, O Panginoon, ang aming buhay.
Nilalang mo ang tao sa iyong larawan at pinapanibago sa 
pamamagitan ni Kristo, 

hubugin kaming matulad sa Anak mo.
 — Ikaw, O Panginoon, ang aming buhay.


Padaluyin sa amin ang pag-ibig sa pamamagitan ng Espiritung 
Banal, 
pagalingin ang aming mga pusong sinugatan ng alitan at 
tampuhan.


 — Ikaw, O Panginoon, ang aming buhay.
Sa araw na ito, pagkalooban ng gawain ang manggagawa, ng 
pagkain ang nagugutom, ng saya ang mga namamanglaw, 
pagkalooban ng biyaya at kaligtasan ang sangkatauhan.


 — Ikaw, O Panginoon, ang aming buhay.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
ginawa mong aming maging Ina at Reyna 
ang nagsilang sa iyong Anak. 
Ipagkaloob mong kaming lubos 
niyang idinadalanginay makarating nang maluwalhati 
sa iyong paghahari sa iyong mga supling 
sa pamamagitan ni Hesukristo 
kasama ng Espiritu Santo magpasawalang hanggan.

 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina at ating sambahin ang Hari ng kaluwalhatian, na dinadakila 
sa kaitaasan.


 — Halina at ating sambahin ang Hari ng kaluwalhatian, na 
dinadakila sa kaitaasan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina at ating sambahin ang Hari ng kaluwalhatian, na 
dinadakila sa kaitaasan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina at ating sambahin ang Hari ng kaluwalhatian, na 
dinadakila sa kaitaasan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina at ating sambahin ang Hari ng kaluwalhatian, na 
dinadakila sa kaitaasan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina at ating sambahin ang Hari ng kaluwalhatian, na 
dinadakila sa kaitaasan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina at ating sambahin ang Hari ng kaluwalhatian, na 
dinadakila sa kaitaasan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina at ating sambahin ang Hari ng kaluwalhatian, na 
dinadakila sa kaitaasan.


Panalangin sa Umaga
Awit


Ang D’yos ngayo’y nagbigay, makalangit na lakas, 
Bawa’t araw, may ningning, bugso ng hangi’t kidlat, 
Katatagan ng lupa, kalaliman ng dagat, 
S’yang lahat ang may gawa, kaya puso’y may galak.
Ang D’yos ngayo’y nagdala, lakas na aking tulong, 
Karunungang gagabay, sa aki’y magtatanggol, 
Daan n’ya’y daraanan, bisig n’ya’y aking bubong, 
Siya ay kaibigan, tunay na PANGINOON.
Kaya sa ’king paggising, alay ay pasasalamat, 
Sa Makapangyarihang Diyos na aking nililiyag, 
Sa lahat ng panahon, aking ipahahayag 
Isang Diyos, tatlong Persona, pinagmulan ng lahat.

Umupo o tumayo


Mga Antipona at Salmo
Antipona 1


Panginoon, sa ami’y ipadala mo ang iyong liwanag at katotohanan.
Salmo 43


(Ako’y naparito bilang ilaw ng sanlibutan)


Hatulan mong ako’y walang kasalanan, PANGINOON, 
At laban sa masasama, ako’y iyong ipagtanggol; 
Sa masama’t sinungaling, ilayo mo ako ngayon!
Diyos na aking sanggalang, bakit mo ba ako iniwan? 
Bakit ako nagdurusa sa pahirap ng kaaway?
Ang totoo’t ang liwanag, buhat sa ’yo ay pakamtan, 
Upang sa Sion ay mabalik, sa bundok mong dakong banal 
Sa bundok mong pinagpala, at sa templo mong tirahan.
Sa dambana mo, O Diyos, ako naman ay dudulog, 
Yamang galak at ligaya ang sa aki’y iyong dulot; 
Sa saliw ng aking alpa’y magpupuri akong lubos 
Buong lugod na aawit ako sa Diyos, na aking Diyos!
Bakit ako nababahala, bakit ako nahahapis? 
Sa Diyos ako ay aasa at sa kanya mananalig; 
Muli akong magpupuri sa Diyos ko’t Tagapagligtas 
Itong aking pagpupuri sa kanya ko ilalagak!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, sa ami’y ipadala mo ang iyong liwanag at katotohanan.
Antipona 2


Panginoon, iligtas kami sa lahat ng sandali ng aming buhay.
Awit: Isaias 38:10-14, 17b-20


Minsa’y nasabi kong 
Sa katanghalian ng buhay, ako ay papanaw! 

Sa daigdig ng patay 
Ako masasadlak, upang manatili roong walang hanggan.
At nasabi ko ring di na makikita 
Itong PANGINOON at sinumang nabubuhay, 
Katulad ng toldang tirahan ng pastol. 
Inalis sa akin ang aking tahanan.
Ang abang buhay ko’y 
Pinuputol mo na tulad ng tela sa isang habihan; 
Ang aking akala’y wawakasan na ng Diyos ang aking buhay.
Ako’y lumuluha 
Sa buong magdamag, hindi makatulog, 
Parang nilalansag 
Ng leon ang aking buto sa katawan, 
Ang aking akala’y wawakasan na ng Diyos ang aking buhay.
Tumataghoy ako dahilan sa hirap, 
Animo ay kalapati na nakahahabag; 
Ang mga mata ko ay pagod na rin 
Dahil sa pagtitig diyan sa itaas. 
PANGINOON, sa kahirapang ito ako’y iligtas.
Iyong iniligtas 
Ang buhay na ito, di mo binayaang mabulid sa hukay, 
Pinatawad mo ako, sa aking mga kasalanan.
Ang patay ay hindi makapagpupuri sa iyo, 
Ni makaaasa sa iyong katapatan.
Mga buhay lamang ang makapagpupuri sa iyo, 
Tulad ng ginagawa ko ngayon, 
Tulad din ng ama 
Na sa mga anak ang ituturo ay ang katapatan.
Ang tagapagligtas ko 
Ay ang PANGINOON; kaya sa saliw ng tugtog 
Ay ating awitan, 
Sa banal na templo, 
Tayo ay umawit habang nabubuhay.
Papuri sa Ama, at sa Anak, at sa Espiritu Santo, 

Kapara noong una, ngayon at magpasawalang hanggan. Amen.
Antipona


Panginoon, iligtas kami sa lahat ng sandali ng aming buhay.
Antipona 3


Marapat na ikaw, O Diyos, sa Sion ay papurihan.
Salmo 65


(Taimtim na Pasasalamat)


Marapat na ikaw, O Diyos, sa Sion ay papurihan, 
Dapat nilang tupdin doon ang pangakong binitiwan, 
Pagkat yaong panalangin nila’y iyong dinirinig.
Dahilan sa kasalanan, lahat sa iyo ay lalapit. 
Bunga nitong pagkukulang, kaya kami nalulupig, 
Gayon pa man, ang patawad mo ay aming nakakamit.
Silang mga hinirang mo, upang sa templo manahan, 
Silang mga pinili mo’y mapalad na tuturingan! 
Magagalak kaming lubos sa loob ng templong banal, 
Dahilan sa dulot nitong pagpapala sa nilalang.
Kami’y iyong dinirinig, Tagapagligtas naming Diyos, 
Sa kahanga-hangang gawa, kami’ y iyong tinutubos. 
Kahit sino sa daigdig, sa ibayong karagatan, 
May tiwala silang lahat sa taglay mong kabutihan.
Sa taglay mong kalakasan, mga bundok tumatatag; 
Dakila ka’t ang lakas mo ay sa gawa nahahayag! 
Ang ugong ng karagatan, iyong pinatatahimik 
Pati along malalaki sa panahong nagngangalit; 
Maging mga kaguluhan niyong mga taong galit.
Dahilan sa ginawa mong mga bagay na dakila, 
Natatakot ang daigdig, at ang buong sangnilikha. 
Bunga nitong ginawa mo, sa galak ay sumisigaw, 
Buong mundo, kahit saang sulok nitong daigdigan.
Umuulan sa lupain, ganito mo kinalinga, 
Umuunlad ang lupai’t tumataba yaong lupa; 
Patuloy na umaagos ang bigay mong mga batis, 

Sa halamang nasa lupa, ay ito ang dumidilig; 
Ganito ang ginawa mo na hindi mo ikinait.
Sa binungkal na bukirin ang ulan ay masagana, 
Ang bukirin ay matubig, at palaging basang-basa; 
Sa banayad na pag-ulan ay lumambot yaong lupa, 
Kaya naman pati tanim ay malago at sariwa.
Nag-aani nang marami sa tulong mong ginagawa, 
At saanman magpunta ka’y masaganang-masagana. 
Ang pastula’y punung-puno ng matabang mga kawan,
Naghahari yaong galak sa lahat ng kaburulan. 
Gumagala yaong tupa sa gitna ng kaparangan, 
At hitik na hitik mandin ang trigo sa kapatagan; 
Ang lahat ay umaawit, sa galak ay sumisigaw!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Marapat na ikaw, O Diyos, sa Sion ay papurihan.
Umupo


Pagbasa ng Salita ng Diyos
1 Tesalonica 5:2-6


Sapagkat alam na ninyong ang pagdating ng Araw ng 
PANGINOON ay tulad sa pagdating ng magnanakaw. Kapag 
sinasabi ng mga tao, “Tiwasay at panatag ang lahat,” biglang 
darating ang kapahamakan. Hindi sila makaiiwas sapagkat ang 
pagdating nito’y tulad ng pagsumpong ng pagdaramdam ng 
babaing manganganak. Ngunit hindi kayo nabubuhay sa kadiliman, 
mga kapatid, kaya’t hindi kayo mabibigla sa Araw na yaon na 
darating na parang magnanakaw. Kayong lahat ay kabilang sa 
panig ng kaliwanagan — sa panig ng araw — hindi sa panig ng 
kadiliman o ng gabi. Kaya nga, kailangang tayo’y manatiling gising, 
laging handa, at malinaw ang isip — di tulad ng iba.
Tugunan


Panginoon, dinggin mo ang aking hibik, nasa iyong pangako ang 

pananalig ko.
 — Panginoon, dinggin mo ang aking hibik, nasa iyong 
pangako ang pananalig ko.


Naratnan ako ng umaga na tumatawag sa iyo,
 — nasa iyong pangako ang pananalig ko.


Papuri sa Ama, at sa Anak at sa Espiritu Santo.
 — Panginoon, dinggin mo ang aking hibik, nasa iyong 
pangako ang pananalig ko.


Tumayo


Papuring Awit ni Zacarias
Antipona


Isang tinig ang nagsalita sa alapaap: Ito ang minamahal kong Anak 
na lubos kong kinalulugdan. Pakinggan ninyo siya.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.

Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Isang tinig ang nagsalita sa alapaap: Ito ang minamahal kong Anak 
na lubos kong kinalulugdan. Pakinggan ninyo siya.


Pangkalahatang Panalangin


Purihin natin ang Manunubos na nagbigay-liwanag sa daigdig sa 
pamamagitan ng kanyang pagkabuhay. Dumalangin tayo sa kanya:


 — Panginoon, manatili nawa kami sa pagtahak sa iyong landas.
Panginoong Hesus, dinadakila namin ang iyong pagkabuhay sa 
aming panalangin sa umaga, 
magliwanag nawa sa araw namin ang pag-asa sa iyong 
kaluwalhatian.


 — Panginoon, manatili nawa kami sa pagtahak sa iyong landas.
Tanggapin mo, Panginoon, ang aming mga dasal at kahilingan, 
bilang unang ani ngayong araw.


 — Panginoon, manatili nawa kami sa pagtahak sa iyong landas.
Gawaran kaming umunlad ngayon sa iyong pagmamahal, 
at magdulot ang lahat ng bagay para sa amin at para sa lahat ng 
kabutihan.


 — Panginoon, manatili nawa kami sa pagtahak sa iyong landas.
Tulutang magliwanag ang aming mabuting asal sa aming kapwa, 

upang kung makita nila, magbigay-puri sila sa Ama.
 — Panginoon, manatili nawa kami sa pagtahak sa iyong landas.


Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
sa bagong anyong kaluwalhatian 
ni Kristong Iyong Anak, 
ang pananampalataya nami’y iyong pinatatatag 
sa pagsaksi ng iyong mga propeta 
at ipinakita sa amin ang kaningningang naghihintay 
sa iyong mga anak na minamahal. 
Sa aming pakikinig sa tinig ng iyong Anak, 
tulungan mo kaming maging tagapagmana 
ng walang hanggang buhay kapiling niya, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Sa iyo’y pasasalamat, Amang sa ’mi’y nagtanim, 
Ng iyong ngalang banal sa mga puso namin. 
Pananampalataya’t buhay na walang maliw, 
Ang Anak mong si Hesus ang sa ami’y ihain.
Tunghayan mong may awa ang banal mong Simbahan, 
Ilayo sa masama at lagi mong bantayan, 
Gawin mo kaming ganap sa iyong pagkamahal, 
Linisin at iayon sa iyong kalooban.
Tulad ng mga butil, na dati’y nagsiwalat, 
Nang ito ay nag-uhay, ’sang tinapay naganap; 
Kaya’t saan mang dako, Simbahan ay ikalap 
Tungo sa paghahari ng ’yong banal na Anak.
Umupo o tumayo


Mga Antipona at Salmo
Antipona 1


Pupurihin kita araw-araw, Panginoon, at ihahayag ang iyong mga 
kabutihan.


Salmo 145


(Pagpupuri sa kadakilaan ng Diyos)


I


Ang kadakilaan ng Diyos ko at Hari, aking ihahayag, 
Di ko titigilan magpakailanman ang magpasalamat.
Aking pupurihi’t pasasalamatan siya araw-araw, 
Di ako titigil ng pasasalamat magpakailanman. 







www.ebreviary.com 3


Dakila ang PANGINOON, at karapat-dapat na siya’y purihin; 
Ang kadakilaan niya ay mahirap nating unawain.
Sa alinmang lahi, ang iyong ginawa ay papupurihan, 
Ihahayag nila ang mga gawa mong makapangyarihan. 
Ang karangalan mo at pagkadakila’y ipamamalita, 
At isasaysay ko ang mga gawa mo na kahanga-hanga.
Ang mga gawa mong makapangyariha’y ipamamalita; 
Sa lahat ng tao’y aking sasabihing ikaw ay dakila. 
Ihahayag nila ang lahat ng iyong mga kabutihan, 
Aawitin nila ang kabutihan mo’t iyong kabaitan.
O itong PANGINOON ay puspos ng pag-ibig at lipos ng habag, 
Banayad magalit, ang pag-ibig niya’y hindi kumukupas. 
Siya ay mabuti at kahit kanino’y hindi nagtatangi; 
Sa kanyang nilikha, ang pagtingin niya ay mamamalagi.
Magpupuring lahat sa iyo, O PANGINOON, ang iyong nilalang; 
Lahat mong nilikha ay pupurihin ka’t pasasalamatan. 
Babanggitin nilang tunay na dakila ang ’yong kaharian, 
At ibabalitang tunay kang dakila’t makapangyarihan.
Dakila mong gawa’y upang matalastas ng lahat ng tao, 
Mababatid nila ang kadakilaan ng paghahari mo. 
Ang paghahari mo’y sadyang walang hanggan, hindi magbabago.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Pupurihin kita araw-araw, Panginoon, at ihahayag ang iyong mga 
kabutihan.
Antipona 2


Sa iyo lamang kami nagtitiwala, Panginoon; malapit ka sa mga 
tumatawag sa iyo.


II


Di ka bibiguin sa mga pangako pagkat ang Diyos ay tapat, 
Ang kanyang ginawa kahit ano ito ay mabuting lahat. 
Siya’y tumutulong sa lahat ng tao na may suliranin; 

Yaong inaapi’y inaalis niya sa pagkagupiling.
Lahat ng mga buhay ay tanging ang PANGINOON ang 
inaasahan, 
Siyang nagdudulot ng pagkain nilang kinakailangan. 
Binibigyan sila nang sapat na sapat, hindi nagkukulang; 
Anupat ang lahat ay may tinatanggap na ikabubuhay.
Matuwid ang Diyos sa lahat ng bagay niyang ginagawa; 
Kahit anong gawin ay kalakip doon ang habag at awa. 
Siya’y nakikinig at handang tumulong sa lahat ng tao 
Sa sinumang taong pagtawag sa kanya’y tapat at totoo.
Yaong kailangan niyong mga taong may takot sa kanya, 
Kanyang tinutugon, at kung nagigipit hinahango sila. 
Yaong umiibig sa kanya ng lubos ay iniingatan; 
Ngunit ang masama’y wawasakin niya’t walang mabubuhay.
Aking pupurihin ang Diyos na PANGINOON, di ko tutugutan 
Sa ngalan niyang banal, lahat ay magpuri magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sa iyo lamang kami nagtitiwala, Panginoon; malapit ka sa mga 
tumatawag sa iyo.
Antipona 3


Haring walang hanggan, matuwid at totoo ang iyong mga daan.
Awit: Pahayag 15:3-4


(Awit ng Pagsamba)


PANGINOONG Diyos na Makapangyarihan sa lahat, 
Dakila at kahanga-hanga ang iyong mga gawa! 
O Hari ng mga bansa, 
Matuwid at totoo ang iyong mga daan! 
Sino ang hindi matatakot sa iyo, PANGINOON? 
Sino ang tatangging magpahayag ng iyong kadakilaan?
Ikaw lamang ang banal! 
Lahat ng mga bansa ay lalapit at sasamba sa iyo, 

Sapagkat nakita ng lahat ang matuwid mong mga gawa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Haring walang hanggan, matuwid at totoo ang iyong mga daan.
Umupo


Pagbasa ng Salita ng Diyos
Roma 8:1-2, 10-11


Kaya nga, hindi na hahatulang maparusahan ang mga nakipag-
isa kay Kristo Hesus. Wala na ako sa ilalim ng batas ng kasalanan 
at kamatayan sapagkat pinalaya na ako ng batas ng Espiritung 
nagbibigay-buhay, bunga ng pakikipag-isa kay Kristo Hesus. 
Ngunit kung nasa inyo si Kristo, bagama’t patay na ang inyong 
mga katawan dahil sa kasalanan, buhay naman ang inyong espiritu 
dahil sa pinawalang-sala na kayo. Kung nananahan sa inyo ang 
Espiritu ng Diyos na siyang muling bumuhay kay Hesukristo, ang 
Diyos ding iyan ang magbibigay ng buhay sa inyong mga katawang 
mamamatay, sa pamamagitan ng kanyang Espiritung nananahan sa 
inyo.
Tugunan


Namatay si Kristo para sa ating kasalanan upang sa Diyos maging 
alay.


 — Namatay si Kristo para sa ating kasalanan upang sa Diyos 
maging alay.


Namatay siya sa mundong ito na makasalanan, ngunit sa 
kapangyarihan ng Espiritu Santo ay muling nabuhay,


 — upang sa Diyos maging alay.
Papuri sa Ama, at sa Anak at sa Espiritu Santo.


 — Namatay si Kristo para sa ating kasalanan upang sa Diyos 
maging alay.

Tumayo


Papuring Awit ni Maria
Antipona


Alalahanin mo, Panginoon, ang iyong awa, ang sumpang binitiwan 
mo sa aming mga magulang.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Alalahanin mo, Panginoon, ang iyong awa, ang sumpang binitiwan 
mo sa aming mga magulang.

Pangkalahatang Panalangin


Dumalangin tayo kay Kristo, ang pinagmumulan ng pag-asa ng 
lahat ng nakakakilala sa kanyang ngalan:


 — Panginoon, kami’y kaawaan.
Kristo, sadyang mahina ang aming pagkatao, 
palakasin kami sa tulong ng awa mo.


 — Panginoon, kami’y kaawaan.
Sa aming sarili, likas kaming nahuhulog sa sala, 
ang iyong pag-ibig nawa ang magpanumbalik sa amin sa biyaya.


 — Panginoon, kami’y kaawaan.
Panginoon, labag sa iyong kalooban ang pagkakasala ngunit iyong 
kinalulugdan ang pagsisisi, 
kahit sa aming pagkakasala, kami’y iadya sa kaparusahan.


 — Panginoon, kami’y kaawaan.
Pinatawad mo ang nagsising makasalanan, at pinasan sa balikat ang 
tupang nawala, 
huwag ipagkait sa amin ang iyong awa.


 — Panginoon, kami’y kaawaan.
Sa pamamagitan ng iyong pagkamatay sa krus, binuksan mo ang 
pinto ng langit, 
tanggapin sa iyong kaharian ang mga umasa sa iyo at nanabik


 — Panginoon, kami’y kaawaan.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 

At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
kaloob mo’y kaligtasan sa sangkatauhan, 
sa pamamagitan ng pagpapakasakit 
ni Kristong iyong Anak. 
Maialay rin nawa ng iyong bayan ang sarili sa iyo 
bilang buhay na handog at tigib ng pagpapalang 
dulot ng pag-ibig mo. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang-hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


O sambahin ang hari na makapangyarihan, 
Tagapagtanggol natin at ang tanging sanggalang, 
O ipagbunyi natin kanyang kaliwanagan, 
Sa gitna man ng dilim, siya’y papupurihan.
Ang daigdig na ito ay nilikha ng Diyos, 
Ayon sa kanyang piano, na di kayang matarok, 
Ano’ng dilang uusal sa biyaya n’yang dulot 
Kahit sa kalikasa’y dumadaloy ang handog.
Sa ’yo nagtitiwala, di kami binibigo, 
Awa mo ay sagana, sa ’mi’y di lumalayo, 
Lakas nami’t pag-ibig, alay nami’y pagsuyo, 
Ang lagi kang sambahi’y kasiyahan ng puso.
Umupo o tumayo


Mga Antipona at Salmo
Antipona 1


Taimtim tayong naghihintay sa katuparan ng ating pag-asa, ang 
maluwalhating pagbabalik ng ating Tagapagligtas.


Salmo 62


(Ang kapayapaan sa Diyos)


Sa Diyos lamang ako tanging umaasa; 
Ang kaligtasa’y nagbubuhat sa kanya. 
Tanging siya lamang ang Tagapagligtas, 
Tagapagtanggol ko at aking kalasag; 
Akin ang tagumpay sa lahat ng oras!

Gaano katagal bang inyong babakahin 
Yaong isang tao na nais lupigin, 
Upang siya’y lubusang wasaki’t ibagsak 
Itulad sa isang bakod na nawasak?
Nais lamang ninyong siya ay siraan, 
Sa inyong adhikang ibaba ang dangal; 
Ang magsinungaling ang inyong kasiyahan. 
Pangungusap ninyo kunwa’y pagpapala, 
Subalit sa puso’y inyong sinusumpa.
Tanging sa Diyos lang ako umaasa; 
Ang aking pag-asa’y tanging nasa kanya. 
Tanging siya lamang ang Tagapagligtas, 
Tagapagtanggol ko at aking kalasag. 
Akin ang tagumpay sa lahat ng oras!
Ang kaligtasan ko’t aking karangalan 
Ay buhat sa Diyos, nasa kanya lamang; 
Malakas ko siyang tagapagsanggalang, 
Matibay na muog na aking kanlungan. 
Mga kababayan, sa lahat ng oras 
Magtiwala sa Diyos; sa kanya ilagak 
Ang inyong pasaning ngayo’y dinaranas; 
Siya ang kublihang sa ati’y lulunas.
Ang taong nilalang ang nakakawangis 
Ay yaong hiningang madgling mapatid. 
Pagsamahin mo ma’t dalhin sa timbangan, 
Katumbas na bigat ay hininga lamang.
H’wag kang magtiwala sa gawang marahas, 
Ni sa panghaharang, umasang uunlad; 
Kahit umunlad pa ang ’yong kabuhayan 
Ang lahat ng ito’y di dapat asahan.
Hindi na miminsang aking napakinggan 
Na taglay ng Diyos ang kapangyarihan, 
At di magbabago kanyang pagmamahal. 
Ayon sa ginawa ng sinumang tao 
Doon nababatay ang gantimpala mo.

Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Taimtim tayong naghihintay sa katuparan ng ating pag-asa, ang 
maluwalhating pagbabalik ng ating Tagapagligtas.
Antipona 2


Ibaling nawa sa atin ng Diyos ang kanyang busilak na mukha at 
busugin tayo ng kanyang mga pagpapala.


Salmo 67


(Ang mga tao sa lahat ng bansa ay sasamba sa Panginoon)


O Diyos, pagpalain kami’t kahabagan, 
Kami PANGINOO’y iyong kaawaan, 
Upang sa daigdig mabatid ng lahat 
Ang iyong kalooban at ang pagliligtas.
Purihin ka nawa ng lahat ng tao, 
Purihin ka nila sa lahat ng dako.
Nawa’y purihin ka ng mga nilikha, 
Pagkat matuwid kang humatol sa madla; 
Ikaw ang patnubay ng lahat ng bansa.
Purihin ka nawa ng lahat ng tao, 
Purihin ka nila sa lahat ng dako.
Nag-aning mabuti ang mga lupain, 
Pinagpala kami ng PANGINOON, Diyos namin! 
Ang lahat sa ami’y iyong pinagpala, 
Nawa’y igalang ka ng lahat ng bansa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ibaling nawa sa atin ng Diyos ang kanyang busilak na mukha at 
busugin tayo ng kanyang mga pagpapala.
Antipona 3


Sa pamamagitan ni Kristo ay nilikha ang lahat at siya ang may 

hawak ng lahat ng nalikha sa pamamagitan niya.
Awit: Colosas 1:12-20


(Si Kristo ang panganay na Anak ng sangnilikha at ng mga patay)


Magpasalamat kayo sa Ama, 
Sapagkat minarapat niyang ibilang kayo sa mga hinirang 
Na magmamana ng kaharian ng kaliwanagan.
Iniligtas niya tayo 
Sa kapangyarihan ng kadiliman 
At inilipat sa kaharian ng kanyang minamahal na Anak. 
Sa pamamagitan ng Anak, tayo’y pinalaya 
At pinatawad sa ating mga kasalanan.
Si Kristo ang larawan ng Diyos na di-nakikita, 
At siyang may kapangyarihan sa lahat ng nilikha. 
Sapagkat ang lahat ng nasa langit at nasa lupa, 
Nakikita man o hindi;
Pati ang mga naghahari at namamahala, 
Mga namumuno at may kapangyarihang espirituwal 
Ay pawang nilikha ng Diyos 
Sa pamamagitan niya at para sa kanya. 
Siya’y una sa lahat, at sa kanya nasasalalay 
Ang kaayusan ng lahat ng bagay.
Siya ang ulo ng simbahan na kanyang katawan. 
Siya ang Una, ang panganay na Anak — 
Ang unang nabuhay na muli 
Upang siya ang maging pinakadakila sa lahat ng bagay.
Ipinasiya ng Diyos na ang kanyang kalikasan 
Ay manatili rin sa Anak, 
At inibig niyang ang sandaigdigan ay makipagkasundo sa kanya 
sa pamamagitan ng Anak. 
Sa pamamagitan ng pagkamatay nito sa krus, 
Nagkasundo nga ang Diyos at ang lahat ng nilikha 
Sa langit at sa lupa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Sa pamamagitan ni Kristo ay nilikha ang lahat at siya ang may 
hawak ng lahat ng nalikha sa pamamagitan niya.
Umupo


Pagbasa ng Salita ng Diyos
1 Pedro 5:5b-7


Magpakababa kayong lahat at maglingkod sa isa’t isa, ayon sa 
nasusulat:
“Kinamumuhian ng Diyos ang palalo, 
at kinalulugdan niya ang mababang-loob.”
Kaya nga, pasakop kayo sa kapangyarihan ng Diyos at dadakilain 
niya kayo pagdating ng takdang panahon. Ipagkatiwala ninyo sa 
kanya ang inyong mga kabalisahan sapagkat siya ang kumukupkop 
sa inyo.
Humanda kayo at magbantay. Ang diyablo na kaaway ninyo ay 
parang leong umaatungal at aali-aligid na humahanap ng masisila. 
Labanan ninyo siya at magpakatatag kayo sa inyong pananalig sa 
Diyos. Tulad ng alam ninyo, hindi lamang kayo ang nagtitiis ng 
ganitong kahirapan, kundi pati ang inyong mga kapatid sa buong 
daigdig. Pagkatapos ninyong magtiis ng maikling panahon, ang 
Diyos na bukal ng lahat ng pagpapala, ang siyang magbibigay 
sa inyo ng kaganapan, katatagan, at isang saligang matibay at di 
matitinag. Siya rin ang humirang sa inyo upang makihati kayo 
sa kanyang walang hanggang kaluwalhatian kasama ni Kristo. Sa 
kanya ang kapangyarihan magpakailanman! Amen.
Tugunan


Angkinin mo kami, Panginoon, at itangi sa iyong paningin.
 — Angkinin mo kami, Panginoon, at itangi sa iyong paningin.


Pagbuklurin kami sa ilalim ng iyong kandili at kami’y angkinin,
 — at itangi sa iyong paningin.


Papuri sa Ama, at sa Anak at sa Espiritu Santo.
 — Angkinin mo kami, Panginoon, at itangi sa iyong paningin.

Tumayo


Papuring Awit ni Maria
Antipona


Panginoon, sa lakas ng iyong bisig, pangalatin mo ang mga palalo 
ang isipan at itaas ang mga nasa abang kalagayan.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, sa lakas ng iyong bisig, pangalatin mo ang mga palalo 
ang isipan at itaas ang mga nasa abang kalagayan.

Pangkalahatang Panalangin


Minamahal na mga kapatid, magalak tayo sa ating Diyos sapagkat 
natutuwa siya sa pagkakaloob ng mga pagpapala sa kanyang bayan. 
Taimtim tayong dumalangin:


 — Panginoon, paunlarin sa amin ang iyong biyaya at 
kapayapaan.


Walang hanggang Diyos, tila isang araw lamang sa iyo ang 
sanlibong taon, 
ipaalala sa amin na tulad ang buhay ng isang bulaklak na sa 
umaga’y namumukadkad ngunit pagdating ng gabi’y namamatay.


 — Panginoon, paunlarin sa amin ang iyong biyaya at 
kapayapaan.


Bigyan ng pagkain ang iyong bayan upang maibsan ang kanilang 
kagutuman, 
at ng buhay na inuming pumapatid ng kanilang pagkauhaw sa 
habang panahon.


 — Panginoon, paunlarin sa amin ang iyong biyaya at 
kapayapaan.


Matagpuan nawa at makamtan ng mga tapat sa iyo ang mga 
makalangit na bagay, 
at gabayan ang kanilang gawain tungo sa iyong kadakilaan.


 — Panginoon, paunlarin sa amin ang iyong biyaya at 
kapayapaan.


Pagkalooban mo kami ng magandang panahon, Panginoon, 
upang aming matamasa ang bunga ng daigdig na sa ami’y iyong 
iniukol.


 — Panginoon, paunlarin sa amin ang iyong biyaya at 
kapayapaan.


Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 

Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
banal ang iyong ngalan, 
at tanyag ang pagiging mahabagin mo, 
na dinadakila ng lahat ng salinlahi sa mundo. 
Dinggin mo ang aming panalangin sa takipsilim 
at aming aawitin ang papuri sa iyo, 
at ipahahayag ang iyong kadakilaang di magmamaliw. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina’t purihin ang Panginoon, nasa kanya ang lahat ng ating 
kasiyahan.


 — Halina’t purihin ang Panginoon, nasa kanya ang lahat ng 
ating kasiyahan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina’t purihin ang Panginoon, nasa kanya ang lahat ng 
ating kasiyahan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina’t purihin ang Panginoon, nasa kanya ang lahat ng 
ating kasiyahan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina’t purihin ang Panginoon, nasa kanya ang lahat ng 
ating kasiyahan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina’t purihin ang Panginoon, nasa kanya ang lahat ng 
ating kasiyahan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina’t purihin ang Panginoon, nasa kanya ang lahat ng 
ating kasiyahan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina’t purihin ang Panginoon, nasa kanya ang lahat ng 
ating kasiyahan.


Panalangin sa Umaga
Awit


O D’yos ng mga bansa, at nagbigay ng buhay, 
Lahat ng kabutihan, ikaw ang pinagmulan; 
Ang pag-ibig mong wagas ay nababanaagan, 
Alitan sa bayan mo sa ’yong loob ay laban.
Umaasa po kami na ’yong patatawarin, 
Dahil muling ’pinako ang Kristong maawain; 
Talos naming kulang pa pagsisikap na tupdin, 
Na mahalin ang kapwa at sarili’y limutin.
Turuan mo po kami na kapwa’y paglingkuran, 
Ang tumulong nang tapat, nang walang hinihintay; 
Pag-isahin mo kami sa isang kapatiran, 
Na walang kanya-kanya, dahil ’sang angkan lamang.

Umupo o tumayo


Mga Antipona at Salmo
Antipona 1


Ang puso ko’y linisin, O Diyos, at ang diwa ko’y panibaguhin.
Salmo 51


(O Diyos, maawa ka sa akin)


Ako’y kaawaan, O mahal kong Diyos, 
Sang-ayon sa iyong kagandahang-loob; 
Mga kasalanan ko’y iyong pawiin, 
Ayon din sa iyong pag-ibig sa akin! 
Linisin mo sana ang aking karumhan 
At ipatawad mo yaring kasalanan!
Ang pagsalansang ko ay kinikilala, 
Laging nasa isip ko at alaala. 
Sa iyo lang ako nagkasalang tunay, 
At ang nagawa ko’y di mo nagustuhan;
Kaya may matuwid ka na ako’y hatulan, 
Marapat na ako’y iyong parusahan. 
Ako’y masama na buhat nang iluwal, 
Makasalanan na nang ako’y isilang.
Nais mo sa aki’y isang pusong tapat; 
Puspusin mo ako ng dunong mong wagas. 
Ako ay linisin, sala ko’y hugasan 
At ako’y puputi nang walang kapantay.
Sa galak at tuwa ako ay puspusin; 
At muling babalik ang galak sa akin. 
Ang kasalanan ko’y iyo nang limutin, 
Lahat kong nagawang masama’y pawiin.
Isang pusong tapat sa aki’y likhain, 
Bigyan mo, O Diyos, ng bagong damdamin. 
Sa iyong harapa’y h’wag akong alisin; 
Ang Espiritu mo ang papaghariin.
Ang galak na dulot ng ’yong pagliligtas, 

Ibalik at ako ay gawin mong tapat. 
Kung magkagayon na, aking tuturuang 
Sa iyo lumapit ang makasalanan.
Ingatan mo ako, Diyos kong Manunubos, 
Ang pagliligtas mo’y galak kong ibabantog. 
Turuan mo akong makapagsalita, 
At pupurihin ka sa gitna ng madla.
Hindi mo na nais ang mga panghandog; 
Sa haing sinunog di ka nalulugod. 
Ang handog ko, O Diyos, na karapat-dapat 
Ay ang pakumbaba’t pusong mapagtapat.
Iyong kahabagan, O Diyos, ang Sion; 
Yaong Jerusalem ay muling ibangon. 
At kung magkagayon, ang handog na haing 
Dala sa dambana, torong susunugin, 
Malugod na ito’y iyong tatanggapin.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang puso ko’y linisin, O Diyos, at ang diwa ko’y panibaguhin.
Antipona 2


Magalak ka, Jerusalem, sapagkat sa pamamagitan mo’y titipunin 
ang lahat ng tao sa harap ng Panginoon.


Awit: Tobit 13:8-11, 13-15


(Pasasalamat sa pagkaligtas ng sambayanan)


Bayaang ihayag ng lahat ang kadakilaan niya 
At doon sa Jerusalem, siya ay papurihan.
Ikaw, Jerusalem, lungsod na banal ng Diyos, 
Parurusahan ka niya dahil sa kasalanan ng mamamayan mo, 
Ngunit mahahabag siya sa mga gumagawa ng tapat.
Kaya’t magpasalamat kayo sa Diyos 
Sapagkat siya’y mabuti; 
Purihin ang Haring walang hanggan. 

Muling matatayo ang iyong Templo 
At maghahari ang galak sa kanyang bayan.
Magniningning ang sinag mo sa buong daigdig, 
Buhat sa malayo, maraming bansa ay lalapit sa iyo. 
Jerusalem, ang iyong ilaw ay magliliwanag sa buong daigdig 
Kaya’t lalapit ang mga tao 
At pararangalan ang PANGINOONG ating Diyos. 
May taglay silang mga kaloob sa Hari ng kalangitan.
Sa mga lansangan, maraming lahi ang aawit at magpupuri 
Sa habang panahon ang iyong pangalan ay mananatili.
Magalak ka, Jerusalem, dahil sa mga taong matuwid 
Mula sa tapunan, sila’y titipuning muli 
Para purihin ang PANGINOON, ang Diyos na walang hanggan.
Ang mga anak mong sa ’yo’y umiibig dapat na magalak, 
Magalak na sila sa iyong pag-unlad.
Magalak din silang sa katayuan mo’y pawang nalulumbay, 
Silang nalulungkot sa iyong tinamong mga kahirapan.
Ang kagalakan mo’y magdudulot sa kanila 
Ng tuwang walang katapusan. 
Aking pupurihin ang PANGINOON, ang dakilang Hari.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Magalak ka, Jerusalem, sapagkat sa pamamagitan mo’y titipunin 
ang lahat ng tao sa harap ng Panginoon.
Antipona 3


Kayong mga taga-Sion, purihin ang inyong Diyos, na nagsugo ng 
kanyang salita upang panibaguhin ang daigdig.


Salmo 147:12-20


(Ang pagpapanumbalik ng Jerusalem)


Purihin mo, Jerusalem, purihin ang PANGINOON, 
Purihin mo ang iyong Diyos, kayong mga taga-Sion.

Yaong mga pintuan mo ay siya ang nag-iingat, 
Ang lahat ng iyong lingkod ay siya ang nagbabasbas. 
Ginagawang matahimik yaong mga hangganan mo, 
Bibigyan kang kasiyahan sa kaloob niyang trigo.
Kung siya ay nag-uutos, agad itong natutupad, 
Dumarating sa daigdig, na hindi na nagluluwat. 
Singkapal ng damit-tupa yaong yelong pumapatak, 
Para itong alikabok na sa lupa’y lumalagpak.
Mga yelong buo-buo, sinlaki ng munting bato, 
Lumalagpak, na ang lamig di matiis kahit sino. 
Ang yelo ay natutunaw, sa isa lang niyang utos, 
Umiihip yaong hangi’t ang tubig ay umaagos.
Kay Jacob n’ya ibinigay ang balita at pabilin, 
Ang tuntuni’t mga aral, ibinigay sa Israel. 
Ang ganitong karapatan ay wala ang ibang bansa, 
Pagkat hindi nila batid ang utos na itinakda.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kayong mga taga-Sion, purihin ang inyong Diyos, na nagsugo ng 
kanyang salita upang panibaguhin ang daigdig.
Umupo


Pagbasa ng Salita ng Diyos
Galacia 2:16, 19-20


Alam naming ang tao’y pinawawalang-sala dahil sa pananalig kay 
Hesukristo at hindi dahil sa mga gawa ayon sa Kautusan. Nanalig 
din kami kay Kristo Hesus upang pawalangsala ng Diyos sa 
pamamagitan ng pananalig kay Kristo, at hindi sa pamamagitan ng 
pagtupad sa Kautusan. Sapagkat ang tao’y di mapawawalang-sala 
sa pamamagitan ng pagtalima sa Kautusan. Ako’y namatay na sa 
Kautusan — sa pamamagitan na rin ng Kautusan upang mabuhay 
para sa Diyos. Namatay na akong kasama ni Kristo sa krus. At 
kung ako ma’y buhay hindi na ako ang nabubuhay kundi si Kristo 
ang nabubuhay sa akin. At habang ako’y nasa daigdig, namumuhay 

ako sa pananalig sa Anak ng Diyos na umibig sa akin at nag-alay 
ng kanyang buhay para sa akin.
Tugunan


Gumawa sa akin ang Panginoong Kataas-taasan ng mga dakilang 
bagay. Tatawag ako sa kanya sa oras ng kagipitan.


 — Gumawa sa akin ang Panginoong Kataas-taasan ng mga 
dakilang bagay. Tatawag ako sa kanya sa oras ng kagipitan.


Ipadala nawa niya ang kanyang lakas upang ako’y iligtas,
 — Tatawag ako sa kanya sa oras ng kagipitan.


Papuri sa Ama, at sa Anak at sa Espiritu Santo.
 — Gumawa sa akin ang Panginoong Kataas-taasan ng mga 
dakilang bagay. Tatawag ako sa kanya sa oras ng kagipitan.


Tumayo


Papuring Awit ni Zacarias
Antipona


Sapagkat lubhang mahabagin ang ating Diyos, magbubukang-
liwayway sa atin ang araw ng kaligtasan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 

Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sapagkat lubhang mahabagin ang ating Diyos, magbubukang-
liwayway sa atin ang araw ng kaligtasan.


Pangkalahatang Panalangin


Nagtitiwala tayo sa kalinga ng Diyos sa bawat taong kanyang 
nilalang at tinubos sa pamamagitan ng kanyang Anak. Muli tayong 
manawagan sa kanya:


 — Bigyang-kaganapan ang mabubuting gawain na sa ami’y 
iyong sinimulan, Panginoon.


O Diyos na maawain, gabayan kami tungo sa pag-unlad sa buhay-
espirituwal, 
punuin ang aming isipan ng katotohanan, katarungan at 
pagmamahal.


 — Bigyang-kaganapan ang mabubuting gawain na sa ami’y 
iyong sinimulan, Panginoon.


Alang-alang sa iyong ngalan, huwag mo kaming pabayaan, 
at huwag pawalang-bisa ang iyong tipan.

 — Bigyang-kaganapan ang mabubuting gawain na sa ami’y 
iyong sinimulan, Panginoon.


Tanggapin mo ang aming pusong nagsisisi at mapagpakumbaba, 
at di mapapahiya ang sa iyo’y nagtitiwala.


 — Bigyang-kaganapan ang mabubuting gawain na sa ami’y 
iyong sinimulan, Panginoon.


Hinirang mo kami bilang tagapagpahayag ni Kristo, 
tulungan mo kaming maipahayag ang kadakilaan mo.


 — Bigyang-kaganapan ang mabubuting gawain na sa ami’y 
iyong sinimulan, Panginoon.


Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
punuin ang aming puso ng iyong pagmamahal 
sa pagdating ng umaga. 
Sa pagsasabuhay ng iyong atas, 
makamtan nawa namin ang iyong kapayapaan 
sa buhay na ito at sa darating 
na buhay na walang katapusan. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.

 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Awitan ng papuri ang Panginoon, lahat kayong kalupaan; 
paglingkuran siya nang may kagalakan.


 — Awitan ng papuri ang Panginoon, lahat kayong kalupaan; 
paglingkuran siya nang may kagalakan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Awitan ng papuri ang Panginoon, lahat kayong kalupaan; 
paglingkuran siya nang may kagalakan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Awitan ng papuri ang Panginoon, lahat kayong kalupaan; 
paglingkuran siya nang may kagalakan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Awitan ng papuri ang Panginoon, lahat kayong kalupaan; 
paglingkuran siya nang may kagalakan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Awitan ng papuri ang Panginoon, lahat kayong kalupaan; 
paglingkuran siya nang may kagalakan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Awitan ng papuri ang Panginoon, lahat kayong kalupaan; 
paglingkuran siya nang may kagalakan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Awitan ng papuri ang Panginoon, lahat kayong kalupaan; 
paglingkuran siya nang may kagalakan.


Panalangin sa Umaga
Awit


Tayo ay naghahasik, binhi sa kabukiran. 
Ito’y tinutubigan ng D’yos na mapagmahal. 
Padalang sikat-araw, upang binhi’y mag-uhay. 
Ula’t hamog ay dulot, may hangin pang amihan.
Siya ang Manlilikha, lahat ay kanyang gawa, 
Malayo ma’t malapit, di maikakaila, 
Kahit kulay ng rosas, liwanag man ng tala, 
Siya ang nagbibigay, alay na pagpapala.
Ga’no pa kaya tayo, na kanyang mga anak 
Pagkaing kaloob n’ya, bawat araw ay sapat. 
Kaya po, aming Ama, sa iyo’y pasasalamat, 
Sa buhay, kalusuga’t biyayang natatanggap.

Umupo o tumayo


Mga Antipona at Salmo
Antipona 1


Ang daan mo, Panginoon, ay tunay na daang banal; at wala nang 
ibang diyos na sa iyo’y ipapantay.


Salmo 77


(Inaalala ang mga gawa ng Diyos)


Sa Diyos ako ay tumawag, at dumaing nang malakas, 
Ganoon ang aking daing upang ako’y dinggin agad. 
Hinanap ko’y PANGINOON sa panahon ng bagabag, 
Hindi ako nanghimagod, dumalangin na magdamag, 
Ngunit di ko nasumpungan ang aliw kong hinahangad. 
Nagunita ko ang Diyos, kaya ako ay dumaing, 
Ako’y nagdidili-dili ngunit ako’y bigo pa rin.
Hindi ako patulugin, waring ito ay parusa, 
Hindi ako makaimik, pagkat ako ay balisa. 
Nagbalik sa gunita ko ang nagdaang mga araw, 
Nanariwa sa isip ko ang panahong nakaraan; 
Ako’y nagbubulay-bulay sa silid ko gabi-gabi, 
Ang diwa ko’y nagtatanong, ang tanong ko sa sarili:
“Ako baga, PANGINOO’y lubusan mong itatakwil, 
Di mo na ba ibabalik sa akin ang ’yong pagtingin? 
Ang iyo bang pagpapala sa amin ay nagwakas na? 
Hindi na ba maaaring sa pangako mo’y umasa? 
Yaong kagandahang-loob mo ba, O Diyos, ay wala na? 
Dahilan sa iyong galit, ang awa mo’y wala na ba?”
Ganito ang aking sabi: “Ang sakit ng aking loob, 
Para bagang mahina na’t walang lakas ang aking Diyos.” 
Kaya aking babalikang gunitain ang ginawa, 
Ang maraming ginawa mong tunay na kahanga-hanga. 
Sa lahat ng ginawa mo, ako’y magbubulay-bulay, 
Magbubulay-bulay ako, sa diwa ko at isipan.
Ang daan mo, PANGINOON, ay tunay na daang banal, 
At wala nang ibang diyos na sa iyo’y ipapantay. 

Ikaw ang Diyos na ang gawa’y tunay na kahanga-hanga, 
Iyang kadakilaan mo’y nahayag na sa nilikha; 
Dahilan sa iyong lakas, mga hirang mo’y natubos, 
Ang lahat ng mga angkan ni Jose at ni Jacob.
Noong ikaw ay makita ng maraming mga tubig, 
Pati yaong kalaliman ay natakot at nanginig. 
Magmula sa mga ulap yaong ulan ay bumuhos, 
At mula sa papawirin, dumating ang mga kulog 
Na animo ay palasong sumisibat sa palibot.
Dagundong na gumugulong ang ingay na idinulot, 
Ang guhit ng mga kidlat ay tanglaw sa sansinukob; 
Pati mundo ay umuga na para bang natatakot. 
Ang landas mong dinaraana’y malawak na karagatan, 
Ang daan mong tinatahak ay dagat na kalawakan; 
Ngunit walang makakita ng bakas mong iniiwan.
Ikaw, O Diyos, ang nanguna sa bayan mong parang kawan, 
Si Moises at si Aaron yaong iyong naging kamay!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang daan mo, Panginoon, ay tunay na daang banal; at wala nang 
ibang diyos na sa iyo’y ipapantay.
Antipona 2


Ang puso ko’y nagpupuri sa Panginoon, sapagkat tayo’y ibinababa 
niya upang maging dakila.


Awit: 1 Samuel 2:1-10


(Ang mapagpakumbaba ay nakatatagpo ng tuwa sa Diyos)


Pinupuri ko kayo, PANGINOON, 
Dahil sa kaloob ninyo sa akin.
Pinagtatawanan ko ngayon ang aking mga kaaway, 
Sapagkat iniligtas ninyo ako sa kadustaan. 
Kayo lamang ang banal, PANGINOON. 
Walang makatutulad sa inyo, 

Walang ibang kanlungan ang mga matuwid liban sa inyo.
Walang maaaring magyabang sa inyo, PANGINOON, 
Walang maaaring maghambog, 
Sapagkat alam ninyo ang lahat ng bagay, 
Kayo ang hahatol sa lahat ng ginagawa ng tao.
Nagapi ninyo ang mga makapangyarihan, 
At pinalakas ninyo ang mahihina. 
Kaya ang dating mayayaman ay nagpapaupa para mabuhay. 
Masagana ngayon ang dating maralita. 
Ang dating baog, nagsilang ng mga anak. 
At ang maraming supling ay sa lungkot nasadlak.
Kayo, PANGINOON, ang may kapangyarihang magbigay o 
bumawi ng buhay. 
Maaari ninyo kaming patayin, maaari ring buhayin. 
Maaari ninyo kaming payamanin o paghirapin, 
Maaari ring ibaba o itaas. 
Mapadadakila ninyo kahit ang pinakaaba,
Mahahango sa kahirapan kahit ang pinakadukha. 
Maihahanay ninyo sila sa mga maharlika, 
Mabibigyan ng karangalan kahit na ang dustang-dusta. 
Hawak ninyo ang langit na nilikha, 
At sa inyo nasasalig ang lahat ng inyong gawa.
Papatnubayan ninyo ang tapat sa inyo, 
Ngunit ang masasama ay isasadlak sa hirap. 
Walang maaaring magtagumpay sa sariling lakas.
Lahat ng lumalaban sa inyo ay manginginig sa takot 
Kapag pinadagundong ninyo ang mga kulog. 
Hahatulan ninyo ang buong daigdig, 
At pagtatagumpayin ang hinirang ninyong hari.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang puso ko’y nagpupuri sa Panginoon, sapagkat tayo’y ibinababa 
niya upang maging dakila.

Antipona 3


Ang Panginoon ay hari; magalak ang sangkalupaan.
Salmo 97


(Ang kadakilaan ng Diyos sa kanyang mga batas sa daigdig)


Ang PANGINOON ay maghahari, magalak ang kalupaan! 
Lahat kayong mga pulo ay magsaya at magdiwang! 
Ang paligid niya’y ulap na lipos ng kadiliman, 
Kaharian niya’y tapat at salig sa katarungan.
Sa unahan niya’y apoy, patuloy na nag-aalab, 
Sinusunog ang kaaway sa matindi nitong ningas. 
Yaong mga kidlat niyang tumatanglaw sa daigdig, 
Kapag iyon ay namasdan, ang lahat ay nanginginig.
Yaong mga kabunduka’y natutunaw, parang pagkit, 
Sa harapan ng dakilang PANGINOON ng daigdig. 
Sa langit ay nahahayag yaong kanyang katuwiran, 
Sa lupa ay makikita ang kanyang kadakilaan.
Lahat silang sumasamba sa kanilang diyus-diyusan, 
Mahihiya sa kanilang paghahambog na mainam. 
Mga diyos nilang ito ay yuyuko sa Maykapal.
Nagagalak itong Sion, mamamaya’y nagsasaya, 
Nagagalak ang lahat ng mga lungsod nitong Juda, 
Dahilan sa wastong hatol yaong gawad na parusa.
Ikaw, PANGINOON, ay Dakila at hari ng buong lupa, 
Dakila ka sa alinmang mga diyos na ginawa.
Ang lahat ng namumuhi sa masama’y mahal ng Diyos, 
At siya ang nag-iingat sa buhay ng mga lingkod; 
Ililigtas niya sila sa kamay ng mga buktot.
Sa tapat ang pamumuhay ay sisinag ang liwayway, 
Sa dalisay namang puso maghahari’y kagalakan. 
Ang matuwid ang gawain ay galak ang masusumpong, 
Sa maraming kabutihang ginawa ng PANGINOON; 
Ang ginawa niyang ito’y dapat nating gunitain, 
At sa PANGINOON ay iukol ang papuring walang maliw!

Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang Panginoon ay hari; magalak ang sangkalupaan.
Umupo


Pagbasa ng Salita ng Diyos
Roma 8:35-39


Sino ang makapaghihiwalay sa atin sa pagmamahal ni Kristo? 
Ang paghihirap ba, ang kapighatian, ang paguusig, ang gutom, ang 
kahubaran, ang panganib, o ang tabak? Ayon sa nasusulat,
“Alang-alang sa iyo, nanganganib kaming mamatay sa buong 
maghapon.
Ibinibilang kami na mga tupang papatayin.”
Hindi! Ang lahat ng ito’y kayang-kaya nating pagtagumpayan sa 
pamamagitan niya na nagmamahal sa atin. Sapagkat natitiyak kong 
ang kamatayan, ang buhay, ang mga anghel, ang mga pamunuan, 
ang mga bagay sa kasalukuyan, ang mga bagay na darating, ang 
mga kapangyarihan, ang kataasan, ang kalaliman, o ang alinmang 
nilalang ay hindi makapaghihiwalay sa atin sa pag-ibig ng Diyos 
— pag-ibig na ipinadama niya sa atin sa pamamagitan ni Kristo 
Hesus na ating PANGINOON.
Tugunan


Pupurihin ko ang Panginoon, habang ako’y nabubuhay.
 — Pupurihin ko ang Panginoon, habang ako’y nabubuhay.


Ang aking mga labi’y laging aawit ng papuri,
 — habang ako’y nabubuhay.


Papuri sa Ama, at sa Anak at sa Espiritu Santo.
 — Pupurihin ko ang Panginoon, habang ako’y nabubuhay.

Tumayo


Papuring Awit ni Zacarias
Antipona


Tayo’y maglingkod sa Panginoon nang may kabanalan habang 
tayo’y nabubuhay.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.

Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Tayo’y maglingkod sa Panginoon nang may kabanalan habang 
tayo’y nabubuhay.


Pangkalahatang Panalangin


Purihin natin ang Diyos na ating Tagapagligtas, na nangakong 
mananatili sa kanyang Simbahan sa lahat ng panahon, hanggang 
sa katapusan ng sanlibutan. Pasalamatan natin siya, at tayo’y 
dumalangin:


 — Manatili kang kasama namin, Panginoon
Manatili kang kasama namin ngayong maghapon, Panginoon, 
maging tulad nawa ng araw na di naglalaho ang iyong biyaya.


 — Manatili kang kasama namin, Panginoon
Inihahandog namin sa iyo ang araw na ito bilang isang alay, 
huwag mong hayaan maialay sa iyo ang anumang masama.


 — Manatili kang kasama namin, Panginoon
Ang bigay mong liwanag ang manahan sa amin sa maghapong ito, 
upang maging asin kami ng daigdig at ilaw ng mundo.


 — Manatili kang kasama namin, Panginoon
Gabayan nawa ng pag-ibig ng iyong Banal na Espiritu ang aming 
mga labi at puso, 
at umayon sa kalooban mo ang aming mga asal.


 — Manatili kang kasama namin, Panginoon
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 

At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
sa pagdating ng bukang-liwayway, 
ipadala mo ang sinag ng iyong ilaw 
upang liwanagan ang aming puso. 
Gawin kaming maging makatotohanan sa iyong aral, 
at panatilihing malaya mula sa kamalian at kasalanan, 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Lahat kayong nabubuhay, ngayon ay mag-awitan, 
Pasalamatan ang Diyos, na sa ati’y lumalang. 
Lagi siyang kasama, at inaalagaan, 
Hanggang sa huling araw, tayo’y ginagabayan.
Ilaw n’ya’y nangunguna, tanglaw sa hating-gabi, 
Pinapawi ang dilim, anino’y walang silbi, 
Batas ay katarungan, kalikasan ang saksi, 
Araw, bundok at dagat, siya ang sinasabi.
Tayo’y dapat umawit, galak ay ipahayag, 
Siya’y ating sambahin, siya’y purihin ng lahat, 
Tao ay magkaisa sa pagpapasalamat, 
Osana at papuri, sa Diyos na ating lakas!
Umupo o tumayo


Mga Antipona at Salmo
Antipona 1


Ginawa ko kayong ilaw ng lahat ng mga bansa upang dalhin ang 
dulot kong kaligtasan hanggang sa dulo ng daigdig.


Salmo 72


(Ang maringal na kapangyarihan ng Mesiyas)


I


Turuan mo yaong haring humatol ng katuwiran, 
Sa taglay mong katarungan, O Diyos, siya’y bahaginan; 
Upang siya’y maging tapat mamahala sa ’yong bayan, 
At pati sa mahihirap maging tapat siyang tunay.

Ang lupain nawa niya’y umunlad at managana; 
Maghari ang katarungan sa lupain nitong bansa. 
Maging tapat itong hari sa paghatol sa mahirap 
At ang mga taong wala’y pag-ukulan ng paglingap; 
Yaon namang nang-aapi ay malupig at bumagsak.
Nawa sila ay maglingkod, silang lahat mong hinirang, 
Hangga’t mayro’ng namamalas na sikat ng buwa’t araw. 
Hari nila ay matulad sa ulan ng kaparangan; 
Bumubuhos kung dumating sa lupain yaong ulan.
Yaong buhay na mat’wid sa kanyang kapanahunan, 
Madama ng bansa niya at umunlad habang buhay. 
Yaong kanyang kaharian ay palawak nang palawak, 
Mula sa Ilog Eufrates, sa daigdig ay kakalat.
Sa harap n’ya ay susuko yaong mga nasa ilang; 
At ang mga kaaway n’ya’y mahihiga sa lansangan. 
Mga haring nasa pulo at naroon sa Espanya, 
Maghahandog ng kaloob, ihahain din sa kanya;
Pati yaong mga hari ng Arabia at Etiopia, 
May mga kaloob ding taglay nilang alaala. 
Ang lahat ng mga hari, gagalang sa harap niya, 
Mga bansa’y magpupuri’t maglilingkod sa tuwina.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ginawa ko kayong ilaw ng lahat ng mga bansa upang dalhin ang 
dulot kong kaligtasan hanggang sa dulo ng daigdig.
Antipona 2


Ililigtas ng Panginoon ang mga anak ng mga dukha at iaahon sila 
sa pagkaalipin.


II


Kanya namang ililigtas ang sinumang tumatawag, 
Lalo yaong nalimot nang mga taong mahihirap; 
Sa ganitong mga tao siya’y lubhang nahahabag; 

Sa kanila tumutulong, upang sila ay maligtas.
Inaagaw niya sila sa kamay ng mararahas, 
Sa kanya ang buhay nila’y mahalagang hindi hamak. 
Pagpalain itong hari! Siya nawa ay mabuhay! 
At magbuhat sa Arabia’y magtamo ng gintong-yaman; 
Sa tuwina siya nawa’y idalangin nitong bayan, 
Kalingain nawa ng Diyos, pagpalain habang buhay.
Sa lupai’y sumagana nawang lagi ang pagkain; 
Ang lahat ng kaburulan ay mapuno ng pananim 
At matulad sa Libano na mauunlad ang lupain. 
Yaong kanyang mga lungsod, dumami ang mamamayan, 
Sindami ng mga damong tumubo sa kaparangan.
Nawa yaong kanyang ngalan ay h’wag nang malimutan, 
Manatiling laging bantog na katulad nitong araw; 
Nawa siya ay purihin ng lahat ng mga bansa, — 
At sa Diyos, silang lahat dumalanging: “Harinawa 
Pagpalain kaming lahat, tulad niyang pinagpala.”
Ang PANGINOON, Diyos ng Israel, purihin ng taong madla; 
Ang kahanga-hangang bagay tanging siya ang may gawa. 
Ang dakilang ngalan niya ay purihin kailanman, 
At siya ay dakilain nitong buong sanlibutan! 
Amen! Amen!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ililigtas ng Panginoon ang mga anak ng mga dukha at iaahon sila 
sa pagkaalipin.
Antipona 3


Nagsimula na ngayon ang matagumpay na paghahari ng Diyos.
Awit: Pahayag 11:17-18; 12:10b-12a


(Ang hatol ng Diyos)


PANGINOONG Diyos na Makapangyarihan sa lahat, 
Diyos sa kasalukuyan, at sa nakaraan, 

Nagpapasalamat kami na ginamit mo 
Ang iyong walang hanggang kapangyarihan 
At nagpasimula ka nang maghari!
Nagngingitngit ang mga di kumikilala sa Diyos. 
Ngunit dumating na ang panahon ng iyong poot, 
Ang paghatol sa mga patay, 
At pagbibigay ng gantimpala sa mga propetang lingkod mo, 
At sa iyong mga hinirang, 
Sa lahat ng may takot sa iyo, dakila ma’t hamak. 
Panahon na upang lipulin mo ang mga nagpahirap sa sanlibutan.
Dumating na ang pagliligtas ng Diyos! 
Ipinamalas na niya ang kanyang kapangyarihan bilang Hari! 
Ipinamalas na ng Mesias ang kanyang karapatan! 
Pagkat pinalayas na sa langit ang umuusig araw at gabi sa mga 
kapatid natin.
Nagtagumpay sila laban sa diyablo 
Sa pamamagitan ng dugo ng Kordero 
At ng kanilang pagsaksi sa katotohanan; 
Hindi sila nanghinayang sa kanilang buhay. 
Kaya’t magalak kayo, kalangitan, 
At lahat ng naninirahan diyan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nagsimula na ngayon ang matagumpay na paghahari ng Diyos.
Umupo


Pagbasa ng Salita ng Diyos
1 Pedro 1:18-23


Alam ninyo kung ano ang itinubos sa inyo sa walang kabuluhang 
pamumuhay na inyong minana sa inyong mga magulang. Ang 
itinubos sa inyo’y di mga bagay na nasisira o nauubos, paris ng 
ginto o pilak, kundi ang buhay ni Kristong inihain sa krus. Siya ang 
Korderong walang batik at kapintasan. Itinalaga na siya ng Diyos 
sa gawaing ito bago pa nilikha ang daigdig, at alang-alang sa inyo, 

ipinahayag siya bago sumapit ang katapusan ng mga panahon. 
Dahil sa kanya, nanalig kayo sa Diyos na sa kanya’y muling 
bumuhay at nagparangal, anupa’t ang inyong pananampalataya at 
pag-asa ay nasa Diyos.
Ngayong malinis na kayo dahil sa inyong pagsunod sa katotohanan, 
anupa’t naghahari na sa inyo ang tapat na pag-iibigan bilang 
magkakapatid, nawa’y maging maalab at taos sa puso ang 
inyong pagmamahalan. Sapagkat muli kayong isinilang, hindi sa 
pamamagitan ng tao kundi sa bisa ng buhay at walang kamatayang 
salita ng Diyos.
Tugunan


Ang Panginoon ang aking pastol, hindi ako magkukulang.
 — Ang Panginoon ang aking pastol, hindi ako magkukulang.


Handog niyang himlayan sa aki’y sariwang pastulan,
 — hindi ako magkukulang.


Papuri sa Ama, at sa Anak at sa Espiritu Santo.
 — Ang Panginoon ang aking pastol, hindi ako magkukulang.


Tumayo


Papuring Awit ni Maria
Antipona


Kung nauuhaw kayo sa kabanalan, pupunuin ng Diyos ang inyong 
pagnanasa, tamang sukat at nag-uumapaw pa.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!







www.ebreviary.com 7


Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kung nauuhaw kayo sa kabanalan, pupunuin ng Diyos ang inyong 
pagnanasa, tamang sukat at nag-uumapaw pa.


Pangkalahatang Panalangin


Itinataas natin ang ating mga puso sa ating Panginoon at 
Tagapagligtas, na nagkakaloob sa kanyang bayan ng bawat 
pagpapalang espirituwal. Taimtim nating hilingin:


 — Basbasan mo ang iyong sambayanan, Panginoon.
Maawaing Diyos, patatagin mo ang aming Papa, N. at ang aming 
Obispo, N. 
ilayo mo sila sa lahat ng ligalig.


 — Basbasan mo ang iyong sambayanan, Panginoon.
Kalingain mo, Panginoon, ang aming bansa, 
iadya mo kami sa lahat ng masama.


 — Basbasan mo ang iyong sambayanan, Panginoon.
Tawagin mo ang kalalakihan upang maglingkod sa iyong altar, 
at masundan ka sa kalinisan, karukhaan, at pagkamasunurin.


 — Basbasan mo ang iyong sambayanan, Panginoon.

Pangalagaan mo ang kababaihang nagpanata ng kanilang sarili sa 
iyo, 
upang saan ka man papunta’y makasunod sa iyo, O banal na 
Kordero.


 — Basbasan mo ang iyong sambayanan, Panginoon.
Makatagpo nawa ang mga yumao ng kapahingahang walang 
hanggan, 
at maging matibay ang bigkis na nag-uugnay sa amin sa 
pamamagitan ng pagbabahaginan ng mga biyayang espirituwal.


 — Basbasan mo ang iyong sambayanan, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
pakinggan mo ang aming panalangin sa takipsilim 
at panatilihin ang alab ng pag-ibig sa ’yong atas. 
Akayin kami sa gitna ng dilim ng gabi 
hanggang sa sumapit kami 
sa walang hanggang liwanag. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.

Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Ngayon kami sa Diyos ay nagpapasalamat 
Puso at mga kamay, at pati yaring palad; 
Sa kanyang mga gawa, mundo ay nagagalak 
At magpahanggang ngayoy pag-ibig niya’y lahad.
Lagi nawang makapiling ang mapagpalang Diyos 
Upang ang kapayapaan ng puso’y malubos; 
Ilayo sa masama, gabayan sa pagsubok 
Hanggang ating makamit ang langit na kaloob.
Papuri t pasasalamat sa Amang Dakila 
At sa Bugtong na Anak na sa ati’y bumaba, 
Sa Espiritu Santong tuwa’t lakas ng madla; 
Naghahari ang Diyos sa langit at sa lupa.
Umupo o tumayo


Mga Antipona at Salmo
Antipona 1


Tulad ng nagbabagang kamanyang, Panginoon, dalangin ko nawa’y 
bigyan ng tugon.


Salmo 141:1-9


(Panalangin sa panahon ng panganib)


Sa iyo, PANGINOON, ako’y dumadalangin 
Sa aking pagtawag, ako sana’y dinggin. 
Ang aking dalangin sana’y tanggapin mo, 
Masarap na samyong handog na insenso; 
Ariing panggabing handog ko sa iyo.

O PANGINOON ko, bibig ko’y bantayan, 
Ang mga labi ko’y lagyan mo ng bantay. 
Huwag mong babayaang ako ay matukso, 
Sa gawang masama ay magumon ako; 
Ako ay ilayo, iiwas sa lilo, 
Sa handaan nila’y nang di makasalo.
Pagka’t may pag-ibig, ang mabuting tao 
Pwedeng magparusa’t pagwikaan ako, 
Nguni’t ang masama ay hindi ko ibig 
Na ang aking ulo’y buhusan n’ya ng langis; 
Pagka’t ang dalangin at lagi kong hibik, 
Ay laban sa gawa niyang malulupit.
Kung sila’y bumagsak tuloy na hatulan, 
Maniniwala na ang mga nilalang 
Na ang salita mo ay katotohanan. 
Tulad ng panggatong na pira-piraso, 
Sa pinaglibinga’y kakalat ang buto.
Di ako hihinto, n’yaring pananalig, 
Ang pag-iingat mo’y aking ninanais, 
H’wag mong itutulot, buhay ko’y mapatid. 
Sa mga patibong ng taong balakyot, 
Ingatan mo ako, ilayo mong lubos.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Tulad ng nagbabagang kamanyang, Panginoon, dalangin ko nawa’y 
bigyan ng tugon.
Antipona 2


Panginoon, ikaw ang aking tanggulan; ikaw lamang ang nais ko sa 
buhay.


Salmo 142


(Ikaw, Panginoon, ang aking tanggulan)


Ako ay humingi ng tulong sa Diyos, 

Ako ay dumaing, sa kanya’y lumuhog; 
Ang aking dinala’y lahat kong hinaing, 
At ang sinabi ko’y pawang suliranin.
Nang ako ay halos wala nang pag-asa, 
Ang dapat kong gawi’y nalalaman niya. 
Sa landas na aking pinagdaraanan, 
May handang patibong ang aking kaaway.
Sa aking paligid, nang ako’y lumingon, 
Wala ni isa man akong makatulong. 
Wala kahit isa na magsasanggalang, 
Ni magmalasakit na kahit sinuman.
Ako ay humibik, sa PANGINOON dumaing, 
Sa Tagapagligtas, ako’y dumalangin, 
Pagkat siya lamang ang lunas sa akin. 
Dinggin ang hibik ko, ako ay tulungan, 
Pagkat halos ako’y di makagulapay. 
Iligtas mo ako sa mga kaaway, 
Na mas malalakas ang mga katawan.
Sa suliranin ko, ako ay hanguin 
At ang pangalan mo’y aking pupurihin, 
Sa gitna ng madlang mga lingkod mo rin 
Sa kabutihan mong ginawa sa akin!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, ikaw ang aking tanggulan; ikaw lamang ang nais ko sa 
buhay.
Antipona 3


Nagpakababa ang Panginoong Hesus, at siya’y itinampok ng Diyos.
Awit: Filipos 2:6-11


(Si Kristo, ang Banal na Lingkod ng Diyos)


Bagama’t siya’y Diyos, hindi nagpilit si Hesus 
Na manatiling kapantay ng Diyos,

Bagkus hinubad niya ang lahat ng katangian ng pagka-Diyos. 
Nagkatawang-tao at namuhay na isang alipin.
Nang maging tao siya’y nagpakababa 
At naging masunurin hanggang kamatayan, 
Oo, hanggang kamatayan sa krus.
Kaya naman, siya’y itinampok ng Diyos, 
At binigyan ng pangalang higit sa lahat ng pangalan.
Anupa’t ang lahat ng nilalang na nasa langit, 
Nasa lupa, at nasa ilalim ng lupa, 
Ay maninikluhod at sasamba sa kanya. 
At ipahahayag ng lahat na si HESUKRISTO ANG 
   PANGINOON, 
Sa ikararangal ng Diyos Ama.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nagpakababa ang Panginoong Hesus, at siya’y itinampok ng Diyos.
Umupo


Pagbasa ng Salita ng Diyos
Roma 11:25, 30-36


Mga kapatid, may isang hiwaga na ibig kong malaman ninyo 
para hindi maging mataas ang palagay ninyo sa inyong sarili. 
Dati, masuwayin kayo sa Diyos, ngunit ngayo’y kinahahabagan 
sa panahon ng pagsuway ng mga Judio. Gayon din naman, sila’y 
naging masuwayin ngayong kayo’y kinahahabagan upang sila’y 
kahabagan din. Sapagkat hinayaan ng Diyos na maalipin ng 
kanilang kasalanan ang lahat ng tao upang maipadama sa kanila 
ang kanyang habag.
Napakasagana ng kayamanan ng Diyos! Di matarok ang 
kayamanan, karunungan at kaalaman ng Diyos! Hindi malirip 
ang kanyang mga panukala at pamamaraan! Gaya ng nasusulat: 
“Sapagkat sino ang nakaalam sa pag-iisip ng PANGINOON. 
O sino ang naging tagapayo niya? Sino ang nakapagkaloob ng 

anuman sa Diyos para siya nama’y gantimpalaan?”
Sapagkat mula sa kanya at sa pamamagitan niya at sa kanya ang 
lahat ng bagay. Sa kanya ang karangalan magpakailanman.
Amen.
Tugunan


Panginoon, puso nami’y tigib ng paghanga habang pinagninilayan 
ang iyong mga gawa.


 — Panginoon, puso nami’y tigib ng paghanga habang 
pinagninilayan ang iyong mga gawa.


Pinupuri namin ang karunungang sa kanila’y lumalang,
 — habang pinagninilayan ang iyong mga gawa.


Papuri sa Ama, at sa Anak, at sa Espiritu Santo.
 — Panginoon, puso nami’y tigib ng paghanga habang 
pinagninilayan ang iyong mga gawa.


Tumayo


Papuring Awit ni Maria
Antipona


Kayo po ang Kristo, ang Anak ng Diyos na buhay. Mapalad ka, 
Simeon na anak ni Jonas!


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
   tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
   Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 

Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kayo po ang Kristo, ang Anak ng Diyos na buhay. Mapalad ka, 
Simeon na anak ni Jonas!


Pangkalahatang Panalangin


Bigyang-papuri natin ang iisang Diyos-Ama, Anak, at Espiritu 
Santo at sa ating kahinaa’y idalangin natin:


 — Panginoon, samahan mo ang iyong bayan.
Amang Banal at Makapangyarihan, manahan nawa sa lupa ang 
iyong katarungan, 
upang mabuhay ang iyong bayan sa ganda ng kapayapaan.


 — Panginoon, samahan mo ang iyong bayan.
Mapalapit nawa ang bawat bansa sa iyong kaharian, 
upang ang lahat ng tao’y magtamo ng kaligtasan.


 — Panginoon, samahan mo ang iyong bayan.
Mabuhay nawa ang mga mag-asawa sa kapayapaan, 
at umunlad na magkatuwang sa pagmamahalan.


 — Panginoon, samahan mo ang iyong bayan.
Panginoon, gantimpalaan mo nawa ang lahat ng nakagawa sa amin 
ng kabutihan, 
at gawaran mo sila ng buhay na walang hanggan.

 — Panginoon, samahan mo ang iyong bayan.
Maawa ka sa mga biktima ng alitan at digmaan, 
pagkalooban mo sila ng makalangit na kapayapaan.


 — Panginoon, samahan mo ang iyong bayan.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
tulungan kaming hanapin 
ang mga pagpapahalagang tunay 
na aakay sa amin sa walang katapusang kaligayahan 
sa gitna nitong mundo na nagbabago at napaparam. 
Sa pagnanasa namin sa iyong pangako, 
pag-isahin mo ang aming isipan at puso. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Lumapit tayo sa Panginoon at awitan siya ng papuri.
 — Lumapit tayo sa Panginoon at awitan siya ng papuri.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Lumapit tayo sa Panginoon at awitan siya ng papuri.
Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Lumapit tayo sa Panginoon at awitan siya ng papuri.
Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Lumapit tayo sa Panginoon at awitan siya ng papuri.
Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 
Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Lumapit tayo sa Panginoon at awitan siya ng papuri.

Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Lumapit tayo sa Panginoon at awitan siya ng papuri.
Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Lumapit tayo sa Panginoon at awitan siya ng papuri.


Panalangin sa Umaga
Awit


O Diyos ng liwanag, umaga ay dumatal 
Ang pangako mong pag-ibig sa amin ay ibigay, 
Bawat bagong simula’y pagkakataong alay, 
Hamog ang s’yang katulad, mula sa kalangitan.
Ang biyaya mo, Ama, ay hindi nagkukulang, 
Ang Anak mo ay Pagkaing nagbibigay-buhay, 
Ang Espiritung Banal, dulot ay pagmamahal, 
Upang kaming ’yong anak, sa piling mo’y manahan.
Gawin kaming lingkod mo, ng ’yong kapayapaan, 
Takot nami’y alisin, ’yong lakas ang ibigay, 
Makapiling ka nawa, ngayo’t sa buong araw, 
Pagkat kung kasama ka, lahat ay kagalakan.
Umupo o tumayo


Mga Antipona at Salmo
Antipona 1


Panginoon, gamitin mo ang iyong kapangyarihan at kami’y dagling 
tulungan.


Salmo 80


(PANGINOON, halina’t ingatan ang iyong ubasan)


Pastol ng Israel, 

Ikaw na nanguna’t umakay kay Jose, na tulad sa kawan, 
Ikiling sa amin ang iyong pandinig, kami ay pakinggan; 
Mula sa trono mong may mga kerubin, kami ay tulungan. 
Ang iyong pag-ibig 
Iyong ipadama sa angkan ni Efraim, Manases at Benjamin, 
Sa taglay mong lakas, kami ay iligtas, sa hirap ay tubusin!
Ibalik mo kami, 
PANGINOONG Diyos, at ipadama mo ang ’yong pagmamahal, 
Iligtas mo kami, at sa iyong sinag kami ay tanglawan!
Makapangyarihang Diyos, 
Hanggang kailan ba patatagalin mo ang galit sa amin? 
Hanggang kailan pa diringgin mo kami sa aming dalangin? 
Masdan mo nga kami 
Sa tuwi-tuwina’y tinapay ng luha yaong kinakain, 
Luha ng hinagpis, ang inihanda mo na aming inumin. 
Iyong binayaan, 
Na ang mga bansa sa aming paligid kami ay bakahin, 
Iyong tinulutang kami’y pagtawanan ng kaaway namin.
Ibalik mo kami, 
PANGINOONG Diyos, at ipadama mo ang ’yong pagmamahal, 
Iligtas mo kami at sa iyong sinag, kami ay tanglawan!
Mula sa Egipto 
Ikaw ay naglabas ng puno ng ubas, saka itinanim 
Sa lupang dayuhan, matapos ang tao roo’y palayasin. 
Ngunit nilinis mo muna’t pinagyaman. 
Ang piniling lugar na pagtataniman, 
Doon ay nag-ugat, ang buong lupain ay nalaganapan.
Nagsanga ang puno, 
Lumagong mabuti at ang kabunduka’y kanyang naliliman, 
Mga punong sedro’y naliliman pati ng sangang malabay. 
Hanggang sa ibayo, 
Sa ibayong dagat, ang sangang malabay nito’ y nakaabot, 
Pati mga ugat humabang mabuti’t umabot sa ilog.
Bakit mo sinira? 
Sinira ang pader, kung kaya napasok nitong dumaraan, 

Pinipitas tuloy yaong bunga nitong tanim na naturan. 
Mga baboy damong 
Nagmula sa gubat, niluluray itong walang pakundangan, 
Kinakain ito ng lahat ng hayop na nasa sa parang.
Ikaw’y manumbalik, 
O Diyos na Dakila! Pagmasdan mo kami mula sa itaas, 
At ang punong ito’y muling pagyamanin, at iyong iligtas.
Lumapit ka sana, 
Ang puno ng ubas na itinanim mo ay iyong iligtas, 
Yaong punong iyon na pinalago mo’t iyong pinalakas! 
Ito ay sinunog, 
Sinunog pa nila ang nasabing puno matapos maputol, 
Sa ’yong kagalitan ay iyong harapin at nang mangalipol.
Ang mga lingkod mo 
Ay iyong ingatan, yamang hinirang mo ay ipagsanggalang, 
Iyong palakasin bilang isang bansang makapangyarihan! 
At kung magkagayon, 
Magbabalik kami’t di na magtataksil sa ’yo kailanman, 
Kami’y pasiglahi’t aming pupurihin ang iyong pangalan.
Kami ay ibalik, 
PANGINOONG Diyos, at ipadama mo ang ’yong pagmamahal, 
Iligtas mo kami at sa iyong sinag, 
kami ay tanglawan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, gamitin mo ang iyong kapangyarihan at kami’y dagling 
tulungan.
Antipona 2


Gumawa ang Panginoon ng mga kahanga-hangang bagay, ipahayag 
natin ito hanggang sa dulo ng daigdig.

Awit: Isaias 12:1-6


(Ang kagalakan ng bayang tinubos ng Diyos)


PANGINOON, pinasasalamatan kita, 
Sapagkat kung nagalit ka man sa akin, 
Napawi na ang galit mo, 
At ako’y iyong inaliw.
Ang Diyos ang siyang nagliligtas sa akin, 
Tiwalang-tiwala ako at wala munti mang pangamba. 
Sapagkat ang PANGINOON ang lahat sa akin, 
Siya ang aking awit, ang aking kaligtasan.
Malugod kayong sasalok ng tubig 
Sa batis ng kaligtasan. 
Sasabihin ninyo sa araw na iyon: 
Magpasalamat kayo sa PANGINOON, 
Siya ang inyong tawagan; 
Ipaalam ninyo sa mga bansa ang kanyang ginawa, 
Ipahayag ninyo ang kadakilaan ng kanyang pangalan.
Umawit kayo ng papuri sa PANGINOON, 
Sapagkat kahanga-hanga ang kanyang mga ginawa, 
Ipahayag ninyo ito sa buong daigdig. 
Mga anak ng Sion, umawit kayo nang buong galak, 
Sapagkat nasa piling ninyo ang dakila 
At Banal ng Israel.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Gumawa ang Panginoon ng mga kahanga-hangang bagay, ipahayag 
natin ito hanggang sa dulo ng daigdig.
Antipona 3


Masiglang awitan ang Diyos na Tagapagligtas.
Salmo 81


(Taimtim na pagpapanibago ng Tipan)


Masiglang awitan ang Tagapagligtas, 

Itong Diyos ni Jacob, awitang may galak.
Umawit sa saliw nitong pandereta, 
Kasabay ng tugtog ng lira at alpa. 
Hipan ang trumpeta tuwing nagdiriwang, 
Kung buwan ay bago’t nasa kabilugan.
Sa bansang Israel, ito yaong utos, 
Batas na ginawa nitong Diyos ni Jacob. 
Sa mga hinirang, ang utos di’y ito 
Nang sila’y ilabas sa bansang Egipto.
Ganito ang wika na aking narinig: 
“Mabigat mong dala’y aking iniibis, 
Ipinababa ko ang pasaning basket. 
Iniligtas kita sa gitna ng hirap, 
Iniligtas kita nang ikaw’y tumawag;
Tinugon din kita sa gitna ng kidlat, 
At sinubok kita sa Batis Meriba. 
Kapag nangungusap, ako’y inyong dinggin, 
Sana’y makinig ka, O bansang Israel.
Ang diyus-diyusa’y huwag mong paglingkuran, 
Diyos ng ibang bansa’y di dapat luhuran. 
Ako ay ang PANGINOON, ako ang Diyos mo, 
Ako ang tumubos sa ’yo sa Egipto; 
May pagkain ako na handa sa iyo.
“Ngunit ang bayan ko’y hindi ako pansin, 
Di ako sinunod ng bayang Israel, 
Sa tigas ng puso, aking binayaang 
Ang sariling gusto nila’y siyang sundan.
Ang tangi kong hangad, sana ako’y sundin, 
Sundin ang utos ko ng bayang Israel; 
Ang kaaway nila’y aking lulupigin, 
Lahat ng kaaway agad lilipulin.
Silang namumuhi’t sa ’ki’y napopoot, 
Ay magsisiyuko sa laki ng takot, 
Ang parusa nila’y walang pagkatapos. 

Ang lalong mabuting bunga nitong trigo, 
Ang siyang sa inyo’y ipapakain ko;
At ang gusto ninyong masarap na pulot, 
Ang siyang sa inyo’y aking idudulot.”
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Masiglang awitan ang Diyos na Tagapagligtas.
Umupo


Pagbasa ng Salita ng Diyos
Roma 14:12-13, 17-19


Kaya’t lahat tayo ay magbibigay-sulit sa Diyos. Huwag na tayong 
humatol sa isa’t isa. Sa halip, iwasan na nating tayo’y maging 
dahilan ng pagkakasala ng ating kapatid. Sapagkat ang pagpasok 
ng tao sa Kaharian ng Diyos ay hindi nababatay sa pagkain at 
inumin kundi sa pagiging matuwid, pagkakasundu-sundo at 
kagalakan na pawang kaloob ng Espiritu Santo. Ang naglilingkod 
nang gayon kay Kristo ay kinalulugdan ng Diyos at iginagalang 
ng mga tao. Kaya’t pagsikapan nating gawin ang mga bagay na 
makapagdudulot ng kapayapaan at makapagpapatibay sa isa’t isa.
Tugunan


Sa pagdating ng madaling araw, Panginoon, ang iniisip ko’y ikaw.
 — Sa pagdating ng madaling araw, Panginoon, ang iniisip ko’y 
ikaw.


Lagi kang narito upang ako’y tulungan,
 — Panginoon, ang iniisip ko’y ikaw.


Papuri sa Ama, at sa Anak at sa Espiritu Santo.
 — Sa pagdating ng madaling araw, Panginoon, ang iniisip ko’y 
ikaw.

Tumayo


Papuring Awit ni Zacarias
Antipona


Panginoon, ituro sa iyong bayan ang landas ng kaligtasan at ang 
kapatawaran sa kanilang kasalanan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.

Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, ituro sa iyong bayan ang landas ng kaligtasan at ang 
kapatawaran sa kanilang kasalanan.


Pangkalahatang Panalangin


Purihin ang Diyos, ang ating Ama, na nangangalaga sa kanyang 
mga anak at hindi nagwawalang bahala sa kanilang mga 
panalangin. Buong kababaang-loob tayong dumulog sa kanya:


 — Panginoon, liwanagan mo kami.
Pinasasalamatan ka namin, Panginoon, na pangunahan kami ng 
iyong karunungan, 
upang tumahak kami sa isang bagong buhay.


 — Panginoon, liwanagan mo kami.
Ang iyong karunungan ang gumabay sa amin, 
upang panibagong buhay ang aming tahakin.


 — Panginoon, liwanagan mo kami.
Amin nawang mabata ang mga kahirapan nang may tapang alang-
alang sa ngalan mo, 
at maging bukas-palad sa paglilingkod sa iyo.


 — Panginoon, liwanagan mo kami.
Sa araw na ito, patnubayan ang aming isip, kalooban at asal, 
tulungan kaming makasunod sa iyong mapagpalang paggabay.


 — Panginoon, liwanagan mo kami.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 

At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
ikaw ang tunay na ilaw 
at pinagmumulan ng lahat ng kaliwanagan, 
dinggin ang aming pang-umagang dasal. 
Ibaling ang aming mga isipan sa mga banal na bagay, 
at mamuhay nawa kami sa liwanag ng iyong pagmamahal. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Makinig tayo sa tinig ng Diyos, at pumasok sa kanyang pangakong 
inilaan.


 — Makinig tayo sa tinig ng Diyos, at pumasok sa kanyang 
pangakong inilaan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Makinig tayo sa tinig ng Diyos, at pumasok sa kanyang 
pangakong inilaan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Makinig tayo sa tinig ng Diyos, at pumasok sa kanyang 
pangakong inilaan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Makinig tayo sa tinig ng Diyos, at pumasok sa kanyang 
pangakong inilaan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Makinig tayo sa tinig ng Diyos, at pumasok sa kanyang 
pangakong inilaan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Makinig tayo sa tinig ng Diyos, at pumasok sa kanyang 
pangakong inilaan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Makinig tayo sa tinig ng Diyos, at pumasok sa kanyang 
pangakong inilaan.


Panalangin sa Umaga
Awit


Si Kristo ang Liwanag, at wala nang iba pa, 
’Sinilang sa ’ting mundo, at naging kapatid s’ya. 
Kung nakita na siya, nakita na ang Ama. 
Purihin ang ating D’yos, at luwalhatiin s’ya!
S’ya ang Kapayapaan, at wala nang iba pa,  
Ang may galit sa kapwa’y di maaring lingkod n’ya.  
Sino pa’ng mag-uugnay upang mapasa Ama.  
Purihin ang ating Diyos, at luwalhatiin s’ya!
Siya ang ating Buhay, at wala nang iba pa, 
’Pinagbili nang mura, inaba’t pinatay s’ya. 
Siya’ng tumubos sa ’tin, nasa kanan ng Ama. 
Purihin ang ating D’yos, at luwalhatiin s’ya!

Umupo o tumayo


Mga Antipona at Salmo
Antipona 1


Aawit kaming lagi ng papuri sa ngalan mong Kataas-taasan at awa 
mo’y ihahayag sa pagbubukang-liwayvvay.


Salmo 92


(Pagpupuri sa Diyos na Manlilikha)


Ang magpasalamat sa PANGINOONG Diyos ay mabuting bagay, 
Umawit na lagi, purihin ang ngalang Kataas-taasan. 
Pag-ibig n’yang wagas ay dapat ihayag, kung bukang-liwayway, 
Pagsapit ng gabi ang katapatan n’ya’y ihayag din naman. 
Ito’y ipahayag sa saliw ng alpa’t tugtuging salteryo, 
Sa magandang himig ng tugtuging lira’y ipahayag ito.
Ako’y nagagalak sa iyong ginawa na kahanga-hanga, 
Sa lahat ng ito, ako’y umaawit dahilan sa tuwa. 
O pagkadakila! Kay dakila, PANGINOON, ng iyong ginawa, 
Ang iyong isipan ay sadyang mahirap naming maunawa.
Sa pahat na isip, ang bagay na ito ay di nalalaman, 
Hindi malilirip ni mauunawa ng sinumang mangmang 
Ang mga masama, kahit na dumami, sila ma’y umunlad, 
Yaong sasapitin nila’t hahantungan ay pagkapahamak; 
Sapagkat ikaw lang, PANGINOON, ang dakila’t walang 
makatulad. 
Nababatid naming lilipuling lahat ang iyong kaaway, 
At lahat ng taong masama ang gawa ay mapipilan.
Ako’y ginawa mong sinlakas ng torong mailap sa gubat, 
Ako’y pinagpala’t pawang kagalakan yaong dinaranas. 
Aking nasaksihan yaong pagkalupig ng aking kaaway, 
Pati pananaghoy ng mga masama’y aking napakinggan. 
Katulad ng palma, ang taong matuwid tatatag ang buhay, 
Parang mga sedro, kahoy sa Libano, lalagong mainam.
Parang punongkahoy na doon natanim sa tahanan ng Diyos, 
Sa banal na templo, ito ay lalago na nakalulugod. 
Tuloy ang pagbunga kahit na ang punong ito ay tumanda, 

Luntia’t matatag, at ang dahon nito ay laging sariwa. 
Ito’y patotoo na ang PANGINOO’Y tunay na matuwid, 
Siya kong sanggalang, matatag na batong walang bahid dungis.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Aawit kaming lagi ng papuri sa ngalan mong Kataas-taasan at awa 
mo’y ihahayag sa pagbubukang-liwayvvay.
Antipona 2


Lilikha ako sa inyo ng bagong puso at hihingahan ko kayo ng 
bagong espiritu.


Awit: Ezekiel 36:24-28


(Papanibaguhin ng Panginoon ang kanyang bayan)


Titipunin ko kayo mula sa iba’t ibang bansa 
Upang ibalik sa inyong bayan.
Wiwisikan ko kayo ng tubig na dalisay 
Upang kayo’y luminis. 
Aalisin ko rin ang naging mantsa ninyo 
Dahil sa inyong mga diyus-diyusan.
Bibigyan ko kayo ng bagong puso at bagong espiritu. 
Ang masuwayin ninyong puso 
Ay gagawin kong masunurin.
Bibigyan ko kayo ng aking Espiritu 
Upang makalakad kayo ayon sa aking mga tuntunin 
At masunod ninyong mabuti ang aking mga utos.
Ititira ko kayo sa lupaing 
Ibinigay ko sa inyong mga ninuno. 
Kayo ay magiging bayan ko at ako ang inyong Diyos.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antiphon


Lilikha ako sa inyo ng bagong puso at hihingahan ko kayo ng 

bagong espiritu.
Antipona 3


Pupurihin kang lagi ng mga sanggol at bata.
Salmo 8


(Ang Diyos ay maringal at ang tao’y marangal)


Ikaw, O PANGINOON, Diyos namin, 
Laganap sa lupa ang iyong luningning, 
At hanggang sa langit laging pupurihin.
Aawitang lagi niyong mga Bata, 
Na wala pang malay at sariling diwa. 
Matibay na muog ikaw ay naghanda 
Laban sa kaaway, kalabang masama.
Ang likha mong langit, kung aking pagmasdan, 
Pati mga tala, bituin at buwan; 
Ano nga ang tao upang ’yong alalahanin? 
Ay ano nga siya na sukat mong kalingain?
Nilikha mo siya, na halos kapantay 
Ng iyong luningning at kadakilaan! 
Pinamahala mo sa buong daigdig, 
Sa lahat ng bagay malaki’t maliit;
Mga baka’t tupa, hayop na mabangis 
At lahat ng ibong nasa himpapawid, 
At maging sa isda, sa ’lalim ng tubig.
Sa buong daigdig, ikaw PANGINOON namin, 
Ang banal mong ngalan ay dadakilain!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Pupurihin kang lagi ng mga sanggol at bata.

Umupo


Pagbasa ng Salita ng Diyos
2 Pedro 3:13-15a


Ayon sa pangako ng Diyos, naghihintay tayo ng mga bagong langit 
at ng bagong lupa na pinaghaharian ng katarungan. Kaya nga, 
mga minamahal, samantalang kayo’y naghihintay, sikapin ninyong 
mamuhay na payapa, walang dungis at kapintasan. Alalahanin 
ninyong kaya nagtitimpi ang PANGINOON ay upang bigyan 
kayo ng pagkakataong maligtas.
Tugunan


Aking kagalakan, O Diyos, ang ika’y purihi’t awitan.
 — Aking kagalakan, O Diyos, ang ika’y purihi’t awitan.


Ang umawit habang ang kagandahang-loob mo’y pinagninilayan,
 — ang ika’y purihi’t awitan.


Papuri sa Ama, at sa Anak, at sa Espiritu Santo.
 — Aking kagalakan, O Diyos, ang ika’y purihi’t awitan.


Tumayo


Papuring Awit ni Zacarias
Antipona


Panginoon, patnubayan mo kami sa daan ng kapayapaan.
Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 

At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, patnubayan mo kami sa daan ng kapayapaan.


Pangkalahatang Panalangin


Sambahin natin ang Diyos na nagkaloob ng pag-asa at buhay sa 
sanlibutan sa pamamagitan ng kanyang Anak. Hilingin natin:


 — Panginoon, kami’y iyong pakinggan.
Panginoon, Ama ng lahat, ikaw ang may kaloob ng araw na ito, 
tulutan kaming makapamuhay kapiling ni Kristo at makapagbigay-
papuri sa kadakilaan mo.


 — Panginoon, kami’y iyong pakinggan.
Ginawaran mo kami ng pananampalataya, pag-asa at pag-ibig, 
manatili nawa itong nakaugat sa puso nami’t isip.

 — Panginoon, kami’y iyong pakinggan.
Panginoon, ang paningin nawa nami’y ituon sa iyo, 
upang madali kaming makatugon sa tawag mo.


 — Panginoon, kami’y iyong pakinggan.
Ipagtanggol kami mula sa bitag ng masama. 
huwag itulot na sa kasalanan kami’y madapa.


 — Panginoon, kami’y iyong pakinggan.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
gawin mong matibay ang aming pananampalataya 
na nag-ugnay kay Apostol San Bartolome 
sa buklod ng hindi magdarayang 
pakikipag-ugnayan 
ng Apostol na ito sa iyong Anak. 
Bilang tugon sa kanyang pagdalangin, 
ang sambayanan mo nawa’y maging pananda 
ng iyong pagliligtas sa lahat ng bansa, 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.

Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Sa iyo’y pasasalamat, Amang sa ’mi’y nagtanim, 
Ng iyong ngalang banal sa mga puso namin. 
Pananampalataya’t buhay na walang maliw, 
Ang Anak mong si Hesus ang sa ami’y ihain.
Tunghayan mong may awa ang banal mong Simbahan, 
Ilayo sa masama at lagi mong bantayan, 
Gawin mo kaming ganap sa iyong pagkamahal, 
Linisin at iayon sa iyong kalooban.
Tulad ng mga butil, na dati’y nagsiwalat, 
Nang ito ay nag-uhay, ’sang tinapay naganap; 
Kaya’t saan mang dako, Simbahan ay ikalap 
Tungo sa paghahari ng ’yong banal na Anak.
Umupo o tumayo


Mga Antipona at Salmo
Antipona 1


Panginoon, iligtas mo ako sa kamatayan, at huwag mo akong 
pabayaan.


Salmo 116:1-9


(Pasasalamat)


Mahal ko ang PANGINOON, pagkat ako’y dinirinig, 
Dinirinig niya ako, sa dalangin ko at hibik; 
Ako’y kanyang dinirinig tuwing ako’y tumatawag, 
Kung ako ay tumatawag, sinasagot niya agad.
Noong ako’y mahuhulog sa bingit ng kamatayan, 

Nadarama ko ang tindi ng takot ko sa libingan; 
Lipos ako ng pangamba at masidhing katakutan. 
Sa ganoong kalagayan, ang PANGINOON ang tinawag ko, 
At ako ay nagsumamo na iligtas niya ako.
Mabuti ang PANGINOON, siya’y mahabaging Diyos, 
Tunay siyang mahabagin at mapagpahinuhod. 
Ang PANGINOON ang nag-iingat sa wala nang sumaklolo, 
Noong ako ay manganib, iniligtas niya ako.
Manalig ka, O puso ko, sa Diyos ka magtiwala, 
Pagkat siya ay mabuti’t di marunong magpabaya. 
Ako’y kanyang iniligtas sa kuko ng kamatayan, 
Tinubos sa pagkatalo, at luha ko’y pinahiran.
Sa harap ng PANGINOON doon ako mananahan, 
Doon ako mananahan sa daigdig nitong buhay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, iligtas mo ako sa kamatayan, at huwag mo akong 
pabayaan.
Antipona 2


Ang hangad kong tulong ay sa Diyos nagmumula, sa Diyos na 
lumikha ng langit at lupa.


Salmo 121


(Tagapagtanggol ng kanyang bayan)


Sa gawi ng bundok, tumitingin ako, 
Saan manggagaling ang aking saklolo? 
Ang hangad kong tulong, sa Diyos magmumula, 
Sa Diyos na lumikha ng langit at lupa.
Huwag sana akong bayaang mabuwal, 
Handang lagi siya sa pagsasanggalang. 
Ang tagapagtanggol ng bayang Israel, 
Hindi natutulog at palaging gising!
Ang Diyos na PANGINOON, siyang magbabantay, 

Laging nasa piling, upang magsanggalang. 
Di ka magdaramdam sa init ng araw, 
Kung gabi ay di ka sasaktan ng buwan.
Sa mga panganib, ikaw’y ililigtas 
Nitong PANGINOON, siyang mag-iingat. 
Saanman naroon, ikaw’y iingatan, 
Di ka maaano kahit na kailan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang hangad kong tulong ay sa Diyos nagmumula, sa Diyos na 
lumikha ng langit at lupa.
Antipona 3


Haring walang hanggan, matuwid at totoo ang iyong mga daan.
Awit: Pahayag 15:3-4


(Awit ng Pagsamba)


PANGINOONG Diyos na Makapangyarihan sa lahat, 
Dakila at kahanga-hanga ang iyong mga gawa! 
O Hari ng mga bansa, 
Matuwid at totoo ang iyong mga daan! 
Sino ang hindi matatakot sa iyo, PANGINOON? 
Sino ang tatangging magpahayag ng iyong kadakilaan?
Ikaw lamang ang banal! 
Lahat ng mga bansa ay lalapit at sasamba sa iyo, 
Sapagkat nakita ng lahat ang matuwid mong mga gawa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Haring walang hanggan, matuwid at totoo ang iyong mga daan.

Umupo


Pagbasa ng Salita ng Diyos
1 Corinto 2:6-10a


Ngunit sa mga may sapat na gulang sa pamumuhay espirituwal, 
karunungan ang ipinangangaral namin, subalit hindi karunungan 
ng sanlibutang ito o ng mga tagapamahala sa ngayon na 
nakatakdang malipol. Ang tinutukoy ko ay ang panukala ng Diyos, 
na nalihim sa tao; itinalaga niya ito para sa ating ikaluluwalhati, 
bago likhain ang sanlibutan. Isa man sa mga tagapamahala sa 
kapanahunang ito’y walang nakaunawa sa panukalang iyon. 
Sapagkat kung naunawaan nila iyon, hindi sana nila ipinako sa krus 
ang dakilang PANGINOON. Ganito ang sinasabi ng Kasulatan,
“Hindi pa nakikita ng mata, ni naririnig ng tainga, Hindi pa rin 
sumasagi sa isip ng tao,
Ang inihanda ng Diyos sa mga umiibig sa kanya.”
Subalit ito’y inihayag ng Diyos sa atin sa pamamagitan ng Espiritu.
Tugunan


Namatay si Kristo para sa ating kasalanan upang sa Diyos ay 
maging alay.


 — Namatay si Kristo para sa ating kasalanan upang sa Diyos 
ay maging alay.


Namatay siya sa mundong ito na makasalanan, ngunit sa 
kapangyarihan ng Espiritu, siya’y muling nabuhay,


 — upang sa Diyos ay maging alay.
Papuri sa Ama, at sa Anak at sa Espiritu Santo.


 — Namatay si Kristo para sa ating kasalanan upang sa Diyos 
ay maging alay.


Tumayo


Papuring Awit ni Maria
Antipona


Alalahanin mo, Panginoon, ang iyong awa, ang sumpang binitiwan 

mo sa aming mga magulang.
Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Alalahanin mo, Panginoon, ang iyong awa, ang sumpang binitiwan 
mo sa aming mga magulang.


Pangkalahatang Panalangin


Dakilain natin si Kristo, ang mahinahon at maawaing Panginoon, 
na pumapawi ng luha ng mga umiiyak. Tumawag tayo sa kanya 
nang may pagmamahal:


 — Mahabag ka sa iyong bayan, Panginoon.

Panginoong Hesus, tinatangkilik mo ang mga mabababang loob, 
pakinggan ang hinaing ng mga dukha.


 — Mahabag ka sa iyong bayan, Panginoon.
Maawaing Diyos, dinggin ang mga iyak ng mga nagaagaw-buhay, 
sa iyong pakikipiling, pagaanin ang kanilang kalooban.


 — Mahabag ka sa iyong bayan, Panginoon.
Tulutang maunawaan ng mga pilit na pinalikas ang mapagtangkilik 
na pag-ibig, 
makabalik nawa sila sa kanilang tahanan sa lupa at makapasok sa 
kanilang tahanan sa langit.


 — Mahabag ka sa iyong bayan, Panginoon.
Kaawaan ang mga makasalanan na lumayo sa iyong pagmamahal, 
magbalik-loob nawa sila sa iyo at sa iyong Simbahan.


 — Mahabag ka sa iyong bayan, Panginoon.
Iligtas ang aming mga kapatid na yumao, 
makibahagi nawa sila sa ganap na kaligtasang dulot mo.


 — Mahabag ka sa iyong bayan, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.

Pangwakas na Panalangin


Ama, 
nagpapahayag ang kabalintunaan ng krus 
ng iyong walang hanggang karunungan. 
Tulungan mo kaming makita na ang kadakilaan ng iyong Anak 
ay ipinamalas niya sa pagpapakasakit 
na malaya niyang tinanggap. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


O Kristo, ikaw ang aming liwanag at araw; 
Sadyang pumapalis sa gabi at kadiliman. 
O araw ng Diyos na may walang hanggang sinag; 
May pangako ang bukas sa dulot na liwanag.
Ngayong dumating na, anino ng takipsilim, 
Sa ’yo ay dumudulog, dinggin ang panalangin. 
Mapayapang gabi’y amin nawang tamasahin 
Hanggang kinabukasa’y dumatal at magising.
Alalahanin kaming mga abang nilalang, 
Lumalapit ngayong may taglay na kahilingan: 
Ang makapiling sana ay tanging ikaw lamang, 
Sapat nang gantimpalang di maaring tumbasan.
Umupo o tumayo


Mga Antipona at Salmo
Antipona 1


Palalawakin ng Panginoon ang kanyang lupain mula sa Sion; at 
maghahari siya magpakailanman.


Salmo 110:1-5, 7


(Ang Mesiyas, hari at pari)


Sinabi ng PANGINOON, 
Sa Hari ko’t PANGINOON, 
“Maupo ka sa kanan ko, 
Hanggang ang kaaway mo, 
Ay lubos na mapasuko, pagkat iyong matatalo.”

Magmula sa dakong Sion, 
Ay palalawakin niya ang lupaing iyong sakop; 
“At lahat ng kaaway mo’y 
Sakupin at pagharian,” gayon ang kanyang utos.
Sasamahan ka ng madla, 
Kung dumating ang panahong lusubin ka ng kaaway; 
Magmula sa mga bundok, 
Lalabas at sasamahan ka ng mga kabataan.
Ang PANGINOON ay may pangako 
Na ito’y tiyak mangyayari, ganito ang kanyang saysay: 
“Katulad ni Melquisedec, 
Gagawin kang saserdote, na hindi na wawakasan.”
Ang PANGINOON ay naroroong 
Nakaupo sa kanan mo, at pag siya ay nagalit, 
Ang lahat ng mga hari ay tiyak na malulupig.
Sa batis sa lansangan, 
Itong hari ay iinom, at sisigla ang katawan; 
Sa lakas na tataglayin, matatamo ang tagumpay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Palalawakin ng Panginoon ang kanyang lupain mula sa Sion; at 
maghahari siya magpakailanman.
Antipona 2


Nayanig ang kalaliman ng lupa sa harap ng kadakilaan ng iyong 
mukha.


Salmo 114


(Iniligtas ang mga Israelita sa pagkaalipin ng Egipto)


Ang bayang Israel 
Sa bansang Egipto’y doon inilabas, 
Nang ang lahing ito 
Sa bansang dayuhan ay pawang lumikas; 
Magmula na noon 

Ang lupaing Juda’y naging dakong banal, 
At yaong Israel 
Ginawa ng Diyos na sariling bayan.
Ang Dagat ng Tambo, 
Nang ito’y makita, ay tumakas na rin, 
Magkabilang panig 
Ng ilog ng Jordan, noon ay humimpil. 
Maging mga bundok, 
Katulad ng tupa, ay pawang nanginig, 
Pati mga burol, 
Nanginig na parang tupang maliliit.
Ano ang nangyari, 
At ikaw, O dagat, wala nang daluyan? 
Ikaw naman, Jordan, 
Bakit ang tubig mo’y hindi na dumaloy? 
Kayong mga bundok, 
Nanginginig kayong tupa ang kapara, 
At ang mga burol; 
Natakot na parang maliit na tupa?
Ikaw, O daigdig, 
Ngayon ay manginig sa harap ng Diyos, 
Dapat kang matakot 
Sapagkat darating ang Diyos ni Jacob. 
Siyang sa dalisdis 
Ay nagpapabukal ng saganang tubig, 
At magmula roon 
Ang tubig na ito ay nagiging batis.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nayanig ang kalaliman ng lupa sa harap ng kadakilaan ng iyong 
mukha.
Antipona 3


Sa iyo ang lahat ng kapangyarihan, Panginoong Diyos na walang 

hanggan.
Awit: Pahayag 19:1-7


(Ang kasal ng Kordero)


Purihin ang PANGINOON! 
Ang pagliligtas, ang karangalan, 
At ang kapangyarihan ay tanging sa Diyos! 
Matuwid at tama ang kanyang hatol!
Purihin ninyo ang ating Diyos, 
Kayong lahat na mga lingkod niya, 
Maging dakila at hamak, 
Kayong may banal na takot sa kanya!
Purihin ang PANGINOON! 
Sapagkat naghahari ang PANGINOON, 
Ang ating Diyos na makapangyarihan sa lahat! 
Dapat tayong magalak at magsaya.
Purihin natin ang kadakilaan niya 
Dahil sa nalalapit na kasal ng Kordero. 
Nakahanda na ang kasintahang babae. 
Purihin ang PANGINOON.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sa iyo ang lahat ng kapangyarihan, Panginoong Diyos na walang 
hanggan.
Umupo


Pagbasa ng Salita ng Diyos
2 Corinto 1:3-7


Purihin natin ang Diyos at Ama ng ating PANGINOONG 
Hesukristo, ang mahabaging Ama at Diyos na pinagmumulan 
ng lahat ng kaaliwan. Inaaliw niya tayo sa ating mga kapighatian 
upang makatulong naman tayo sa mga namimighati, sa 
pamamagitan ng kaaliwang tinanggap natin sa kanya. Kung gaano 
karami ang tiising dinaranas namin sa pakikipag-isa kay Kristo, 

gayon din ang kaaliwang tinatamo namin mula sa kanya. Kung 
namimighati man kami, ito’y sa ikaaaliw at ikaliligtas ninyo. Kapag 
inaaliw kami, kayo ma’y naaaliw rin at lumalakas upang mabata ang 
mga kapighatiang dinaranas ninyo, tulad namin. Kaya’t matibay ang 
aming pag-asa para sa inyo sapagkat alam naming kahati kayo sa 
aming kaaliwan, kung paanong kayo’y kahati namin sa pagtitiis.
Tugunan


Ipinahahayag ng sangnilikha ang dakila mong kaluwalhatian.
 — Ipinahahayag ng sangnilikha ang dakila mong 
kaluwalhatian.


Walang hanggang pupurihin,
 — ang dakila mong kaluwalhatian.


Papuri sa Ama, at sa Anak, at sa Espiritu Santo.
 — Ipinahahayag ng sangnilikha ang dakila mong 
kaluwalhatian.


Tumayo


Papuring Awit ni Maria
Antipona


Darating ang mga tao buhat sa silangan at kanluran, sa hilaga 
at timog, at dudulog sa hapag sa kaharian ng Diyos kasama sina 
Abraham, Isaac at Jacob.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 

Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Darating ang mga tao buhat sa silangan at kanluran, sa hilaga 
at timog, at dudulog sa hapag sa kaharian ng Diyos kasama sina 
Abraham, Isaac at Jacob.


Pangkalahatang Panalangin


Si Kristong Panginoon ang ating pangulo, tayo ang kanyang 
kasama. Dumulog tayo sa kanya nang may kagalakan:


 — Panginoon, mapasa amin ang kaharian mo.
O Kristong Manunubos, tulutan mong maging malinaw na sagisag 
ng pagkakabuklod ng sangkatauhan ang iyong Simbahan, 
gawin siyang mabisang sakramento na magliligtas sa lahat ng tao.


 — Panginoon, mapasa amin ang kaharian mo.
Sa iyong pakikipiling, gabayan ang mga obispo, kaisa ng Santo 
Papa, 
pagkalooban sila ng biyaya ng pag-ibig, kapayapaan at pagkakaisa.


 — Panginoon, mapasa amin ang kaharian mo.
Pagbuklurin sa iyo ang lahat ng mga Kristiyano, bilang aming banal 
na Pinuno, 
akayin silang ipahayag ang iyong kaharian sa pamamagitan ng 
pagsaksi sa kanilang buhay.

 — Panginoon, mapasa amin ang kaharian mo.
Gawaran ng kapayapaan ang sandaigdigan, 
sumagana nawa ang bawat bayan sa katarungan at katiwasayan.


 — Panginoon, mapasa amin ang kaharian mo.
Gawaran ang mga yumao ng kaluwalhatian ng pagkabuhay, 
at makihati nawa kami sa kanilang kaligayahan.


 — Panginoon, mapasa amin ang kaharian mo.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
tulungan kaming hanapin 
ang mga pagpapahalagang tunay 
na aakay sa amin sa walang katapusang kaligayahan 
sa gitna nitong mundo na nagbabago at napaparam. 
Sa pagnanasa namin sa iyong pangako, 
pag-isahin mo ang aming isipan at puso. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.

Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina’t purihin ang Panginoon; nasa kanya ang lahat ng ating 
kasiyahan.


 — Halina’t purihin ang Panginoon; nasa kanya ang lahat ng 
ating kasiyahan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina’t purihin ang Panginoon; nasa kanya ang lahat ng 
ating kasiyahan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina’t purihin ang Panginoon; nasa kanya ang lahat ng 
ating kasiyahan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina’t purihin ang Panginoon; nasa kanya ang lahat ng 
ating kasiyahan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina’t purihin ang Panginoon; nasa kanya ang lahat ng 
ating kasiyahan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina’t purihin ang Panginoon; nasa kanya ang lahat ng 
ating kasiyahan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina’t purihin ang Panginoon; nasa kanya ang lahat ng 
ating kasiyahan.


Panalangin sa Umaga
Awit


O D’yos ng mga bansa, at nagbigay ng buhay, 
Lahat ng kabutihan, ikaw ang pinagmulan; 
Ang pag-ibig mong wagas ay nababanaagan, 
Alitan sa bayan mo sa ’yong loob ay laban.
Umaasa po kami na ’yong patatawarin, 
Dahil muling ’pinako ang Kristong maawain; 
Talos naming kulang pa pagsisikap na tupdin, 
Na mahalin ang kapwa at sarili’y limutin.
Turuan mo po kami na kapwa’y paglingkuran, 
Ang tumulong nang tapat, nang walang hinihintay; 
Pag-isahin mo kami sa isang kapatiran, 
Na walang kanya-kanya, dahil ’sang angkan lamang.

Umupo o tumayo


Mga Antipona at Salmo
Antipona 1


Ang mapagpakumbaba’t pusong tapat, Panginoon, ay di mo 
pababayaan.


Salmo 51


(O Diyos, maawa ka sa akin)


Ako’y kaawaan, O mahal kong Diyos, 
Sang-ayon sa iyong kagandahang-loob; 
Mga kasalanan ko’y iyong pawiin, 
Ayon din sa iyong pag-ibig sa akin! 
Linisin mo sana ang aking karumhan 
At ipatawad mo yaring kasalanan!
Ang pagsalansang ko ay kinikilala, 
Laging nasa isip ko at alaala. 
Sa iyo lang ako nagkasalang tunay, 
At ang nagawa ko’y di mo nagustuhan;
Kaya may matuwid ka na ako’y hatulan, 
Marapat na ako’y iyong parusahan. 
Ako’y masama na buhat nang iluwal, 
Makasalanan na nang ako’y isilang.
Nais mo sa aki’y isang pusong tapat; 
Puspusin mo ako ng dunong mong wagas. 
Ako ay linisin, sala ko’y hugasan 
At ako’y puputi nang walang kapantay.
Sa galak at tuwa ako ay puspusin; 
At muling babalik ang galak sa akin. 
Ang kasalanan ko’y iyo nang limutin, 
Lahat kong nagawang masama’y pawiin.
Isang pusong tapat sa aki’y likhain, 
Bigyan mo, O Diyos, ng bagong damdamin. 
Sa iyong harapa’y h’wag akong alisin; 
Ang Espiritu mo ang papaghariin.

Ang galak na dulot ng ’yong pagliligtas, 
Ibalik at ako ay gawin mong tapat. 
Kung magkagayon na, aking tuturuang 
Sa iyo lumapit ang makasalanan.
Ingatan mo ako, Diyos kong Manunubos, 
Ang pagliligtas mo’y galak kong ibabantog. 
Turuan mo akong makapagsalita, 
At pupurihin ka sa gitna ng madla.
Hindi mo na nais ang mga panghandog; 
Sa haing sinunog di ka nalulugod. 
Ang handog ko, O Diyos, na karapat-dapat 
Ay ang pakumbaba’t pusong mapagtapat.
Iyong kahabagan, O Diyos, ang Sion; 
Yaong Jerusalem ay muling ibangon. 
At kung magkagayon, ang handog na haing 
Dala sa dambana, torong susunugin, 
Malugod na ito’y iyong tatanggapin.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang mapagpakumbaba’t pusong tapat, Panginoon, ay di mo 
pababayaan.
Antipona 2


Kahit sa iyong pagkagalit, Panginoon, habag mo’y makakamit.
Awit: Habakkuk 3:2-4, 13a, 15-19


(Dumarating ang Diyos upang maghukom)


PANGINOON, narinig ko ang lahat ng ulat tungkol sa iyo, 
At ako’y nalipos ng paghanga sa iyong mga ginawa. 
Ulitin mo ang mga gawang ito sa panahong ito 
At magpakahayag kang muli ngayon. 
Ipadama mo ang iyong awa kahit sa panahon ng pagkapoot.
Ang Diyos ay nanggaling sa Teman, 
At ang Banal ay nagmula sa Bundok ng Paran. 

Laganap sa kalangitan ang kanyang kadakilaan, 
At nagsisikip sa sanlibutan ang pagpuri sa kanya.
Darating siyang singliwanag ng kidlat, 
Gumuguhit mula sa kanyang kamay; 
At doon natatago ang kanyang kapangyarihan. 
Lumabas ka para iligtas ang iyong bayan, 
At ang haring pinahiran mo ng langis.
Dumaan kang nakasakay sa iyong mga kabayo sa gitna ng 
karagatan, 
Anupat tumaas ang malalakas na alon. 
Narinig ko ito at ang aking buong katawan 
ay nanginig, nangatal ang labi ko.
Nanghina ang aking mga buto, 
At naging mabuway ang aking paghakbang. 
Mapayapa kong hihintayin ang takdang panahon 
Ang pagpaparusa ng Diyos sa umapi sa amin.
Bagama’t di namumunga ang punong igos 
At hindi rin namumunga ang puno ng ubas, 
Kung ang pamumunga ng olibo’y mabalam 
At walang anihin sa mga bukirin.
Kahit mamatay ang mga tupa sa kulungan 
At daanan ng salot ang bakahan sa mga silungan. 
Mananalig pa rin ako sa PANGINOON; 
Ako’y magagalak dahil sa Diyos ng aking kaligtasan.
Ang Diyos na PANGINOON ay aking lakas; 
Tumatakbo akong simbilis ng usa, 
At iniingatang ligtas kahit sa kabundukan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kahit sa iyong pagkagalit, Panginoon, habag mo’y makakamit.
Antipona 3


Purihin ang Panginoon, O Jerusalem!

Salmo 147:12-20


(Ang pagpapanumbalik ng Jerusalem)


Purihin mo, Jerusalem, purihin ang PANGINOON, 
Purihin mo ang iyong Diyos, kayong mga taga-Sion.
Yaong mga pintuan mo ay siya ang nag-iingat, 
Ang lahat ng iyong lingkod ay siya ang nagbabasbas. 
Ginagawang matahimik yaong mga hangganan mo, 
Bibigyan kang kasiyahan sa kaloob niyang trigo.
Kung siya ay nag-uutos, agad itong natutupad, 
Dumarating sa daigdig, na hindi na nagluluwat. 
Singkapal ng damit-tupa yaong yelong pumapatak, 
Para itong alikabok na sa lupa’y lumalagpak.
Mga yelong buo-buo, sinlaki ng munting bato, 
Lumalagpak, na ang lamig di matiis kahit sino. 
Ang yelo ay natutunaw, sa isa lang niyang utos, 
Umiihip yaong hangi’t ang tubig ay umaagos.
Kay Jacob n’ya ibinigay ang balita at pabilin, 
Ang tuntuni’t mga aral, ibinigay sa Israel. 
Ang ganitong karapatan ay wala ang ibang bansa, 
Pagkat hindi nila batid ang utos na itinakda.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Panginoon, O Jerusalem!
Umupo


Pagbasa ng Salita ng Diyos
Efeseo 2:13-16


Ngunit ngayon, dahil sa inyong pakikipag-isa kay Kristo Hesus, 
kayong dating nasa malayo ay nailapit sa pamamagitan ng kanyang 
kamatayan. Pinagkasundo niya tayo. Kaming mga Judio at kayong 
mga Hentil ay kanyang pinag-isa. Sa pamamagitan ng kanyang 
katawan, pinawi niya ang alitan na parang pader na naghihiwalay 
sa atin. Pinawalang bisa niya ang Kautusang pawang mga utos 

at tuntunin upang pag-isahin sa kanya ang dalawang bayan at 
maghari ang kapayapaan. Sa pamamagitan ng kanyang kamatayan 
sa krus, winakasan niya ang alitan ng dalawang bayan, kapwa 
pinapanumbalik sa Diyos at pinagbuklod sa iisang katawan.
Tugunan


Ang Panginoong Kataas-taasan ay gumawa sa akin ng mga 
dakilang bagay. Tatawag ako sa kanya sa oras ng kagipitan.


 — Ang Panginoong Kataas-taasan ay gumawa sa akin ng mga 
dakilang bagay. Tatawag ako sa kanya sa oras ng kagipitan.


Ipadala nawa niya ang kanyang lakas upang ako’y iligtas,
 — tatawag ako sa kanya sa oras ng kagipitan.


Papuri sa Ama, at sa Anak at sa Espiritu Santo.
 — Ang Panginoong Kataas-taasan ay gumawa sa akin ng mga 
dakilang bagay. Tatawag ako sa kanya sa oras ng kagipitan.


Tumayo


Papuring Awit ni Zacarias
Antipona


Sapagkat lubhang mahabagin ang ating Diyos, magbubukang-
liwayway sa atin ang araw ng kaligtasan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 

At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sapagkat lubhang mahabagin ang ating Diyos, magbubukang-
liwayway sa atin ang araw ng kaligtasan.


Pangkalahatang Panalangin


Sambahin natin si Kristo na nag-alay ng kanyang sarili sa Ama sa 
pamamagitan ng Espiritu Santo upang linisin muli tayo sa mga 
gawang idinulot ng kamatayan. Purihin natin siya at taimtim na 
tawagan:


 — Nasa iyong kalooban ang aming kapayapaan, Panginoon.
Sa iyong kagandahang-loob, natanggap namin ang simula nitong 
bagong araw, 
ipagkaloob mo rin sa amin ang simula ng isang bagong buhay.


 — Nasa iyong kalooban ang aming kapayapaan, Panginoon.
lkaw ang gumawa ng lahat ng bagay, at ngayo’y nagtataguyod para 
sa pag-unlad nila, makilala nawa namin ang iyong mga gawa sa 

sangnilikha.
 — Nasa iyong kalooban ang aming kapayapaan, Panginoon.


Sa pamamagitan ng iyong sariling dugo, pinagtibay mo ang bago at 
walang hanggang tipan, 
maging matapat nawa kami sa pakikipagtipang yaon sa 
pamamagitan ng pagsunod sa iyong mga aral.


 — Nasa iyong kalooban ang aming kapayapaan, Panginoon.
Dugo at tubig ang dumaloy sa iyong tagiliran noong ikaw’y nasa 
krus, 
ang nakaliligtas na agos nawang ito ang pumawi sa aming mga 
kasalanan at magbigay-galak sa lungsod ng Diyos.


 — Nasa iyong kalooban ang aming kapayapaan, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
habang aming iniaalay sa iyo ang aming mga papuri, 
tulutan kaming awitin ang iyong kabutihan, 
kasama ng iyong mga banal magpakailanman. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.







www.ebreviary.com 11


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina’t ang Panginoon ay ating awitan; papurihan ang batong 
kublihan nati’t lakas.


 — Halina’t ang Panginoon ay ating awitan; papurihan ang 
batong kublihan nati’t lakas.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina’t ang Panginoon ay ating awitan; papurihan ang 
batong kublihan nati’t lakas.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina’t ang Panginoon ay ating awitan; papurihan ang 
batong kublihan nati’t lakas.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina’t ang Panginoon ay ating awitan; papurihan ang 
batong kublihan nati’t lakas.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila’ ng nakinabang.


 — Halina’t ang Panginoon ay ating awitan; papurihan ang 
batong kublihan nati’t lakas.


Apatnapung taon, sa inyong ninuno ako ay nagdamdam, 
Ang aking sinabi,“Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina’t ang Panginoon ay ating awitan; papurihan ang 
batong kublihan nati’t lakas.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina’t ang Panginoon ay ating awitan; papurihan ang 
batong kublihan nati’t lakas.


Panalangin sa Umaga
Awit


Sa araw na ito, ang una sa mga araw, 
Ang Amang Manlilikha ay ating papurihan 
PANGINOON siya na sa lahat ay lumalang, 
Gumawa sa daigdig mula sa kadiliman.
Sa araw na ito, nagtagumpay ang D’yos Anak 
Laban sa kamatayang umalipin sa lahat 
Upang ang mga tao ay mabuhay na ganap. 
Inialay ang sarili’t tinanggap ang pahirap.
Sa araw na ito, Espiritu ay dumatal, 
Kaloob sa mga tao’y pawang pagmamahal. 
Mapagpalang liwanag ang tangi naming dasal 
Araw nami’y papayapa at magiging banal.

Umupo o tumayo


Mga Antipona at Salmo
Antipona 1


Sa pagdating ng umaga, ikaw O Diyos, ang hanap upang sa araw 
na ito’y aking maging lakas.


Salmo 63:2-9


(Ang kaluluwang uhaw sa Diyos)


O Diyos, ikaw ang aking Diyos na lagi kong hinahanap, 
Ang uhaw kong kaluluwa’y tanging ikaw yaong hangad; 
Para akong tuyong lupa na tubig ang siyang lunas. 
Bayaan mong sa santwaryo, sa lugar na dakong banal, 
Ikaw roo’y mamasdan ko, sa likas mong karangalan.
Ang wagas na pag-ibig mo’y mahigit pa kaysa buhay, 
Kaya ako’y magpupuri’t ikaw ang pag-uukulan. 
Habang ako’y nabubuhay, ako’y magpapasalamat, 
At ako ay dadalangin na kamay ko’y nakataas. 
Itong aking kaluluwa’y kakaing may kasiyahan, 
Magagalak na umawit ng papuring iaalay.
Laman ka ng gunita ko samantalang nahihimlay, 
Magdamag na ang palaging iniisip ko ay ikaw; 
Pagkat ikaw sa tuwina ang katulong na malapit, 
Sa lilim ng iyong pakpak galak akong umaawit. 
Itong aking kaluluwa’y sa iyo lang nanghahawak, 
Pagkat ako kung hawak mo, kaligtasa’y natitiyak.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sa pagdating ng umaga, ikaw O Diyos, ang hanap upang sa araw 
na ito’y aking maging lakas.
Antipona 2


Sa gitna ng apoy, ang tatlong binatilyo’y sumigaw nang 
nagkakaisang tinig: Diyos ay papurihan.

Awit: Daniel 3:57-88, 56


(Purihin nawa ang Diyos ng lahat ng nilalang)


Purihin ninyo ang PANGINOON, kayong lahat na mga nilikha, 
Awitan siya ng papuri at dakilain magpakailanman. 
Purihin ninyo ang PANGINOON, kayong lahat, mga kalangitan; 
Awitan siya ng papuri at dakilain magpakailanman. 
Purihin ninyo ang PANGINOON, kayong lahat, mga anghel ng 
PANGINOON, 
Awitan siya ng papuri at dakilain magpakailanman. 
Purihin ninyo ang PANGINOON, kayong lahat, mga tubig sa 
ibabaw ng langit; 
Awitan siya ng papuri at dakilain magpakailanman. 
Purihin ninyo ang PANGINOON, kayong lahat na bumubuo ng 
kanyang hukbo; 
Awitan siya ng papuri at dakilain magpakailanman. 
Purihin ninyo ang PANGINOON, araw at buwan; 
Awitan siya ng papuri at dakilain magpakailanman. 
Purihin ninyo ang PANGINOON, mga bituin sa langit; 
Awitan siya ng papuri at dakilain magpakailanman.
Purihin ninyo ang PANGINOON, mga ulan at hamog; 
Awitan siya ng papuri at dakilain magpakailanman. 
Purihin ninyo ang PANGINOON, lahat ng hanging umiihip sa 
sandaigdigan; 
Awitan siya ng papuri at dakilain magpakailanman. 
Purihin ninyo ang PANGINOON, apoy at init; 
Awitan siya ng papuri at dakilain magpakailanman. 
Purihin ninyo ang PANGINOON, nakapapasong init at 
matinding lamig; 
Awitan siya ng papuri at dakilain magpakailanman. 
Purihin ninyo ang PANGINOON, mga hamog at niyebeng 
nalalaglag; 
Awitan siya ng papuri at dakilain magpakailanman. 
Purihin ninyo ang PANGINOON, mga araw at mga gabi; 
Awitan siya ng papuri at dakilain magpakailanman. 
Purihin ninyo ang PANGINOON, liwanag at kadiliman; 
Awitan siya ng papuri at dakilain magpakailanman. 

Purihin ninyo ang PANGINOON, graniso at ginaw; 
Awitan siya ng papuri at dakilain magpakailanman. 
Purihin ninyo ang PANGINOON, yelo at niyebe; 
Awitan siya ng papuri at dakilain magpakailanman. 
Purihin ninyo ang PANGINOON, mga kidlat at mga ulap; 
Awitan siya ng papuri at dakilain magpakailanman.
O lupa, dakilain ang PANGINOON; 
Awitan siya ng papuri at dakilain magpakailanman. 
Purihin ninyo ang PANGINOON, mga bundok at mga burol; 
Awitan siya ng papuri at dakilain magpakailanman. 
Purihin ninyo ang PANGINOON, lahat ng tumutubo sa lupa; 
Awitan siya ng papuri at dakilain magpakailanman. 
Purihin ninyo ang PANGINOON, mga dagat at mga ilog; 
Awitan siya ng papuri at dakilain magpakailanman. 
Purihin ninyo ang PANGINOON, mga bukal ng tubig; 
Awitan siya ng papuri at dakilain magpakailanman. 
Purihin ninyo ang PANGINOON, mga balyena at lahat ng 
nilikhang nasa tubig; 
Awitan siya ng papuri at dakilain magpakailanman. 
Purihin ninyo ang PANGINOON, lahat ng ibon sa himpapawid; 
Awitan siya ng papuri at dakilain magpakailanman. 
Purihin ninyo ang PANGINOON, mga kawan at mga maiilap na 
hayop; 
Awitan siya ng papuri at dakilain magpakailanman. 
Lahat ng tao sa daigdig, purihin ninyo ang PANGINOON; 
Awitan siya ng papuri at dakilain magpakailanman.
Purihin ninyo ang PANGINOON, bansang Israel; 
Awitan siya ng papuri at dakilain magpakailanman. 
Purihin ninyo ang PANGINOON, mga saserdote ng Diyos; 
Awitan siya ng papuri at dakilain magpakailanman. 
Purihin ninyo ang PANGINOON, mga lingkod ng 
PANGINOON; 
Awitan siya ng papuri at dakilain magpakailanman. 
Purihin ninyo ang PANGINOON, kayong lahat na mga tapat; 
Awitan siya ng papuri at dakilain magpakailanman. 
Purihin ninyo ang PANGINOON, lahat ng banal at mababang-
Ioob; 

Awitan siya ng papuri at dakilain magpakailanman. 
Purihin ninyo ang PANGINOON, Ananias, Azarias at Misael; 
Awitan siya ng papuri at dakilain magpakailanman.
Pagpalain ang Ama at Anak at Espiritu Santo; 
Awitan siya ng papuri at dakilain magpakailanman. 
Purihin ka sa buong sangkalangitan; 
Karapat-dapat kang awitan at dakilain magpakailanman.
Antipona


Sa gitna ng apoy, ang tatlong binatilyo’y sumigaw nang 
nagkakaisang tinig: Diyos ay papurihan.
Antipona 3


Magalak nawa ang Sion dahil sa kanyang hari.
Salmo 149


(Ang galak ng banal na bayan ng Diyos)


Purihin ang PANGINOON! 
O ang PANGINOON ay purihin, awitan ng bagong awit,
Purihin sa pagtitipon ng tapat sa pananalig. 
Magalak ka, O Israel, dahilan sa Manlilikha; 
Dahilan sa iyong hari, ikaw Sion ay matuwa. 
Purihin sa pagsasayaw, purihin ang kanyang ngalan; 
Alpa’t tambol ay tugtugin, at siya ay papurihan.
Ang PANGINOON ay nagagalak sa kanyang mga hirang, 
Sa nangagpapakumbaba’y tagumpay ang ibibigay. 
Sa tagumpay na natamo, magalak ang mga hirang, 
Sa kanilang pagpipista ay magsaya’t mag-awitan. 
Sa pagpuri sa PANGINOON, ay bayaang magsigawan 
Na taglay ang matatalim na sundang sa mga kamay,
Upang yaong mga bansang nagmalabis ay gantihan, 
At bigyan ang mamamayan ng parusang kailangan. 
Sa ganito, ang kanilang mga hari’y papangawan, 
At ang mga pangunahin ay kadenang yaring bakal. 
Sang-ayon sa utos ng Diyos, mga bansa’y magdurusa; 
Ang tatanggap ng tagumpay, ay ang mga hirang niya.

Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Magalak nawa ang Sion dahil sa kanyang hari.
Umupo


Pagbasa ng Salita ng Diyos
Pahayag 7:9-12


Pagkatapos nito’y nakita ko ang napakaraming taong di kayang 
bilangin ninuman! Sila’y mula sa bawat bansa, lahi, bayan, at wika. 
Nakatayo sila sa harap ng trono at ng Kordero, nakadamit ng puti 
at may hawak na mga palaspas. Sabay-sabay nilang sinabi, “Ang 
kaligtasan ay mula sa Kordero, at sa ating Diyos na nakaluklok 
sa trono!” Tumayo ang lahat ng anghel sa palibot ng trono, ng 
matatanda, at ng apat na nilalang na buhay. Sila’y nagpatirapa sa 
harap ng trono at sumamba sa Diyos. Ang wika nila, “Amen! Sa 
ating Diyos ang kapurihan, kadakilaan, karunungan, pasasalamat, 
karangalan, kapangyarihan, at kalakasan magpakailanman! Amen!”
Tugunan


Kristo, Anak ng Diyos na buhay, kaawaan mo kami.
 — Kristo, Anak ng Diyos na buhay, kaawaan mo kami.


Nakaluklok ka sa kanan ng Ama,
 — kaawaan mo kami.


Papuri sa Ama, at sa Anak, at sa Espiritu Santo.
 — Kristo, Anak ng Diyos na buhay, kaawaan mo kami.


Tumayo


Papuring Awit ni Zacarias
Antipona


Panginoon, kanino po kami pupunta? Nasa inyo ang mga salitang 
nagbibigay ng buhay na walang hanggan. Naniniwala kami at 
ngayo’y natitiyak naming kayo ang Banal ng Diyos.

Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, kanino po kami pupunta? Nasa inyo ang mga salitang 
nagbibigay ng buhay na walang hanggan. Naniniwala kami at 

ngayo’y natitiyak naming kayo ang Banal ng Diyos.


Pangkalahatang Panalangin


Si Kristo ang araw na hindi lumulubog, ang tunay na ilaw na 
nagliliwanag sa bawat nilalang, tumawag tayo sa kanya nang may 
papuri:


 — Panginoon, ikaw ang aming buhay at kaligtasan.
Lumikha ng mga bituin, pinasasalamatan ka namin sa iyong biyaya, 
ang unang sinag ng bukang-liwayway 
at inaalala namin ang iyong pagkabuhay.


 — Panginoon, ikaw ang aming buhay at kaligtasan.
Turuan nawa kami ng Espiritu Santo na gawin sa araw 
na ito ang iyong kalooban, at lagi nawang ang Karunungan mo ang 
gumabay sa amin.


 — Panginoon, ikaw ang aming buhay at kaligtasan.
Pagkalooban mo kami bawat Linggo ng kagalakan sa pagtitipon 
namin bilang iyong bayan, 
na nagkakaisa sa hapag ng iyong salita at iyong katawan.


 — Panginoon, ikaw ang aming buhay at kaligtasan.
Mula sa aming puso, nagpapasalamat kami sa iyo, 
dahil sa di mabilang na mga pagpapala mo.


 — Panginoon, ikaw ang aming buhay at kaligtasan.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 

At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
tulungan kaming hanapin 
ang mga pagpapahalagang tunay 
na aakay sa amin sa walang katapusang kaligayahan 
sa gitna nitong mundo na nagbabago at napaparam. 
Sa pagnanasa namin sa iyong pangako, 
pag-isahin mo ang aming isipan at puso. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Ngayo’y pasalamatan ang D’yos na mapagmahal 
Ng ating mga tinig, ng puso’t mga kamay, 
Nilikha n’ya ang lahat, pagmamahal ang alay, 
Ating natatamasa, hanggang kasalukuyan.
Ang mapagpalang Diyos, lagi nawang kapiling 
Upang puso’y magalak, payapang sasaatin, 
Panatilihing tapat, sa lungkot ay akayin, 
At ilayo sa sala, hanggang langit ay kamtin.
Papuri’t pasalamat, sa ’ting D’yos na Maykapal, 
Sa Ama at sa Anak, sa Espiritung Banal; 
Sila ang naghahari, iisang Diyos lamang, 
Walang hanggang pagsamba, sa lupa’t kalangitan.
Umupo o tumayo


Mga Antipona at Salmo
Antipona 1


Mula sa pagsikat hanggang sa paglubog ng araw, ang ngalan ng 
Panginoon ay papupurihan.


Salmo 113


(Purihin ang ngalan ng Panginoon)


Dapat na magpuri ang mga alipin, 
Ang ngalan ng PANGINOON ay dapat purihin. 
Ang kanyang pangalan ay papupurihan, 
Magmula ngayo’t magpakailanman, 
Buhat sa silangan, hanggang sa kanluran, 
Ang ngalan ng PANGINOON, pupurihing tunay.

Siya’y naghahari sa lahat ng bansa, 
Lampas pa sa langit ang pagkadakila. 
Walang makatulad ang PANGINOONG Diyos, 
Na sa kalangitan doon naluluklok; 
Buhat sa itaas siya’y tumutunghay, 
Ang lupa at langit kanyang minamasdan.
Mula sa alabok ang mga mahirap, 
Sa pagkalugami ay itinataas. 
Sa mga prinsipe ay isinasama, 
Nagiging prinsipe ang mga lingkod n’ya. 
Ang babaing baog pinagpapala n’ya 
Pinapag-aanak para lumigaya.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Mula sa pagsikat hanggang sa paglubog ng araw, ang ngalan ng 
Panginoon ay papupurihan.
Antipona 2


Aking hahawakan ang kalis ng kaligtasan, at tatawagin ang ngalan 
ng Panginoon.


Salmo 116:10-19


(Pagpapasalamat sa Templo)


Laging buhay ang pag-asa, patuloy ang pananalig, 
Bagama’t ang aking sabi’y, “Ako’y ganap nang nalupig.” 
Bagama’t ako’y takot, nasasabi ko kung minsan, 
“Wala kahit isang tao na dapat pagtiwalaan.”
Sa Diyos ko’t PANGINOON, anong aking ihahandog, 
Sa lahat ng kabutihan na sa akin ay kaloob? 
Ang handog ko sa dambana, ay inumin na masarap, 
Bilang aking pagkilala sa ginawang pagliligtas.
Sa tuwinang magtitipon ang lahat ng kanyang hirang, 
Ang anumang pangako ko, ay doon ko ibibigay. 
Masakit sa kalooban ng PANGINOON kung may papanaw, 

Kahit ito ay iisa, labis siyang magdaramdam.
PANGINOON, naririto akong inyong abang lingkod, 
Katulad ng aking ina, maglilingkod akong lubos; 
Yamang ako’y iniligtas, kinalinga at tinubos. 
Ako ngayo’y maghahandog ng haing pasasalamat, 
Ang handog kong panalangi’y sa iyo ko ilalagak.
Kapag nagsasama-sama ang lahat ng iyong hirang, 
Sa templo sa Jerusalem, ay doon ko ibibigay 
Ang anumang pangako kong sa iyo ay binitiwan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Aking hahawakan ang kalis ng kaligtasan, at tatawagin ang ngalan 
ng Panginoon.
Antipona 3


Nagpakababa ang Panginoong Hesus, at siya’y itinampok ng Diyos.
Awit: Filipos 2:6-11


(Si Kristo, ang Banal na Lingkod ng Diyos)


Bagama’t siya’y Diyos, hindi nagpilit si Hesus 
Na manatiling kapantay ng Diyos,
Bagkus hinubad niya ang lahat ng katangian ng pagka-Diyos. 
Nagkatawang-tao at namuhay na isang alipin.
Nang maging tao siya’y nagpakababa 
At naging masunurin hanggang kamatayan, 
Oo, hanggang kamatayan sa krus.
Kaya naman, siya’y itinampok ng Diyos, 
At binigyan ng pangalang higit sa lahat ng pangalan.
Anupa’t ang lahat ng nilalang na nasa langit, 
Nasa lupa, at nasa ilalim ng lupa, 
Ay maninikluhod at sasamba sa kanya. 
At ipahahayag ng lahat na si HESUKRISTO ANG 
   PANGINOON, 

Sa ikararangal ng Diyos Ama.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nagpakababa ang Panginoong Hesus, at siya’y itinampok ng Diyos.
Umupo


Pagbasa ng Salita ng Diyos
Hebreo 13:20-21


Ang Diyos na pinagmumulan ng kapayapaan ang siyang muling 
bumuhay sa ating PANGINOONG Hesus na naging Dakilang 
Pastol ng mga tupa dahil sa kanyang dugo na nagpatibay sa walang 
hanggang tipan. Nawa’y ipagkaloob niya sa inyo ang lahat ng 
kailangan ninyo upang maisagawa ang kanyang kalooban, at sa 
pamamagitan ni Hesukristo ay gawin niya sa atin ang nakalulugod 
sa kanya. Papurihan nawa si Kristo magpakailanman! Amen.
Tugunan


Panginoon, puso nami’y tigib ng paghanga habang pinagninilayan 
ang iyong mga gawa.


 — Panginoon, puso nami’y tigib ng paghanga habang 
pinagninilayan ang iyong mga gawa.


Pinupuri namin ang karunungang sa kanila’y lumikha,
 — habang pinagninilayan ang iyong mga gawa.


Papuri sa Ama, at sa Anak at sa Espiritu Santo.
 — Panginoon, puso nami’y tigib ng paghanga habang 
pinagninilayan ang iyong mga gawa.


Tumayo


Papuring Awit ni Maria
Antipona


Panginoon, papariyanin ninyo ako sa ibabaw ng tubig. Agad inabot 
ni Hesus si Pedro at sinabi: Napakaliit ng iyong pananalig! Bakit ka 
nag-alinlangan?

Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, papariyanin ninyo ako sa ibabaw ng tubig. Agad inabot 
ni Hesus si Pedro at sinabi: Napakaliit ng iyong pananalig! Bakit ka 
nag-alinlangan?


Pangkalahatang Panalangin


Si Kristo’y nahabag sa mga nagugutom, gumawa sa kanila ng 
himalang tigib ng pagmamahal. Sa alaalang ito, dumalangin tayo:


 — Panginoon, ipadama sa amin ang iyong pagmamahal.
Panginoon, natatalos naming ang lahat ng mga biyayang aming 

natanggap ngayon ay nagmula sa iyong kabutihan, 
tulutan mong ito’y magbunga at huwag hayaang mawalan ng 
saysay.


 — Panginoon, ipadama sa amin ang iyong pagmamahal.
Liwanag at kaligtasan ng lahat ng bansa, pangalagaan 
mo ang mga misyonero na isinugo mo sa buong mundo, 
papagningasin sa kanila ang alab ng iyong Espiritu.


 — Panginoon, ipadama sa amin ang iyong pagmamahal.
Tulungan mo kami na hubugin ang daigdig ayon sa makataong 
dangal. 
at makatugon nang matapat sa kasalukuyang pangangailangan.


 — Panginoon, ipadama sa amin ang iyong pagmamahal.
Tagapagpagaling ng aming kaluluwa at katawan, aluin mo ang 
maysakit at samahan ang nag-aagaw-buhay, 
sa iyong awa, kami’y dalawin mo at bigyan ng kalakasan.


 — Panginoon, ipadama sa amin ang iyong pagmamahal.
Mapabilang nawa ang mga yumao sa piling ng mga banal, 
na nakatala sa Aklat ng Buhay ang mga pangalan.


 — Panginoon, ipadama sa amin ang iyong pagmamahal.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.

Pangwakas na Panalangin


Ama naming makapangyarihan, 
ang Espiritu ang humirang sa aming maging anak mo 
upang buong tiwalang makatawag ng “Ama” sa iyo. 
Paunlarin ang iyong Espiritu sa amin 
at tulutang ang iyong pangakong pamana 
ay aming marating. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


PANGINOONG Hesus, kami nawa ay samahan 
Ngayon pong naglaho na ang liwanag ng araw. 
Pag-asa sana nami’y h’wag dumilim sa gabi 
Kundi ang pananalig ang siyang manatili.
PANGINOONG Hesus, bigyan ng kapayapaan 
Kami pong nanghihina sa pagsubok na taglay 
At gawaran mo ng ilaw ng kinabukasan 
Upang kadakilaan mo’y muling masilayan.
O Diyos na walang hanggan, may tatlong Persona, 
Ikaw ang naghahari, sa lakas ay sagana. 
Ang kapangyarihan mo’y sadyang walang kapara, 
Sa ’yo lamang nagmula, buhay na dinadala.
Umupo o tumayo


Mga Antipona at Salmo
Antipona 1


Kinakalinga ng Panginoon ang mga mahihirap.
Salmo 11


(Hindi binibigo ng Diyos ang matuwid)


Sa PANGINOONG Diyos ipinagkatiwala yaring kaligtasan. 
Ang payong ganito’y di dapat sabihin sa akin ninuman: 
“Lumipad ka agad katulad ng ibon patungong kabundukan, 
Pagkat yaong pana nitong masasama’y laging nakaumang, 
Upang ang matuwid, pagsapit ng dilim, tudlain na lamang. 
Anong magagawa ng mabuting tao, kung pati saligan 
Ng kanyang pag-asa’y gumuho nang ganap at wala ng saysay?”

Ang Diyos na PANGINOON, ay matatagpuan sa banal na templo, 
At doon naman sa mataas na langit, naroon ang trono; 
At magbuhat doon ay pinagmamasdan ang lahat ng tao, 
Walang malilingid anuman ang gawin ng lahat ng ito.
Lahat ng mabuti pati ang masama ay sinisiyasat, 
Namumuhing lubos siya sa suwail na wala nang batas. 
Yaong masasama’y pinahahatdan n’ya ng bagang maningas — 
Apoy na asupre, upang pahirapan sa matinding alab.
Ang PANGINOON ay tapat, sa gawang mabuti siya’y nalulugod 
At sa piling niya, mabubuhay silang sa kanya’ y sumunod.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kinakalinga ng Panginoon ang mga mahihirap.
Antipona 2


Mapalad ang mga may malinis na puso, sapagkat makikita nila ang 
Diyos.


Salmo 15


(Sino ang karapat-dapat na humarap sa Panginoon?)


Sino kayang tatanggapin sa templo mong nasa Sion? 
Sino kaya ang marapat sa burol mo, PANGINOON?
Yaong mga masunurin na sa iyo’y nakikinig, 
At ang laging ginagawa’y naaayon sa matuwid, 
Kung mangusap ay totoo, sa lahat at bawat saglit, 
Yaong gawang paninira’y hindi niya naiisip.
Kailanman, siya’y tapat makisama sa kapwa, 
Sa kanyang kaibiga’y wala siyang mating gawa; 
Hindi siya nagkakalat ng di tunay na balita. 
Hindi niya tinatanggap ang sa PANGINOONG itinakwil, 
At ang binibigyang dangal ay ang mga masunurin;
Sa pangakong binitiwa’y hindi sila nagtataksil, 
Kahit anong kahinatnan salita n’ya ay tutupdin. 
Hindi siya humihingi ng patubo sa pautang, 

At kahit na anong gawi’y hindi siya masuhulan, 
Upang yaong walang sala’y patawan ng kasalanan. 
Ang ganitong mga tao’y mag-aani ng tagumpay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Mapalad ang mga may malinis na puso, sapagkat makikita nila ang 
Diyos.
Antipona 3


Hinirang tayo ng Diyos sa pamamagitan ni Kristo upang maging 
mga anak na ampon niya tayo.


Awit: Efeso 1:3-10


Magpasalamat tayo sa Diyos 
At Ama ng ating PANGINOONG Hesukristo! 
Pinagkalooban niya tayo 
Ng lahat ng pagpapalang espirituwal 
Dahil sa ating pakikipag-isa kay Kristo.
At sa atin ngang pakikipag-isang ito; 
Hinirang na niya tayo bago pa nilikha ang sanlibutan 
Upang maging banal at walang kapintasan sa harapan niya.
Dahil sa pag-ibig ng Diyos, 
Tayo’y kanyang itinalaga upang maging mga anak niya 
Sa pamamagitan ni Hesukristo.
Iyan ang kanyang layunin at kalooban. 
Purihin natin siya 
Dahil sa kanyang kahanga-hangang pagkalinga sa atin 
Sa pamamagitan ng kanyang minamahal na Anak!
Tinubos tayo ni Kristo sa pamamagitan ng kanyang kamatayan 
At sa gayo’y pinatawad na ang ating mga kasalanan. 
Gayon kadakila ang pag-ibig na ipinadama niya sa atin.
Binigyan niya tayo ng karunungan at kabatiran 
Upang lubos nating maunawaan 
Ang kanyang lihim na panukala na isasakatuparan 

Sa pamamagitan ni Kristo pagdating ng takdang panahon.
Ang panukalang ito ay pag-isahin kay Kristo 
Ang lahat ng nasa langit at nasa lupa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Hinirang tayo ng Diyos sa pamamagitan ni Kristo upang maging 
mga anak na ampon niya tayo.
Umupo


Pagbasa ng Salita ng Diyos
Colosas 1:9b-11


Patuloy naming idinadalangin sa Diyos na nawa’y puspusin niya 
kayo ng kaalamang kaloob ng Espiritu upang lubusan ninyong 
maunawaan ang kanyang kalooban. Sa gayon, makapamumuhay 
kayo nang karapat-dapat at kalugud-lugod sa PANGINOON, 
sasagana sa mabuting gawa, at lalawak ang inyong pagkakilala sa 
Diyos; Idinadalangin din naming kayo’y patatagin niya sa tulong 
ng kanyang dakilang kapangyarihan upang masaya ninyong 
mapagtiisan ang lahat ng bagay.
Tugunan


Panginoon, ang makapagpapagaling sa akin ay ikaw lamang, 
sapagkat pinasakitan kita ng aking mga kasalanan.


 — Panginoon, ang makapagpapagaling sa akin ay ikaw lamang, 
sapagkat pinasakitan kita ng aking mga kasalanan.


Minsan ko pang sasabihin: Panginoon, ako’y iyong kaawaan,
 — sapagkat pinasakitan kita ng aking mga kasalanan.


Papuri sa Ama, at sa Anak at sa Espiritu Santo.
 — Panginoon, ang makapagpapagaling sa akin ay ikaw lamang, 
sapagkat pinasakitan kita ng aking mga kasalanan.

Tumayo


Papuring Awit ni Maria
Antipona


Ang puso ko’y nagpupuri sa Panginoon, sapagkat nilingap niya ang 
kanyang abang alipin.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang puso ko’y nagpupuri sa Panginoon, sapagkat nilingap niya ang 
kanyang abang alipin.

Pangkalahatang Panalangin


Gumawa ang Panginoon ng walang hanggang tipan sa kanyang 
bayan, at pinagpala sila nang walang humpay. Bilang pagtanaw ng 
utang na loob sa kanyang kabutihan, may tiwala tayong sa kanya’y 
manalangin:


 — Panginoon, pagpalain mo ang iyong bayan.
Iligtas mo, Panginoon ang iyong bayan, 
at pagpalaing masagana ang pamanang ibinigay.


 — Panginoon, pagpalain mo ang iyong bayan.
Pagbuklurin sa isang katawan ang lahat ng nagtataglay ng ngalang 
Kristiyano, 
upang manalig ang daigdig kay Kristo na isinugo mo.


 — Panginoon, pagpalain mo ang iyong bayan.
Ipakita mo ang iyong pag-ibig sa mga nagdurusa, 
sa iyong pahayag, mabuksan nawa ang kanilang mga mata.


 — Panginoon, pagpalain mo ang iyong bayan.
Magdalang habag ka sa mga pumanaw, 
tanggapin nawa sila sa kasamahan ng mga banal.


 — Panginoon, pagpalain mo ang iyong bayan.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.

Pangwakas na Panalangin


Ama, 
magdulot nawa sa iyo ng papuri’t kadakilaan 
ang maghapong paglilingkod sa iyo. 
Nilingap mo ang kababaan ni Maria 
para sa aming kaligtasan. 
Akayin mo kami sa kaganapan ng kaligtasang 
inilaan mo para sa amin. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Makinig tayo sa tinig ng Diyos, at pumasok sa kanyang lupang 
pangakong inilaan.


 — Makinig tayo sa tinig ng Diyos, at pumasok sa kanyang 
lupang pangakong inilaan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Makinig tayo sa tinig ng Diyos, at pumasok sa kanyang 
lupang pangakong inilaan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Makinig tayo sa tinig ng Diyos, at pumasok sa kanyang 
lupang pangakong inilaan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Makinig tayo sa tinig ng Diyos, at pumasok sa kanyang 
lupang pangakong inilaan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Makinig tayo sa tinig ng Diyos, at pumasok sa kanyang 
lupang pangakong inilaan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Makinig tayo sa tinig ng Diyos, at pumasok sa kanyang 
lupang pangakong inilaan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Makinig tayo sa tinig ng Diyos, at pumasok sa kanyang 
lupang pangakong inilaan.


Panalangin sa Umaga
Awit


Si Kristo ang Liwanag, at wala nang iba pa, 
’Sinilang sa ’ting mundo, at naging kapatid s’ya; 
Kung nakita na siya, nakita na ang Ama, 
Purihin ang ating D’yos, dakilain natin s’ya!
Siya ang ating Buhay, at wala nang iba pa, 
’Pinagbili nang mura, inaba’t pinatay s’ya; 
Siya’ng tumubos sa ’tin, nasa kanan ng Ama, 
Purihin ang ating Diyos, dakilain natin s’ya!
Umupo o tumayo


Mga Antipona at Salmo
Antipona 1


Sa pagdating ng umaga, pinupuri namin ang iyong habag, 
Panginoon, at ang gabi’y makatatagpo sa aming naghahayag ng 
iyong katapatan.

Salmo 92


(Pagpupuri sa Diyos na Manlilikha)


Ang magpasalamat sa PANGINOONG Diyos ay mabuting bagay, 
Umawit na lagi, purihin ang ngalang Kataas-taasan. 
Pag-ibig n’yang wagas ay dapat ihayag, kung bukang-liwayway, 
Pagsapit ng gabi ang katapatan n’ya’y ihayag din naman. 
Ito’y ipahayag sa saliw ng alpa’t tugtuging salteryo, 
Sa magandang himig ng tugtuging lira’y ipahayag ito.
Ako’y nagagalak sa iyong ginawa na kahanga-hanga, 
Sa lahat ng ito, ako’y umaawit dahilan sa tuwa. 
O pagkadakila! Kay dakila, PANGINOON, ng iyong ginawa, 
Ang iyong isipan ay sadyang mahirap naming maunawa.
Sa pahat na isip, ang bagay na ito ay di nalalaman, 
Hindi malilirip ni mauunawa ng sinumang mangmang 
Ang mga masama, kahit na dumami, sila ma’y umunlad, 
Yaong sasapitin nila’t hahantungan ay pagkapahamak; 
Sapagkat ikaw lang, PANGINOON, ang dakila’t walang 
makatulad. 
Nababatid naming lilipuling lahat ang iyong kaaway, 
At lahat ng taong masama ang gawa ay mapipilan.
Ako’y ginawa mong sinlakas ng torong mailap sa gubat, 
Ako’y pinagpala’t pawang kagalakan yaong dinaranas. 
Aking nasaksihan yaong pagkalupig ng aking kaaway, 
Pati pananaghoy ng mga masama’y aking napakinggan. 
Katulad ng palma, ang taong matuwid tatatag ang buhay, 
Parang mga sedro, kahoy sa Libano, lalagong mainam.
Parang punongkahoy na doon natanim sa tahanan ng Diyos, 
Sa banal na templo, ito ay lalago na nakalulugod. 
Tuloy ang pagbunga kahit na ang punong ito ay tumanda, 
Luntia’t matatag, at ang dahon nito ay laging sariwa. 
Ito’y patotoo na ang PANGINOO’Y tunay na matuwid, 
Siya kong sanggalang, matatag na batong walang bahid dungis.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Sa pagdating ng umaga, pinupuri namin ang iyong habag, 
Panginoon, at ang gabi’y makatatagpo sa aming naghahayag ng 
iyong katapatan.
Antipona 2


Kilalanin ang kadakilaan ng ating Diyos.
Awit: Deuteronomio 32:1-12


(Ang kabutihan ng Diyos sa kanyang bayan)


Dinggin mo ako, o langit; pakinggan mo ako, o lupa. 
Itong aking mga aral; matulad nawa sa ulan, 
Nagpapasariwa sa damo; bumubuhay sa halaman.
Ang ngalan ng PANGINOON ay aking pupurihin 
At ang inyong itutugon, “Dakila ang Diyos namin!” 
Siya ang Bato, manlilikha, 
Walang kapintasan ang lahat niyang gawa, 
Matuwid ang lahat niyang kilos. 
Siya ay tapat, walang pagkukulang, 
Makatarungan at mat’wid.
Sila’y nagpakasama. 
Dahil dito’y di na sila marapat tawaging anak, 
Isang lahing tampalasan at balakyot. 
Iyan pa ba ang igaganti ninyo sa PANGINOON, 
Kayong mga haling at mga walang isip? 
Di ba siya ang ama ninyong lumikha sa inyo, 
At gumawa sa inyong isang bansa?
Alalahanin ninyo ang mga nakaraang araw, 
Ang panahon ng inyong mga ninuno. 
Itanong n’yo sa inyong mga ama, at ilalahad sa inyo. 
Gayon din sa matatanda, at kanilang isasaysay.
Nang hatiin ng Diyos itong sangkalupaan 
At pagbukud-bukurin ang mga bayan, 
At nang itakda niya ang mga hangganan, 
Nasaisip na niya ang Israel na kanyang bayan. 
Pagkat ito ang bayan na kanyang hinirang, 







Ika-10 ng Agosto, 20246


Si Jacob na itinanging maging kanya lamang.
Sila’y natagpuan niya sa ilang, 
Lupaing halos walang mabuhay na halaman. 
Sila’y kinandili at pinatnubayan 
Nang buong tiyaga at pagmamahal.
Sila’y parang mga inakay, tinuruang lumipad, 
Sinusubaybayan mula sa itaas. 
Minsa’y sinasalo ng makapangyarihang pakpak, 
Tulad ng ginagawa ng agila sa kanyang mga anak. 
Tanging ang PANGINOON ang pumatnubay 
At walang ibang diyos na tumulong sa kanila.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kilalanin ang kadakilaan ng ating Diyos.
Antipona 3


Kahanga-hanga ang iyong ngalan, Panginoon, sa lahat ng 
sangnilikha.


Salmo 8


(Ang Diyos ay maringal at ang tao’y marangal)


Ikaw, O PANGINOON, Diyos namin, 
Laganap sa lupa ang iyong luningning, 
At hanggang sa langit laging pupurihin.
Aawitang lagi niyong mga Bata, 
Na wala pang malay at sariling diwa. 
Matibay na muog ikaw ay naghanda 
Laban sa kaaway, kalabang masama.
Ang likha mong langit, kung aking pagmasdan, 
Pati mga tala, bituin at buwan; 
Ano nga ang tao upang ’yong alalahanin? 
Ay ano nga siya na sukat mong kalingain?
Nilikha mo siya, na halos kapantay 
Ng iyong luningning at kadakilaan! 

Pinamahala mo sa buong daigdig, 
Sa lahat ng bagay malaki’t maliit;
Mga baka’t tupa, hayop na mabangis 
At lahat ng ibong nasa himpapawid, 
At maging sa isda, sa ’lalim ng tubig.
Sa buong daigdig, ikaw PANGINOON namin, 
Ang banal mong ngalan ay dadakilain!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kahanga-hanga ang iyong ngalan, Panginoon, sa lahat ng 
sangnilikha.
Umupo


Pagbasa ng Salita ng Diyos
Roma 12:13-21


Tumulong kayo sa pangangailangan ng mga kapatid. Ibukas 
ninyong lagi ang inyong pinto sa mga taga-ibang lugar. Idalangin 
ninyo ang mga umuusig sa inyo — idalanging pagpalain at huwag 
sumpain. Makigalak kayo sa mga nagagalak, makitangis sa mga 
tumatangis. Magkaisa kayo ng loobin. Huwag kayong magmataas, 
kundi makisama sa mga aba. Huwag ninyong ipalagay na kayo’y 
napakarunong. Huwag ninyong gantihin ng masama ang masama.
Sikapin ninyong mamuhay nang marangal sa lahat ng panahon. 
Hangga’t maaari, makisama kayong mabuti sa lahat ng tao. Mga 
minamahal, huwag kayong maghiganti; ipaubaya ninyo iyon 
sa Diyos. Sapagkat nasusulat, “Akin ang paghihiganti, ako ang 
gaganti, sabi ng PANGINOON.” Kaya, “Kung nagugutom ang 
iyong kaaway, pakanin mo; kung nauuhaw, painumin mo; sa gayon, 
mapapahiya siya sa kanyang sarili.” Huwag kang padaig sa masama, 
kundi daigin mo ng mabuti ang masama.
Tugunan


Aking kagalakan, O Diyos, ang ikaw’y purihi’t awitan.
 — Aking kagalakan, O Diyos, ang ikaw’y purihi’t awitan.

Ang umawit habang ang kagandahang-loob mo’y pinagninilayan,
 — ang ikaw’y purihi’t awitan.


Papuri sa Ama, at sa Anak at sa Espiritu Santo.
 — Aking kagalakan, O Diyos, ang ikaw’y purihi’t awitan.


Tumayo


Papuring Awit ni Zacarias
Antipona


Panginoon, patnubayan mo kami sa daan ng kapayapaan.
Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.

Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, patnubayan mo kami sa daan ng kapayapaan.


Pangkalahatang Panalangin


Ipagdiwang natin ang kabutihan at karunungan ni Kristo. Siya ang 
nag-aalay ng pag-ibig at pang-unawa sa lahat ng tao, lalo na sa mga 
nagdurusa. Dumalangin tayo sa kanya:


 — Gawing ganap kami sa pag-ibig, Panginoon.
Sa umagang ito ay inaalala namin ang iyong pagkabuhay, 
at inaasam ang biyayang dulot ng kaloob mong kaligtasan.


 — Gawing ganap kami sa pag-ibig, Panginoon.
Tulutang kami’y maging saksi mo, Panginoon, sa araw na ito, 
at makapag-alay ng kaaya-ayang handog sa Ama sa pamamagitan 
mo.


 — Gawing ganap kami sa pag-ibig, Panginoon.
Bigyan kami ng paningin na makita ang iyong larawan sa lahat, 
at sa pamamagitan nila’y mapaglingkuran ka nang tapat.


 — Gawing ganap kami sa pag-ibig, Panginoon.
Panginoong Hesus, ikaw ang tunay na puno ng ubas at kami ang 
mga sanga, 
pahintulutan mo kaming manatili sa iyo upang mamunga nang 
sagana at makapagbigay-papuri sa Ama.


 — Gawing ganap kami sa pag-ibig, Panginoon.
Ama Namin


Ama namin, sumasalangit Ka 

Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
pinupuri ka namin ng aming mga labi, 
ng aming puso at ng buo naming buhay. 
Ikaw ang may bigay ng aming pag-iral. 
Ang lahat ng sa amin ay sa iyo namin iniaalay. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Tayo’y lumapit sa Panginoon nang may papuri at pasasalamat.
 — Tayo’y lumapit sa Panginoon nang may papuri at 
pasasalamat.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Tayo’y lumapit sa Panginoon nang may papuri at 
pasasalamat.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Tayo’y lumapit sa Panginoon nang may papuri at 
pasasalamat.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Tayo’y lumapit sa Panginoon nang may papuri at 
pasasalamat.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 
Nang nasa Meriba, sa ilang ng Masa. 

Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Tayo’y lumapit sa Panginoon nang may papuri at 
pasasalamat.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Tayo’y lumapit sa Panginoon nang may papuri at 
pasasalamat.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Tayo’y lumapit sa Panginoon nang may papuri at 
pasasalamat.


Panalangin sa Umaga
Awit


Kay dakila mo, O Diyos Amang walang hangganan, 
Ang lahat ng liwanag, ikaw ang pinagmulan. 
Darating sa daigdig yaring bukang-liwayway 
Tanda ng pag-ibig mo na walang katapusan.
Ikaw, O Hesukristo, ang tunay naming araw 
Kaloob mo ay buhay sa katawa’t isipan. 
Dinggin mo ang dalanging kami’y iyong tulungang 
Malayo sa masama’t anumang kasalanan.
O Espiritu Santo, sa amin ay manahan 
Loob ay bigyang-lakas, gawing banal ang buhay 
Maghapon ay harapin sa gawang kabutihan 
Sa pagsapit ng gabi ay payapang hihimlay.

Umupo o tumayo


Mga Antipona at Salmo
Antipona 1


Sa iyo, O Panginoon, puso ko’y iniaalay; iyo sanang dinggin ang 
aking pang-umagang dasal.


Salmo 5:2-10, 12


(Pang-umagang panalangin ng humihingi ng tulong)


Diyos ko at hari, lingapin mo ngayon 
Itong tumatawag at napatutulong. 
Sa iyo, O PANGINOON, ako dadalangin,
Sa dapit-umaga ang tinig ko’y dinggin; 
Ang katugunan mo sa aking pagdaing, 
Pagsikat ng araw, aking hihintayin.
Ang gawang masama’y di mo kalulugdan, 
Ang gawaing hidwa’y di mo papayagan; 
Ang mga palalo’t masasamang asal, 
Iyong itatakwil at kasusuklaman.
Parurusahan mo yaong sinungaling, 
Pati mararahas at ang mga taksil.
Dahilan sa iyong tanging pagmamahal, 
Ako ay dudulog sa iyong tahanan; 
Sasambahin kita sa templo mong banal, 
Bilang isang tanda ng aking paggalang.
Naglipana mandin ang aking kaaway, 
O Dakilang PANGINOON, ako’y pangunahan; 
Tulungan mo ako na lagi kong sundan, 
Ang kalooban mo magpakailanman!
Walang katapatan silang magsalita, 
At ang hangad nila’y pawang paninira; 
Bukas na libingan ang kahalimbawa 
Niyong bibig nilang sanay na mandaya.
Ang nagtitiwala sa ’yo’y magagalak, 
Masayang aawit sila oras-oras; 

Iyong iingatan yaong mga tapat, 
Na dahil sa iyo’y lumigayang ganap.
Pinagpapala mo, O Diyos, yaong tapat, 
Ang iyong kandili ay kanyang kalasag.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sa iyo, O Panginoon, puso ko’y iniaalay; iyo sanang dinggin ang 
aking pang-umagang dasal.
Antipona 2


Pinupuri namin ang iyong dakilang ngalan, O Panginoon naming 
Diyos.


Awit: 1 Cronica  29:10b-13


(Sa Diyos lamang nararapat ang kadakilaan at karangalan)


Karapat-dapat kang purihin magpakailanman PANGINOON! 
Ang Diyos ni Jacob na aming ama.
Sa iyo ang kadakilaan, ang kapangyarihan, 
Ang kapangyarihan, ang karangalan at pagtatagumpay.
Pagkat iyo ang lahat ng nasa langit at nasa lupa. 
Sa iyo ang buong pamamahala at ikaw ang hari ng lahat.
Sa iyo nagmumula ang kayamanan at ang karangalan. 
Taglay mo ang kapangyarihan at kadakilaan, 
At ikaw ang nagbibigay ng lakas at kapangyarihan sa lahat.
Pinasasalamatan ka namin, O Diyos. 
At pinupuri ang iyong dakilang pangalan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Pinupuri namin ang iyong dakilang ngalan, O Panginoon naming 
Diyos.

Antipona 3


Sambahin ang Diyos sa kanyang banal na luklukan.
Salmo 29


(Ang papuring parangal sa Salita ng Diyos)


Purihin ang PANGINOON ninyong banal na nilalang, 
Pagkat siya ay dakila’t marangal ang Kanyang ngalan 
Ang PANGINOON ay dakilain, purihin ang Diyos na Banal, 
Yumuko ang bawat isa kapag siya ay dumatal.
Sa gitna ng karagatan tinig niya’y naririnig, 
Ang tinig ng dakilang Diyos, parang kulog ang kaparis; 
Sa laot ng karagata’y hindi ito nalilingid, 
Pag nangusap na ang PANGINOON, tinig niya’y ubod lakas, 
Ngunit tinig-kamahalan, kapag siya’y nangungusap.
Maging kahoy, winawasak ng tinig ng PANGINOON. 
Kahit ito’y kahoy sedro na buhat pa sa Libano. 
Lumulundag na bisiro, gayon ang Bundok Libano, 
Parang torong lumulukso ang anyo ng BundokHermon; 
Sila’y pawang nauuga sa tinig ng PANGINOON.
Kapag siya’y nagwiwika, lumalabas yaong kidlat, 
Nayayanig pati ilang, kapag siya’y nangungusap; 
Pati ilang nitong Cades, sa pagyanig umiindak. 
Kung ang PANGINOON ay magsalita, ang usa’y napapaanak, 
Ang dahon ng kakahuya’y paraparang nalalagas;
Yaong mga nasa templo’y sumisigaw, nagagalak, 
“Ang PANGINOON ay papurihan!” ganito ang binibigkas. 
Siya rin ang naghahari sa dagat na kalaliman, 
Namumuno siya roon bilang hari, walang hanggan.
Ang PANGINOON ang nagbibigay ng lakas sa mga hirang, 
At siya ring nagpapala upang sila’y matiwasay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sambahin ang Diyos sa kanyang banal na luklukan.







www.ebreviary.com 7


Umupo


Pagbasa ng Salita ng Diyos
2 Tesalonica 3:10b-13


“Huwag ninyong pakanin ang sinumang ayaw gumawa.” Binanggit 
namin ito sapagkat nabalitaan naming may ilan sa inyo na ayaw 
magtrabaho at walang inaatupag kundi manghimasok sa buhay 
ng may buhay. Sa pangalan ng PANGINOONG Hesukristo, 
mahigpit naming ipinagtatagubilin sa mga taong ito na sila’y 
maghanapbuhay at mamuhay nang maayos. Mga kapatid, huwag 
kayong magsasawa sa paggawa ng mabuti.
Tugunan


Purihin ang Panginoong ating Diyos, purihin siya sa lahat ng 
panahon.


 — Purihin ang Panginoong ating Diyos, purihin siya sa lahat 
ng panahon.


Hindi maihahambing kahit saan ang kanyang mga dakilang gawa.
 — Purihin sa lahat ng panahon.


Papuri sa Ama, at sa Anak, at sa Espiritu Santo.
 — Purihin ang Panginoong ating Diyos, purihin siya sa lahat 
ng panahon.


Tumayo


Papuring Awit ni Zacarias
Antipona


Purihin ang Panginoong Diyos ng Israel.
Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.

Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Panginoong Diyos ng Israel.


Pangkalahatang Panalangin


Ipinagkakapuri natin si Kristo sa lahat ng tao, sapagkat tigib siya 
ng pagpapala at ng Espiritu Santo. Dumulog tayo sa kanya nang 
may pananalig:


 — Ipagkaloob mo sa amin ang iyong Espiritu, Panginoon.
Igawad sa amin ang isang mapayapang araw, 
Sa pagsapit ng gabi, pupurihin ka namin nang may tuwa at pusong 
dalisay.

 — Ipagkaloob mo sa amin ang iyong Espiritu, Panginoon.
Sumaamin nawa ngayon ang iyong kadakilaan, 
gabayan ang kilos ng aming mga kamay.


 — Ipagkaloob mo sa amin ang iyong Espiritu, Panginoon.
Sinagan nawa kami ng iyong mukha at panatilihin sa kapayapaan, 
ipagsanggalang kami ng bisig mong makapangyarihan.


 — Ipagkaloob mo sa amin ang iyong Espiritu, Panginoon.
Pagpalain mo ang mga umaasa sa aming mga panalangin, 
gawaran sila ng biyayang espirituwal at pangkatawan.


 — Ipagkaloob mo sa amin ang iyong Espiritu, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
magmula nawa sa iyong paggabay 
ang lahat ng aming ginagawa 
ay aming maipagpatuloy ito sa tulong ng iyong awa. 
Tulutan mong sa iyo lamang manggaling ang aming gawain 
upang makamit namin ang kaganapan nito sa tulong mo. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.

 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


O Kristo, ikaw ang aming liwanag at araw; 
Sadyang pumapalis sa gabi at kadiliman. 
O araw ng Diyos na may walang hanggang sinag; 
May pangako ang bukas sa dulot na liwanag.
Ngayong dumating na, anino ng takipsilim, 
Sa ’yo ay dumudulog, dinggin ang panalangin. 
Mapayapang gabi’y amin nawang tamasahin 
Hanggang kinabukasa’y dumatal at magising.
Alalahanin kaming mga abang nilalang, 
Lumalapit ngayong may taglay na kahilingan: 
Ang makapiling sana ay tanging ikaw lamang, 
Sapat nang gantimpalang di maaring tumbasan.
Umupo o tumayo


Mga Antipona at Salmo
Antipona 1


Sinabi ng Panginoon sa Hari ko’t Panginoon: Maupo ka sa kanan 
ko.


Salmo 110:1-5, 7


(Ang Mesiyas, hari at pari)


Sinabi ng PANGINOON, 
Sa Hari ko’t PANGINOON, 
“Maupo ka sa kanan ko, 
Hanggang ang kaaway mo, 
Ay lubos na mapasuko, pagkat iyong matatalo.”

Magmula sa dakong Sion, 
Ay palalawakin niya ang lupaing iyong sakop; 
“At lahat ng kaaway mo’y 
Sakupin at pagharian,” gayon ang kanyang utos.
Sasamahan ka ng madla, 
Kung dumating ang panahong lusubin ka ng kaaway; 
Magmula sa mga bundok, 
Lalabas at sasamahan ka ng mga kabataan.
Ang PANGINOON ay may pangako 
Na ito’y tiyak mangyayari, ganito ang kanyang saysay: 
“Katulad ni Melquisedec, 
Gagawin kang saserdote, na hindi na wawakasan.”
Ang PANGINOON ay naroroong 
Nakaupo sa kanan mo, at pag siya ay nagalit, 
Ang lahat ng mga hari ay tiyak na malulupig.
Sa batis sa lansangan, 
Itong hari ay iinom, at sisigla ang katawan; 
Sa lakas na tataglayin, matatamo ang tagumpay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sinabi ng Panginoon sa Hari ko’t Panginoon: Maupo ka sa kanan 
ko.
Antipona 2


Nag-iwan sa atin ang ating mahabaging Diyos ng alaala ng 
kanyang mga dakilang gawa.


Salmo 111


(Ang kagila-gilalas na gawa ng Diyos)


Buong puso siyang pasasalamatan, 
Aking pupurihin sa gitna ng bayan 
Kasama ng mga lingkod na hinirang. 
Napakadakila ang gawa ng Diyos, 
Pinananabikan ng lahat ng lingkod.

Lahat niyang gawa’y dakila at wagas, 
Bukod sa matuwid hindi magwawakas. 
Hindi inaalis sa ating gunita, 
Na siya’y mabuti’t mahabaging lubha.
Sa may pagkatakot pagkai’y sagana; 
Pangako ng PANGINOON ay hindi nasisira. 
Ipinadama n’ya sa mga hinirang, 
Ang kapangyarihan niyang tinataglay, 
Nang ibigay niya lupa ng dayuhan.
Ang gawa ng Diyos, matuwid at tapat, 
At maaasahan lahat niyang batas. 
Ito ay lalagi at di magwawakas, 
Pagkat ang saliga’y totoo’t matapat.
Kaligtasa’y dulot sa mga hinirang, 
May ipinangakong walang hanggang tipan; 
Banal at dakila ang kanyang pangalan.
Ang taong may nais na siya’y dumunong, 
Sa PANGINOON matakot yaong taong iyon; 
Sa palasunurin ay tapat ang hatol, 
At pupurihin pa sa buong panahon!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nag-iwan sa atin ang ating mahabaging Diyos ng alaala ng 
kanyang mga dakilang gawa.
Antipona 3


Sa iyo ang lahat ng kapangyarihan, Panginoong Diyos na walang 
hanggan.


Awit: Pahayag 19:1-7


(Ang kasal ng Kordero)


Purihin ang PANGINOON! 
Ang pagliligtas, ang karangalan, 
At ang kapangyarihan ay tanging sa Diyos! 

Matuwid at tama ang kanyang hatol!
Purihin ninyo ang ating Diyos, 
Kayong lahat na mga lingkod niya, 
Maging dakila at hamak, 
Kayong may banal na takot sa kanya!
Purihin ang PANGINOON! 
Sapagkat naghahari ang PANGINOON, 
Ang ating Diyos na makapangyarihan sa lahat! 
Dapat tayong magalak at magsaya.
Purihin natin ang kadakilaan niya 
Dahil sa nalalapit na kasal ng Kordero. 
Nakahanda na ang kasintahang babae. 
Purihin ang PANGINOON.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sa iyo ang lahat ng kapangyarihan, Panginoong Diyos na walang 
hanggan.
Umupo


Pagbasa ng Salita ng Diyos
1 Pedro 1:3-7


Purihin natin ang Diyos at Ama ng ating PANGINOONG 
Hesukristo. Dahil sa laki ng habag niya sa atin, tayo’y isinilang sa 
isang panibagong buhay sa pamamagitan ng muling pagkabuhay 
ni Hesukristo. Ang bagong buhay na iyan ang nagbigay sa atin ng 
malaking pag-asa na kakamtan natin ang isang kayamanang walang 
kapintasan, di masisira, at di kukupas. Ang kayamanang iya’y 
nakalaan sa inyo doon sa langit. Sapagkat kayo’y sumampalataya, 
iingatan kayo ng kapangyarihan ng Diyos samantalang hinihintay 
ninyo ang kaligtasang nakalaang ihayag sa katapusan ng mga 
panahon.
Ito’y dapat ninyong ikagalak, bagama’t maaaring magdanas muna 
kayo ng iba’t ibang pagsubok sa loob ng maikling panahon. Ang 

ginto, na nasisira, ay pinararaan sa apoy upang malaman kung 
talagang dalisay. Gayon din naman, ang inyong pananampalataya, 
na higit kaysa ginto, ay pinararaan sa pagsubok upang malaman 
kung talagang tapat. Sa gayon, kayo’y papupurihan, dadakilain, at 
pararangalan sa Araw na mahayag si Hesukristo.
Tugunan


Ipinahahayag ng sangnilikha ang dakila mong kaluwalhatian.
 — Ipinahahayag ng sangnilikha ang dakila mong 
kaluwalhatian.


Walang hanggang pupurihin,
 — ang dakila mong kaluwalhatian.


Papuri sa Ama, at sa Anak at sa Espiritu Santo.
 — Ipinahahayag ng sangnilikha ang dakila mong 
kaluwalhatian.


Tumayo


Papuring Awit ni Maria
Antipona


Kung saan naroon ang inyong kayamanan naroon din naman ang 
inyong puso.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 

Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kung saan naroon ang inyong kayamanan naroon din naman ang 
inyong puso.


Pangkalahatang Panalangin


Nilikha ang daigdig sa pamamagitan ng Salita ng Diyos, 
pinanibago sa pamamagitan ng kanyang pagtubos, at patuloy na 
pinaninibago sa pamamagitan ng kanyang pagmamahal. Tumawag 
tayo sa kanya nang may kagalakan:


 — Baguhin nawa kami ng iyong pag-ibig, Panginoon.
Pinasasalamatan namin ang Diyos dahil sa kapangyarihang 
nababanaagan sa kalikasan, 
at ang kagandahang-loob na nakikita sa kasaysayan.


 — Baguhin nawa kami ng iyong pag-ibig, Panginoon.
Sa pamamagitan ng iyong Anak, ang tagapagdala ng pagbabalik-
loob, at tagumpay ng krus, 
iligtas kami sa kawalang pag-asa at walang saysay na takot.


 — Baguhin nawa kami ng iyong pag-ibig, Panginoon.
Ang lahat nawa ng marunong magmahal at tumatahak sa 
katarungan, 
ay magkaisa sa pagkilos nang walang pag-iimbot sa pagbubuo ng 
isang daigdig na may tunay na kapayapaan.

 — Baguhin nawa kami ng iyong pag-ibig, Panginoon.
Mapasapiling ka nawa ng mga inaapi, palayain ang mga napipiit, 
aliwin ang mga nahahapis, pakainin ang mga nagugutom, at ang 
mahihina’y bigyang-lakas, 
sa lahat ng tao, ipahayag ang tagumpay ng iyong krus.


 — Baguhin nawa kami ng iyong pag-ibig, Panginoon.
Pagkatapos ng kamatayan at libing ng iyong Anak, binuhay mo 
siyang muli sa kaluwalhatian, 
gawaran ang mga yumaong mananampalataya na sa piling niya’y 
mamuhay.


 — Baguhin nawa kami ng iyong pag-ibig, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
ang Espiritu ang humirang sa aming maging anak mo 
upang buong tiwalang makatawag ng “Ama” sa iyo. 
Paunlarin ang iyong Espiritu sa amin 
at tulutang ang iyong pangakong pamana 
ay aming marating. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.

 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Lulubog na ang araw, maglalahong tuluyan, 
Maghapo’y matatapos, pasok ang kadiliman. 
Ilaw mo, PANGINOON, sa amin po’y itanglaw, 
Puso ay liliwanag sa pag-ibig na bigay.
Ngalan mo’y pinupuri, ngayon kami’y may galak; 
Tingnan kami’t ingatan hanggang mayroong bukas. 
Kasama ng mga banal, aawit kaming lahat. 
Ikaw ay pupurihi’t kami ay iniligtas.
Diyos Ama na dakila, Anak na mapagpala, 
Banal na Espiritu, Isang Diyos na dakila; 
Papuring walang hanggan, aawit nang may tuwa 
Dahil sa kabutihang kaloob mo sa madla.
Umupo o tumayo


Mga Antipona at Salmo
Antipona 1


Pinutungan ng Diyos ang Kristo ng korona ng tagumpay.
Salmo 20


(Panalangin para sa tagumpay ng hari)


O dinggin ka nawa ng PANGINOON tuwina 
Kung ikaw’y sapitin ng hirap at dusa! 
At ang Diyos ni Jacob ingatan ka sana.
Magmula sa templo, sana’y bigyang tulong 
At itaguyod ka magbuhat sa Sion! 
Ang handog mo nawa ay kanyang tanggapin, 

At pahalagahan haing susunugin.
Nawa ang hiling mo ay kanyang ibigay, 
At sa panukala’y laging magtagumpay. 
Sa pagwawagi mo kami ay sisigaw, 
Ang dakilang Diyos ay papupurihan; 
Nawa’y tanggapin mo ang ’yong kahilingan, 
Biyayang kaloob niyang katugunan.
Ngayon ko natalos na Diyos ang may bigay, 
Sa piniling hari, ng kanyang tagumpay! 
Siya’y tinutugon noong kalangitan, 
Laging kinukupkop, pinagtatagumpay.
Mayroong umaasa sa karong pandigma, 
At may sa kabayo naman ang tiwala; 
Ngunit ang sa ating matibay na kuta, 
Ay kapangyarihan ng Diyos na dakila! 
Sila’y manghihina tuluyang babagsak, 
Tayo ay tatayo’t hindi matitinag!
Pagtagumpayin mo ang hari, O Diyos; 
Tugunin mo kami sa aming pagluhog!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Pinutungan ng Diyos ang Kristo ng korona ng tagumpay.
Antipona 2


Panginoon, sa iyong mga dakilang gawa’y nagdiriwang kami, at 
umaawit sa iyo ng mga papuri.


Salmo 21:2-8, 14


(Pasasalamat sa tagumpay ng hari)


O PANGINOON, dahilan sa lakas mong bigay, 
Ang hari’y nagagalak sa kanyang tagumpay. 
Binigyan mo siya 
Ng lahat ng kanyang mga kailangan, 
At iyong dininig, kanyang kahilingan.

Dinalaw mo siya 
Na ang iyong taglay ay gintong korona, 
Iyong pinagpala’t pinutungan siya; 
Hiling niya’y buhay 
At iyon ang iyong ipinagkaloob, 
Buhay na mahaba’t walang pagkatapos.
Pinadakila mo nang iyong tulungan, 
Naging bantog siya’t makapangyarihan. 
Iyong pinagpala 
Ng pagpapala mong walang katapusan, 
Nagagalak siya sa iyong patnubay.
Sa Kataas-taasan 
Siya’y nagtiwala; sa pag-ibig ng Diyos, 
Ang paghahari niya’y walang pagkatapos. 
Halina, O PANGINOON, 
Iyong ipadama ang lakas mong taglay, 
Magdiriwang kami at mag-aawitan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, sa iyong mga dakilang gawa’y nagdiriwang kami, at 
umaawit sa iyo ng mga papuri.
Antipona 3


Panginoon, hinirang mo kami bilang bansang nagkakaisa at mga 
pari para sa Diyos na ating Ama.


Awit: Pahayag 4:11; 5:9, 10, 12


(Himig ng Pagliligtas)


Aming PANGINOON at Diyos! 
Karapat-dapat kang tumanggap ng papuri, 
Paggalang, at kapangyarihan;
Pagkat ikaw ang lumalang sa lahat ng bagay, 
At ayon sa iyong kagustuhan, 
Sila’y nilalang mo at pinananatili.

Ikaw ang karapat-dapat na kumuha sa kasulatang nakalulon 
At sumira sa mga tatak niyon.
Sapagkat pinatay ka, at sa pamamagitan ng iyong kamatayan 
Ay tinubos mo para sa Diyos ang mga tao, 
Mula sa bawat lipi, wika, bayan, at bansa.
Ginawa mo silang isang liping maharlika 
At mga saserdote para maglingkod sa ating Diyos; 
At sila’y maghahari sa lupa.
Ang Korderong pinatay ay karapat-dapat 
Na tumanggap ng kapangyarihan, 
Kayamanan, karunungan, at kalakasan, 
Papuri, paggalang at pagdakila!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, hinirang mo kami bilang bansang nagkakaisa at mga 
pari para sa Diyos na ating Ama.
Umupo


Pagbasa ng Salita ng Diyos
1 Juan 3:1-3


Isipin ninyo kung gaano kalaki ang pag-ibig sa atin ng Ama! 
Tinatawag niya tayong mga anak ng Diyos — at iyan ang 
totoo. Ito ang dahilan kung bakit hindi tayo nakikilala ng mga 
makasanlibutan: hindi nila kinikilala ang Diyos. Mga minamahal, 
sa ngayon, tayo’y mga anak ng Diyos, ngunit hindi pa nahahayag 
ang magiging kalagayan natin. Gayunman, alam nating sa 
pagparitong muli ni Kristo, tayo’y matutulad sa kanya, sapagkat 
makikita natin siya sa kanyang likas na kalagayan. Kaya’t ang 
sinumang may pag-asa sa kanya ay nagpapakalinis, tulad ni Kristo 
— siya’y malinis.
Tugunan


O Panginoon, ang iyong pangako’y di matitinag kailanman.
 — O Panginoon, ang iyong pangako’y di matitinag kailanman.

Hindi maglalaho ang iyong katapatan,
 — ang iyong pangako’y di matitinag kailanman.


Papuri sa Ama, at sa Anak, at sa Espiritu Santo.
 — O Panginoon, ang iyong pangako’y di matitinag kailanman.


Tumayo


Papuring Awit ni Maria
Antipona


Ang puso ko’y nagpupuri sa Diyos na aking Tagapagligtas.
Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Ang puso ko’y nagpupuri sa Diyos na aking Tagapagligtas.


Pangkalahatang Panalangin


Halina’t purihin ang ating Panginoong Hesukristo na nanirahan sa 
piling natin, ang bayang kanyang tinubos. Ating wikain:


 — Panginoon, dinggin mo ang aming panalangin.
Panginoon, hari at tagapamahala ng lahat ng mga bansa, manahan 
ka sa iyong bayan at sa kanilang pamahalaan, 
gabayan mo sila ayon sa iyong batas upang hanapin ang ikabubuti 
ng lahat.


 — Panginoon, dinggin mo ang aming panalangin.
Ibinilanggo mo ang aming pagkabilanggo, 
gawaran ng kalayaan ang mga kapatid naming patuloy na 
pinahihirapan ng karamdamang pangkaluluwa at pangkatawan.


 — Panginoon, dinggin mo ang aming panalangin.
Manatili nawang kaaya-aya sa iyong mga mata ang mga kabataan, 
at masundan nawa nila ang iyong tawag.


 — Panginoon, dinggin mo ang aming panalangin.
Tumulad nawa sa iyong halimbawa ang mga bata, 
at umunlad sila sa karunungan at pagpapala.


 — Panginoon, dinggin mo ang aming panalangin.
Tanggapin sa iyong kaharian ang mga yumao naming kapatid, 
at aming makakamit ang hangaring makapiling ka.


 — Panginoon, dinggin mo ang aming panalangin.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 

At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
dinaramayan mo ang mga nagdadalamhati. 
Ang matimyas na pagluha ni Santa Monica 
ay tinugon mo ng pagbubunsod 
na magbagong-buhay si Agusting anak niya. 
Bilang tugon sa kanilang 
magkatuwang na pananalangin, 
loobin mong aming tangisan 
ang pagsuway namin at marapatin mong 
ang kapatawaran mo ay aming kamtin 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina’t ang Panginoon ay ating awitan; papurihan ang batong 
kublihan nati’t lakas.


 — Halina’t ang Panginoon ay ating awitan; papurihan ang 
batong kublihan nati’t lakas.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina’t ang Panginoon ay ating awitan; papurihan ang 
batong kublihan nati’t lakas.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina’t ang Panginoon ay ating awitan; papurihan ang 
batong kublihan nati’t lakas..


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina’t ang Panginoon ay ating awitan; papurihan ang 
batong kublihan nati’t lakas.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina’t ang Panginoon ay ating awitan; papurihan ang 
batong kublihan nati’t lakas.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina’t ang Panginoon ay ating awitan; papurihan ang 
batong kublihan nati’t lakas.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina’t ang Panginoon ay ating awitan; papurihan ang 
batong kublihan nati’t lakas.


Panalangin sa Umaga
Awit


Sa araw na ito, ang una sa mga araw, 
Ang Amang Manlilikha ay ating papurihan 
PANGINOON siya na sa lahat ay lumalang, 
Gumawa sa daigdig mula sa kadiliman.
Sa araw na ito, nagtagumpay ang D’yos Anak 
Laban sa kamatayang umalipin sa lahat 
Upang ang mga tao ay mabuhay na ganap. 
Inialay ang sarili’t tinanggap ang pahirap.
Sa araw na ito, Espiritu ay dumatal, 
Kaloob sa mga tao’y pawang pagmamahal. 
Mapagpalang liwanag ang tangi naming dasal 
Araw nami’y papayapa at magiging banal.

Umupo o tumayo


Mga Antipona at Salmo
Antipona 1


Dakila ang Diyos sa kaitaasan.
Salmo 93


(Ang marilag na kapangyarihan ng Diyos na Manlilikha)


Ang PANGINOON ay naghahari, na ang suot sa katawan 
Ay damit na maharlika at batbat ng kalakasan.
Ang sandigan ng daigdig, matatag ang pinatungan 
Kahit ano ang gawin pa’y hindi ito magagalaw. 
Ang trono mo ay matatag simula pa noong una, 
Bago pa ang ano pa man, likas ikaw’y naroon na.
Tumataas, PANGINOON, ang tubig ng mga ilog, 
Lumalakas ang lagaslas habang sila’y, umaagos; 
Maingay na di kawasa na animo’y humaharok.
Parang tubig na marami, ang buhos ay parang kulog, 
Malakas pa kaysa alon ng dagat na mayro’ng unos; 
Higit pa sa mga ito ang tinig ng dakilang Diyos.
Walang hanggan, PANGINOON, ang lahat ng tuntunin mo, 
Sadyang banal at matatag ang sambahang iyong templo.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Dakila ang Diyos sa kaitaasan.
Antipona 2


Sa iyo, Panginoon, ang pinakamataas na kadakilaan at papuri 
magpakailanman.


Awit: Daniel 3:57-88, 56


(Purihin nawa ang Diyos ng lahat ng nilalang)


Purihin ninyo ang PANGINOON, kayong lahat na mga nilikha, 
Awitan siya ng papuri at dakilain magpakailanman. 

Purihin ninyo ang PANGINOON, kayong lahat, mga kalangitan; 
Awitan siya ng papuri at dakilain magpakailanman. 
Purihin ninyo ang PANGINOON, kayong lahat, mga anghel ng 
PANGINOON, 
Awitan siya ng papuri at dakilain magpakailanman. 
Purihin ninyo ang PANGINOON, kayong lahat, mga tubig sa 
ibabaw ng langit; 
Awitan siya ng papuri at dakilain magpakailanman. 
Purihin ninyo ang PANGINOON, kayong lahat na bumubuo ng 
kanyang hukbo; 
Awitan siya ng papuri at dakilain magpakailanman. 
Purihin ninyo ang PANGINOON, araw at buwan; 
Awitan siya ng papuri at dakilain magpakailanman. 
Purihin ninyo ang PANGINOON, mga bituin sa langit; 
Awitan siya ng papuri at dakilain magpakailanman.
Purihin ninyo ang PANGINOON, mga ulan at hamog; 
Awitan siya ng papuri at dakilain magpakailanman. 
Purihin ninyo ang PANGINOON, lahat ng hanging umiihip sa 
sandaigdigan; 
Awitan siya ng papuri at dakilain magpakailanman. 
Purihin ninyo ang PANGINOON, apoy at init; 
Awitan siya ng papuri at dakilain magpakailanman. 
Purihin ninyo ang PANGINOON, nakapapasong init at 
matinding lamig; 
Awitan siya ng papuri at dakilain magpakailanman. 
Purihin ninyo ang PANGINOON, mga hamog at niyebeng 
nalalaglag; 
Awitan siya ng papuri at dakilain magpakailanman. 
Purihin ninyo ang PANGINOON, mga araw at mga gabi; 
Awitan siya ng papuri at dakilain magpakailanman. 
Purihin ninyo ang PANGINOON, liwanag at kadiliman; 
Awitan siya ng papuri at dakilain magpakailanman. 
Purihin ninyo ang PANGINOON, graniso at ginaw; 
Awitan siya ng papuri at dakilain magpakailanman. 
Purihin ninyo ang PANGINOON, yelo at niyebe; 
Awitan siya ng papuri at dakilain magpakailanman. 
Purihin ninyo ang PANGINOON, mga kidlat at mga ulap; 

Awitan siya ng papuri at dakilain magpakailanman.
O lupa, dakilain ang PANGINOON; 
Awitan siya ng papuri at dakilain magpakailanman. 
Purihin ninyo ang PANGINOON, mga bundok at mga burol; 
Awitan siya ng papuri at dakilain magpakailanman. 
Purihin ninyo ang PANGINOON, lahat ng tumutubo sa lupa; 
Awitan siya ng papuri at dakilain magpakailanman. 
Purihin ninyo ang PANGINOON, mga dagat at mga ilog; 
Awitan siya ng papuri at dakilain magpakailanman. 
Purihin ninyo ang PANGINOON, mga bukal ng tubig; 
Awitan siya ng papuri at dakilain magpakailanman. 
Purihin ninyo ang PANGINOON, mga balyena at lahat ng 
nilikhang nasa tubig; 
Awitan siya ng papuri at dakilain magpakailanman. 
Purihin ninyo ang PANGINOON, lahat ng ibon sa himpapawid; 
Awitan siya ng papuri at dakilain magpakailanman. 
Purihin ninyo ang PANGINOON, mga kawan at mga maiilap na 
hayop; 
Awitan siya ng papuri at dakilain magpakailanman. 
Lahat ng tao sa daigdig, purihin ninyo ang PANGINOON; 
Awitan siya ng papuri at dakilain magpakailanman.
Purihin ninyo ang PANGINOON, bansang Israel; 
Awitan siya ng papuri at dakilain magpakailanman. 
Purihin ninyo ang PANGINOON, mga saserdote ng Diyos; 
Awitan siya ng papuri at dakilain magpakailanman. 
Purihin ninyo ang PANGINOON, mga lingkod ng 
PANGINOON; 
Awitan siya ng papuri at dakilain magpakailanman. 
Purihin ninyo ang PANGINOON, kayong lahat na mga tapat; 
Awitan siya ng papuri at dakilain magpakailanman. 
Purihin ninyo ang PANGINOON, lahat ng banal at mababang-
Ioob; 
Awitan siya ng papuri at dakilain magpakailanman. 
Purihin ninyo ang PANGINOON, Ananias, Azarias at Misael; 
Awitan siya ng papuri at dakilain magpakailanman.
Pagpalain ang Ama at Anak at Espiritu Santo; 

Awitan siya ng papuri at dakilain magpakailanman. 
Purihin ka sa buong sangkalangitan; 
Karapat-dapat kang awitan at dakilain magpakailanman.
Antipona


Sa iyo, Panginoon, ang pinakamataas na kadakilaan at papuri 
magpakailanman.
Antipona 3


Purihin ang Diyos, nitong kalangitan.
Salmo 148


(Purihin ang Panginoong Manlilikha)


Purihin ang Diyos, nitong kalangitan, 
Kayo sa itaas siya’y papurihan. 
Ang lahat ng anghel, magpuri’t magdiwang, 
Kasama ang hukbo roong karamihan!
Ang araw at buwan, siya ay purihin, 
Purihin din siya ng mga bituin, 
Mataas na langit, siya ay purihin, 
Tubig sa itaas, gayon din ang gawin!
Siya ang may utos na sila’y likhain, 
Kaya ang ngalan n’ya ay dapat purihin. 
Kanya-kanyang dako yaong pinaglagyan, 
At mananatili doon kailanman, 
Sila ay susunod sa tungkuling bigay.
Purihin din ang Diyos, buong kalupaan, 
Maging dambuhala nitong karagatan. 
Ulang mayro’ng yelo, ang kidlat at ulap, 
Malakas na hangin, susunod na lahat.
Mga kabundukan, mataas na burol, 
Malawak na gubat, mabubungang kahoy 
Hayop na maamo’t mailap na naro’n, 
Maging gumagapang na hayop at ibon, 
Lahat ay magpuri’t sa PANGINOON iukol.
Pupurihin siya ng lahat ng tao, 

Hari at prinsipe, lahat ng pangulo, 
Babae’t lalaki, mga kabataan, 
Matatandang tao’t kaliit-liitan.
Lahat ay magpuri sa ngalan ng PANGINOON, 
Ang kanyang pangala’y pinakamaigi; 
Sa langit at lupa’y walang kasimbuti.
Siya’ng nagpalakas sa sariling bansa, 
Kaya pinupuri ng piniling madla, 
Ang bayang Israel, mahal niyang lubha!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Diyos, nitong kalangitan.
Umupo


Pagbasa ng Salita ng Diyos
Ezekiel 37:12b-14


Ipinasasabi ng PANGINOONG Diyos: Bayan ko, ibubukas ko 
ang inyong libingan. Ibabangon ko kayo at iuuwi sa inyong bayan. 
Kung maibukas ko na ang inyong libingan at maibangon ko kayo, 
makikilala ninyong ako ang PANGINOON. Hihingahan ko kayo 
upang kayo’y mabuhay, at ibabalik ko kayo sa inyong sariling bayan. 
Sa gayon, malalaman ninyo na akong PANGINOON ang nagsabi 
nito at aking gagawin.
Tugunan


Kristo, Anak ng Diyos na buhay, kaawaan mo kami.
 — Kristo, Anak ng Diyos na buhay, kaawaan mo kami.


Nakaluklok ka sa kanan ng Ama,
 — kaawaan mo kami.


Papuri sa Ama, at sa Anak at sa Espiritu Santo.
 — Kristo, Anak ng Diyos na buhay, kaawaan mo kami.

Tumayo


Papuring Awit ni Zacarias
Antipona


Sinasabi ko sa inyo: ang nananalig sa akin ay may buhay na walang 
hanggan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.

Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sinasabi ko sa inyo: ang nananalig sa akin ay may buhay na walang 
hanggan.


Pangkalahatang Panalangin


Ama, sinugo mo ang Espiritu Santo upang liwanagan ang mga 
puso ng mga tao. Dinggin mo ang aming panalangin:


 — Liwanagan mo ang iyong bayan, Panginoon.
Dakila ka, O Panginoon, aming tanglaw. 
pinagkalooban mo kami ng bagong araw na puspos ng iyong 
kaluwalhatian.


 — Liwanagan mo ang iyong bayan, Panginoon.
Tinatanglawan mo ang sandaigdigan sa pamamagitan ng 
pagkabuhay ng iyong Anak na banal, 
sa pamamagitan ng iyong Simbahan, ipamahagi ang sinag nito sa 
sangkatauhan.


 — Liwanagan mo ang iyong bayan, Panginoon.
Binigyan mo ng biyayang pang-unawa na dulot ng Espiritu ang 
mga alagad ng Bugtong na Anak mo, 
sa pamamagitan ng iyo ring Espiritu, panatilihin ang Simbahan na 
maging matapat sa iyo.


 — Liwanagan mo ang iyong bayan, Panginoon.
Liwanag ng mga bansa, alalahanin ang mga nananatili sa 
kadiliman, 
buksan ang kanilang paningin at tulutang makilala ka, ang iisang 
Diyos na Makapangyarihan.


 — Liwanagan mo ang iyong bayan, Panginoon.
Ama Namin


Ama namin, sumasalangit Ka 
Sambahin ang ngalan Mo 

Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
ang Espiritu ang humirang sa aming maging anak mo 
upang buong tiwalang makatawag ng “Ama” sa iyo. 
Paunlarin ang iyong Espiritu sa amin 
at tulutang ang iyong pangakong pamana 
ay aming marating. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina at sambahin ang Makapangyarihang Hari at Panginoon 
natin.


 — Halina at sambahin ang Makapangyarihang Hari at 
Panginoon natin.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina at sambahin ang Makapangyarihang Hari at 
Panginoon natin.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina at sambahin ang Makapangyarihang Hari at 
Panginoon natin.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina at sambahin ang Makapangyarihang Hari at 
Panginoon natin.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina at sambahin ang Makapangyarihang Hari at 
Panginoon natin.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina at sambahin ang Makapangyarihang Hari at 
Panginoon natin.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina at sambahin ang Makapangyarihang Hari at 
Panginoon natin.


Panalangin sa Umaga
Awit


Magalak, sambahayan, dahil sa pagpapala 
Sa liwanag na bigay, ang Diyos ang may gawa. 
Mula sa kadiliman, Maykapal ay nagwika, 
Nagkaroon ng anyo ang noo’y walang-wala.
Kung pagbabalikan lang ang iyong nakaraan, 
Na dati-rati’y lugmok, dulot ng kasalanan, 
Panginoo’y naawa, dumating din ang buhay; 
Nagliwanag ang lahat, kaligtasa’y dumatal.
Kadakilaan niya ay iyong isapuso, 
Ang PANGINOONG Diyos, hindi sa ’yo lalayo; 
Sa araw man o gabi, matapat sa pangako; 
Ang D’yos ay laging Diyos, kahit mundo’y maglaho.

Umupo o tumayo


Mga Antipona at Salmo
Antipona 1


Ang aahon sa burol ng Panginoon ay ang taong may asal na 
matuwid at pusong malinis.


Salmo 24


(Ang pagpasok ng Panginoon sa kanyang templo)


Ang buong daigdig, lahat ng naroon, 
May-ari’y ang PANGINOONG ating Diyos; 
Ang mundo’y natayo at yaong sandiga’y 
Ilalim ng lupa, tubig kalaliman.
Sino ang marapat umahon sa burol, 
Sa burol ng PANGINOON, sino ngang aahon? 
Sino’ng papayagang pumasok sa templo, 
Sino’ng tutulutang pumasok na tao?
Siya, na malinis ang isip at buhay, 
Na hindi sumamba sa diyus-diyusan; 
Tapat sa pangako na binibitiwan.
Ang Diyos na PANGINOON, pagpapalain siya, 
Ililigtas siya’t pawawalang-sala. 
Gayon ang sinumang lumalapit sa Diyos, 
Silang lumalapit sa Diyos ni Jacob.
Ang pintuang luma ay buksan nang lubos, 
Ang dakilang hari ay doon papasok. 
Ang dakilang haring ito ay sino ba? 
Siya ay ang PANGINOON, dakilang talaga; 
Saanmang labanan tagumpay ay kanya.
Ang pintuang luma ay buksan nang lubos, 
Ang dakilang hari ay doon papasok. 
Ang dakilang hari’y sino bang talaga? 
Makapangyarihang Diyos at hari siya!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Ang aahon sa burol ng Panginoon ay ang taong may asal na 
matuwid at pusong malinis.
Antipona 2


Purihin ng inyong mga asal ang Haring walang hanggan.
Awit: Tobit 13:1-8


(Nagpaparusa ang Diyos upang magpagaling)


Purihin ang Diyos na walang hanggan, 
Purihin ang Hari ng sanlibutan.
Siya’y nagpaparusa na taglay ang habag 
Kung tayo ma’y malibing, sa hukay masadlak, 
Muling hinahango niya’t binubuhay. 
Walang makatatakas sa kanyang kapangyarihan.
Kayong Israelita, 
Papurihan ninyo ang Diyos sa harap ng mga Hentil 
Na pinagtapunan sa inyo. 
Doo’y ipinakita sa inyo ang kanyang kapangyarihan, 
Siya ay purihin ng bawat nilalang, 
Ang PANGINOONG ating Diyos na walang hanggan.
Pinagdusa man kayo sa inyong kasalanan 
Ngunit kahahabagan kayo, 
At muling ibabalik sa inyong tahanan 
Mula sa mga bansang umalipin sa inyo.
Kung buong puso kayong manunumbalik 
At magiging masunurin sa kanya, 
Kayo’y babalikan niya at kakalingain 
At hindi na siya magkukubli sa inyo.
Kaya ngayo’y alalahanin ninyo ang ginawa ng Diyos 
At buong puso ninyong pasalamatan siya. 
Purihin ang PANGINOON, Diyos ng katarungan, 
Parangalan ang Haring walang hanggan.
Maging sa bansang pinagtapunan sa akin, 
Pupurihin ko ang PANGINOON. 

Maging sa bansang makasalana’y dadakilain ko siya. 
Talikdan na ninyo ang inyong mga kasalanan 
At mamuhay kayo nang karapat-dapat sa harapan niya. 
Kung magkagayon, ang habag ng PANGINOON ay inyong 
madarama.
Pinupuri ko ang aking Diyos 
At nagagalak ako sa kadakilaan niya; 
Lubos kong pararangalan ang Hari ng kalangitan. 
Bayaang ihayag ng lahat ang kadakilaan niya 
At doon sa Jerusalem siya ay papurihan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ng inyong mga asal ang Haring walang hanggan.
Antipona 3


Dapat dakilain ng pusong tapat ang Panginoon.
Salmo 33


(Awit ng Papuri sa patuloy na kalinga ng Diyos)


Lahat ng matuwid dapat na magsaya 
Dahil sa ginawa ng Diyos sa kanila; 
Kayong masunuri’y magpuri sa kanya!
Ang Diyos na PANGINOON ay pasalamatan, 
Tugtugin ang alpa’t awit ay saliwan; 
Isang bagong awit, awiting malakas, 
Kasaliw ang tugtog ng alpang marilag!
Ang PANGINOON ay tapat sa kanyang salita, 
At maaasahan ang kanyang ginawa. 
Minamahal niya ang gawang matapat, 
Ang pag-ibig niya sa mundo’y laganap.
Sa utos ng PANGINOON, nalikha ang langit, 
Ang araw, ang buwa’t talang maririkit; 
Sa iisang dako, tubig ay tinipon, 
At sa kalaliman ay doon kinulong.

Matakot sa PANGINOON ang lahat sa lupa! 
Dapat katakutan ng buong nilikha! 
Ang buong daigdig sa kanyang salita 
Ay pawang nayari, lumitaw na bigla.
Ang binabalangkas niyong mga bansa, 
Kanyang nababago’t winawalang-bisa. 
Ngunit ang mga panukala ng Diyos, 
Ay mamamalagi’t walang pagkatapos. 
Mapalad ang bansang ang PANGINOON ang Diyos,
Mapalad ang bayang kanyang ibinukod. 
Magmula sa langit, kanyang minamasdan 
Ang lahat ng tao na kanyang nilalang.
Nagmamasid siya at namamahala 
Sa lahat ng tao sa balat ng lupa. 
Ang isip nila’y sa kanya nagmula 
Walang nalilingid sa kanilang gawa.
Di dahil sa hukbo, hari nagtagumpay, 
Ni dahil sa lakas, nagwagi ang kawal; 
Kabayong pandigma’y di na kailangan, 
Upang sa digmaa’y kamtin ang tagumpay; 
Di makapagliligtas, lakas nilang taglay.
Ang may takot sa Diyos, at nagtitiwala 
Sa kanyang pag-ibig, ay kinakalinga. 
Hindi babayaang sila ay mamatay, 
Kahit magtaggutom sila’y binubuhay.
Ang ating pag-asa’y nasa PANGINOON; 
Siya ang sanggalang natin at katulong. 
Dahilan sa kanya, kami’y natutuwa, 
Sa kanyang ngalan ay nagtitiwala.
Ipagkaloob mo na aming makamit, 
O PANGINOON, ang iyong wagas na pag-ibig, 
Yamang ang pag-asa’y sa ’yo nasasalig!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Dapat dakilain ng pusong tapat ang Panginoon.
Umupo


Pagbasa ng Salita ng Diyos
Roma 13:11-14


Dapat ninyong gawin ito sapagkat alam ninyong panahon na 
upang gumising kayo sa pagkakatulog. Ang pagliligtas sa atin ay 
higit na malapit ngayon kaysa noong tayo’y magsimulang manalig 
sa kanya. Namamaalam na ang gabi at malapit nang lumiwanag. 
Layuan na natin ang lahat ng gawang masama at italaga ang sarili 
sa paggawa ng mabuti. Ang PANGINOONG Hesukristo ang 
paghariin ninyo sa inyong buhay at huwag paglaanan ang laman 
upang bigyang-kasiyahan ang mga nasa nito.
Tugunan


Nagtitiwala ako sa Diyos.
 — Nagtitiwala ako sa Diyos.


Sa kanya ako nakatatagpo ng kanlungan.
 — Nagtitiwala ako sa Diyos.


Papuri sa Ama, at sa Anak, at sa Espiritu Santo.
 — Nagtitiwala ako sa Diyos.


Tumayo


Papuring Awit ni Zacarias
Antipona


Nagpadala siya sa atin ng isang makapangyarihang Tagapagligtas 
gaya ng ipinangako niya sa pamamagitan ng kanyang mga propeta.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 

Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nagpadala siya sa atin ng isang makapangyarihang Tagapagligtas 
gaya ng ipinangako niya sa pamamagitan ng kanyang mga propeta.


Pangkalahatang Panalangin


Mga kapatid, tinatawag tayo ni Kristo, ang ating Punong Pari. 
Purihin natin siya nang may galak:


 — Panginoong aming Diyos at Tagapagligtas.
Haring makapangyarihan, pinagkalooban mo kami ng pakikiisa sa 

iyong banal na pagkapari sa binyag, 
pag-alabin ang aming mga puso na patuloy na mag-alay sa iyo ng 
papuri.


 — Panginoong aming Diyos at Tagapagligtas.
Tulungan kaming makasunod sa mga utos mo, 
upang mabuhay kami sa iyo at ikaw sa amin, sa tulong ng Espiritu 
Santo.


 — Panginoong aming Diyos at Tagapagligtas.
Gawaran kami ng banal na karunungan, 
upang kami’y iyong gabayan.


 — Panginoong aming Diyos at Tagapagligtas.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
dinaramayan mo ang mga nagdadalamhati. 
Ang matimyas na pagluha ni Santa Monica 
ay tinugon mo ng pagbubunsod 
na magbagong-buhay si Agusting anak niya. 
Bilang tugon sa kanilang 
magkatuwang na pananalangin, 
loobin mong aming tangisan 

ang pagsuway namin at marapatin mong 
ang kapatawaran mo ay aming kamtin 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


PANGINOONG Hesus, kami po ay samahan 
Ngayong palubog na ang mainit na araw. 
H’wag po nawang panawin ang aming pag-asa 
Sa liwanag nitong pananampalataya.
PANGINOONG Hesus, kapayapaa’y ’bigay 
At sa ’ming pagsubok, kami po ay gabayan. 
Ipagkaloob mo ang biyaya mong ilaw 
Nang ang iyong mukha’y aming mabanaagan.
Walang hanggang Diyos, ang Kabanal-banalan, 
Nasa ’yo ang lakas, at ang kapangyarihan, 
Kaluwalhatian, tunay na walang hanggan, 
Pagkat ikaw lamang ang nagbibigay-buhay.
Umupo o tumayo


Mga Antipona at Salmo
Antipona 1


Ang mga mata nati’y sa Panginoon nakatuon, at naghihintay ng 
kanyang mahabaging tulong.


Salmo 123


(Ang Panginoon, di-mabibigong pag-asa ng kanyang bayan)


Ang aking pangmasid doon nakapukol, 
Sa luklukang trono mo, O PANGINOON. 
Tulad ko’y aliping ang inaasahan 
Ay ang amo niya para matulungan.
Kaya walang humpay ang aming tiwala, 

Hanggang ikaw, PANGINOON, sa ami’y maawa. 
Mahabag ka sana, kami’y kaawaan, 
Labis na ang hirap naming tinataglay.
Kami’y hinahamak ng mga mayaman, 
Matagal na kaming laging inuuyam 
Ng mapang-aliping palalo’t mayabang.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang mga mata nati’y sa Panginoon nakatuon, at naghihintay ng 
kanyang mahabaging tulong..
Antipona 2


Ang tumutulong sa atin ay ang Panginoon na may gawa ng langit 
at lupa.


Salmo 124


(Ang tulong natin ay sa ngalan ng PANGINOON)


Ano kaya’t di pumanig sa atin ang PANGINOON; 
O Israel, ano kaya ang sagot sa gayong tanong? 
Kung ang Diyos na PANGINOON, sa amin ay di pumanig, 
Noong kami’y salakayin ng kaaway na malupit, 
Maaaring kami noon ay nilulon na nang buhay 
Sa silakbo ng damdamin at matinding kagalitan.
Maaaring kami noo’y natangay na niyong agos, 
Naanod sa karagata’t tuluy-tuloy na nalunod; 
Sa lakas ng agos noo’y nalunod nga kaming lubos.
Tayo ay magpasalamat, ang PANGINOON ay papurihan, 
Pagkat tayo’y iniligtas sa malupit na kaaway. 
Ang katulad nati’y ibong sa bitag ay nakatakas;
Lubos tayong nakalaya nang ang bitag ay mawasak. 
Tulong nating kailangan ay sa PANGINOON nagmumula, 
Pagkat itong lupa’t langit tanging siya ang lumikha.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Ang tumutulong sa atin ay ang Panginoon na may gawa ng langit 
at lupa.
Antipona 3


Hinirang tayo ng Diyos sa pamamagitan ng kanyang Anak upang 
kanyang maging anak na ampon.


Awit: Efeso 1:3-10


Magpasalamat tayo sa Diyos 
At Ama ng ating PANGINOONG Hesukristo! 
Pinagkalooban niya tayo 
Ng lahat ng pagpapalang espirituwal 
Dahil sa ating pakikipag-isa kay Kristo.
At sa atin ngang pakikipag-isang ito; 
Hinirang na niya tayo bago pa nilikha ang sanlibutan 
Upang maging banal at walang kapintasan sa harapan niya.
Dahil sa pag-ibig ng Diyos, 
Tayo’y kanyang itinalaga upang maging mga anak niya 
Sa pamamagitan ni Hesukristo.
Iyan ang kanyang layunin at kalooban. 
Purihin natin siya 
Dahil sa kanyang kahanga-hangang pagkalinga sa atin 
Sa pamamagitan ng kanyang minamahal na Anak!
Tinubos tayo ni Kristo sa pamamagitan ng kanyang kamatayan 
At sa gayo’y pinatawad na ang ating mga kasalanan. 
Gayon kadakila ang pag-ibig na ipinadama niya sa atin.
Binigyan niya tayo ng karunungan at kabatiran 
Upang lubos nating maunawaan 
Ang kanyang lihim na panukala na isasakatuparan 
Sa pamamagitan ni Kristo pagdating ng takdang panahon.
Ang panukalang ito ay pag-isahin kay Kristo 
Ang lahat ng nasa langit at nasa lupa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Hinirang tayo ng Diyos sa pamamagitan ng kanyang Anak upang 
kanyang maging anak na ampon.
Umupo


Pagbasa ng Salita ng Diyos
Santiago 4:11-12


Huwag kayong magsiraan, mga kapatid. Ang namumula o 
humahatol sa kanyang kapatid ay namumula at humahatol sa 
Kautusan. At kung hinahatulan mo ang Kautusan, hindi ka 
na isang tagatupad ng Kautusan kundi isang hukom. Iisa ang 
nagbigay ng Kautusan at siya rin ang hukom. Tanging siya ang may 
kapangyarihang magligtas at pumuksa. Ngunit ikaw — sino ka 
upang humatol sa iyong kapwa?
Tugunan


Panginoon, ikaw lamang ang makapagpapagaling sa akin, sapagkat 
pinasakitan kita dahil sa aking mga kasalanan.


 — Panginoon, ikaw lamang ang makapagpapagaling sa akin, 
sapagkat pinasakitan kita dahil sa aking mga kasalanan.


Minsan ko pang sasabihin: Panginoon, ako’y iyong kaawaan,
 — sapagkat pinasakitan kita dahil sa aking mga kasalanan.


Papuri sa Ama at sa Anak at sa Espiritu Santo.
 — Panginoon, ikaw lamang ang makapagpapagaling sa akin, 
sapagkat pinasakitan kita dahil sa aking mga kasalanan.


Tumayo


Papuring Awit ni Maria
Antipona


Ang puso ko’y nagpupuri sa Panginoon, sapagkat nilingap niya ang 
kanyang abang alipin.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 

At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang puso ko’y nagpupuri sa Panginoon, sapagkat nilingap niya ang 
kanyang abang alipin.


Pangkalahatang Panalangin


Nais ni Kristo na pamunuan ang lahat ng tao tungo sa kaligtasan. 
Buong puso nating hilingin sa kanya:


 — Akitin mo ang lahat patungo sa iyo, Panginoon.
Sa pamamagitan ng iyong kamahal-mahalang dugo, Panginoon, 
tinubos mo kami mula sa pagkaalipin sa kasalanan, 
bilang mga anak ng Diyos, gawaran mo kami ng kalayaan.


 — Akitin mo ang lahat patungo sa iyo, Panginoon.
Pagpalain mo ang aming Obispo, N. at lahat ng mga obispo, 

sa diwa ng kagalakan, maipamahagi nawa nila ang mga biyaya ng 
iyong mga sakramento.


 — Akitin mo ang lahat patungo sa iyo, Panginoon.
Tulutan mong magtagumpay ang mga naghahanap ng 
katotohanan, 
at kung matagpua’y maging masigasig itong maisabuhay.


 — Akitin mo ang lahat patungo sa iyo, Panginoon.
Ikaw nawa’y makapiling upang aliwin ang lahat ng mga walang 
kumakalinga, ang mga ulila at mga balo, 
madama nilang kapiling ka at manahan sa iyo.


 — Akitin mo ang lahat patungo sa iyo, Panginoon.
Tanggapin sa iyong walang hanggang kaharian ang mga yumao, 
na kung saan naroon ka, kasama ng Ama at ng Espiritu Santo.


 — Akitin mo ang lahat patungo sa iyo, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
sa pagdadapit-hapon, lumalapit kami sa iyo, 
na Liwanag na hindi naglalaho. 
Sa dilim ng aming gabi, sinagan mo kami 

at patawarin ang aming mga kasalanan at mga pagkukulang. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.







www.ebreviary.com 9


PANALANGIN NG MGA KRISTIYANO SA MAGHAPON
Ang mga tekstong biblikal at mga Papuring Awit na ginamit ay 
halaw mula sa MAGANDANG BALITA BIBLIA. Karapatang-
sipi @ 1973, Philippine Bible Society, U.N. Ave., Manila.
Ang mga titik ng mga Awit at ang mga disenyong pansining ay 
likha ni Padre Mar DJ Arenas.
Karapatang-sipi @ 1994, LUPON REHIYONAL UKOL SA 
TAGALOG SA LITURHIYA.
Archdiocesan Liturgical Commission, Manila















United States of America
www.ebreviary.com


mobile prayers








Panalangin ng mga Kristiyano sa Maghapon


Liturgy of the Hours


Panalangin sa Takipsilim


Ika-28 ng Agosto, 2024
Paggunita kay San Agustin, obispo at pantas ng Simbahan







Ika-28 ng Agosto, 20242


Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Aming Amang Dakila, na sa mundo’y lumikha, 
Kasaganaa’y dulot sa biyaya ng lupa, 
Papuri ay tanggapin dahil sa pagpapala. 
Ang buhay ay sagana sa iyong pagkalinga.
Anak ng D’yos at Tao, sa daigdig nabuhay, 
Nagpakain sa gutom, madla ay tinulungan, 
Ang pag-ibig mo nawa ay aming matagpuan, 
Sa pagtulong sa kapwa, luha ay mapahiran.
O Espiritung Banal, liwanag ka at tanglaw, 
Sa mga naghahanap ng landasin at gabay, 
Sa ’min ay ituro mo, ang tamang kaisipan 
Upang kami’y mamunga ng gawang kabutihan.
Umupo o tumayo


Mga Antipona at Salmo
Antipona 1


Ang Panginoon ang aking tanglaw at kanlungan, sino ang aking 
katatakutan?


Salmo 27


(Katabi natin ang Diyos sa mga panganib)


I


Tanglaw ko’y ang PANGINOON, aking kaligtasan, 
Kaya walang takot ako kaninuman; 
Sa mga panganib kanyang iingatan, 
Kaya naman ako’y walang agam-agam.

Kung ang aking buhay ay pagtatangkaan, 
Niyong masasama, sila’y mabubuwal; 
Kahit salakayin ako ng kaaway, 
Magtitiwala rin ako sa Maykapal.
Isang bagay lamang ang aking mithiin, 
Isang bagay itong sa PANGINOON hiniling: 
Ang ako’y lumagi sa banal na templo 
Upang kagandahan niya’y mamasdan ko 
At yaong patnubay niya ay matamo.
Iingatan ako kapag may bagabag, 
Sa banal na templo’y iingatang ligtas; 
Itataas niya sa batong matatag. 
Ako’y magwawagi sa aking kaaway.
Sa templo’y may galak ako na sisigaw 
Magpupuri akong may handog na taglay; 
Sa PANGINOON sasamba’t aking aawitan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang Panginoon ang aking tanglaw at kanlungan, sino ang aking 
katatakutan?
Antipona 2


Inaasam kong makita ka, Panginoon; huwag kang tumalikod sa 
akin.


II


O Diyos, ako’y dinggin sa aking pagtawag, 
Lingapin mo ako, sa aki’y mahabag. 
Ang paanyaya mo’y, “Lumapit sa akin.”
Huwag kang magkukubli’t kita’y hahanapin! 
H’wag kang magagalit, huwag mong itatakwil 
Akong katulong mo at iyong alipin;
Tagapagligtas ko, h’wag akong lisanin! 
Maiwan man ako ng aking magulang, 

May PANGINOON pa akong aasahan.
Sa dapat kong gawin, ako ay turuan, 
Sa ligtas na landas ay doon samahan, 
Pagkat naglipana ang aking kaaway. 
Huwag akong bayaan sa mga kalaban, 
Na kung lumulusob ang dalang sandata’y 
Mga pagbabanta’t kasinungalingan.
Ako’y nananalig na bago mamatay 
Masasaksihan ko ang ’yong kabutihan 
Na igagawad mo sa mga hinirang. 
Sa PANGINOONG Diyos tayo’y magtiwala! 
Ating patatagin ang paniniwala; 
Tayo ay umasa sa kanyang kalinga!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Inaasam kong makita ka, Panginoon; huwag kang tumalikod sa 
akin.
Antipona 3


Siya ang panganay na Anak ng sangnilikha; upang sa lahat ng 
bagay, siya’y maging dakila.


Awit: Colosas 1:12-20


(Si Kristo ang panganay na Anak ng sangnilikha at ng mga patay)


Magpasalamat kayo sa Ama, 
Sapagkat minarapat niyang ibilang kayo sa mga hinirang 
Na magmamana ng kaharian ng kaliwanagan.
Iniligtas niya tayo 
Sa kapangyarihan ng kadiliman 
At inilipat sa kaharian ng kanyang minamahal na Anak. 
Sa pamamagitan ng Anak, tayo’y pinalaya 
At pinatawad sa ating mga kasalanan.
Si Kristo ang larawan ng Diyos na di-nakikita, 
At siyang may kapangyarihan sa lahat ng nilikha. 

Sapagkat ang lahat ng nasa langit at nasa lupa, 
Nakikita man o hindi;
Pati ang mga naghahari at namamahala, 
Mga namumuno at may kapangyarihang espirituwal 
Ay pawang nilikha ng Diyos 
Sa pamamagitan niya at para sa kanya. 
Siya’y una sa lahat, at sa kanya nasasalalay 
Ang kaayusan ng lahat ng bagay.
Siya ang ulo ng simbahan na kanyang katawan. 
Siya ang Una, ang panganay na Anak — 
Ang unang nabuhay na muli 
Upang siya ang maging pinakadakila sa lahat ng bagay.
Ipinasiya ng Diyos na ang kanyang kalikasan 
Ay manatili rin sa Anak, 
At inibig niyang ang sandaigdigan ay makipagkasundo sa kanya 
sa pamamagitan ng Anak. 
Sa pamamagitan ng pagkamatay nito sa krus, 
Nagkasundo nga ang Diyos at ang lahat ng nilikha 
Sa langit at sa lupa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Siya ang panganay na Anak ng sangnilikha; upang sa lahat ng 
bagay, siya’y maging dakila.
Umupo


Pagbasa ng Salita ng Diyos
Santiago 1:19-25


Tandaan ninyo ito, mga kapatid kong minamahal: matuto kayong 
makinig, dahan-dahan sa pagsasalita, at huwag agad magagalit. 
Sapagkat ang galit ay di nakatutulong sa tao upang maging 
matuwid sa paningin ng Diyos. Kaya’t talikdan ninyo ang inyong 
maruruming gawa at alisin ang masasamang asal, at buong 
pagpapakumbabang tanggapin ang salita ng Diyos na natanim sa 
inyong puso. Ito ang makapagliligtas sa inyo.

Mamuhay kayo ayon sa salita ng Diyos. Kung ito’y pinakikinggan 
lamang ninyo ngunit hindi isinasagawa, dinadaya ninyo ang 
inyong sarili. Sapagkat ang nakikinig lamang ng salita at hindi 
nagsasagawa nito ay katulad ng isang taong humarap sa salamin 
at umalis matapos makita ang sarili. Agad nalilimutan ang 
kanyang ayos. Ngunit ang nagsasaliksik at patuloy na nagsasagawa 
ng kautusang sakdal at nagpapalaya sa tao — at hindi isang 
tagapakinig lamang na pagkatapos ay nakalilimot — ang taong 
iyan ang pagpapalain ng Diyos sa lahat niyang gawain.
Tugunan


Angkinin akong muli, Panginoon, at sa aki’y maawa.
 — Angkinin akong muli, Panginoon, at sa aki’y maawa.


Huwag akong itakwil kasama ng masasama,
 — at sa aki’y maawa.


Papuri sa Ama, at sa Anak, at sa Espiritu Santo.
 — Angkinin akong muli, Panginoon, at sa aki’y maawa.


Tumayo


Papuring Awit ni Maria
Antipona


Gumawa sa akin ng mga dakilang bagay ang Makapangyarihan, at 
Banal ang kanyang pangalan.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 

Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Gumawa sa akin ng mga dakilang bagay ang Makapangyarihan, at 
Banal ang kanyang pangalan.


Pangkalahatang Panalangin


Sa lahat ng ating ginagawa papurihan ang ngalan ng Panginoon 
sapagkat iniingatan niya ang kanyang sambayanan ng pag-ibig 
niyang walang hangganan. Idalangin natin:


 — Panginoon, ipadama sa amin ang iyong pagmamahal.
Panginoon, alalahanin mo ang iyong Simbahan, 
iadya mo kami sa masasama at paunlarin sa iyong pagmamahal.


 — Panginoon, ipadama sa amin ang iyong pagmamahal.
Kilalanin ka nawa ng lahat ng bansa, bilang iisang Diyos na totoo, 
at si Hesus na iyong Anak, bilang Mesiyas na isinugo mo.


 — Panginoon, ipadama sa amin ang iyong pagmamahal.
Gawaran ang aming mga kapwa-tao ng kasaganaan, 
pagkalooban sila ng buhay at ligayang walang hanggan.


 — Panginoon, ipadama sa amin ang iyong pagmamahal.
Damayan ang mga binabagabag ng mabibigat na gawain at pang-
araw-araw na pasanin, 

panatilihin ang dangal ng manggagawa.
 — Panginoon, ipadama sa amin ang iyong pagmamahal.


Buksan ang pintuan ng iyong awa sa mga yumao sa araw na ito, 
at tanggapin sila sa kaharian mo.


 — Panginoon, ipadama sa amin ang iyong pagmamahal.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
ipagkaloob mo sa iyong sambayanan 
ang panibagong bugso ng Espiritu 
na pumuspos kay San Agustin. 
Malubos nawa sa amin ang pananahan ng Espiritu 
upang ikaw na batis ng karunungan 
ay magbunsod ng aming pananabik 
at ikaw na bukal ng buhay ay aming masaliksik 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.

 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina at sambahin ang Diyos na may likha sa atin.
 — Halina at sambahin ang Diyos na may likha sa atin.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina at sambahin ang Diyos na may likha sa atin.
Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina at sambahin ang Diyos na may likha sa atin.
Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina at sambahin ang Diyos na may likha sa atin.
Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 
Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina at sambahin ang Diyos na may likha sa atin.

Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina at sambahin ang Diyos na may likha sa atin.
Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina at sambahin ang Diyos na may likha sa atin.


Panalangin sa Umaga
Awit


Sa pagdating ng bagong umaga 
Tulad ng awit nitong maya 
Ating purihi’t pasalamatan 
D’yos na may dulot, lahat ng iyan.
Kahit ulan man, sinag ng araw, 
Mula sa langit, sa ati’y alay. 
Ating purihi’t pasalamatan 
D’yos na may dulot, lahat ng iyan.
Ating umaga, mayroong buhay 
Tulad sa Eden, nang isilang 
Ating purihi’t pasalamatan 
D’yos na may dulot, lahat ng iyan.
Umupo o tumayo


Mga Antipona at Salmo
Antipona 1


Panginoon, ang liwanag na taglay mo’y sa amin umaakay.
Salmo 36


(Ang kasamaan ng makasalanan at ang kabutihan ng Diyos)


Kasalana’y nangungusap sa puso ng masasama, 
Sa ubod ng puso nila’y doon ito nagwiwika; 

Tumatanggi ito sa Diyos at ni takot ito’y wala.
Ang palagay sa sarili, siya’y isang dakila na; 
Ang akala’y hindi batid ng PANGINOON ang kanyang sala, 
Kaya yaong iniisip, hindi siya magdurusa.
Kung mangusap ay masama at ubod nang sinungaling; 
Dahop na ang karunungan sa paggawa ng magaling.
Masama ang binabalak samantalang nahihimlay, 
Masama rin ang ugali, at isa pang kasamaa’y 
Yaong laging inaakap ay gawaing mahahalay.
Ang wagas na pag-ibig mo, O PANGINOON, ay walang hanggan, 
At ang iyong pagtatapat ay abot sa kalangitan. 
Matuwid at matatag ka na tulad ng kabundukan, 
Ang matuwid na hatol mo’y sinlalim ng karagatan;
Ang lahat ng mga tao’t mga hayop na nilalang, 
Sa tuwina’y kinukupkop ng mapagpala mong kamay. 
O Diyos, yaong pag-ibig mo’y mahalaga at matatag, 
Ang kalinga’y nadarama sa lilim ng iyong pakpak.
Sa pagkain ay sagana sa sarili mong tahanan; 
Doon sila umiinom sa batis ng kabutihan. 
Sa iyo rin nagmumula yaong lahat na may buhay, 
Ang liwanag na taglay mo ay sa amin umaakay.
Patuloy mong kalingain ang sa iyo’y umiibig, 
Patuloy mong pagpalain ang may buhay na matuwid. 
Ang palalo’y h’wag tulutan na ako ay salakayin, 
O ang mga masasamang gusto akong palayasin.
Yaong taong masasama’y masdan ninyo at nagupo! 
Sa kanilang binagsakan, hindi sila makatayo.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, ang liwanag na taglay mo’y sa amin umaakay.

Antipona 2


Ikaw, O Diyos, ay pupurihin sa taglay mong lakas.
Awit: Judith 16:2-3a, 13-15


(Ang Diyos na Lumikha ang kumakalinga sa kanyang bayan)


Purihin ang DIYOS, siya ay awitan, 
Tugtugin ang tambol, gamitin ang pompiyang, 
Isang bagong awit, siya’y papurihan, 
Siya ay tawagin nang tayo’y tulungan.
Ako ay aawit ng bagong awitin, 
Ikaw, PANGINOONG Diyos, aking pupurihin. 
Sa taglay mong lakas, di kayang lupigin.
Bayaang maglingkod ang mga nilalang, 
Silang sa utos mo’y nagtamo ng buhay 
Nang ang ilong nila ay iyong hingahan. 
Kaya naman lahat sa iyo’y gumagalang.
Pag ikaw’y lumapit, bundok, karagatan, 
Pawang manginginig, hindi mapalagay, 
Maging mga bato’y pawang natutunaw, 
Ngunit sa sinumang masunuring tunay, 
Ikaw’y nahahabag lubos nagmamahal.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ikaw, O Diyos, ay pupurihin sa taglay mong lakas.
Antipona 3


Dakilain natin ang Diyos na kapiling sa pamamagitan ng mga 
papuring awitin.


Salmo 47


(Ang Panginoong Hesus ang Hari ng lahat)


Magdiwang ang lahat ng mga nilikha, 
Pumalakpak kayong may awit at tuwa! 
Bilang pagpupuri sa Diyos na Dakila! 







Ika-28 ng Agosto, 20246


Ang Diyos na PANGINOON, Kataastaasan, 
Ay dakilang haring dapat katakutan; 
Siya’y naghahari sa sangkatauhan.
Tayo’y pinagwagi sa lahat ng tao, 
Sa lahat ng bansa’y namahala tayo; 
Siya ang pumili ng ating tahanan, 
Ang lupang minana ng mga hinirang.
Umakyat sa trono ang PANGINOONG Diyos, 
Hatid ng trompetang malakas ang tunog; 
Masayang sigawan ang ipinansuob. 
Purihin ang Diyos, siya ay awitan, 
Awitan ang hari, siya’y papurihan!
Ang Diyos, siyang hari ng lahat ng bansa, 
Awita’t purihin ng mga nilikha! 
Maghahari siya sa lahat ng bansa, 
Magmula sa tronong banal at dakila.
Sa mga hinirang ng Diyos ni Abraham, 
Sasama ang madlang mga pamunuan 
Ng lahat ng bansa sa sandaigdigan; 
Ang mga sandata ng lahat ng kawal, 
Lahat ay sa Diyos na hari ng tanan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Dakilain natin ang Diyos na kapiling sa pamamagitan ng mga 
papuring awitin.
Umupo


Pagbasa ng Salita ng Diyos
Tobit 4:15a, 16a, 18a, 19


Anumang hindi mo gusto’y huwag mong gagawin sa iba. Ang 
nagugutom ay pakanin mo at ang walang maisuot ay bigyan mo 
ng damit. Humingi ka ng payo sa marunong. Magpuri kang lagi sa 
Panginoong Diyos at dumalangin na tuwirin ang iyong landas para 

magtagumpay ka sa iyong layunin.
Tugunan


O Diyos, akitin mo ang aking puso upang umayon sa iyong 
kalooban.


 — O Diyos, akitin mo ang aking puso upang umayon sa iyong 
kalooban.


Akayin ang aking mga yapak na tumahak sa ’yong landas,
 — upang umayon sa iyong kalooban.


Papuri sa Ama, at sa Anak, at sa Espiritu Santo.
 — O Diyos, akitin mo ang aking puso upang umayon sa iyong 
kalooban.


Tumayo


Papuring Awit ni Zacarias
Antipona


Ipakita sa amin ang iyong habag, Panginoon, at alalahanin ang 
iyong banal na tipan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 

Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ipakita sa amin ang iyong habag, Panginoon, at alalahanin ang 
iyong banal na tipan.


Pangkalahatang Panalangin


Pasalamatan natin si Kristo at alayan siya ng patuloy na papuri 
dahil pinababanal niya tayo at tinatawag na kanyang mga kapatid.


 — Panginoon, tulungan mo kaming umunlad sa kabanalan.
Iniaalay namin ang simula ng araw na ito sa karangalan ng iyong 
pagkabuhay, 
maging kalugud-lugod nawa sa iyo ang maghapong ito sa 
pamamagitan ng aming gawang kabanalan.


 — Panginoon, tulungan mo kaming umunlad sa kabanalan.
Bilang tanda ng iyong pag-ibig pinagbabago mo ang bawa’t araw 
para sa aming kapakanan at kasiyahan, 
panibaguhin mo kaming lagi para sa iyong kadakilaan.


 — Panginoon, tulungan mo kaming umunlad sa kabanalan.
Tulungan mo kaming makilala ka sa katauhan ng aming kapwa, 

lalo na sa nagdurusa at mga dukha.
 — Panginoon, tulungan mo kaming umunlad sa kabanalan.


Kasama ng lahat, gawaran kaming mamuhay ngayon nang 
mapayapa, 
na hindi gumaganti ng masama sa masama.


 — Panginoon, tulungan mo kaming umunlad sa kabanalan.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
ipagkaloob mo sa iyong sambayanan 
ang panibagong bugso ng Espiritu 
na pumuspos kay San Agustin. 
Malubos nawa sa amin ang pananahan ng Espiritu 
upang ikaw na batis ng karunungan 
ay magbunsod ng aming pananabik 
at ikaw na bukal ng buhay ay aming masaliksik 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 

kasamaan at akayin tayo sa buhay na walang hanggan.
 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Tayo’y lumapit sa Panginoon nang may papuri at pasasalamat.
 — Tayo’y lumapit sa Panginoon nang may papuri at 
pasasalamat.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Tayo’y lumapit sa Panginoon nang may papuri at 
pasasalamat.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Tayo’y lumapit sa Panginoon nang may papuri at 
pasasalamat.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Tayo’y lumapit sa Panginoon nang may papuri at 
pasasalamat.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 
Nang nasa Meriba, sa ilang ng Masa. 

Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Tayo’y lumapit sa Panginoon nang may papuri at 
pasasalamat.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Tayo’y lumapit sa Panginoon nang may papuri at 
pasasalamat.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Tayo’y lumapit sa Panginoon nang may papuri at 
pasasalamat.


Panalangin sa Umaga
Awit


Kay dakila mo, O Diyos Amang walang hangganan, 
Ang lahat ng liwanag, ikaw ang pinagmulan. 
Darating sa daigdig yaring bukang-liwayway 
Tanda ng pag-ibig mo na walang katapusan.
Ikaw, O Hesukristo, ang tunay naming araw 
Kaloob mo ay buhay sa katawa’t isipan. 
Dinggin mo ang dalanging kami’y iyong tulungang 
Malayo sa masama’t anumang kasalanan.
O Espiritu Santo, sa amin ay manahan 
Loob ay bigyang-lakas, gawing banal ang buhay 
Maghapon ay harapin sa gawang kabutihan 
Sa pagsapit ng gabi ay payapang hihimlay.

Umupo o tumayo


Mga Antipona at Salmo
Antipona 1


Mapalad silang tumatahan sa iyong pamamahay, O Panginoon.
Salmo 84


(Pag-aasam saTemplo ng Diyos)


Mahal ko ang iyong templo, 
O Makapangyarihang Diyos!
Nasasabik ang lingkod mong sa patyo mo ay pumasok. 
Ang buo kong pagkatao’y umaawit na may lugod, 
Sa masayang pag-awit ko pinupuri’y buhay na Diyos.
PANGINOON, sa templo mo, mga maya’y nagpupugad, 
Maging ibong layang-layang sa templo mo’y nagagalak, 
May inakay na kalinga sa tabi ng iyong altar; 
O PANGINOON, hari namin at Diyos na walang kupas.
Mapalad na masasabi, silang doo’y tumatahan 
At palaging umaawit, nagpupuring walang hanggan. 
Ang sa iyo umaasa’y masasabing mapalad din, 
Silang mga naghahangad na sa Sio’y makarating.
Habang sila’y naglalakbay sa tigang na kapatagan, 
Tuyong lupa’y binabaha sa maagap na pag-ulan. 
Habang sila’y lumalakad, lalo silang lumalakas, 
Batid nilang nasa Sion ang Diyos nilang hinahanap.
Dinggin mo ang dalangin ko, O Makapangyarihang Diyos, 
O ikaw na Diyos ni Jacob, dinggin mo ang iyong lingkod. 
Basbasan mo, PANGINOON, yaong hari naming mahal, 
Pagpalain mo po siya yamang ikaw ang humirang.
Kahit isang araw lamang, gusto ko pang sa templo mo, 
Kaysa isang libong araw na iba ang tahanan ko. 
Gusto ko pang maging bantay sa pinto ng iyong templo, 
Kaysa ako’y mapasama sa masamang mga tao.
Ikaw ang haring dakila, ang tunay naming sanggalang, 
Kami’y pinagpapala mo sa pag-ibig mo at dangal. 

Hindi siya nagkakait ng mabuting mga bagay 
Sa sinumang ang gawain ay matuwid at marangal.
Mapalad na masasabi ang sa iyo’y magtiwala, 
Hindi sila mabibigo, yamang ikaw ay dakila!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Mapalad silang tumatahan sa iyong pamamahay, O Panginoon.
Antipona 2


Halikayo, umahon tayo sa bundok ng Panginoon.
Awit: Isaias 2:2-5


(Nangingibabaw ang bundok na tinatahanan ng 
PANGINOON sa lahat ng bundok)


Sa mga huling araw, 
Ang bundok na kinatatayuan ng Templo ng PANGINOON 
Ay mamumukod sa taas ng lahat ng bundok.
Daragsa sa kanya ang lahat ng bansa. 
Ang maraming taong lalapit sa kanya 
Ay magsasabi ng ganito: 
“Halikayo, umahon tayo sa bundok ng PANGINOON, 
Sa Templo ng Diyos ni Jacob, 
Upang malaman natin ang kanyang mga daan 
At matuto tayong lumakad sa kanyang mga landas.”
Sapagkat sa Sion magmumula ang Kautusan 
At sa Jerusalem, ang salita ng PANGINOON.
Siya ang mamamagitan sa mga bansa 
At magpapairal ng kapayapaan 
Kung magkagayon, gagawin na nilang sudsod 
Ang kanilang mga tabak, 
At karit ang kanilang mga sibat. 
Wala nang magsasanay ng pakikibaka 
At mawawala na ang mga digmaan.
Halikayo, sambahayan ni Jacob, 

At tayo’y lumakad sa liwanag ng PANGINOON.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Halikayo, umahon tayo sa bundok ng Panginoon.
Antipona 3


Umawit sa Panginoon at purihin ang kanyang ngalan.
Salmo 96


(Ang Panginoon, hari at hukom ng sanlibutan)


Purihin ang PANGINOON, awitan ng bagong awit; 
Ang PANGINOON ay papurihan nitong lahat sa daigdig! 
Awitan ang PANGINOON, ngalan niya ay purihin.
Araw-araw ang ginawang pagliligtas ay banggitin. 
Kahit saa’y ipahayag na ang PANGINOON ay dakila, 
Sa madla ay ipahayag ang dakila niyang gawa.
Ang PANGINOON ay tunay na dakila, marapat na papurihan 
Higit sa sinumang diyos, siya’y dapat katakutan. 
Ang diyos ng sanlibuta’y pawang mga diyus-diyusan.
Ang PANGINOON lang ang may likha ng buong sangkalangitan. 
Naliligid siyang lagi ng dangal at kabanalan, 
Ang lubos n’yang kagandahan ay sa templo mamamasdan.
O ang PANGINOON ay purihin ng lahat sa daigdigan! 
Purihin ang lakas niya at ang kanyang kabanalan! 
Ang pagpuri ay iukol sa pangalan niyang banal.
Dumulog sa kanyang templo’t maghandog ng mga alay. 
Kung ang PANGINOON ay dumating, sa likas n’yang kabanalan, 
Humarap na nanginginig ang lahat sa daigdigan.
“Ang PANGINOON ay siyang hari,” sa daigdig ay sabihin, 
“Sanlibuta’y matatag na, kahit ito ay ugain; 
Sa paghatol sa nilikha, lahat pantay sa paningin.”
Lupa’t langit ay magsaya, umugong ang kalaliman, 
Lahat kayo na nilikhang nasa tubig ay magdiwang. 

Ang bukirin at ang lahat ng naroon ay sumigaw, 
Pati mga punongkahoy sa galak ay mag-awitan.
Ang PANGINOON ay pupurihin, pagkat siya ay daratal, 
Paririto sa daigdig, upang lahat ay hatulan. 
Tapat siya kung humatol at lahat ay pantay-pantay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Umawit sa Panginoon at purihin ang kanyang ngalan.
Umupo


Pagbasa ng Salita ng Diyos
Santiago 2:12-17


Kaya’t mag-ingat kayo sa inyong kilos at pananalita, sapagkat 
hahatulan kayo ayon sa kautusang nagpalaya sa inyo. Walang habag 
na hahatulan ng Diyos ang di marunong mahabag; ngunit ang 
mahabagi’y walang dapat ikatakot sa oras ng paghatol.
Mga kapatid, ano ang mapapala ng isang tao kung sabihin 
man niyang siya’y may pananampalataya, ngunit hindi naman 
niya pinatutunayan sa gawa? Maililigtas ba siya ng gayong 
pananampalataya? Halimbawa: ang isang kapatid ay walang 
maisuot at walang makain. Kung sabihin ng isa sa inyo, 
“Patnubayan ka nawa ng Diyos. Magbihis ka’t magpakabusog,” 
ngunit hindi naman siya binibigyan ng kanyang kailangan, may 
mabuti bang maidudulot sa kanya iyon? Gayon din naman, patay 
ang pananampalatayang walang kalakip na gawa.
Tugunan


Purihin ang Panginoong ating Diyos, purihin siya 
magpakailanman.


 — Purihin ang Panginoong ating Diyos, purihin siya 
magpakailanman.


Walang kahambing ang mga kahanga-hangang gawa niya,
 — purihin siya magpakailanman.

Papuri sa Ama, at sa Anak at sa Espiritu Santo.
 — Purihin ang Panginoong ating Diyos, purihin siya 
magpakailanman.


Tumayo


Papuring Awit ni Zacarias
Antipona


Purihin ang Panginoong ating Diyos.
Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 

Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Panginoong ating Diyos.


Pangkalahatang Panalangin


Nilikha tayo upang papurihan ang Panginoon. Buong taimtim 
tayong manalangin:


 — Purihin nawa ang iyong ngalan, O Panginoon.
Pinupuri ka namin, Maylikha ng lahat, 
sapagkat pinagkalooban mo kami ng mabubuting bagay sa lupa at 
pinarating mo kami sa araw na ito.


 — Purihin nawa ang iyong ngalan, O Panginoon.
Pagpalain mo kami sa pagsisimula ng aming gawain sa araw na ito, 
gawin mo kaming kamanggagawa, tulad mo.


 — Purihin nawa ang iyong ngalan, O Panginoon.
Pakinabangan nawa ng aming mga kapatid ang aming mga gawain 
sa araw na ito, 
upang kasama nila at para sa kanila, maitayo naming ang isang 
lungsod na kalugud-lugod sa iyo.


 — Purihin nawa ang iyong ngalan, O Panginoon.
Pagkalooban mo kami ng galak at katuwaan, 
at sa lahat ng aming makakasalamuha sa araw na ito.


 — Purihin nawa ang iyong ngalan, O Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 

Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
hari ng langit at lupa, gabayan mo 
ang aming isip at katawan sa maghapong ito 
at kami’y pakabanalin mo. 
Gawin mong maging matapat kami 
sa iyong mga utos sa wika at sa gawa. 
Tulungan mo kami ngayon at magpakailanman, 
ilayo mo kami sa mga kasalanan at dalhin mo kami sa 
ganap na kaligtasan doon sa iyong kaharian. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Lulubog na ang araw, maglalahong tuluyan, 
Maghapo’y matatapos, pasok ang kadiliman. 
Ilaw mo, PANGINOON, sa amin po’y itanglaw, 
Puso ay liliwanag sa pag-ibig na bigay.
Ngalan mo’y pinupuri, ngayon kami’y may galak; 
Tingnan kami’t ingatan hanggang mayroong bukas. 
Kasama ng mga banal, aawit kaming lahat. 
Ikaw ay pupurihi’t kami ay iniligtas.
Diyos Ama na dakila, Anak na mapagpala, 
Banal na Espiritu, Isang Diyos na dakila; 
Papuring walang hanggan, aawit nang may tuwa 
Dahil sa kabutihang kaloob mo sa madla.
Umupo o tumayo


Mga Antipona at Salmo
Antipona 1


Iniingatan ng Panginoon ang kanyang bayan sa pamamagitan ng 
kanyang lakas.


Salmo 125


(Ang PANGINOON, tagabantay ng kanyang bayan)


Parang Bundok Sion, 
Ang taong sa PANGINOON ay nagtitiwala, 
Kahit na kaila’y 
Hindi makikilos di rin mauuga.
Itong Jerusalem 

Ay naliligiran ng maraming bundok, 
Gayon nagtatanggol 
Sa mga hinirang ang PANGINOONG ating Diyos.
Yaong masasama 
Ay di tutulutang laging mamahala, 
Pagkat maaaring 
Ang mga hinirang, mahawa sa sama.
Ang mga mabait 
Na tapat sumunod sa ’yong kautusan, 
Sana’y pagpalain mo sila, O PANGINOON, sa kanilang buhay. 
Ngunit ang masama, sa kanilang hilig iyong parusahan, 
Parusahan sila, dahil sa di wasto nilang pamumuhay.
Tanggapin Israel, ang kapayapaan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Iniingatan ng Panginoon ang kanyang bayan sa pamamagitan ng 
kanyang lakas.
Antipona 2


Maliban na matulad kayo sa isang bata, hindi kayo makapapasok sa 
kaharian ng Diyos.


Salmo 131


(Pagtitiwala sa Diyos tulad ng sa bata)


O PANGINOON ko, ang pagmamataas, 
Tinalikdan ko na at iniwang ganap; 
Ang mga gawain na magpapatanyag 
Iniwan ko na rin, di ko na hinangad.
Mapayapa ako at nasisiyahan, 
Tulad niyong sanggol sa bisig ni Inay.
Kaya mula ngayon, ikaw, O Israel, 
Sa ’yong PANGINOON, magtiwalang tambing!
Papuri sa Ama, at sa Anak, at sa Espiritu Santo, 

Kapara noong una, ngayon at magpasawalang hanggan. Amen.
Antipona


Maliban na matulad kayo sa isang bata, hindi kayo makapapasok sa 
kaharian ng Diyos.
Antipona 3


Panginoon, hinirang mo kami bilang bansang nagkakaisa at mga 
pari para sa Diyos na aming Ama.


Awit: Pahayag 4:11; 5:9, 10, 12


(Himig ng Pagliligtas)


Aming PANGINOON at Diyos! 
Karapat-dapat kang tumanggap ng papuri, 
Paggalang, at kapangyarihan;
Pagkat ikaw ang lumalang sa lahat ng bagay, 
At ayon sa iyong kagustuhan, 
Sila’y nilalang mo at pinananatili.
Ikaw ang karapat-dapat na kumuha sa kasulatang nakalulon 
At sumira sa mga tatak niyon.
Sapagkat pinatay ka, at sa pamamagitan ng iyong kamatayan 
Ay tinubos mo para sa Diyos ang mga tao, 
Mula sa bawat lipi, wika, bayan, at bansa.
Ginawa mo silang isang liping maharlika 
At mga saserdote para maglingkod sa ating Diyos; 
At sila’y maghahari sa lupa.
Ang Korderong pinatay ay karapat-dapat 
Na tumanggap ng kapangyarihan, 
Kayamanan, karunungan, at kalakasan, 
Papuri, paggalang at pagdakila!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, hinirang mo kami bilang bansang nagkakaisa at mga 
pari para sa Diyos na aming Ama.

Umupo


Pagbasa ng Salita ng Diyos
Roma 12:9-12


Maging tunay ang inyong pag-ibig. Kasuklaman ninyo ang 
masama, pakaibigin ang mabuti. Mag-ibigan kayo na parang 
tunay na magkakapatid. Pahalagahan ninyo ang iba nang higit sa 
pagpapahalaga nila sa inyo. Magpakasipag kayo at buong pusong 
maglingkod sa PANGINOON. Magalak kayo dahil sa inyong pag-
asa. Magtiyaga kayo sa inyong kapighatian, at laging manalangin.
Tugunan


O Panginoon, ang iyong pangako’y di matitinag kailanman.
 — O Panginoon, ang iyong pangako’y di matitinag kailanman.


Hindi maglalaho ang iyong katapatan,
 — ang iyong pangako’y di matitinag kailanman.


Papuri sa Ama, at sa Anak at sa Espiritu Santo.
 — O Panginoon, ang iyong pangako’y di matitinag kailanman.


Tumayo


Papuring Awit ni Maria
Antipona


Ang puso ko’y nagpupuri sa Diyos na aking Tagapagligtas.
Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!

Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang puso ko’y nagpupuri sa Diyos na aking Tagapagligtas.


Pangkalahatang Panalangin


Itinatag ng Diyos ang kanyang bayan sa pag-asa. Manawagan tayo 
sa kanya nang may kagalakan:


 — Ikaw ang pag-asa ng iyong sambayanan, Panginoon.
Panginoon, pinasasalamatan ka namin, 
sapagkat kay Kristo ipinagkaloob mo sa amin ang lahat ng yaman 
ng karunungan at kaalaman.


 — Ikaw ang pag-asa ng iyong sambayanan, Panginoon.
O Diyos, sa iyong mga kamay nakasalalay ang puso ng mga 
makapangyarihan; gawaran mo ng karunungan ang mga 
namumuno sa aming pamahalaan, 
manangan nawa sila sa bukal ng iyong salita at malting kalugud-
lugod sa iyo sa pamamagitan ng kanilang iniisip at inaasal.


 — Ikaw ang pag-asa ng iyong sambayanan, Panginoon.
Maglarawan nawa ang talino ng mga nasa sining ng iyong 
kagandahan, 
ang kanilang mga gawa’y magbigay sa mundo ng pag-asa at 

kagalakan.
 — Ikaw ang pag-asa ng iyong sambayanan, Panginoon.


Hindi mo hinahayaang subukin kami nang higit sa aming 
kakayahan, 
palakasin mo ang mga mahihina at itaas ang mga nanlulupaypay.


 — Ikaw ang pag-asa ng iyong sambayanan, Panginoon.
Sa pamamagitan ng iyong Anak, ipinangako mong bubuhayin ang 
mga tao sa Araw ng Paghuhukom, 
huwag mong kalilimutan ang mga yumao.


 — Ikaw ang pag-asa ng iyong sambayanan, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
amin nawang maitaas sa iyo 
ang panalangin sa takipsilim 
at bumaba sa amin ang pagpapala mo. 
Mapasaamin nawa ang iyong pagliligtas at tulong 
ngayon at sa lahat ng panahon. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.

 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Salamat sa ating D’yos, sa biyayang kaloob, 
Sa tanim, mga ani, bungang nakabubusog. 
Sumisibol ang laki, habang tao ay tulog, 
Kailangan ng bukas, D’yos ay di lumilimot.
Sundin ang kalooban ng Diyos na dakila, 
Sa gampaning tumulong, kailangan ang kapwa, 
May pagkain ang gutom, kung mayro’ng maaawa, 
Kung lahat may pag-ibig, di lamang sa salita.
Sa D’yos ay pasalamat, sa kanyang kabutihan, 
Kaloob n’ya sa tao, ani ng kalikasan, 
Sa ati’y pinahayag, plano’t katotohanan, 
Na tayo’y mahal niya, sa lahat ng nilalang.
Umupo o tumayo


Mga Antipona at Salmo
Antipona 1


Nanikluhod ako sa ’yo, Panginoon, at ako’y pinagaling mo; 
pupurihin kita magpakailanman.


Salmo 30


(Pasasalamat sa pagkaligtas sa kamatayan)


O PANGINOON ko, 
Sa iyong ginawa, kita’y pinupuri’t ako’y iniligtas, 
Kaya ang kaaway ay di na nakuhang matuwa’t magalak.
Ako ay dumaing, 
At sa pagtawag ko, 

Tinulungan ako ng PANGINOONG aking Diyos, 
Pinagaling ako sa taglay kong sakit, ako ay ginamot. 
Mula sa libingang 
Daigdig ng patay, hinango mo ako at muling binuhay; 
Ako, na kasama nilang napabaon sa kailaliman.
Purihin ang PANGINOON, 
Siya ay awitan ng lahat ng tapat na mga hinirang. 
Iyong gunitain ang mga ginawa ng Diyos na Banal, 
Ang kanyang ginawa ay alalahanin at pasalamatan! 
Hindi nagtatagal 
Yaong kanyang galit, at ang kabutihan niya’y walang wakas. 
Ang abang may hapis at tigmak sa luha sa buong magdamag, 
Sa bukang-liwayway ay wala nang lungkot, kapalit ay galak.
Kaya’t sa nadamang 
Pagkalinga niya’y nagtiwala akong hindi maaano, 
At aking nawika sa aking sarili: 
“Kahit na kailan hindi matatalo.” 
Kay buti mo, PANGINOON! 
Ako’y iningatan sa kutang matibay na animo’y bundok, 
Subalit nang ikaw’y lumayo sa akin ako ay natakot.
Tinawag ko ikaw, 
At aking hiniling sa iyo, 
O PANGINOON, na ako’y tulungan. 
Anong kabutihan 
Ang maidudulot kung ako’y mamatay? 
Kung ako’y malibing, anong pakinabang ang iyong kakamtan? 
Magpupuri pa ba ang mga wala na, matapos pumanaw? 
Maihahayag ba ng mga patay na, ang ’yong kabutihan?
Kaya’t ako’y dinggin, 
Ikaw ay mahabag sa akin, O PANGINOON, ako ay pakinggan; 
Mahabag ka, PANGINOON! Ako ay dinggin mo at iyong 
tulungan. 
Iyong pinawi na, 
Itong aking lungkot, sumasayaw ako sa galak at tuwa! 
Nadama ko’y galak nang iyong hubarin ang aking panluksa. 
Di ko titigilan 

Yaring pagpupuri, di ako titigil sa aking pag-awit, 
Ang pasasalamat sa iyo, O PANGINOON, ay di mapapatid.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nanikluhod ako sa ’yo, Panginoon, at ako’y pinagaling mo; 
pupurihin kita magpakailanman.
Antipona 2


Siya na walang kasalanan sa mata ng Panginoon ang tunay na 
mapalad.


Salmo 32


(Mapalad silang pinatawad sa kanilang mga sala)


Mapalad ang tao na pinatawad na yaong kasalanan, 
At nalimot na rin ang kanyang nagawang mga pagsalansang; 
Mapalad ang taong sa harap ng PANGINOON ay di 
naparatangan 
Dahilan sa siya ay di nagkasala at hindi nanlinlang.
Noong hindi ko pa naipahahayag yaring kasalanan, 
Sa buong maghapon ako’y nananangis sa matinding lumbay; 
Sa araw at gabi, bigat ng kamay mo ang nararamdaman, 
Anupat wala nang nalalabi akong lakas sa katawan, 
Hamog ang kaparis na dagling natuyo sa sikat ng araw.
Ako ay lumapit sa iyong harapan at sala’y inamin, 
Ang aking ginawang mga pagsalansang di ko inilihim; 
Pinagpasiyahan kong ang lahat ng ito sa iyo’y idaing, 
At aking natamo ang iyong patawad sa sala kong angkin.
Ang lahat ng tapat, sa panahong gipit dapat manalangin, 
Upang bumugso man ang malaking baha’y di sila abutin. 
Kublihan ko’y ikaw, ikaw ang sasagip kung nababagabag, 
Aking aawitin ang pagkakalinga at ’yong pagliligtas.
Ang sabi ng PANGINOON, “Aking ituturo ang ’yong daraanan, 
Ako ang sa iyo’y magbibigay-payo, kita’y tuturuan.
H’wag kang tumulad sa iyong kabayo o sa iyong mola, 

Na para tumigil ay kailangan pang hatakin ang renda.” 
Mapaparusahan, tiyak magdurusa yaong masasama, 
Wagas na pag-ibig ang dulot ng PANGINOON sa nagtitiwala.
Lahat ng matuwid at tapat sa PANGINOON, magalak na lubos, 
Dahil sa natamo nilang kabutihang kaloob ng Diyos; 
Sumigaw sa galak ang lahat ng taong sa kanya’y sumunod!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Siya na walang kasalanan sa mata ng Panginoon ang tunay na 
mapalad.
Antipona 3


Ipinagkaloob ng Ama kay Kristo ang lahat ng kapangyarihan, 
karangalan at paghahari. Ang lahat ay tatalima sa kanya.


Awit: Pahayag 11:17-18; 12:10b-12a


(Ang hatol ng Diyos)


PANGINOONG Diyos na Makapangyarihan sa lahat, 
Diyos sa kasalukuyan, at sa nakaraan, 
Nagpapasalamat kami na ginamit mo 
Ang iyong walang hanggang kapangyarihan 
At nagpasimula ka nang maghari!
Nagngingitngit ang mga di kumikilala sa Diyos. 
Ngunit dumating na ang panahon ng iyong poot, 
Ang paghatol sa mga patay, 
At pagbibigay ng gantimpala sa mga propetang lingkod mo, 
At sa iyong mga hinirang, 
Sa lahat ng may takot sa iyo, dakila ma’t hamak. 
Panahon na upang lipulin mo ang mga nagpahirap sa sanlibutan.
Dumating na ang pagliligtas ng Diyos! 
Ipinamalas na niya ang kanyang kapangyarihan bilang Hari! 
Ipinamalas na ng Mesias ang kanyang karapatan! 
Pagkat pinalayas na sa langit ang umuusig araw at gabi sa mga 
kapatid natin.

Nagtagumpay sila laban sa diyablo 
Sa pamamagitan ng dugo ng Kordero 
At ng kanilang pagsaksi sa katotohanan; 
Hindi sila nanghinayang sa kanilang buhay. 
Kaya’t magalak kayo, kalangitan, 
At lahat ng naninirahan diyan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ipinagkaloob ng Ama kay Kristo ang lahat ng kapangyarihan, 
karangalan at paghahari. Ang lahat ay tatalima sa kanya.
Umupo


Pagbasa ng Salita ng Diyos
1 Pedro 1:6-9


Ito’y dapat ninyong ikagalak, bagama’t maaaring magdanas muna 
kayo ng iba’t ibang pagsubok sa loob ng maikling panahon. Ang 
ginto, na nasisira, ay pinararaan sa apoy upang malaman kung 
talagang dalisay. Gayon din naman, ang inyong pananampalataya, 
na higit kaysa ginto, ay pinararaan sa pagsubok upang malaman 
kung talagang tapat. Sa gayon, kayo’y papupurihan, dadakilain, 
at pararangalan sa Araw na mahayag si Hesukristo. Hindi ninyo 
siya nakita kailanman, ngunit siya’y inibig na ninyo. Hindi pa rin 
ninyo siya nakikita magpahanggang ngayon, ngunit nananalig na 
kayo sa kanya. Dahil dito’y nag-uumapaw na sa inyong puso ang 
kagalakang di kayang ilarawan sa salita. Sapagkat inaani na ninyo 
ang bunga ng inyong pananampalataya — ang inyong kaligtasan.
Tugunan


Binigyan tayo ng Panginoon ng pagkain, ang tinapay mula sa 
pinakamagandang trigo.


 — Binigyan tayo ng Panginoon ng pagkain, ang tinapay mula 
sa pinakamagandang trigo.


Para sa ikagagalak ng ating puso,
 — ang tinapay mula sa pinakamagandang trigo.

Papuri sa Ama, at sa Anak, at sa Espiritu Santo.
 — Binigyan tayo ng Panginoon ng pagkain, ang tinapay mula 
sa pinakamagandang trigo.


Tumayo


Papuring Awit ni Maria
Antipona


Ibinagsak ng Diyos ang mga hari mula sa kanilang trono, at itinaas 
ang mga nasa abang kalagayan.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Ibinagsak ng Diyos ang mga hari mula sa kanilang trono, at itinaas 
ang mga nasa abang kalagayan.


Pangkalahatang Panalangin


Ang pag-asa natin ay nasa Diyos, na nagbibigay sa atin ng tulong. 
Tumawag tayo sa kanya at wikain:


 — Panginoon, lingapin mo kaming iyong mga anak.
Panginoon, aming Diyos, gumawa ka ng walang hanggang tipan sa 
iyong sambayanan, 
ipaalala sa amin tuwina ang iyong wagas na kabutihan.


 — Panginoon, lingapin mo kaming iyong mga anak.
Tulutan mong umunlad tungo sa ganap na pag-ibig ang iyong mga 
ministrong hinirang, 
at panatilihing nagkakaisa ang iyong sambahayan sa buklod ng 
kapayapaan.


 — Panginoon, lingapin mo kaming iyong mga anak.
Samahan kami sa pagtatayo ng isang makataong pamayanan, 
sa pagtatayo nito, ang hirap namin ay huwag nawang masayang.


 — Panginoon, lingapin mo kaming iyong mga anak.
Sa iyong ubasan magpadala ka ng mga manggagawa, 
at papurihan ang iyong ngalan sa lahat ng mga bansa.


 — Panginoon, lingapin mo kaming iyong mga anak.
Tanggapin upang makapiling ng mga banal, ang mga yumaong 
mahal namin sa buhay, 
upang makihati kami sa kanilang kasiyahan balang araw.


 — Panginoon, lingapin mo kaming iyong mga anak.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 

Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan,  
niloob mong sa pagkasilang at pagkamatay 
ang iyong Anak ay pangunahan ni San Juan Bautista 
ang kanyang pagpapakasakit 
para sa matapat mong katotohanan 
at ang kanyang pagsisikap na sundin ang loob mong makatarungan 
ay amin nawang dibdibang mapanindigan 
sa pananalig sa iyong aral, 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina’t sambahin ang makapangyarihang Hari at Panginoon 
natin.


 — Halina’t sambahin ang makapangyarihang Hari at 
Panginoon natin.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina’t sambahin ang makapangyarihang Hari at 
Panginoon natin.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina’t sambahin ang makapangyarihang Hari at 
Panginoon natin.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina’t sambahin ang makapangyarihang Hari at 
Panginoon natin.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina’t sambahin ang makapangyarihang Hari at 
Panginoon natin.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina’t sambahin ang makapangyarihang Hari at 
Panginoon natin.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina’t sambahin ang makapangyarihang Hari at 
Panginoon natin.


Panalangin sa Umaga
Awit


Magalak, sambahayan, dahil sa pagpapala 
Sa liwanag na bigay, ang Diyos ang may gawa. 
Mula sa kadiliman, Maykapal ay nagwika, 
Nagkaroon ng anyo ang noo’y walang-wala.
Kung pagbabalikan lang ang iyong nakaraan, 
Na dati-rati’y lugmok, dulot ng kasalanan, 
Panginoo’y naawa, dumating din ang buhay; 
Nagliwanag ang lahat, kaligtasa’y dumatal.
Kadakilaan niya ay iyong isapuso, 
Ang PANGINOONG Diyos, hindi sa ’yo lalayo; 
Sa araw man o gabi, matapat sa pangako; 
Ang D’yos ay laging Diyos, kahit mundo’y maglaho.

Umupo o tumayo


Mga Antipona at Salmo
Antipona 1


Panginoon, pinaunlad mo ang iyong lupain; pinatawad mo ang 
kasalanan ng iyong bayan.


Salmo 85


(Nalalapit na ang ating kaligtasan)


Ikaw, O PANGINOON, naging mapagbigay sa iyong lupain, 
Pinasagana mo’t muling pinaunlad ang bansang Israel. 
Yaong kasamaan ng mga anak mo’y nilimot mong tunay, 
Pinatawad sila sa nagawa nilang mga kasalanan. 
Ang taglay mong poot sa ginawa nila’y iyo nang inalis, 
Tinalikdan mo na at iyong nilimot ang matinding galit.
Kaya naman, PANGINOON, ibalik mo sana ang iyong paglingap, 
Ang pagkamuhi mong aming nadarama’y limutin nang ganap. 
Ang pagkagalit mo at poot sa ami’y wala na bang hanggan? 
Di na ba lulubag, di na matatapos ang galit mong iyan?
Ibangon mo kami, sana’y ibalik mo ang nawalang lakas, 
At kaming lingkod mo ay pupurihin ka na taglay ang galak. 
Kaya ngayon, PANGINOON, ipakita mo na ang pag-ibig mong 
wagas. 
Kami ay lingapin at sa kahirapan ay iyong iligtas.
Aking naririnig magmula sa PANGINOON ang sinasalita; 
Sinasabi niyang ang mga lingkod n’ya’y magiging payapa, 
Kung mangagsisisi at di na babalik sa gawang masama. 
Ang nagpaparangal sa pangalan niya’y kanyang ililigtas, 
Sa ating lupain ay mananatili ang kanyang paglingap.
Ang pagtatapatan at pag-iibiga’y magdadaup-palad, 
Ang kapayapaan at ang katuwira’y magsasamang ganap. 
Sa balat ng lupa’y pawang maghahari yaong pagtatapat, 
At ang katarungan nama’y maghahari mula sa itaas.
Gagawing maunlad ng Diyos na ang PANGINOON itong ating 
buhay, 

Ang mga halaman sa ating lupai’y bubungang mainam; 
Sa harapan niya yaong maghahari’y pawang katarungan, 
Magiging payapa’t susunod ang madla sa kanyang daan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, pinaunlad mo ang iyong lupain; pinatawad mo ang 
kasalanan ng iyong bayan.
Antipona 2


Pagsapit ng gabi’y hinahanap-hanap ka ng aking kaluluwa at sa 
umaga’y inaasam ang iyong pagdating.


Awit: Isaias 26:1b-4, 7-9, 12


(Awit matapos ang pagkatalo ng kalaban)


Matatag ang ating lungsod, 
Hindi tayo maaano, matibay na muog. 
Bayaang bukas ang mga pintuan, 
Upang makapasok ang bayang matapat.
Binibigyan mo ng lubos na kapayapaan 
Ang mga taong matapat na tumatalima 
At nagtitiwala sa iyo. 
Magtiwala kayong lagi sa PANGINOON, 
Pagkat siya ang kublihang walang hanggan.
Pinapatnubayan mo ang mga taong matuwid, 
At pinapatag mo ang kanyang landas. 
PANGINOON, sinusunod ka namin at inaasahan, 
Ikaw lamang ang lahat sa aming buhay.
Pagsapit ng gabi’y hinahanap-hanap ka ng aking kaluluwa. 
Kapag ang batas mo’y umiral sa daigdig, 
Ang lahat ng tao’y mamumuhay nang matuwid.
Ikaw ang nagbibigay sa amin ng kasaganaan, 
At anumang magawa nami’y dahil sa iyong pagpapala.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Pagsapit ng gabi’y hinahanap-hanap ka ng aking kaluluwa at sa 
umaga’y inaasam ang iyong pagdating.
Antipona 3


Panginoon, ang ningning nawa ng iyong mukha ang magbigay-
liwanag sa amin.


Salmo 67


(Ang mga tao sa lahat ng bansa ay sasamba sa Panginoon)


O Diyos, pagpalain kami’t kahabagan, 
Kami Panginoo’y iyong kaawaan, 
Upang sa daigdig mabatid ng lahat 
Ang iyong kalooban at ang pagliligtas.
Purihin ka nawa ng lahat ng tao, 
Purihin ka nila sa lahat ng dako.
Nawa’y purihin ka ng mga nilikha, 
Pagkat matuwid kang humatol sa madla; 
Ikaw ang patnubay ng lahat ng bansa.
Purihin ka nawa ng lahat ng tao, 
Purihin ka nila sa lahat ng dako.
Nag-aning mabuti ang mga lupain, 
Pinagpala kami ng PANGINOON, Diyos namin! 
Ang lahat sa ami’y iyong pinagpala, 
Nawa’y igalang ka ng lahat ng bansa.
Purihin ka nawa ng lahat ng tao, 
Purihin ka nila sa lahat ng dako.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, ang ningning nawa ng iyong mukha ang magbigay-
liwanag sa amin.

Umupo


Pagbasa ng Salita ng Diyos
1 Juan 4:12-15


Walang taong nakakita sa Diyos kailanman, ngunit kung tayo’y 
nag-iibigan, nasa atin siya at nagiging ganap sa atin ang kanyang 
pag-ibig.
Nalalaman nating nananatili tayo sa Diyos at siya naman sa atin, 
sapagkat pinagkalooban niya tayo ng kanyang Espiritu. Nakita 
namin at pinatototohanang sinugo ng Ama ang kanyang Anak 
bilang Tagapagligtas ng sanlibutan. Ang nagpapahayag na si Hesus 
ang Anak ng Diyos ay nananatili sa Diyos, at ang Diyos nama’y 
nananatili sa kanya.
Tugunan


Kasama ko ang Diyos nasa kanya ang aking tiwala.
 — Kasama ko ang Diyos nasa kanya ang aking tiwala.


Sa kanya ako nakatatagpo ng kanlungan, at ako’y tunay na malaya,
 — nasa kanya ang aking tiwala.


Papuri sa Ama, at sa Anak at sa Espiritu Santo.
 — Kasama ko ang Diyos nasa kanya ang aking tiwala.


Tumayo


Papuring Awit ni Zacarias
Antipona


Nagpadala siya sa atin ng isang makapangyarihang Tagapagligtas 
gaya ng ipinangako niya sa pamamagitan ng kanyang mga propeta.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 

Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nagpadala siya sa atin ng isang makapangyarihang Tagapagligtas 
gaya ng ipinangako niya sa pamamagitan ng kanyang mga propeta.


Pangkalahatang Panalangin


Panginoong Hesus, sa pamamagitan ng iyong dugo, tinubos mo 
para sa iyo ang isang bagong bayan. Nagpupuri kami sa iyo at 
dumadalangin:


 — Alalahanin mo ang iyong bayan, Panginoon.
Aming Hari at Manunubos, dinggin ang papuri ng iyong 

Simbahan sa pagsisimula nitong araw, 
turuan mo kaming magpuri sa iyong kamahalan nang walang 
katapusan.


 — Alalahanin mo ang iyong bayan, Panginoon.
Ikaw ang aming pag-asa at lakas, kaya sa iyo kami’y nagtitiwala, 
huwag tulutang mawalan kami ng pag-asa.


 — Alalahanin mo ang iyong bayan, Panginoon.
Tunghayan nang may habag ang aming kahinaan at magmadali sa 
iyong pagdamay, 
pagkat kung wala ka’y wala kaming magagawang anuman.


 — Alalahanin mo ang iyong bayan, Panginoon.
Alalahanin ang mga dukha at maysakit, at huwag hayaang ang 
araw na ito’y maging isang pasaning mabigat, 
bagkus maging isang kaluguran at galak.


 — Alalahanin mo ang iyong bayan, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
nasa iyo ang ganda ng buong sangnilikha, 
at ang kabutihang tinatamasa nami’y 

sa ’yo lahat nagmula. 
Tulungan kaming masimulan ang araw na ito 
nang may galak sa ngalan mo 
at gamitin ito sa paglilingkod sa iyo 
at sa aming kapwa-tao, 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina, sambahin ang Panginoon, sapagkat siya ang ating Diyos.
 — Halina, sambahin ang Panginoon, sapagkat siya ang ating 
Diyos.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina, sambahin ang Panginoon, sapagkat siya ang ating 
Diyos.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina, sambahin ang Panginoon, sapagkat siya ang ating 
Diyos.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina, sambahin ang Panginoon, sapagkat siya ang ating 
Diyos.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 
Nang nasa Meriba, sa ilang ng Masa. 

Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina, sambahin ang Panginoon, sapagkat siya ang ating 
Diyos.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina, sambahin ang Panginoon, sapagkat siya ang ating 
Diyos.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina, sambahin ang Panginoon, sapagkat siya ang ating 
Diyos.


Panalangin sa Umaga
Awit


Pagdating ng umaga, ang lagi nating dasal 
Si Kristo’y dakilain, sa gawang nakaatang, 
Sa paglipas ng gabi, sa pagdating ng araw, 
Si Kristo’y dakilain, siya ay papurihan.
Umawit ng papuri, nang may tuwa at galak, 
Si Kristo’y dakilain, ng pusong lumiliyag, 
Mapapawi ang takot, mundo ay liliwanag, 
Si Kristo’y dakilain, ng bayang iniligtas.
Kahit lupa at dagat, maging ang kalangitan, 
Si Kristo’y dakilain, masayang aawitan, 
Mula sa kalaliman, hanggang kaitaasan, 
Si Kristo’y dakilain, siya ay papurihan.

Umupo o tumayo


Mga Antipona at Salmo
Antipona 1


Gumising ka’t tugtugin mo ang lira at alpa, at may galak na 
hintayin ang darating na umaga.


Salmo 57


(Pang-umagang panalangin ng nangangailangan)


Mahabag ka, O aking Diyos, ikaw sana ay mahabag; 
Sa ’yo ako lumalapit upang ako ay maligtas, 
Pagkat aking nasumpungan sa lilim ng iyong pakpak, 
Ligtas ako sa panganib hanggang ito ay lumipas.
Yaong aking tinatawag, ang Diyos sa kalangitan, 
Ang Diyos na nagdudulot ng lahat kong kailangan, 
Magmula sa kalangitan, diringgin ang aking hibik, 
Ang lahat ng kaaway ko’y lubos niyang magagahis;
Ang tapat n’yang pagmamahal at matatag na pag-ibig, 
Ihahayag ito ng Diyos, sa aki’y di ikakait.
Kasama ko’y mga leon, kapiling ko sa paghimlay, 
Mabangis na mga hayop na sisila sa sinuman; 
Parang sibat at palaso yaong ngipin nilang taglay, 
Matutulis yaong dila na animo’y mga sundang.
Ihayag mo sa itaas, O Diyos, ang kabantuga’t 
Dito naman sa daigdig ay ang iyong karangalan!
Nadarama ng sarili ay dusa’t pagkasiphayo; 
Pagkat hinuhuli ako’t nais nila ay masilo, 
Humukay ng isang bitag upang ako ay mabuslo, 
Ngunit sila ang nahulog sa bitag na itinayo.
Nahahanda ako, O Diyos, ako ngayon ay handa na, 
Purihin ka at awitan, ng awiting masisigla. 
Gumising ka, katawan ko, gumising ka, kaluluwa, 
Gumising ka’t tugtugin mo yaong lumang lira’t alpa; 
Tumugtog ka at hintayin ang liwayway ng umaga.
Sa gitna ng mga bansa kita’y pasasalamatan; 

PANGINOON, ikaw’y pupurihin sa gitna ng mga hirang. 
Pag-ibig mong walang maliw ay abot sa kalangitan, 
Nadarama sa itaas ang lubos mong katapatan. 
Ihayag mo sa itaas ang taglay mong kabantuga’t 
Dito naman sa daigdig ay ang iyong kaningningan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Gumising ka’t tugtugin mo ang lira at alpa, at may galak na 
hintayin ang darating na umaga.
Antipona 2


Ang bayan ko’y mananagana sa mga kaloob kong biyaya, wika ng 
Panginoon.


Awit: Jeremias 31:10-14


(Ang kagalakan ng isang bayang tinubos)


Mga bansa, pakinggan ninyo ang sabi ng PANGINOON, 
At ipahayag ninyo sa malalayong lupain: 
Pinangalat ko ang mga anak ni Israel, 
Ngunit sila’y muli kong titipunin at aalagaan, 
Gaya ng pagbabantay ng isang pastol sa kanyang mga tupa.
Sapagkat tinubos ng PANGINOON si Jacob, 
At pinalaya sa kapangyarihan ng kaaway 
Na lubhang makapangyarihan at malakas.
Aakyat silang nagsisigawan sa tuwa 
Patungo sa Bundok ng Sion, tigib ng kaligayahan 
Dahil sa mga pagpapala ng PANGINOON: 
Saganang trigo, bagong alak at langis, 
At maraming bakahan at kawan ng tupa. 
Matutulad sila sa isang halamanang dinidilig, 
Hindi na sila muling magdadalamhati.
Kung magkagayon, sasayaw sa katuwaan ang mga dalaga, 
Makikigalak pati mga binata’t matatanda; 
Ang kanilang dalamhati ay magiging tuwa, 

Papalitan ko ng kagalakan ang kanilang kalungkutan. 
Bubusugin ko ng pinakamainam na pagkain ang mga saserdote 
Mananagana ang buong bayan dahil sa kabutihang aking 
ipamamalas. 
Ito ang sabi ng PANGINOON.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang bayan ko’y mananagana sa mga kaloob kong biyaya, wika ng 
Panginoon.
Antipona 3


Dakila ang Panginoon at dapat siyang papurihan sa lungsod niyang 
banal.


Salmo 48


(Pasasalamat ng bayang tinubos)


Dakila ang PANGINOON, dapat papurihan. 
Sa lungsod ng Diyos, bundok niyang banal. 
Ang Bundok ng Sion, tahanan ng Diyos 
Ay dakong mataas na nakalulugod.
Bundok sa hilaga na galak ang dulot, 
Sa lahat ng bansa nitong sansinukob. 
Sa piling ng Diyos ligtas ang sinuman, 
Sa loob ng muog ng banal na bayan.
Itong mga hari ay nagtipun-tipon, 
Upang sumalakay sa Bundok ng Sion; 
Sila ay nagulat nang ito’y mamasdan, 
Pawang nagsitakas at nahintakutan.
Ang nakakatulad ng pangamba nila 
Ay ang pagluluwal ng butihing ina. 
Sa hanging amiha’y kanyang winawasak 
Ang naglalakihang barkong naglalayag.
Sa banal na lungsod ay aming namasid 
Ang kanyang ginawa na aming narinig; 

Ang Diyos na PANGINOONG Makapangyarihan, 
Siyang mag-iingat sa lungsod na banal, 
Iingatan niya magpakailanman.
Sa loob ng iyong templo, O Diyos, 
Aming nagunita pag-ibig mong lubos, 
Ikaw’y pinupuri ng lahat saanman, 
Sa buong daigdig ang dakila’y ikaw, 
At kung mamahala ay makatarungan.
Kayong taga-Sion, dapat na magalak! 
At ang buong Juda’y magdiwang na lahat, 
Dahilan sa PANGINOON sa hatol niyang tumpak.
Ang buong palibot ng Sion, lakarin, 
Ang lahat ng tore doon ay bilangin; 
Ang nakapaligid na pader pansinin, 
Mga muog nito’y iyong siyasatin.
Upang sa susunod na lahi’y isaysay, 
Na ang Diyos, ay Diyos natin kailanman, 
Sa buong panahon siya ang patnubay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Dakila ang Panginoon at dapat siyang papurihan sa lungsod niyang 
banal.
Umupo


Pagbasa ng Salita ng Diyos
Isaias 66:1-2


Ito ang salita ng PANGINOON: 
“Ang aking trono ay ang kalangitan, 
At itong daigdig ang aking tuntungan; 
Saan ka gagawa, paano mo gagawin ang aking Templo, 
Na aking tiraha’t pahingahang dako? 
Sa lahat ng bagay ang may likha’y ako 
Ako ang may-ari ng lahat ng ito. 

Ang uri ng tao na mahal sa akin at nakalulugod, 
Ay ang kahabag-habag at mababang-loob, 
Sa aking salita, siya ay may takot.”
Tugunan


Paghibik ko, Panginoon, iyo sanang pakinggan.
 — Paghibik ko, Panginoon, iyo sanang pakinggan.


Aking gagawin ang iyong kalooban,
 — Panginoon, iyo sanang pakinggan.


Papuri sa Ama, at sa Anak, at sa Espiritu Santo.
 — Paghibik ko, Panginoon, iyo sanang pakinggan.


Tumayo


Papuring Awit ni Zacarias
Antipona


Maglingkod tayo sa Panginoon nang may banal na pamumuhay, at 
ililigtas niya tayo sa ating mga kaaway.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 

At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Maglingkod tayo sa Panginoon nang may banal na pamumuhay, at 
ililigtas niya tayo sa ating mga kaaway.


Pangkalahatang Panalangin


Pinagkalooban tayo ng Panginoong Hesukristo ng isa pang bagong 
araw. Bilang tugon, pasalamatan natin siya at idalangin:


 — Panginoon, pagpalain kami upang mapalapit sa iyo.
Inialay mo ang iyong sarili bilang hain para sa aming kasalanan, 
tanggapin mo ang aming mga gawain ngayon at mga kahilingan.


 — Panginoon, pagpalain kami upang mapalapit sa iyo.
Dinulutan mo kami ng kasiyahan sa liwanag nitong bagong araw, 
manahan nawa sa aming mga puso ang kaliwanagan.


 — Panginoon, pagpalain kami upang mapalapit sa iyo.
Pagkalooban kami ng lakas na maging mahinahon sa mga kapwang 
aming makakadaupang-palad ngayon, 
at matularan ka namin, Panginoon.


 — Panginoon, pagpalain kami upang mapalapit sa iyo.

Imulat sa amin, Panginoon, ang iyong habag, 
at ang iyong lakas ang aming maging galak.


 — Panginoon, pagpalain kami upang mapalapit sa iyo.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan,  
niloob mong sa pagkasilang at pagkamatay 
ang iyong Anak ay pangunahan ni San Juan Bautista 
ang kanyang pagpapakasakit 
para sa matapat mong katotohanan 
at ang kanyang pagsisikap na sundin ang loob mong makatarungan 
ay amin nawang dibdibang mapanindigan 
sa pananalig sa iyong aral, 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Nang ang Diyos ay lumalang, nilikha n’ya ang tao 
Na kanyang kalarawan, may laya at talino, 
Dahil sa pag-ibig n’ya, mula nang sanggol tayo, 
Tayo’y may kalayaan, ayon sa kanyang piano.
Sa tao’y iniwanan ang layunin ng buhay 
Na naging kahihiyan, nang sala ay dumatal, 
Tao laban sa kapwa, isip ay karahasan. 
D’yos na ang nagsumamo, ngunit ayaw pakinggan.
Dumating ang panahon, ang D’yos na ang kumilos, 
Isinugo ang Kristo, upang sala’y matubos. 
Ngayon ay may pag-asa, sa PANGINOONG Hesus, 
Tayo ay sasagana, kung sa kanya’y susunod.
Umupo o tumayo


Mga Antipona at Salmo
Antipona 1


Panginoon, ipatong mo sa akin ang iyong mapagpagaling na kamay 
dahil ako’y makasalanan.


Salmo 41


(Panalangin ng isang maysakit)


Mapalad ang isang taong tumitingin sa mahirap, 
Ang PANGINOON ang tumutulong kung siya ay may bagabag. 
Buhay niya’y iingatan, yamang siya ang may hawak, 
Sa kamay man ng kaaway, hindi siya masasadlak, 
At doon sa bayan niya’y ituturing na mapalad. 
Ang PANGINOON rin ang tutulong kung siya ay magkasakit, 







www.ebreviary.com 3


Ang nanghina niyang lakas ay ganap na ibabalik.
Ang pahayag ko sa PANGINOON, “Tunay akong nagkasala, 
Iyo akong pagalingin, sa akin ay mahabag ka!” 
Yaong mga kaaway ko, ang palaging binabadya, 
“Kailan ka mamamatay upang ikaw’y mawala na?” 
Yaong mga dumadalaw sa akin ay hindi tapat; 
Ang balitang masasama ang palaging sinasagap, 
At saan ma’y sinasabi upang ako ay mawasak.
Ang lahat ng namumuhi’y ang palagi ng usapan, 
Ako raw ay ubod sama, ang panabi sa bulungan. 
Ang sakit ko, sabi nila, ay wala nang kagamutan, 
Di na ako magbabangon sa banig ng karamdaman. 
Lubos akong nagtiwala sa tapat kong kaibigang 
Kasalo ko sa tuwina’t sa anuman ay karamay; 
Ngunit ngayon, lubos siyang naging taksil na kaaway.
Sa akin ay mahabag ka, PANGINOON, ako’y kaawaan; 
Ibalik mo ang lakas ko’t kaaway ko’y babalingan. 
Kung ikaw ay nalulugod, ganito ko malalaman, 
Sa aki’y di magwawagi kahit sino ang kaaway. 
Tulungan mo ako ngayon, yamang ako ay mabuti 
Sa piling mo ay patuloy na ingatan ang sarili. 
Purihin ang PANGINOON, itong Diyos ng Israel; 
Kailanman at saanman, siya’y ating pupurihin! Amen! Amen!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, ipatong mo sa akin ang iyong mapagpagaling na kamay 
dahil ako’y makasalanan.
Antipona 2


Nasa atin ang Diyos na Makapangyarihan, ang Diyos ni Jacob na 
ating kanlungan!

Salmo 46


(Ang D’yos ang ating kanlungan at lakas)


Ang Diyos ang lakas natin at kanlungan, 
At handang saklolo kung may kaguluhan; 
Di dapat matakot, mundo’y mayanig man, 
Kahit na sa dagat ang bundok mabuwal; 
Kahit na magngalit yaong karagatan, 
At ang mga burol mayanig, magimbal.
Nasa atin ang Diyos na Makapangyarihan, 
Ang Diyos ni Jacob na ating kanlungan.
May ilog ng galak sa bayan ng Diyos, 
Sa banal na templo’y ligaya ang dulot. 
Ang tahanang-lungsod ay di masisira; 
Ito ang tahanan ng Diyos na Dakila, 
Mula sa umaga ay kanyang alaga. 
Nangingilabot din bansa’t kaharian, 
Sa tinig ng Diyos lupa’y napaparam.
Nasa atin ang Diyos na Makapangyarihan, 
Ang Diyos ni Jacob na ating kanlungan.
Anuman ang kanyang ginawa sa lupa. 
Sapat nang pagmasdan at ikaw’y hahanga! 
Maging pagbabaka ay napatitigil, 
Sibat at palaso’y madaling sirain; 
Baluting sanggalang ay kayang tupukin! 
Sinasabi niya, “Ihinto ang labanan, 
Ako ang inyong Diyos, dapat na malaman 
Dito sa daigdig, sa alinmang bansa’y 
Ako ang tanging makapangyarihan.”
Nasa atin ang Diyos na Makapangyarihan, 
Ang Diyos ni Jacob na ating kanlungan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nasa atin ang Diyos na Makapangyarihan, ang Diyos ni Jacob na 

ating kanlungan!
Antipona 3


Lahat ng bansa ay lalapit at sasamba sa iyo, Panginoon.
Awit: Pahayag 15:3-4


(Awit ng Pagsamba)


PANGINOONG Diyos na Makapangyarihan sa lahat, 
Dakila at kahanga-hanga ang iyong mga gawa! 
O Hari ng mga bansa, 
Matuwid at totoo ang iyong mga daan! 
Sino ang hindi matatakot sa iyo, PANGINOON? 
Sino ang tatangging magpahayag ng iyong kadakilaan?
Ikaw lamang ang banal! 
Lahat ng mga bansa ay lalapit at sasamba sa iyo, 
Sapagkat nakita ng lahat ang matuwid mong mga gawa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Lahat ng bansa ay lalapit at sasamba sa iyo, Panginoon.
Umupo


Pagbasa ng Salita ng Diyos
Roma 15:1-6


Dapat pagtiisan nating malalakas ang mahihina sa 
pananampalataya, at huwag ang sariling kasiyahan lamang ang 
isipin. Bigyan natin ng kasiyahan ang ating kapwa kung ikabubuti 
niya, upang lumakas ang kanyang pananampalataya. Si Kristo man 
ay hindi naghangad ng sariling kasiyahan kundi, ayon sa nasusulat, 
“Sa pag-alipusta nila sa iyo, ako ang inalipusta.” Anumang nasa 
Kasulatan noon pang una ay nasulat sa ikatututo natin, sapagkat 
lumalakas ang ating loob at nagkakaroon ng pag-asa kapag 
binabasa natin ang mga aral na matatagpuan dito. Loobin nawa 
ng Diyos na nagpapatatag at nagpapalakas ng loob, na mamuhay 
kayong may pagkakaisa kay Kristo Hesus. Sa gayon, sama-sama 
kayong magpuri sa Diyos at Ama ng ating PANGINOONG 

Hesukristo.
Tugunan


Inibig tayo ni Kristo at nilinis tayo sa ating kasalanan, sa 
pamamagitan ng kanyang dugo.


 — Inibig tayo ni Kristo at nilinis tayo sa ating kasalanan, sa 
pamamagitan ng kanyang dugo.


Hinirang niya tayo upang maging bansa ng mga hari at pari,
 — sa pamamagitan ng kanyang dugo.


Papuri sa Ama, at sa Anak at sa Espiritu Santo.
 — Inibig tayo ni Kristo at nilinis tayo sa ating kasalanan, sa 
pamamagitan ng kanyang dugo.


Tumayo


Papuring Awit ni Maria
Antipona


Tinulungan ng Panginoon ang kanyang mga lingkod bilang 
pagtupad sa pangako niyang awa.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 

At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Tinulungan ng Panginoon ang kanyang mga lingkod bilang 
pagtupad sa pangako niyang awa.


Pangkalahatang Panalangin


Purihin ang Diyos na dumirinig sa panalangin ng nangangailangan, 
at binubusog ang mga nagugutom ng mabubuting bagay. 
Dumalangin tayo sa kanya nang buong tiwala:


 — Panginoon, ipadama sa amin ang iyong awa.
Maawaing Ama, inialay ni Hesus sa krus ang pinakaganap na hain. 
Ipinagdarasal namin ang lahat ng mga nagdurusang kaanib ng 
Simbahan.


 — Panginoon, ipadama sa amin ang iyong awa.
Palayain ang mga inaalipin at bigyan ng paningin ang mga bulag, 
kalingain ang mga balo at ulila.


 — Panginoon, ipadama sa amin ang iyong awa.
Damitan ang iyong bayan ng sanggalang na kaligtasan, 
at ipagtanggol mo laban sa pang-aakit ng kasamaan.


 — Panginoon, ipadama sa amin ang iyong awa.
Mapasaamin nawa ang iyong awa’t pakikipiling, Panginoon, sa oras 
ng kamatayan, 
maratnan nawa kaming matapat at lisanin ang mundong ito nang 
may kapayapaan.


 — Panginoon, ipadama sa amin ang iyong awa.

Akayin ang mga yumao sa liwanag ng iyong kaharian, 
upang masilayan ka magpakailanman.


 — Panginoon, ipadama sa amin ang iyong awa.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
tulungan mo kaming masundan ang halimbawa 
ng iyong Anak na naging mahinahon sa gitna ng dusa. 
Sa pakikiramay sa paghihirap na kanyang pinasan, 
makabahagi rin nawa kami sa kanyang kaluwalhatian. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Aming Amang Dakila, na sa mundo’y lumikha, 
Kasaganaa’y dulot sa biyaya ng lupa, 
Papuri ay tanggapin dahil sa pagpapala. 
Ang buhay ay sagana sa iyong pagkalinga.
Anak ng D’yos at Tao, sa daigdig nabuhay, 
Nagpakain sa gutom, madla ay tinulungan, 
Ang pag-ibig mo nawa ay aming matagpuan, 
Sa pagtulong sa kapwa, luha ay mapahiran.
O Espiritung Banal, liwanag ka at tanglaw, 
Sa mga naghahanap ng landasin at gabay, 
Sa ’min ay ituro mo, ang tamang kaisipan 
Upang kami’y mamunga ng gawang kabutihan.
Umupo o tumayo


Mga Antipona at Salmo
Antipona 1


Ang nahahapis ay aani ng kagalakan.
Salmo 126


(Ang masayang pag-asa sa Diyos)


Nang lingapin tayo ng Diyos at sa Sion ay ibalik, 
Ang nangyaring kasaysaya’y parang isang panaginip. 
Lahat tayo ay natuwa, masasayang nagsiawit!
Ang sabi ng mga bansang nagmamasid sa paligid, 
“Ang ginawa ng Diyos nila ay dakila, anong rikit!” 
Dakila ngang masasabi, pambihira ang ginawa, 

Kaya naman kami ngayon, kagalaka’y di kawasa!
Kung paanong inuulan yaong mga tuyong batis, 
Sa sariling bayan namin, kami, PANGINOON, ay ibalik. 
Silang mga nagbubukid na nagtanim na may luha, 
Bayaan mo na mag-aning masasaya’t natutuwa.
Yaong mga nagsihayong dala’y binhi’t nananangis, 
Ay aawit na may galak, dala’y ani pagbalik!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang nahahapis ay aani ng kagalakan.
Antipona 2


Ang Panginoon nawa ang magtayo ng ating bahay at 
magsanggalang sa ating lungsod.


Salmo 127


(Kung wala ang Diyos walang kabuluhan ang ating mga gawa)


Malibang ang PANGINOON ang gumawa nitong bahay, 
Ang ginawa ng nagtayo ay wala ring kabuluhan; 
Ang lungsod na hindi ang Diyos ang s’yang magsasanggalang, 
Walang saysay ang naroong nakatayong mga bantay.
Di na dapat magpahirap, magdibdib sa hanapbuhay, 
Agang-agang mag-umpisa’t gabing-gabi kung humimlay, 
Pagkat pinagpapahinga ng PANGINOON ang kanyang mahal.
Kaloob ng PANGINOON itong ating mga bata, 
Ang ganitong mga supling ay tunay na pagpapala. 
Ang lalaking mga anak sa panahong kabataan, 
Ang katulad ay palaso sa kamay ng isang kawal.
Mapalad ang isang taong mapalasong tulad niyan, 
Hindi siya malulupig, at malayong mapipilan, 
Kung sila man ng kalaban ay magtagpo sa hukuman.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Ang Panginoon nawa ang magtayo ng ating bahay at 
magsanggalang sa ating lungsod.
Antipona 3


Siya ang panganay na Anak ng sangnilikha: upang sa lahat ng 
bagay, siya’y maging dakila.


Awit: Colosas 1:12-20


(Si Kristo ang panganay na Anak ng sangnilikha at ng mga patay)


Magpasalamat kayo sa Ama, 
Sapagkat minarapat niyang ibilang kayo sa mga hinirang 
Na magmamana ng kaharian ng kaliwanagan.
Iniligtas niya tayo 
Sa kapangyarihan ng kadiliman 
At inilipat sa kaharian ng kanyang minamahal na Anak. 
Sa pamamagitan ng Anak, tayo’y pinalaya 
At pinatawad sa ating mga kasalanan.
Si Kristo ang larawan ng Diyos na di-nakikita, 
At siyang may kapangyarihan sa lahat ng nilikha. 
Sapagkat ang lahat ng nasa langit at nasa lupa, 
Nakikita man o hindi;
Pati ang mga naghahari at namamahala, 
Mga namumuno at may kapangyarihang espirituwal 
Ay pawang nilikha ng Diyos 
Sa pamamagitan niya at para sa kanya. 
Siya’y una sa lahat, at sa kanya nasasalalay 
Ang kaayusan ng lahat ng bagay.
Siya ang ulo ng simbahan na kanyang katawan. 
Siya ang Una, ang panganay na Anak — 
Ang unang nabuhay na muli 
Upang siya ang maging pinakadakila sa lahat ng bagay.
Ipinasiya ng Diyos na ang kanyang kalikasan 
Ay manatili rin sa Anak, 
At inibig niyang ang sandaigdigan ay makipagkasundo sa kanya 

sa pamamagitan ng Anak. 
Sa pamamagitan ng pagkamatay nito sa krus, 
Nagkasundo nga ang Diyos at ang lahat ng nilikha 
Sa langit at sa lupa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Siya ang panganay na Anak ng sangnilikha: upang sa lahat ng 
bagay, siya’y maging dakila.
Umupo


Pagbasa ng Salita ng Diyos
Efeso 3:17-21


Nawa’y manahan si Kristo sa inyong puso sa pamamagitan ng 
inyong pananalig sa kanya upang sa inyong pag-uugat at pagiging 
matatag sa pag-ibig, maunawaan ninyo, kasama ng mga hinirang, 
kung gaano kadakila ang pag-ibig ni Kristo. At nawa’y makilala 
ninyo ang di matingkalang pag-ibig na ito upang mapuspos kayo 
ng kapuspusan ng Diyos.
Sa Diyos na makagagawa nang higit kaysa lahat ng maaari nating 
hilingin at isipin, sa pamamagitan ng kanyang kapangyarihang 
naghahari sa atin—sumakanya ang kapurihan sa pamamagitan ng 
Simbahan at ni Kristo Hesus magpakailanman! Amen.
Tugunan


Angkinin akong muli, Panginoon, at sa aki’y maawa.
 — Angkinin akong muli, Panginoon, at sa aki’y maawa.


Huwag akong itakwil kasama ng masasama,
 — at sa aki’y maawa.


Papuri sa Ama, at sa Anak at sa Espiritu Santo.
 — Angkinin akong muli, Panginoon, at sa aki’y maawa.

Tumayo


Papuring Awit ni Maria
Antipona


Tatawagin akong mapalad ng lahat ng salinlahi: Sapagkat gumawa 
sa akin ng mga dakilang bagay ang Makapangyarihan, aleluya.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Tatawagin akong mapalad ng lahat ng salinlahi: Sapagkat gumawa 
sa akin ng mga dakilang bagay ang Makapangyarihan, aleluya.

Pangkalahatang Panalangin


Buong kababaang-loob tayong manalangin sa Diyos na nagsugo ng 
kanyang Anak bilang Manunubos at halimbawa sa kanyang bayan:


 — Papurihan ka nawa ng iyong sambayanan, Panginoon.
Pasalamatan natin ang Panginoon na humirang sa atin bilang 
unang-ani ng kaligtasan, 
at tumawag sa ating makibahagi sa kadakilaan ng Panginoong 
Hesukristo.


 — Papurihan ka nawa ng iyong sambayanan, Panginoon.
Magkaisa nawa sa iyong katotohanan ang kumikilala sa iyong banal 
na ngalan, 
at maging masigasig sa iyong pagmamahal.


 — Papurihan ka nawa ng iyong sambayanan, Panginoon.
Manlilikha ng lahat ng bagay, nakiisa ang iyong Anak sa mga tao sa 
paggawa sa pamamagitan ng kanyang sariling kamay, 
alalahanin ang mga taong naghahanap-buhay sa tulo ng kanilang 
mga pawis.


 — Papurihan ka nawa ng iyong sambayanan, Panginoon.
Tunghayan ang mga tao na nag-aalay ng kanilang sarili sa 
paglilingkod para sa kanilang kapwa, 
huwag nawa silang mahadlangan sa kanilang mga layunin dahil sa 
kawalan ng tulong o bungang sa kalooba’y nakapagpapahihina.


 — Papurihan ka nawa ng iyong sambayanan, Panginoon.
Kaawaan ang mga yumao na, 
sa kapangyarihan ng masama ay iadya sila.


 — Papurihan ka nawa ng iyong sambayanan, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 

Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
pinagkalooban mo ang isang abang dalaga 
ng biyayang maging ina ng iyong Anak, 
at pinutungan mo siya ng korona 
ng makalangit na kaluwalhatian. 
Sa tulong ng mga panalangin ng Birheng Maria, 
akayin kami sa kaligtasang dulot ni Kristo 
at ibangon kami tungo sa walang hanggang buhay. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina at sambahin ang Diyos na maylalang sa atin.
 — Halina at sambahin ang Diyos na maylalang sa atin.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina at sambahin ang Diyos na maylalang sa atin.
Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina at sambahin ang Diyos na maylalang sa atin.
Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina at sambahin ang Diyos na maylalang sa atin.
Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 
Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina at sambahin ang Diyos na maylalang sa atin.

Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina at sambahin ang Diyos na maylalang sa atin.
Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina at sambahin ang Diyos na maylalang sa atin.


Panalangin sa Umaga
Awit


Sa pagdating ng bagong umaga 
Tulad ng awit nitong maya 
Ating purihi’t pasalamatan 
D’yos na may dulot, lahat ng iyan.
Kahit ulan man, sinag ng araw, 
Mula sa langit, sa ati’y alay. 
Ating purihi’t pasalamatan 
D’yos na may dulot, lahat ng iyan.
Ating umaga, mayroong buhay 
Tulad sa Eden, nang isilang 
Ating purihi’t pasalamatan 
D’yos na may dulot, lahat ng iyan.
Umupo o tumayo


Mga Antipona at Salmo
Antipona 1


Panginoon, ang lingkod mo’y dulutan ng galak sapagkat sa iyo ako 
tumatawag.


Salmo 86


(Ang dalangin ng isang dukhang namamanglaw)


Sa aking dalangin, ako’y iyong dinggin, 

Tugunin mo, PANGINOON, ang aking pagdaing; 
Ako’y mahina na’t wala nang tumingin. 
Yamang ako’y tapat, ingatan ang buhay, 
Lingkod mo’y iligtas sa kapahamakan 
Pagkat may tiwala sa ’yo kailanman.
Ikaw ang aking Diyos, ako’y kahabagan, 
Sa buong maghapo’y siyang tinatawagan. 
PANGINOON, ang lingkod mo’y dulutan ng galak, 
Sapagkat sa iyo ako tumatawag.
Mapagpatawad ka at napakabuti; 
Sa dumadalangin at sa nagsisisi, 
Ang iyong pag-ibig ay mananatili. 
Pakinggan mo, PANGINOON, ang aking dalangin, 
Tulungan mo ako, ako’y iyong dinggin.
Dumaraing ako kung mayro’ng bagabag, 
Iyong tinutugon ang aking pagtawag. 
Sa sinumang diyos wala kang kawangis, 
Sa iyong gawai’y walang makaparis.
Ang lahat ng bansa na iyong nilalang, 
Lalapit sa iyo’t magbibigay galang; 
Sila’y magpupuri sa ’yong kabutihan. 
Pagkat ikaw lamang ang Diyos na Dakila 
Na anumang gawin ay kahanga-hanga!
Ang kalooban mo’y ituro sa akin, 
At iyon ang tapat na aking susundin; 
Turuang maglingkod nang buong taimtim.
O PANGINOONG Diyos, sa buo kong buhay, 
Pupurihin kita magpakailanman 
At ihahayag ko ang kadakilaan. 
O pagkadakila! Pag-ibig mong wagas, 
Dahil sa pag-ibig, ako’y iniligtas; 
Di mo binayaang sa hukay masadlak.
Mayroong mga taong ayaw kang kilanlin, 
Taong mararahas, na ang adhikain 

Ay labanan ako’t ang buhay ay kitlin.
Ngunit ikaw, PANGINOON, tunay na mabait, 
Tapat at totoo, wagas ang pag-ibig; 
Lubhang mahabagi’t banayad magalit. 
Ibaling sa akin ang awa mo’t habag, 
Iligtas mo ako at bigyan ng lakas; 
Yamang naglilingkod sa iyo nang tapat.
Pagtulong sa aki’y iyong patunayan; 
Upang mapahiya ang aking kaaway, 
Kung makita nila yaong katibayan 
Na ako’y inaliw mo at tinulungan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, ang lingkod mo’y dulutan ng galak sapagkat sa iyo ako 
tumatawag.
Antipona 2


Mapalad ang taong matuwid na nagsasabi ng totoo.
Awit: Isaias 33:13-16


(Ang matuwid na hatol ng Diyos)


Sa lahat ng lugar ang ginawa ko ay ibabalita 
At kikilanlin ng lahat ang aking kapangyarihan.
Nanginginig sa takot ang mga makasalanan sa Sion 
Sabi nila, “Parang apoy na hindi namamatay 
Ang parusang igagawad ng Diyos. 
Sino ang makatatagal sa init niyon?
Ngunit maliligtas kayo 
Kung ang sinasabi ninyo’t ginagawa ay tama. 
Huwag ninyong gagamitin ang inyong kapangyarihan 
Para linlangin ang mahirap, 
Huwag kayong tatanggap ng suhol. 
Huwag kayong makikiisa sa mga mamamatay-tao, 
O sa gumagawa ng kalikuan.

Sa gayon, magiging ligtas kayo, 
Parang nasa loob ng matibay na muog. 
Hindi kayo mawawalan ng pagkain at inumin.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Mapalad ang taong matuwid na nagsasabi ng totoo.
Antipona 3


Magdiwang tayo nang may galak sa harapan ng ating Panginoon at 
Hari.


Salmo 98


(Nagtatagumpay ang PANGINOON sa kanyang paghatol)


Umawit ng bagong awit at sa PANGINOON ay ialay, 
Pagkat yaong ginawa n’ya ay kahanga-hangang tunay! 
Sa sariling lakas niya at taglay na kabanalan, 
Walang hirap na natamo yaong hangad na tagumpay.
Ang tagumpay niyang ito’y siya na rin ang naghayag, 
Sa harap ng mga bansa’y nahayag ang pagliligtas. 
Ang pangako sa Israel lubos niyang tinutupad, 
Tapat siya sa kanila at ang pag-ibig ay wagas.
Ang tagumpay ng ating Diyos kahit saan ay namalas! 
Magkaingay na may galak, yaong lahat sa daigdig; 
Ang PANGINOON ay buong galak na purihin sa pag-awit!
Sa saliw ng mga lira iparinig yaong tugtog, 
At ang PANGINOON ay purihin ng tugtuging maalindog. 
Tugtugin din ang trompeta na kasaliw ang tambuli, 
Magkaingay sa harapan ng PANGINOON na ating hari.
Umingay ka, karagatan, at lahat ng lumalangoy, 
Umawit ang daigdigan at lahat ng naroroon. 
Umugong sa palakpakan pati yaong kalaliman; 
Umawit ding nagagalak ang lahat ng kabundukan.
Pagkat siya’y dumarating maghahari sa daigdig; 
Taglay niya’y katarungan at paghatol na matuwid.







www.ebreviary.com 7


Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Magdiwang tayo nang may galak sa harapan ng ating Panginoon at 
Hari.
Umupo


Pagbasa ng Salita ng Diyos
Job 1:21; 2:10b


Hubad akong lumabas sa tiyan ng aking ina, hubad din akong 
babalik sa alabok. 
Ang PANGINOON ang nagbibigay, siya rin ang kukuha. 
Purihin ang PANGINOON! 
Kaginhawahan lang ba ang tatanggapin mo sa Diyos at hindi pati 
kahirapan?
Tugunan


O Diyos, akitin mo ang aking puso upang umayon sa iyong 
kalooban.


 — O Diyos, akitin mo ang aking puso upang umayon sa iyong 
kalooban.


Akayin ang aking yapak na tumahak sa ’yong landas,
 — upang umayon sa iyong kalooban.


Papuri sa Ama, at sa Anak at sa Espiritu Santo.
 — O Diyos, akitin mo ang aking puso upang umayon sa iyong 
kalooban.


Tumayo


Papuring Awit ni Zacarias
Antipona


Ipakita sa amin ang iyong habag, Panginoon, at alalahanin ang 
iyong banal na tipan.

Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ipakita sa amin ang iyong habag, Panginoon, at alalahanin ang 
iyong banal na tipan.

Pangkalahatang Panalangin


Kinakalinga at inaalagaan ni Kristo ang Simbahang kanyang 
inalayan ng kanyang buhay hanggang kamatayan. Dumulog tayo sa 
kanya:


 — Alalahanin ang iyong Simbahan, Panginoon.
Ikaw ang Mabuting Pastol na nagkaloob sa amin ngayon ng buhay 
at kaliwanagan, 
matuto nawa kaming magpasalamat sa mga biyayang ibinibigay.


 — Alalahanin ang iyong Simbahan, Panginoon.
Tunghayan mo nang may awa ang iyong kawan na tinipon mo sa 
iyong ngalan, 
huwag tulutan na ang sinumang ipinagkatiwala sa iyo ng Ama ay 
mapawalay.


 — Alalahanin ang iyong Simbahan, Panginoon.
Akayin ang iyong sambayanan na tumalima sa iyong mga kautusan, 
panatilihin kaming matapat sa tulong ng Espiritung Banal.


 — Alalahanin ang iyong Simbahan, Panginoon.
Paunlarin sa kalusugan ang iyong Simbahan sa pagsasalu-salo sa 
iyong Salita at pagkaing nagbibigay-buhay, 
sa dulot na lakas ng pagkaing ito, kami’y makasunod sa iyo nang 
may kagalakan.


 — Alalahanin ang iyong Simbahan, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 

At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
ang mga dating nasa dilim dahil sa di pa nananalig 
sa iyo ay binigyan mo ng pagkakataong 
lumapit sa liwanag ng katotohanan mo 
sa ipinangaral ni San Maximilian Maria Kolbe. 
Pakundangan sa kanyang pagdalangin, 
bigyan mo kami ng katatagan sa pananampalataya at katapatan 
sa pag-asang dulot ng Mabuting Balitang itinuro niya  
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina, ang Panginoon ay pasalamatan dahil ang kanyang dakilang 
pag-ibig ay walang hanggan.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Panalangin sa Umaga
Awit


D’yos Anak-naging tao, pinasa’y aming pasan, 
Bigat ng kasalanan, hanggang krus mabayubay, 
Heto kaming ’yong lingkod, sa iyo’y naglalaan, 
Di lamang ng salita, pati puso ay alay.
Paningi’y liwanagan, tanglawan ng ’yong ilaw, 
Kahit lalim o taas, aming maunawaan, 
Awa mo’y ipadama, dinggin ang aming dasal, 
Hirap ay pagaanin, bigyang-tatag ang buhay.
Kami ay tinawag mo, na ikaw’y paglingkuran, 
Sa bata’t matatanda, makita’y ’yong larawan, 
Ihatid sa kanila’y pag-asa’t kalusugan, 
Uunlad kaming lahat, payapang mabubuhay.

Umupo o tumayo


Mga Antipona at Salmo
Antipona 1


Sa ’yong altar, Panginoon, tatanggapin ang tunay na hain.
Salmo 51


(O Diyos, maawa ka sa akin)


Ako’y kaawaan, O mahal kong Diyos, 
Sang-ayon sa iyong kagandahang-loob; 
Mga kasalanan ko’y iyong pawiin, 
Ayon din sa iyong pag-ibig sa akin! 
Linisin mo sana ang aking karumhan 
At ipatawad mo yaring kasalanan!
Ang pagsalansang ko ay kinikilala, 
Laging nasa isip ko at alaala. 
Sa iyo lang ako nagkasalang tunay, 
At ang nagawa ko’y di mo nagustuhan;
Kaya may matuwid ka na ako’y hatulan, 
Marapat na ako’y iyong parusahan. 
Ako’y masama na buhat nang iluwal, 
Makasalanan na nang ako’y isilang.
Nais mo sa aki’y isang pusong tapat; 
Puspusin mo ako ng dunong mong wagas. 
Ako ay linisin, sala ko’y hugasan 
At ako’y puputi nang walang kapantay.
Sa galak at tuwa ako ay puspusin; 
At muling babalik ang galak sa akin. 
Ang kasalanan ko’y iyo nang limutin, 
Lahat kong nagawang masama’y pawiin.
Isang pusong tapat sa aki’y likhain, 
Bigyan mo, O Diyos, ng bagong damdamin. 
Sa iyong harapa’y h’wag akong alisin; 
Ang Espiritu mo ang papaghariin.
Ang galak na dulot ng ’yong pagliligtas, 

Ibalik at ako ay gawin mong tapat. 
Kung magkagayon na, aking tuturuang 
Sa iyo lumapit ang makasalanan.
Ingatan mo ako, Diyos kong Manunubos, 
Ang pagliligtas mo’y galak kong ibabantog. 
Turuan mo akong makapagsalita, 
At pupurihin ka sa gitna ng madla.
Hindi mo na nais ang mga panghandog; 
Sa haing sinunog di ka nalulugod. 
Ang handog ko, O Diyos, na karapat-dapat 
Ay ang pakumbaba’t pusong mapagtapat.
Iyong kahabagan, O Diyos, ang Sion; 
Yaong Jerusalem ay muling ibangon. 
At kung magkagayon, ang handog na haing 
Dala sa dambana, torong susunugin, 
Malugod na ito’y iyong tatanggapin.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sa ’yong altar, Panginoon, tatanggapin ang tunay na hain.
Antipona 2


Ang lahi ng Israel ay magtatagumpay; matatamo nila ang 
kadakilaan.


Awit: Isaias 45:15-25


(Ang mga tao sa lahat ng bansa ay magiging alagad ng Panginoon)


Ang Diyos ng Israel, 
Ang Tagapagligtas ng kanyang bayan, 
Ay mahiwagang hindi kayang unawain. 
Lahat ng gumagawa ng diyus-diyusan 
Ay hahamakin at mapapahiya.
Ngunit ang Israel ay iyong ililigtas, 
Ang tagumpay nila ay sa habang panahon 
At kailanma’y hindi mapapahiya.

Ang PANGINOON, ang Diyos, ang lumikha ng kalangitan, 
Siya rin ang lumikha ng daigdig, 
Ginawa niya itong matatag at ito’y mananatili, 
Ginawa niya iyong mainam na tirahan.
Siya ang may sabing “Akong PANGINOON lamang 
Ang Diyos at wala nang iba pa. 
Lahat ng salita ko’y sinasabi nang hayagan, 
Isa man sa layunin ko’y hindi inililihim. 
Hindi ko pinahirapan ang Israel 
Sa paghanap sa akin. 
Sinasabi kong lahat ang katotohanan 
At inihahayag kung ano ang tama.”
Sinabi ng PANGINOON, “Halikayong lahat na mga natitirang 
buhay mula sa lahat ng bansa: 
Kayong mga mangmang 
Na nagpapasan ng mga idolong kahoy 
At dumadalangin sa mga diyos 
Na hindi makapagliligtas.
Humarap kayo sa paglilitis. 
Ipagtanggol ninyo ang inyong panig. 
Magsanggunian kayo. 
Sino ang makahuhula ng mga bagay na magaganap? 
Hindi ba akong PANGINOON, 
Ang Diyos na nagliligtas sa kanyang bayan? 
Walang ibang Diyos maliban sa akin.
Lumapit kayong lahat sa akin 
At kayo ay maliligtas, 
Kayong mga tao sa buong daigdig. 
Walang ibang Diyos maliban sa akin.
Ako ay tapat sa aking pangako at di magbabago, 
At tutuparin ko ang aking mga pangako: 
‘Lahat ng tao ay luluhod sa aking harapan, 
At mangangakong sila’y magtatapat sa akin!’ 
“Sasabihin nila, tanging nasa PANGINOON 
Ang kapangyarihan at pagtatagumpay,

At mapapahiya sinumang sa kanya’y lalaban. 
Ngunit ang lahi 
Ng bansang Israel ay magtatagumpay, 
Matatamo nila ang kadakilaan.”
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang lahi ng Israel ay magtatagumpay; matatamo nila ang 
kadakilaan.
Antipona 3


Lumapit tayo sa harap ng Diyos; umawit sa kagalakan.
Salmo 100


(Ang masayang awit ng mga pumapasok sa Templo ng Diyos)


Umawit sa kagalakan ang lahat ng mga bansa! 
Ang PANGINOON ay papurihan, paglingkuran siyang kusa; 
Lumapit sa harap niya at umawit na may tuwa!
O ang PANGINOON ang ating Diyos! 
Ito’y dapat na malaman, 
Tayo’y kanya, kanyang lahat, tayong lahat na nilalang; 
Lahat tayo’y bayan niya, kabilang sa kanyang kawan.
Pumasok sa kanyang templo na ang puso’y nagdiriwang, 
Umaawit nagpupuri sa loob ng dakong banal; 
Purihin ang ngalan niya at siya’y pasalamatan!
Mabuti ang PANGINOON, pag-ibig niya’y walang hanggan, 
Siya’y Diyos na mabuti’t laging tapat kailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Lumapit tayo sa harap ng Diyos; umawit sa kagalakan.

Umupo


Pagbasa ng Salita ng Diyos
Efeso 4:29-32


Huwag kayong gumamit ng masamang pananalita; sikaping 
lagi na ang pangungusap ninyo’y yaong makabubuti at angkop 
sa pagkakataon upang pakinabangan ng makaririnig. At huwag 
ninyong dulutan ng pighati ang Espiritu Santo, sapagkat ito 
ang tatak ng Diyos sa inyo, ang katibayan ng inyong katubusan 
pagdating ng takdang araw. Alisin na ninyo ang lahat ng sama ng 
loob, galit at poot; huwag na kayong mambubulyaw, manlalait, at 
mananakit ng damdamin ng kapwa. Sa halip, maging mabait kayo 
at maawain sa isa’t isa, at magpatawaran, tulad ng pagpapatawad sa 
inyo ng Diyos sa pamamagitan ni Kristo.
Tugunan


Sa pagdating ng umaga, ako ay kaawaan.
 — Sa pagdating ng umaga, ako ay kaawaan.


Ituro sa akin ang dapat kong tahaking daan,
 — ako ay kaawaan.


Papuri sa Ama, at sa Anak at sa Espiritu Santo.
 — Sa pagdating ng umaga, ako ay kaawaan.


Tumayo


Papuring Awit ni Zacarias
Antipona


Nilingap ng Diyos at pinalaya ang kanyang bayan.
Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.

Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nilingap ng Diyos at pinalaya ang kanyang bayan.


Pangkalahatang Panalangin


Sa pamamagitan ng kanyang krus, naghatid ng kaligtasan ang 
Panginoong Hesus sa sangkatauhan. Dinadakila natin siya at may 
pananalig tayong dumalangin sa kanya:


 — Panginoon, ibuhos sa amin ang iyong awa.
Kristo, papag-alabin sa amin ang init ng iyong liwanag, 
at huwag mapahamak sa anumang masama.


 — Panginoon, ibuhos sa amin ang iyong awa.

Bantayan ang aming mga iniisip, salita at asal 
at gawin itong kaaya-aya sa iyong paningin sa araw na ito.


 — Panginoon, ibuhos sa amin ang iyong awa.
Huwag ituon ang iyong pansin sa aming kasalanan, 
linisin mo kami sa aming pagkukulang.


 — Panginoon, ibuhos sa amin ang iyong awa.
Sa iyong pagkamatay sa krus at muling pagkabuhay, 
pagkalooban kami ng kasiyahang dulot ng Espiritung Banal.


 — Panginoon, ibuhos sa amin ang iyong awa.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
ginapi mo ang dilim ng kamangmangan 
sa pamamagitan ng liwanag ng iyong Salita. 
Palakasin sa aming puso 
ang pananampalatayang kaloob mo, 
at huwag hayaang ang anumang tukso 
ay pumawi sa init ng pag-ibig 
na sa ami’y pinagningas mo. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.

 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Salamat sa ating D’yos, sa biyayang kaloob, 
Sa tanim, mga ani, bungang nakabubusog. 
Sumisibol ang laki, habang tao ay tulog, 
Kailangan ng bukas, D’yos ay di lumilimot.
Sundin ang kalooban ng Diyos na dakila, 
Sa gampaning tumulong, kailangan ang kapwa, 
May pagkain ang gutom, kung mayro’ng maaawa, 
Kung lahat may pag-ibig, di lamang sa salita.
Sa D’yos ay pasalamat, sa kanyang kabutihan, 
Kaloob n’ya sa tao, ani ng kalikasan, 
Sa ati’y pinahayag, plano’t katotohanan, 
Na tayo’y mahal niya, sa lahat ng nilalang.
Umupo o tumayo


Mga Antipona at Salmo
Antipona 1


Magalak ang iyong bayang banal, O Panginoon, habang 
pumapasok sa iyong tirahan.


Salmo 132


(Ang mga pangako ng Diyos sa angkan ni David)


I


Huwag kalilimutang gunitain, PANGINOON, ang lingkod mong 
David; 
Huwag mong lilimutin ang kanyang ginawang pagpapakasakit.
Alalahanin mo ang kanyang pangakong ginawa sa iyo, 
O Dakilang Diyos ng bansang Israel, wika n’ya’y ganito:

“Di ako uuwi, nanananto ako na hindi hihimlay, 
Hangga’t ang PANGINOON ay wala pang lugar na matitirahan, 
Isang templong laan sa Diyos ni Jacob na Makapangyarihan.”
Aming nabalita na nasa Betlehem ang Kaban ng Tipan, 
Sa bukid ng Jaar namin nasumpungan. 
Ang aming sinabi, “Ang templo ng PANGINOON ay puntahan 
natin 
Sa harap ng trono siya ay sambahin!”
Sa iyong tahanan, PANGINOON, pumasok ka kasama ang kaban, 
Ang kabang sagisag ng kapangyarihan. 
Ang mga saserdote, bayaang maghayag ng ’yong pagliligtas, 
Ang mga hinirang sumigaw sa galak! 
Sa lingkod mong David, may pangako ka, PANGINOON namin, 
Ang piniling hari, ay huwag mong itakwil.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Magalak ang iyong bayang banal, O Panginoon, habang 
pumapasok sa iyong tirahan.
Antipona 2


Pinili ng Diyos ang Sion bilang kanyang tahanan.
II


Ang iyong pangako sa lingkod mong David, huwag mong 
babawiin, 
Ganito ang iyong pangakong habilin: 
“Isa sa anak mo ang gagawing hari upang mamahala, 
Matapos na ikaw’y pumanaw sa lupa. 
Kung magiging tapat ang mga anak mo sa bigay kong tipan, 
At ang mga utos ko ay igagalang, 
Ang mga anak mo’y pawang maghaharing walang katapusan.”
Pinili ng PANGINOON na maging tahanan ang Lungsod ng 
Sion, 
Ito ang wika niya: 
“Doon ako titira panghabang-panahon, 

Ang paghahari ko’y magmumula roon.
Ang lahat ng bagay na hingin ng Sion, aking ibibigay, 
Hindi magugutom ang dahop sa buhay. 
Mga saserdote, papaghayaging ako’y nagliligtas, 
Aawit ang madla’t sisigaw sa galak.
Sa lipi ni David, ako ay kukuha ng haring dakila, 
Upang maingatan ang pagpapatuloy ng pamamahala. 
Yaong kaharian niya ay uunlad at mananagana, 
Ang kaaway niya’y mangapapahiya.”
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Pinili ng Diyos ang Sion bilang kanyang tahanan.
Antipona 3


Ipinagkaloob ng Ama kay Kristo ang lahat ng kapangyarihan, 
karangalan at paghahari, ang lahat ay tatalima sa kanya.


Awit: Pahayag 11:17-18; 12:10b-12a


(Ang hatol ng Diyos)


PANGINOONG Diyos na Makapangyarihan sa lahat, 
Diyos sa kasalukuyan, at sa nakaraan, 
Nagpapasalamat kami na ginamit mo 
Ang iyong walang hanggang kapangyarihan 
At nagpasimula ka nang maghari!
Nagngingitngit ang mga di kumikilala sa Diyos. 
Ngunit dumating na ang panahon ng iyong poot, 
Ang paghatol sa mga patay, 
At pagbibigay ng gantimpala sa mga propetang lingkod mo, 
At sa iyong mga hinirang, 
Sa lahat ng may takot sa iyo, dakila ma’t hamak. 
Panahon na upang lipulin mo ang mga nagpahirap sa sanlibutan.
Dumating na ang pagliligtas ng Diyos! 
Ipinamalas na niya ang kanyang kapangyarihan bilang Hari! 
Ipinamalas na ng Mesias ang kanyang karapatan! 

Pagkat pinalayas na sa langit ang umuusig araw at gabi sa mga 
kapatid natin.
Nagtagumpay sila laban sa diyablo 
Sa pamamagitan ng dugo ng Kordero 
At ng kanilang pagsaksi sa katotohanan; 
Hindi sila nanghinayang sa kanilang buhay. 
Kaya’t magalak kayo, kalangitan, 
At lahat ng naninirahan diyan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ipinagkaloob ng Ama kay Kristo ang lahat ng kapangyarihan, 
karangalan at paghahari, ang lahat ay tatalima sa kanya.
Umupo


Pagbasa ng Salita ng Diyos
1 Pedro 3:8-9


Sa wakas, magkaroon kayo ng pagkakaisa, at magtinginan 
kayong mabuti. Magmahalan kayo bilang magkakapatid, maging 
maunawain at mababang-loob. Huwag ninyong gantihan ng 
masama ang gumagawa sa inyo ng masama. Huwag ninyong 
alipustain ang umaalipusta sa inyo. Sa halip, ipanalangin ninyong 
sila’y pagpalain yamang hinirang kayo upang tumanggap ng 
pagpapala ng Diyos.
Tugunan


Binigyan tayo ng Panginoon ng pagkain, ang tinapay mula sa 
pinakamagandang trigo.


 — Binigyan tayo ng Panginoon ng pagkain, ang tinapay mula 
sa pinakamagandang trigo.


Para sa ikagagalak ng ating puso,
 — ang tinapay mula sa pinakamagandang trigo.


Papuri sa Ama, at sa Anak at sa Espiritu Santo.
 — Binigyan tayo ng Panginoon ng pagkain, ang tinapay mula 

sa pinakamagandang trigo.
Tumayo


Papuring Awit ni Maria
Antipona


Iniakyat sa langit ngayon ang Birheng Maria. Magalak, sapagkat 
siya’y kapiling ni Kristo magpakailanman.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Iniakyat sa langit ngayon ang Birheng Maria. Magalak, sapagkat 
siya’y kapiling ni Kristo magpakailanman.

Pangkalahatang Panalangin


Tawagan natin si Hesus, ang Mabuting Pastol na naparito upang 
tulungan ang kanyang bayan:


 — Dinggin mo kami, O Panginoong aming tanggulan.
Papuri sa iyo, Panginoon, dahil tinawag mo kami upang 
mapabilang sa iyong banal na Simbahan, 
panatilihin kami sa iyong Simbahan hanggang kamatayan.


 — Dinggin mo kami, O Panginoong aming tanggulan.
Ipinagkaloob mo ang pangangalaga ng buo mong Simbahan sa 
aming banal na Papa, N. 
bigyan mo siya ng matatag na pananampalataya, magiliw na pag-
ibig at buhay na pag-asa.


 — Dinggin mo kami, O Panginoong aming tanggulan.
Gawaran mo ng biyaya ng pagbabalik-loob ang mga makasalanan, 
at ng biyaya ng tunay na pagsisisi ang sangkatauhan.


 — Dinggin mo kami, O Panginoong aming tanggulan.
Niloob mong mamuhay na isang banyaga sa aming mundo, 
alalahanin mo ang mga tao na napawalay sa kanilang mag-anak at 
bayan.


 — Dinggin mo kami, O Panginoong aming tanggulan.
Sa lahat ng mga yumao na ikaw lamang ang inasahan, 
pagkalooban mo sila ng walang hanggang kapayapaan.


 — Dinggin mo kami, O Panginoong aming tanggulan.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 

Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
iniakyat mo ang katawan at kaluluwa  
ng walang bahid-kasalanang Birheng Maria, 
na ina ng iyong Anak, sa kaluwalhatian ng langit. 
Makita rin nawa namin ang langit bilang aming huling hantungan 
at makibahagi sa kanyang kaluwalhatian 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Sa pangalan ni Hesus, lahat maninikluhod; 
Dila’y magpapahayag, siya ay ating Diyos. 
At niloob ng Ama, sa simula’t simula 
Ang tawaging siyang “POON”, Mapanlikhang Salita.
Sa kanyang katauhan, siya ay nagtagumpay; 
Sa lahat ng nilikha, siya ang kaganapan, 
Sa luklukan ng Diyos, ay kaluwalhatian 
At sa piling ng Ama, likas ang kaganapan.
Sa ating mga puso, ay iluklok natin s’ya; 
Sa atin ay manahan, ang kapangyarihan n’ya; 
Siya’y magbabalik, na may dangal ng Ama; 
Lagi s’yang pupurihin, sa kanya ay sasamba.
Umupo o tumayo


Mga Antipona at Salmo
Antipona 1


Ang salita mo, Panginoon, ay liwanag na tumatanglaw sa aming 
daraanan.


Salmo 119:105-112


(Pagninilay sa batas ng Diyos)


Salita mo’y isang tanglaw na sa akin ay patnubay, 
Liwanag na tumatanglaw sa landas kong daraanan. 
Taimtim ang pangako kong ang utos mo ay susundin, 
Tutupdin ko ang tuntuning iniaral mo sa akin.
Labis-labis, PANGINOON, ang hirap kong tinataglay, 

Sang-ayon sa pangako mo, pasiglahin yaring buhay. 
Ang handog kong pasalamat, PANGINOON, sana ay tanggapin, 
Yaong mga tuntunin mo ay ituro mo sa akin.
Ako’y laging nakahandang magbuwis ng aking buhay, 
Pagkat di ko malilimot yaong iyong kautusan. 
Sa akin ay mayroong handang patibong ang masasama, 
Ngunit ang ’yong kautusan ay hindi ko sinisira.
Ang bigay mong mga utos, ang pamanang walang hanggan, 
Sa puso ko’y palagi nang ang dulot ay kagalakan. 
Ang pasiya ko sa sarili, sundin ko ang kautusan, 
Susundin ko ang utos mo habang ako’y nabubuhay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang salita mo, Panginoon, ay liwanag na tumatanglaw sa aming 
daraanan.
Antipona 2


Kapag nakita ko na ang iyong mukha, Panginoon, mauunawaan ko 
ang ganap na kagalakan.


Salmo 16


(Ang PANGINOON lamang ang aking tanging yaman)


O Diyos, ako’y ingatan mo, ingatan ang iyong lingkod, 
Ang hangad ko ay maligtas kaya sa ’yo dumudulog; 
“Ikaw’y aking PANGINOON,” ang wika ko sa aking Diyos, 
“Kabutihang tinanggap ko, ay ikaw ang nagkaloob.”
Mga lingkod ng PANGINOON ay dakila’t mararangal! 
Ligaya na ng sarili ang sila ay makapisan. 
Silang bumaling sa ibang diyos, sulirani’y abut-abot, 
Sa pagsambang gawi nila, ako ay hindi lalahok.
Ikaw lamang, O PANGINOON ko, ang lahat sa aking buhay, 
Ako’y iyong tinutugon sa lahat kong kailangan; 
Ang biyayang kaloob mo ay kahanga-hangang tunay, 
Kay inam ng kaloob mong sa akin ay ibinigay!

Pinupuri ko ang PANGINOON na sa akin ay patnubay, 
Kahit gabi diwa niya ang sa aki’y umaakay. 
Nababatid ko na siya’y kasama ko oras-oras, 
Sa piling n’ya kailanma’y hindi ako matitinag.
Kaya’t ako’y nagdiriwang, ang diwa ko’y nagagalak, 
Ang lagi kong nadarama’y hindi ako matitinag. 
Pagkat di mo tutulutang ang mahal mo ay malagak, 
Sa balon ng mga patay upang doon ay maagnas.
Ituturo mo ang landas na buhay ang hahantungan, 
Sa piling mo’y madarama ang lubos na kagalakan; 
Ang tulong mo’y nagdudulot ng ligayang walang hanggan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kapag nakita ko na ang iyong mukha, Panginoon, mauunawaan ko 
ang ganap na kagalakan.
Antipona 3


Ang lahat nawa ng nilalang na nasa langit at sa lupa ay manikluhod 
sa pangalan ni Hesus.


Awit: Filipos 2:6-11


(Si Kristo, ang Banal na Lingkod ng Diyos)


Bagama’t siya’y Diyos, hindi nagpilit si Hesus 
Na manatiling kapantay ng Diyos,
Bagkus hinubad niya ang lahat ng katangian ng pagka-Diyos. 
Nagkatawang-tao at namuhay na isang alipin.
Nang maging tao siya’y nagpakababa 
At naging masunurin hanggang kamatayan, 
Oo, hanggang kamatayan sa krus.
Kaya naman, siya’y itinampok ng Diyos, 
At binigyan ng pangalang higit sa lahat ng pangalan.
Anupa’t ang lahat ng nilalang na nasa langit, 
Nasa lupa, at nasa ilalim ng lupa, 

Ay maninikluhod at sasamba sa kanya. 
At ipahahayag ng lahat na si HESUKRISTO ANG 
   PANGINOON, 
Sa ikararangal ng Diyos Ama.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antiphon


Ang lahat nawa ng nilalang na nasa langit at sa lupa ay manikluhod 
sa pangalan ni Hesus.
Umupo


Pagbasa ng Salita ng Diyos
Colosas 1:2b-6a


Sumainyo nawa ang pagpapala at kapayapaan mula sa Diyos 
na ating Ama. Lagi kaming nagpapasalamat sa Diyos na 
Ama ng ating Panginoon Hesukristo, tuwing ipananalangin 
namin kayo. Sapagkat nabalitaan namin ang tungkol sa inyong 
pananampalataya kay Kristo Hesus at ang pag-ibig ninyo sa lahat 
ng hinirang ng Diyos, dahil sa pag-asang kakamtan ninyo ang mga 
inihanda para sa inyo roon sa langit. Nalaman ninyo ang tungkol 
sa inaasahan ninyong ito nang ang salita ng katotohanan, ang 
Mabuting Balita, ay ipangaral sa inyo. Ito’y lumalaganap sa buong 
sanlibutan at nagdadala ng pagpapala, tulad ng nangyari sa inyo 
mula nang marinig ninyo at maunawaan ang katotohanan tungkol 
sa kagandahang-loob ng Diyos.
Tugunan


Mula sa pagsikat hanggang sa paglubog ng araw, ang ngalan ng 
Panginoon ay purihin.


 — Mula sa pagsikat hanggang sa paglubog ng araw, ang ngalan 
ng Panginoon ay purihin.


Ang kadakilaan niya’y umaabot sa kabila ng mga papawirin,
 — ang ngalan ng Panginoon ay purihin.


Papuri sa Ama, at sa Anak at sa Espiritu Santo.

 — Mula sa pagsikat hanggang sa paglubog ng araw, ang ngalan 
ng Panginoon ay purihin.


Tumayo


Papuring Awit ni Maria
Antipona


Ano nga ang mapapala ng tao, makamtan man niya ang buong 
daigdig kung ang katumbas naman nito’y ang kanyang buhay?


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ano nga ang mapapala ng tao, makamtan man niya ang buong 

daigdig kung ang katumbas naman nito’y ang kanyang buhay?


Pangkalahatang Panalangin


Tinutulungan at ipinagtatanggol ng Diyos ang kanyang hinirang 
na bayan. Pasalamatan natin siya at ipagbunyi ang kanyang 
kabutihan:


 — Panginoon, nananalig kami sa iyo.
Idinadalangin namin ang aming Papa, N. at ang aming Obispo, N. 
ingatan sila at gawing banal alang-alang sa kabutihan mo.


 — Panginoon, nananalig kami sa iyo.
Madama nawa ng mga may karamdaman na kasama nila si Kristo 
sa pagpapakasakit, 
at maunawaan nilang magkakamit sila ng kagalakang di-malirip.


 — Panginoon, nananalig kami sa iyo.
Ipagtanggol mo ang aming bansa sa lahat ng masama, 
upang kami’y umunlad at maging mapayapa.


 — Panginoon, nananalig kami sa iyo.
Panginoon, inaalalayan mo ng iyong awa ang mga nasa banig ng 
kamatayan, 
ipagkaloob sa kanila ang pangakong kalangitan.


 — Panginoon, nananalig kami sa iyo.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 

Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
sa iyo nagmumula ang bawat kabutihan. 
Punuin ang aming puso ng pagmamahal sa iyo 
paunlarin ang pananampalatayang kaloob mo 
at sa iyong palagiang pagsubaybay, 
ingatan ang mga dulot mo sa aming kabutihan. 
Hinihiling namin ito sa pamamagitan ni Hesukristo  
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina at sambahin ang Hari ng mga hari. Sa araw na ito, ang 
kanyang Birheng Ina ay iniakyat sa langit.


 — Halina at sambahin ang Hari ng mga hari. Sa araw na ito, 
ang kanyang Birheng Ina ay iniakyat sa langit.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina at sambahin ang Hari ng mga hari. Sa araw na ito, 
ang kanyang Birheng Ina ay iniakyat sa langit.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina at sambahin ang Hari ng mga hari. Sa araw na ito, 
ang kanyang Birheng Ina ay iniakyat sa langit.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina at sambahin ang Hari ng mga hari. Sa araw na ito, 
ang kanyang Birheng Ina ay iniakyat sa langit.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina at sambahin ang Hari ng mga hari. Sa araw na ito, 
ang kanyang Birheng Ina ay iniakyat sa langit.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina at sambahin ang Hari ng mga hari. Sa araw na ito, 
ang kanyang Birheng Ina ay iniakyat sa langit.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina at sambahin ang Hari ng mga hari. Sa araw na ito, 
ang kanyang Birheng Ina ay iniakyat sa langit.


Panalangin sa Umaga
Awit


Pagdating ng umaga, ang lagi nating dasal 
Si Kristo’y dakilain, sa gawang nakaatang, 
Sa paglipas ng gabi, sa pagdating ng araw, 
Si Kristo’y dakilain, siya ay papurihan.
Umawit ng papuri, nang may tuwa at galak, 
Si Kristo’y dakilain, ng pusong lumiliyag, 
Mapapawi ang takot, mundo ay liliwanag, 
Si Kristo’y dakilain, ng bayang iniligtas.
Kahit lupa at dagat, maging ang kalangitan, 
Si Kristo’y dakilain, masayang aawitan, 
Mula sa kalaliman, hanggang kaitaasan, 
Si Kristo’y dakilain, siya ay papurihan.

Umupo o tumayo


Mga Antipona at Salmo
Antipona 1


Mabubuting bagay ang sa iyo’y iniulat, O lungsod ng Diyos.
Salmo 87


(Ang Jerusalem ang ina nating lahat)


Sa Bundok ng Sion, 
Itinayo ng Diyos ang banal na lungsod, 
Ang lungsod na ito’y 
Higit niyang mahal sa alinmang bayan ng angkan ni Jacob. 
Kaya’t iyong dinggin 
Ang ulat sa iyong mabubuting bagay, O lungsod ng Diyos:
“Pag itinala ko yaong mga bansang sa iyo’y sasama, 
Aking ibibilang ang bansang Egipto at ang Babilonia; 
Ibibilang ko rin yaong Filistia, Tiro at Etiopia.” 
At tungkol sa Sion, yaong sasabihi’y, 
“Ang lahat ng bansa ay masasakupan,
Siya’y palalakasin at patatatagin ng Kataas-taasan.” 
Ang PANGINOON ay gagawa ng isang talaan 
Ng lahat ng taong doo’y mamamayan, 
Ang lahat ng ito ay magsisiawit at pawang sasayaw.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Mabubuting bagay ang sa iyo’y iniulat, O lungsod ng Diyos.
Antipona 2


Ang Panginoon na makapangyarihang mandirigma ay darating na 
may dalang gantimpala ng tagumpay.


Awit: Isaias 40:10-17


(Ang Mabuting Pastol: Diyos na Kataas-taasan at Pinakamarunong)


Dumarating ang PANGINOON na Makapangyarihan 
Taglay ang gantimpala sa mga hinirang.

At tulad ng pastol, 
Yaong kawan niya ay kakalingain, 
Sa sariling bisig 
Yaong mga tupa’y kanyang titipunin; 
Sa kanyang kandungan ay pagyayamanin 
At papatnubayan ang tupang may supling.
Sino ang sumukat ng tubig sa dagat sa kanyang palad? 
Sino ang makasusukat sa lawak ng kalangitan? 
Sinong makapaglalagay ng lahat ng lupa sa isang sisidlan? 
Sa bundok at burol ay sino kaya ang makatitimbang?
Sino ang makapagsasabi ng dapat gawin ng PANGINOON? 
May makapagtuturo ba o makapagpapayo sa kanya? 
At sino ang kanyang sinangguni para malaman 
Ang dapat niyang gawin sa alinmang bagay? 
Di ba ninyo alam, sa harap ng PANGINOON 
ang alinmang bansa ay walang kabuluhan?
Tulad ng isang patak ng tubig sa isang sisidlan 
Ang mga pulo ay parang alikabok lamang ang timbang.
Ang lahat ng hayop sa gubat ng Libano 
Ay kulang pang panghandog, at sapat na panggatong 
Ang lahat ng kahoy sa bundok na ito. 
Sa kanyang harapan ay walang halaga ang lahat ng bansa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang Panginoon na makapangyarihang mandirigma ay darating na 
may dalang gantimpala ng tagumpay.
Antipona 3


Ang Panginoong ating Diyos ay lubos na papurihan, sambahin siya 
sa kanyang bundok na banal.


Salmo 99


(Banal ang Panginoon nating Diyos)


Ang PANGINOON ay naghahari, mga tao’y nanginginig, 

Sa trono niya’y nakaupo na kerubin ang kalapit 
Samantalang nasa trono, nanginginig ang daigdig.
Dakila ang PANGINOON, sa Sion siya ay dakila; 
Ang PANGINOON ang naghahari sa lahat ng mga bansa. 
Bawat isa’y magpupuri sa dakila niyang ngalan, 
Banal siya’t pupurihin ang pangalan niyang banal. 
Hari ikaw na dakila, ang matuwid ang ’yong mahal,
Ang dulot mo sa Israel ay ganap na katarungan; 
Ang dulot mo sa kanila ay pagtinging pantay-pantay.
Ang PANGINOON na ating Diyos ay lubos na papurihan; 
Sa harap ng trono niya’y sambahin ang ngalang Banal!
Si Moises at si Aaron, mga saserdote niya; 
At si Samuel nama’y lingkod na sa kanya ay sumamba; 
Nang ang PANGINOON’y dalanginan, dininig naman sila.
Ang PANGINOON ay nagsalita sa gitna ng mga ulap; 
Sila naman ay nakinig utos niya ay tinupad.
O PANGINOON na aming Diyos, sinagot mo sila agad 
At ikaw ay nakilalang Diyos na mapagpatawad; 
Ngunit pinagdurusa mo kung ang gawa’y hindi tumpak.
Ang Diyos natin na PANGINOON, dapat nating papurihan, 
Sa banal na bundok niya sambahin ang kanyang ngalan! 
Siya’y ating PANGINOON, siya’y ating Diyos na banal!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang Panginoong ating Diyos ay lubos na papurihan, sambahin siya 
sa kanyang bundok na banal.
Umupo


Pagbasa ng Salita ng Diyos
1 Pedro 4:8-11a


Higit sa lahat, magmahalan kayo nang tapat, sapagkat ang 
pagmamahal ay pumapawi ng maraming kasalanan. Huwag maging 

mabigat sa inyong loob ang pagtanggap sa mga kapatid. Bilang 
mabubuting katiwala ng iba’t ibang kaloob ng Diyos, gamitin ninyo 
sa kapakinabangan ng lahat ang katangiang tinanggap ng bawat 
isa. Ikaw ba’y tagapangaral? Ipangaral mo ang salita ng Diyos. Ikaw 
ba’y tagapaglingkod? Gamitin mo sa paglilingkod ang lakas na 
kaloob sa iyo ng Diyos upang siya’y papurihan sa lahat ng bagay 
sa pamamagitan ni Hesukristo. Sa kanya ang kapangyarihan at 
karangalan magpakailanman! Amen.
Tugunan


Paghibik ko, Panginoon, iyo sanang pakinggan.
 — Paghibik ko, Panginoon, iyo sanang pakinggan.


Aking gagawin ang iyong kalooban,
 — Panginoon, iyo sanang pakinggan.


Papuri sa Ama, at sa Anak at sa Espiritu Santo.
 — Paghibik ko, Panginoon, iyo sanang pakinggan.


Tumayo


Papuring Awit ni Zacarias
Antipona


Marilag at maganda ang anak na dalagang ito ng Jerusalem habang 
siya’y iniaakyat sa langit tulad ng pagsikat ng araw sa bukang-
liwayway.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.

Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Marilag at maganda ang anak na dalagang ito ng Jerusalem habang 
siya’y iniaakyat sa langit tulad ng pagsikat ng araw sa bukang-
liwayway.


Pangkalahatang Panalangin


Dumulog tayo nang may kagalakan bilang pasasalamat sa Diyos 
Ama; gumagabay ang kanyang pagmamahal at bumubusog sa 
kanyang bayan:


 — Dakilain nawa ang Panginoon sa lahat ng panahon.
Maawaing Ama, pinupuri ka namin sa iyong pag-ibig, 
sapagkat nilalang mo kami at sa iyong biyaya kami’y nabalik.


 — Dakilain nawa ang Panginoon sa lahat ng panahon.
Sa simula ng araw na ito, punuin ang aming puso ng sigasig para 
maglingkod sa iyo, 

upang matungo sa kadakilaan mo ang aming iniisip at inaasal.
 — Dakilain nawa ang Panginoon sa lahat ng panahon.


Linisin ang aming mga puso sa bawat pagnanasang nagdudulot ng 
kasamaan, 
tulutan mong naisin naming sundin ang iyong kalooban.


 — Dakilain nawa ang Panginoon sa lahat ng panahon.
Buksan ang aming puso sa mga nangangailangan, 
punuin kami ng diwa ng pagmamahalan.


 — Dakilain nawa ang Panginoon sa lahat ng panahon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
iniakyat mo ang katawan at kaluluwa  
ng walang bahid-kasalanang Birheng Maria, 
na ina ng iyong Anak, sa kaluwalhatian ng langit. 
Makita rin nawa namin ang langit bilang aming huling hantungan 
at makibahagi sa kanyang kaluwalhatian 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.

Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina, sambahin ang Diyos na may hawak ng buong daigdig sa 
kanyang mapanlikhang kamay.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Panalangin sa Umaga
Awit


Purihin mo, kalul’wa, Hari ng kalangitan, 
Tayo ay tinubos n’ya, hanggang sa kamatayan, 
Inako ang parusa’t dala’y kapatawaran, 
Purihin ang ating D’yos, alay ay kaligtasan.
Dakilain mo ang D’yos, na sa ’ti’y nagpapala, 
Siya ay mahinahon, kung magalit, di bigla. 
Sa ’ting mga anak n’ya, ay sagana ang awa, 
Purihin ang ating D’yos, tapat siya’t dakila.
Kayo ring mga anghel, sambahin ang ating Diyos, 
Mukha n’ya’y nasilayan, papurihan nang lubos, 
Kahit araw at buwan, sa kanya ay maglingkod, 
Magkaisa ang lahat, purihin ang ating Diyos!

Umupo o tumayo


Mga Antipona at Salmo
Antipona 1


Naratnan ako ng pagbubukang-liwayway na handa para ikaw ay 
salubungin, O Diyos.


Salmo 119:145-152


(Dalangin upang iligtas)


Buong pusong tumatawag itong iyong abang lingkod, 
Ako’y iyong dinggin, PANGINOON, at susundin ko ang utos. 
Tumatawag ako, PANGINOON, sa iyo ay dumaraing, 
Iligtas mo ako ngayo’t ang utos mo ang susundin.
Madilim pa, ang lingkod mo ay gising na’t tumatawag, 
Sa pangako mong iniwan, pag-asa ko’y nakalagak. 
Hindi ako makatulog, magdamag na laging gising, 
At ang aking binubulay ay ang bigay mong aralin.
Ako’y dinggin mo, O PANGINOON, ayon sa iyong pag-ibig, 
Iligtas mo ang buhay ko yamang ikaw ay matuwid. 
Palapit na nang palapit ang sa aki’y umuusig, 
Mga taong walang galang sa utos mong isinulit.
Ngunit ikaw, PANGINOON, ay malapit sa piling ko, 
Ang pangakong binitiwan mo sa akin ay totoo. 
Iang mga tuntunin mo’y matagal nang aking talos, 
Ang utos na ginawa mo’y walang hanggang mga utos.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Naratnan ako ng pagbubukang-liwayway na handa para ikaw ay 
salubungin, O Diyos.
Antipona 2


Ang Panginoon ay aking lakas, at aawitan ko siya ng papuri 
sapagkat siya ang aking tagapagligtas.

Awit: Exodo 15:1-4a, 8-13, 17-18


(Awit ng tagumpay pagkatawid sa Dagat na Pula)


Itong PANGINOON ay aawitan ko 
Sa kanyang kinamtang Dakilang tagumpay; 
Ang mga kabayo’t kawal ng kaaway, 
Sa pusod ng dagat, lahat natabunan.
Ako’y pinalakas niya’t pinatatag, 
Siya ang sa aki’y nagkupkop, nag-ingat, 
Diyos ng magulang ko, aking manliligtas.
Siya’y mandirigma na walang kapantay, 
PANGINOON ang kanyang pangalan. 
Nang ang mga kawal ng Faraon, 
Sa Dagat ng mga Tambo ay nangagsilusong, 
Ang lahat ng ito ay kanyang nilunod.
Hininga mo’y parang hanging umiihip 
Kayang pataasin pati na ang tubig; 
Napahihinto mo ang agos ng batis, 
Pati kalaliman ay natutuyo mo kung siya mong nais.
Wika ng kaaway, 
“Aking tutugisin, tiyak aabutan, 
Kukunin kong lahat 
Ang makikita ko kahit anong bagay, 
Hahati-hatiin yaong kayamanan. 
Sa aking patalim at lakas na taglay, 
Kakamkaming lahat ang ari-arian.” 
Ang isang hinga mo’y 
Malakas na hanging nagpapadaluyong, 
Para silang tingga 
Na nagsisilubog kung takpan ng alon.
Ikaw, PANGINOON, 
Sinong mga diyos ang iyong kamukha? 
Sinong kamukha mo 
Na ang kabanalan ay kahanga-hanga? 
Sino ang tulad mo 
Na kahanga-hanga’t dakila ang gawa? 

Nang ang iyong kamay 
Ang kanang kamay mo, nang iyong itaas, 
Sila sa daigdig, naglaho at sukat.
Tapat kang mangako, 
Ang iyong tinubos iyong inaakay 
Sa bayan mong banal. 
Sila’y dadalhin mo sa pinili mong bundok. 
Sa lugar na itinangi mo, para maging iyong lubos 
At sa santwaryong natayo ayon sa iyong loob. 
Ikaw, PANGINOON, maghahari magpakailanman.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang Panginoon ay aking lakas, at aawitan ko siya ng papuri 
sapagkat siya ang aking tagapagligtas.
Antipona 3


Purihin ang Panginoon, kayong lahat ng bansa.
Salmo 117


(Pagpupuri sa mapagmahal na awa ng Diyos)


Purihin ang PANGINOON! 
Dapat na purihin ng lahat ng bansa, 
Siya ay purihin 
Ng lahat ng tao sa balat ng lupa.
Pagkat ang pag-ibig 
Na ukol sa ati’y dakila at wagas, 
At ang katapatan niya’y walang wakas.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Panginoon, kayong lahat ng bansa.

Umupo


Pagbasa ng Salita ng Diyos
2 Pedro 1:10-11


Mga kapatid, yamang kayo’y tinawag at hinirang ng Diyos, 
magpakatatag kayo sa kalagayang ito upang huwag kayong 
manlupaypay. Sa ganitong paraan, kayo’y maluwag na papapasukin 
sa walang hanggang kaharian ng ating PANGINOON at 
Tagapagligtas na si Hesukristo.
Tugunan


Ako’y humihibik sa iyo, Panginoon, sapagkat ikaw ang aking 
kanlungan.


 — Ako’y humihibik sa iyo, Panginoon, sapagkat ikaw ang 
aking kanlungan.


Ikaw lamang ang nais ko sa daigdig ng mga buhay,
 — sapagkat ikaw ang aking kanlungan.


Papuri sa Ama, at sa Anak at sa Espiritu Santo.
 — Ako’y humihibik sa iyo, Panginoon, sapagkat ikaw ang 
aking kanlungan.


Tumayo


Papuring Awit ni Zacarias
Antipona


Panginoon, iyong bigyang-liwanag ang mga nasa kadiliman at nasa 
lilim ng kamatayan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.

Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, iyong bigyang-liwanag ang mga nasa kadiliman at nasa 
lilim ng kamatayan.


Pangkalahatang Panalangin


Magpuri tayo kay Kristo. Pinili niyang maging kaisa natin sa 
lahat ng bagay, upang maging matapat at maawaing Paring 
tagapamagitan sa Ama. Dumalangin tayo sa kanya:


 — Panginoon, bahaginan mo kami ng yaman ng 
iyongpagmamahal.


Panginoong Liwanag ng Katarungan, niliwanagan mo kami noong 







www.ebreviary.com 9


kami’y binyagan, 
ang araw na ito’y sa iyo namin iniaalay.


 — Panginoon, bahaginan mo kami ng yaman ng 
iyongpagmamahal.


Sa bawat sandali ng maghapong ito, ikaw’y aming papupurihan, 
at dadakilain ka ng aming mga asal.


 — Panginoon, bahaginan mo kami ng yaman ng 
iyongpagmamahal.


Naging masunurin sa iyong salita si Maria, na iyong ina, 
gabayan ang buhay naming sumang-ayon rin sa iyong salita.


 — Panginoon, bahaginan mo kami ng yaman ng 
iyongpagmamahal.


Laganap sa aming buhay ang mga bagay na lumilipas, ituon ang 
aming mga puso sa bagay na makalangit, 
upang sa pamamagitan ng pananampalataya, pag-asa at 
pagmamahalan, masilayan namin ang kaluwalhatian mo.


 — Panginoon, bahaginan mo kami ng yaman ng 
iyongpagmamahal.


Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.

Pangwakas na Panalangin


Ama, 
iligtas kami sa dilim ng kamatayan. 
Ang liwanag nawa ng iyong pagkabuhay 
ang manahan sa aming mga puso 
na siyang magdadala sa amin sa walang-hanggang buhay. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Nang ang Diyos ay lumalang, nilikha n’ya ang tao 
Na kanyang kalarawan, may laya at talino, 
Dahil sa pag-ibig n’ya, mula nang sanggol tayo, 
Tayo’y may kalayaan, ayon sa kanyang piano.
Sa tao’y iniwanan ang layunin ng buhay 
Na naging kahihiyan, nang sala ay dumatal, 
Tao laban sa kapwa, isip ay karahasan. 
D’yos na ang nagsumamo, ngunit ayaw pakinggan.
Dumating ang panahon, ang D’yos na ang kumilos, 
Isinugo ang Kristo, upang sala’y matubos. 
Ngayon ay may pag-asa, sa PANGINOONG Hesus, 
Tayo ay sasagana, kung sa kanya’y susunod.
Umupo o tumayo


Mga Antipona at Salmo
Antipona 1


Ang Panginoong ating Diyos ay dakila, at higit sa alinmang diyus-
diyosang naglipana.


Salmo 135


(Papuri sa mga dakilang bagay na ipinagkakaloob ng Maykapal)


I


Purihin ang PANGINOON! 
Ngalan niya ay purihin noong kanyang mga lingkod, 
Ng lahat ng lingkod niyang sa templo ay pumapasok, 
Upang doon manambahan sa banal na bahay ng Diyos.

Ang PANGINOON ay papurihan pagkat siya ay mabuti, 
Ang taglay n’yang kabaitan ay marapat sa papuri. 
Siya rin nga ang humirang kay Jacob na kanyang lingkod, 
Ang Israel nama’y bansang hinirang n’ya at kinupkop.
Aking batid na ang PANGINOON ay ang Diyos na dakila, 
Higit siya sa alinmang diyus-diyosang naglipana; 
Ang anumang hangad niya sa langit man o sa lupa, 
At kahit sa karagatan, kung anumang kanyang nasa, 
Ginaganap niya ito, sa sariling pagkukusa.
Nilikha n’ya yaong ulap na laganap sa daigdig, 
Maging bagyong malalakas na may kidlat na mabilis; 
Sa kanya rin nagmumula yaong hanging umiihip.
Pinuksa n’ya sa Egipto yaong anak na panganay, 
Maging tao’t maging hayop ang panganay ay namatay. 
Nagpamalas siya roon ng gawang kahanga-hanga, 
Upang kanyang pagdusahin si Farao’t kanyang bansa.
Marami rin naman siyang winasak na mga bansa, 
At maraming mga haring pawang bantog ang pinuksa. 
Yaong haring Amorreo na si Sehon ang pangalan, 
At ang haring ang ngala’y Og, isang haring taga-Basan, 
At iba pang mga hari na pinuksa sa Canaan. 
Ang lupain nila roon ay kinuha at sinamsam, 
Ibinigay sa Israel, ang bayang kanyang hirang.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang Panginoong ating Diyos ay dakila, at higit sa alinmang diyus-
diyosang naglipana.
Antipona 2


Sambahayan ng Israel, dakilain ang Panginoon! Awitan siya ng 
papuri pagkat siya’y maawain.


II


Ikaw, PANGINOON, kikilanling PANGINOON na siyang 

Diyos, 
Ang lahat ng nilikha mo ay hindi ka malilimot. 
Ikaw nama’y mahahabag sa lahat ng iyong lingkod, 
Ang alipin ay lalaya sa kanilang pagkagapos.
Ang Diyos ng mga bansa’y ginawa sa pilak-ginto, 
Mga kamay nitong tao ang humugis at bumuo. 
Oo’t mayro’n silang bibig, hindi naman maibuka, 
Mga mata’y mayroon din, hindi naman makakita;
Mayroon din silang tainga, ngunit hindi makarinig, 
Hindi sila humihinga, salatin man yaong bibig. 
Ang gumawa sa kanila, at lahat nang nagtiwala, 
Matutulad sa idolong sila na rin ang lumikha!
Ang PANGINOON ay papurihan, purihin s’ya ng Israel, 
Maging kayong saserdote sa Diyos ay magpuri din. 
Ang PANGINOON ay papurihan, kayong lahat na Levita, 
Lahat kayong natatakot ay magpuring sama-sama.
Ang Diyos na nasa Sion ay sambahin at purihin, Ang 
PANGINOON ay papurihan, sa templo sa Jerusalem.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sambahayan ng Israel, dakilain ang Panginoon! Awitan siya ng 
papuri pagkat siya’y maawain.
Antipona 3


Lahat ng bansa ay lalapit at sasamba sa iyo, O Panginoon.
Awit: Pahayag 15:3-4


(Awit ng Pagsamba)


PANGINOONG Diyos na Makapangyarihan sa lahat, 
Dakila at kahanga-hanga ang iyong mga gawa! 
O Hari ng mga bansa, 
Matuwid at totoo ang iyong mga daan! 
Sino ang hindi matatakot sa iyo, PANGINOON? 
Sino ang tatangging magpahayag ng iyong kadakilaan?

Ikaw lamang ang banal! 
Lahat ng mga bansa ay lalapit at sasamba sa iyo, 
Sapagkat nakita ng lahat ang matuwid mong mga gawa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Lahat ng bansa ay lalapit at sasamba sa iyo, O Panginoon.
Umupo


Pagbasa ng Salita ng Diyos
Santiago 1:2-8


Mga kapatid, magalak kayo kapag kayo’y dumaranas ng iba’t ibang 
pagsubok, sapagkat alam ninyo na lalong magiging matatag ang 
inyong pananampalataya matapos ninyong pagtagumpayan ang 
mga pagsubok na iyan. At dapat kayong magpakatatag hanggang 
wakas upang kayo’y maging ganap at walang pagkukulang. Ngunit 
kung kulang ng karunungan ang sinuman sa inyo, humingi siya sa 
Diyos at siya’y bibigyan; sapagkat ang Diyos ay saganang magbigay 
at di nanunumbat. Subalit ang humihingi’y dapat manalig at 
huwag mag-alinlangan; sapagkat ang nag-aalinlangan ay parang 
alon sa dagat na itinataboy ng hangin kahit saan. Huwag umasang 
tatanggap ng anuman mula sa PANGINOON ang taong pabagu-
bago ang isip at di alam kung ano ang talagang ibig.
Tugunan


Inibig tayo ni Kristo at nilinis tayo sa ating kasalanan, sa 
pamamagitan ng kanyang dugo.


 — Inibig tayo ni Kristo at nilinis tayo sa ating kasalanan, sa 
pamamagitan ng kanyang dugo.


Hinirang niya tayo upang maging bansa ng mga hari at pari,
 — sa pamamagitan ng kanyang dugo.


Papuri sa Ama, at sa Anak at sa Espiritu Santo.
 — Inibig tayo ni Kristo at nilinis tayo sa ating kasalanan, sa 
pamamagitan ng kanyang dugo.

Tumayo


Papuring Awit ni Maria
Antipona


Tinulungan ng Panginoon ang kanyang mga lingkod bilang 
pagtupad sa pangako niyang awa.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Tinulungan ng Panginoon ang kanyang mga lingkod bilang 
pagtupad sa pangako niyang awa.

Pangkalahatang Panalangin


Ibinigay ng Ama ang Panginoong Hesus hanggang kamatayan 
para sa ating mga kasalanan, at upang tayo’y mabilang na matuwid, 
siya’y muling binuhay. Dumalangin tayo: 
gawaran mo kami ng patawad at kapayapaan.


 — Mahabag ka sa iyong bayan, Panginoon.
Dinggin ang aming dalangin at kami’y iligtas habang inaamin ang 
aming mga kasalanan, 
gawaran mo kami ng patawad at kapayapaan.


 — Mahabag ka sa iyong bayan, Panginoon.
Winika ng iyong Apostol, “Kung dumami man ang kasalanan, lalo 
namang sumagana ang biyaya ng Diyos,” 
patawarin mo ang aming pagtalikod.


 — Mahabag ka sa iyong bayan, Panginoon.
Panginoon, kami’y nagkasala, nguni’t kinikilala rin namin ang 
iyong walang hanggang pagkamaawain, 
sa pagbabalik-loob, kami ay akayin.


 — Mahabag ka sa iyong bayan, Panginoon.
Iligtas ang iyong bayang mula sa kanilang kasalanan, O Diyos, 
gawin silang sa iyo’y maging kalugud-lugod.


 — Mahabag ka sa iyong bayan, Panginoon.
Binuksan mo ang paraiso sa magnanakaw na sumasampalataya sa 
iyo, 
huwag mong isara ang pintuan ng langit sa mga yumao.


 — Mahabag ka sa iyong bayan, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 

At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
si Kristong iyong Anak 
ang naging katumbas ng aming kaligtasan 
ayon sa iyong kalooban. 
Makiisa nawa kami sa kanyang paghihirap 
upang maranasan namin ang kapangyarihan 
ng kanyang muling pagkabuhay. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina, ang Panginoon ay pasalamatan dahil ang kanyang dakilang 
pag-ibig ay walang hanggan.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Panalangin sa Umaga
Awit


D’yos Anak-naging tao, pinasa’y aming pasan, 
Bigat ng kasalanan, hanggang krus mabayubay, 
Heto kaming ’yong lingkod, sa iyo’y naglalaan, 
Di lamang ng salita, pati puso ay alay.
Paningi’y liwanagan, tanglawan ng ’yong ilaw, 
Kahit lalim o taas, aming maunawaan, 
Awa mo’y ipadama, dinggin ang aming dasal, 
Hirap ay pagaanin, bigyang-tatag ang buhay.
Kami ay tinawag mo, na ikaw’y paglingkuran, 
Sa bata’t matatanda, makita’y ’yong larawan, 
Ihatid sa kanila’y pag-asa’t kalusugan, 
Uunlad kaming lahat, payapang mabubuhay.

Umupo o tumayo


Mga Antipona at Salmo
Antipona 1


Tanging ikaw lamang, Panginoon, ang binigyang-lungkot ng aking 
kasalanan; mahabag ka sa akin.


Salmo 51


(O Diyos, maawa ka sa akin)


Ako’y kaawaan, O mahal kong Diyos, 
Sang-ayon sa iyong kagandahang-loob; 
Mga kasalanan ko’y iyong pawiin, 
Ayon din sa iyong pag-ibig sa akin! 
Linisin mo sana ang aking karumhan 
At ipatawad mo yaring kasalanan!
Ang pagsalansang ko ay kinikilala, 
Laging nasa isip ko at alaala. 
Sa iyo lang ako nagkasalang tunay, 
At ang nagawa ko’y di mo nagustuhan;
Kaya may matuwid ka na ako’y hatulan, 
Marapat na ako’y iyong parusahan. 
Ako’y masama na buhat nang iluwal, 
Makasalanan na nang ako’y isilang.
Nais mo sa aki’y isang pusong tapat; 
Puspusin mo ako ng dunong mong wagas. 
Ako ay linisin, sala ko’y hugasan 
At ako’y puputi nang walang kapantay.
Sa galak at tuwa ako ay puspusin; 
At muling babalik ang galak sa akin. 
Ang kasalanan ko’y iyo nang limutin, 
Lahat kong nagawang masama’y pawiin.
Isang pusong tapat sa aki’y likhain, 
Bigyan mo, O Diyos, ng bagong damdamin. 
Sa iyong harapa’y h’wag akong alisin; 
Ang Espiritu mo ang papaghariin.

Ang galak na dulot ng ’yong pagliligtas, 
Ibalik at ako ay gawin mong tapat. 
Kung magkagayon na, aking tuturuang 
Sa iyo lumapit ang makasalanan.
Ingatan mo ako, Diyos kong Manunubos, 
Ang pagliligtas mo’y galak kong ibabantog. 
Turuan mo akong makapagsalita, 
At pupurihin ka sa gitna ng madla.
Hindi mo na nais ang mga panghandog; 
Sa haing sinunog di ka nalulugod. 
Ang handog ko, O Diyos, na karapat-dapat 
Ay ang pakumbaba’t pusong mapagtapat.
Iyong kahabagan, O Diyos, ang Sion; 
Yaong Jerusalem ay muling ibangon. 
At kung magkagayon, ang handog na haing 
Dala sa dambana, torong susunugin, 
Malugod na ito’y iyong tatanggapin.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Tanging ikaw lamang, Panginoon, ang binigyang-lungkot ng aking 
kasalanan; mahabag ka sa akin.
Antipona 2


Talos naming tunay ang aming kasamaan, Panginoon, sapagkat 
kaming lahat ay nagkasala sa iyo.


Awit: Jeremias 14:17-21


(Ang pagsisisi ng mga tao sa digmaan at taggutom)


Araw-gabi’y hindi na ako titigil ng pag-iyak; 
Sapagkat malalim ang sugat ng aking bayan 
Sila’y malubhang nasaktan.
Pag lumabas ako sa parang, 
Nakikita ko ang mga nasawi sa digmaan; 
Pag ako’y pumunta sa mga bayan, 

Naroon naman ang mga taong namamatay ng gutom. 
Patuloy sa paggala ang mga propeta at mga saserdote, 
Subalit hindi nila alam kung ano ang kanilang ginagawa.
PANGINOON, lubusan mo na bang itinakwil ang Juda? 
Napoot ka ba sa mga taga-Sion? 
Bakit ganito kalubha ang parusa sa amin 
Anupat wala na kaming pag-asang gumaling?
Ang hanap nami’y kapayapaan ngunit nabigo kami; 
Inasam naming gumaling ngunit katatakutan ang dumating. 
PANGINOON, kinikilala namin ang aming kasamaan
At ang pagtataksil ng aming mga magulang 
Kaming lahat ay nagkasala sa iyo.
Huwag mo kaming itakwil, alang-alang sa iyong pangalan; 
Huwag mong itulot na mapahiya ang Jerusalem, 
Ang kinalalagyan ng marangal mong luklukan. 
Alalahanin mo ang iyong tipan; 
Huwag mo sana itong sirain.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Talos naming tunay ang aming kasamaan, Panginoon, sapagkat 
kaming lahat ay nagkasala sa iyo.
Antipona 3


Ang Panginoon ay Diyos, tayo ang kanyang bayan, ang kawang 
kanyang pinapastulan.


Salmo 100


(Ang masayang awit ng mga pumapasok sa Templo ng Diyos)


Umawit sa kagalakan ang lahat ng mga bansa! 
Ang PANGINOON ay papurihan, paglingkuran siyang kusa; 
Lumapit sa harap niya at umawit na may tuwa!
O ang PANGINOON ang ating Diyos! 
Ito’y dapat na malaman, 
Tayo’y kanya, kanyang lahat, tayong lahat na nilalang; 

Lahat tayo’y bayan niya, kabilang sa kanyang kawan.
Pumasok sa kanyang templo na ang puso’y nagdiriwang, 
Umaawit nagpupuri sa loob ng dakong banal; 
Purihin ang ngalan niya at siya’y pasalamatan!
Mabuti ang PANGINOON, pag-ibig niya’y walang hanggan, 
Siya’y Diyos na mabuti’t laging tapat kailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang Panginoon ay Diyos, tayo ang kanyang bayan, ang kawang 
kanyang pinapastulan.
Umupo


Pagbasa ng Salita ng Diyos
2 Corinto 12:7b-10


Ngunit para hindi ko ipagyabang ang kamanghamanghang 
pahayag ng Diyos sa akin, ako’y binigyan ng isang kapansanan sa 
katawan na nagsisilbing pamalo ni Satanas upang huwag akong 
magpalalo. Tatlong beses kong idinalangin sa PANGINOON 
na alisin ito, ngunit ganito ang kanyang sagot, “Ang tulong ko’y 
sapat sa lahat ng pangangailangan mo; lalong nahahayag ang 
aking kapangyarihan kung ikaw ay mahina.” Kaya’t buong galak 
na ipagmamapuri ko ang aking kahinaan upang palakasin ako 
ng kapangyarihan ni Kristo. Dahil kay Kristo, walang halaga sa 
akin kung ako ma’y mahina, kutyain, pahirapan, usigin, at magtiis. 
Sapagkat kung kailan ako mahina, saka naman ako malakas.
Tugunan


Sa pagdating ng umaga, kaawaan mo ako.
 — Sa pagdating ng umaga, kaawaan mo ako.


Ituro sa akin ang dapat kong tahaking daan,
 — kaawaan mo ako.


Papuri sa Ama, at sa Anak at sa Espiritu Santo.

 — Sa pagdating ng umaga, kaawaan mo ako.
Tumayo


Papuring Awit ni Zacarias
Antipona


Nilingap ng Diyos at pinalaya ang kanyang bayan.
Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.

Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nilingap ng Diyos at pinalaya ang kanyang bayan.


Pangkalahatang Panalangin


Sa pagdulog natin kay Kristo, na isinilang at namatay at muling 
nabuhay para sa kanyang bayan, dumalangin tayo:


 — Panginoon, iligtas mo ang mga tinubos ng iyong dugo.
Pinagpala ka Hesus, Manunubos ng sangkatauhan, hindi mo 
tinalikdang magbata ng hirap at kamatayan, 
upang tubusin kami ng iyong dugong banal.


 — Panginoon, iligtas mo ang mga tinubos ng iyong dugo.
Ipinangako mong pagkakalooban kami ng tubig ng buhay, ang 
bukal ng buhay na walang hanggan, 
panahanin ang iyong Espiritu sa buong sangkatauhan.


 — Panginoon, iligtas mo ang mga tinubos ng iyong dugo.
Isinusugo mo ang mga alagad upang sa lahat ng bansa’y 
maipangaral ang Mabuting Balita, 
tulungan sila na mapalaganap ang tagumpay ng krus mong 
mapagpala.


 — Panginoon, iligtas mo ang mga tinubos ng iyong dugo.
Pinagkalooban mo ng pakikibahagi sa iyong Krus ang mga 
maysakit at nahihirapan, 
gawaran mo sila ng tiyaga at kalakasan.


 — Panginoon, iligtas mo ang mga tinubos ng iyong dugo.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 

Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
magbukang-liwayway sa aming buhay 
ang iyo nawang kaningningan 
upang kami’y tumahak sa liwanag ng iyong batas 
kasama mo bilang aming sinusundang gabay. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Sa pangalan ni Hesus, lahat maninikluhod; 
Dila’y magpapahayag, siya ay ating Diyos. 
At niloob ng Ama, sa simula’t simula 
Ang tawaging siyang “POON”, Mapanlikhang Salita.
Sa kanyang katauhan, siya ay nagtagumpay; 
Sa lahat ng nilikha, siya ang kaganapan, 
Sa luklukan ng Diyos, ay kaluwalhatian 
At sa piling ng Ama, likas ang kaganapan.
Sa ating mga puso, ay iluklok natin s’ya; 
Sa atin ay manahan, ang kapangyarihan n’ya; 
Siya’y magbabalik, na may dangal ng Ama; 
Lagi s’yang pupurihin, sa kanya ay sasamba.
Umupo o tumayo


Mga Antipona at Salmo
Antipona 1


Ipanalangin ang kapayapaan ng Jerusalem.
Salmo 122


(Ang Banal na Lungsod ng Jerusalem)


Ako ay nagalak, sa sabing ganito: 
“Sa bahay ng PANGINOON ay pumasok tayo!” 
Sama-sama kami matapos sapitin, 
Ang pintuang-lungsod nitong Jerusalem. 
Yaong Jerusalem, kay ganda ng anyo, 
Maganda ang ayos nang muling matayo.

Dito umaahon ang lahat ng angkan, 
Lipi ni Israel upang manambahan. 
Ang hangad, ang PANGINOON ay pasalamatan, 
Pagkat ito’y utos na dapat gampanan. 
Doon din naroon ang mga hukuman 
At trono ng haring hahatol sa tanan.
Ang kapayapaan nitong Jerusalem, 
Sikaping sa PANGINOON yao’y idalangin: 
“Ang nangagmamahal sa iyo’y pagpalain. 
Pumayapa nawa ang banal na bayan, 
At ang palasyo mo ay maging tiwasay.”
Dahilan sa aking kasama’t katoto, 
Sa ’yo Jerusalem, ang sabi ko’y ito: 
“Ang kapayapaa’y laging sumaiyo.” 
Dahilan sa templo ng PANGINOONG ating Diyos, 
Ang aking dalangi’y umunlad kang lubos.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antiphon


Ipanalangin ang kapayapaan ng Jerusalem.
Antipona 2


Mula sa umagang pagbabantay hanggang gabi, ako’y naghintay 
nang buong tiwala sa Panginoon.


Salmo 130


(Panaghoy mula sa paghihirap)


Sa gitna ng paghihirap, tinawag ko’y PANGINOON. 
Kaya, PANGINOON, ako’y dinggin pagkat ako’y tumataghoy, 
Dinggin mo ang pagtawag ko’t paghingi ng iyong tulong.
Kung ikaw ay may talaan nitong aming kasalanan, 
Lahat kami ay tatanggap ng hatol mong nakalaan. 
Ngunit iyong pinatawad, kasalanan ay nilimot, 
Pinatawad mo nga kami upang sa ’yo ay matakot. 
Sabik akong naghihintay sa tulong mo, PANGINOON, 

Pagkat ako’y may tiwala sa pangako mong pagtulong. 
Yaring aking pananabik, PANGINOON, ay higit pa 
Sa serenong naghihintay ng pagsapit ng umaga.
Magtiwala ka, Israel, magtiwala sa iyong Diyos, 
Matatag at di kukupas ang pag-ibig niyang dulot, 
Lagi siyang nahahandang sa sinuman ay tumubos. 
Ililigtas ang Israel, yaong kanyang mga hirang, 
Ililigtas niya sila sa kanilang kasalanan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Mula sa umagang pagbabantay hanggang gabi, ako’y naghintay 
nang buong tiwala sa Panginoon.
Antipona 3


Ang lahat nawa ng nilalang na nasa langit at sa lupa ay manikluhod 
sa pangalan ni Hesus.


Awit: Filipos 2:6-11


(Si Kristo, ang Banal na Lingkod ng Diyos)


Bagama’t siya’y Diyos, hindi nagpilit si Hesus 
Na manatiling kapantay ng Diyos,
Bagkus hinubad niya ang lahat ng katangian ng pagka-Diyos. 
Nagkatawang-tao at namuhay na isang alipin.
Nang maging tao siya’y nagpakababa 
At naging masunurin hanggang kamatayan, 
Oo, hanggang kamatayan sa krus.
Kaya naman, siya’y itinampok ng Diyos, 
At binigyan ng pangalang higit sa lahat ng pangalan.
Anupa’t ang lahat ng nilalang na nasa langit, 
Nasa lupa, at nasa ilalim ng lupa, 
Ay maninikluhod at sasamba sa kanya. 
At ipahahayag ng lahat na si HESUKRISTO ANG 
   PANGINOON, 
Sa ikararangal ng Diyos Ama.

Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang lahat nawa ng nilalang na nasa langit at sa lupa ay manikluhod 
sa pangalan ni Hesus.
Umupo


Pagbasa ng Salita ng Diyos
2 Pedro 1:19-21


Kaya naman lalong tumibay ang aming paniniwala sa ipinahayag 
ng mga propeta. Makabubuting ito’y pag-ukulan ninyo ng 
pansin, sapagkat ang nakakatulad nito ay isang ilaw sa karimlan 
na tumatanglaw sa inyo hanggang sa mamanaag ang Araw ng 
PANGINOON at ang sinag ng tala sa umaga’y maglagos sa inyong 
puso. Higit sa lahat, tandaan ninyo na walang makapagpapaliwanag 
ng alinmang hula sa Kasulatan sa bisa ng kanyang sariling 
kakayahan. Sapagkat hindi nagbuhat sa kalooban ng tao ang hula 
ng mga propeta; ito’y galing sa Diyos at ipinahayag ng mga taong 
kinasihan ng Espiritu Santo.
Tugunan


Mula sa pagsikat hanggang sa paglubog na araw, purihin ang 
ngalan ng Panginoon.


 — Mula sa pagsikat hanggang sa paglubog na araw, purihin 
ang ngalan ng Panginoon.


Ang kadakilaan niya’y umaabot sa kabila ng mga papawirin,
 — purihin ang ngalan ng Panginoon.


Papuri sa Ama, at sa Anak at sa Espiritu Santo.
 — Mula sa pagsikat hanggang sa paglubog na araw, purihin 
ang ngalan ng Panginoon.

Tumayo


Papuring Awit ni Maria
Antipona


Babae, napakalaki ng iyong pananalig! Mangyayari ang hinihiling 
mo.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Babae, napakalaki ng iyong pananalig! Mangyayari ang hinihiling 
mo.

Pangkalahatang Panalangin


Nakatatagpo ng kasiyahan ang lahat ng sa Panginoo’y naghihintay, 
ngayon manalangin tayo sa kanya:


 — Kalingain kami, Panginoon, at iyong pakinggan.
Matapat na saksi at panganay mula sa mga patay, ikaw ang 
naghugas ng aming mga kasalanan sa pamamagitan ng iyong dugo, 
tulutan mong aming laging alalahanin ang mga dakilang gawa mo.


 — Kalingain kami, Panginoon, at iyong pakinggan.
Tinawag mo ang mga tao para maging tagapagpahayag ng iyong 
Mabuting Balita ng kaligtasan, 
patatagin mo sila at gawing matatapat na sugo ng iyong kaharian.


 — Kalingain kami, Panginoon, at iyong pakinggan.
Hari ng kapayapaan, ipadala mo ang iyong Espiritu sa mga 
namumuno rito sa lupa, 
ibaling mo ang kanilang mga mata sa mga naghihirap at mga 
dukha.


 — Kalingain kami, Panginoon, at iyong pakinggan.
Ipagtanggol at kalingain ang winawalang-bahala dahil sa lahi, 
kulay, antas sa lipunan, wika o pananampalataya, 
makapamuhay nawa sila batay sa kanilang karapatan at dangal na 
likas sa kanila.


 — Kalingain kami, Panginoon, at iyong pakinggan.
Makibahagi nawa sa iyong kasiyahan ang mga yumao sa iyong 
pagmamahal, 
kasama ni Maria na aming ina, at lahat ng iyong mga banal.


 — Kalingain kami, Panginoon, at iyong pakinggan.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 

Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
tulutan mong ikaw lamang ang mahalin namin  
nang higit sa lahat ng bagay. 
Matamo nawa namin ang kaligayahang inihanda mo  
na kahit isip nami’y hindi kayang matanto.  
Hinihiling namin ito sa pamamagitan ni Hesukristo  
kasama ang Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Salamat sa ating D’yos, sa biyayang kaloob, 
Sa tanim, mga ani, bungang nakabubusog. 
Sumisibol ang laki, habang tao ay tulog, 
Kailangan ng bukas, D’yos ay di lumilimot.
Sundin ang kalooban ng Diyos na dakila, 
Sa gampaning tumulong, kailangan ang kapwa, 
May pagkain ang gutom, kung mayro’ng maaawa, 
Kung lahat may pag-ibig, di lamang sa salita.
Sa D’yos ay pasalamat, sa kanyang kabutihan, 
Kaloob n’ya sa tao, ani ng kalikasan, 
Sa ati’y pinahayag, plano’t katotohanan, 
Na tayo’y mahal niya, sa lahat ng nilalang.
Umupo o tumayo


Mga Antipona at Salmo
Antipona 1


Nanikluhod ako sa ’yo, Panginoon, at ako’y pinagaling mo; 
pupurihin kita magpakailanman.


Salmo 30


(Pasasalamat sa pagkaligtas sa kamatayan)


O PANGINOON ko, 
Sa iyong ginawa, kita’y pinupuri’t ako’y iniligtas, 
Kaya ang kaaway ay di na nakuhang matuwa’t magalak.
Ako ay dumaing, 
At sa pagtawag ko, 

Tinulungan ako ng PANGINOONG aking Diyos, 
Pinagaling ako sa taglay kong sakit, ako ay ginamot. 
Mula sa libingang 
Daigdig ng patay, hinango mo ako at muling binuhay; 
Ako, na kasama nilang napabaon sa kailaliman.
Purihin ang PANGINOON, 
Siya ay awitan ng lahat ng tapat na mga hinirang. 
Iyong gunitain ang mga ginawa ng Diyos na Banal, 
Ang kanyang ginawa ay alalahanin at pasalamatan! 
Hindi nagtatagal 
Yaong kanyang galit, at ang kabutihan niya’y walang wakas. 
Ang abang may hapis at tigmak sa luha sa buong magdamag, 
Sa bukang-liwayway ay wala nang lungkot, kapalit ay galak.
Kaya’t sa nadamang 
Pagkalinga niya’y nagtiwala akong hindi maaano, 
At aking nawika sa aking sarili: 
“Kahit na kailan hindi matatalo.” 
Kay buti mo, PANGINOON! 
Ako’y iningatan sa kutang matibay na animo’y bundok, 
Subalit nang ikaw’y lumayo sa akin ako ay natakot.
Tinawag ko ikaw, 
At aking hiniling sa iyo, 
O PANGINOON, na ako’y tulungan. 
Anong kabutihan 
Ang maidudulot kung ako’y mamatay? 
Kung ako’y malibing, anong pakinabang ang iyong kakamtan? 
Magpupuri pa ba ang mga wala na, matapos pumanaw? 
Maihahayag ba ng mga patay na, ang ’yong kabutihan?
Kaya’t ako’y dinggin, 
Ikaw ay mahabag sa akin, O PANGINOON, ako ay pakinggan; 
Mahabag ka, PANGINOON! Ako ay dinggin mo at iyong 
tulungan. 
Iyong pinawi na, 
Itong aking lungkot, sumasayaw ako sa galak at tuwa! 
Nadama ko’y galak nang iyong hubarin ang aking panluksa. 
Di ko titigilan 

Yaring pagpupuri, di ako titigil sa aking pag-awit, 
Ang pasasalamat sa iyo, O PANGINOON, ay di mapapatid.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nanikluhod ako sa ’yo, Panginoon, at ako’y pinagaling mo; 
pupurihin kita magpakailanman.
Antipona 2


Siya na walang kasalanan sa mata ng Panginoon ang tunay na 
mapalad.


Salmo 32


(Mapalad silang pinatawad sa kanilang mga sala)


Mapalad ang tao na pinatawad na yaong kasalanan, 
At nalimot na rin ang kanyang nagawang mga pagsalansang; 
Mapalad ang taong sa harap ng PANGINOON ay di 
naparatangan 
Dahilan sa siya ay di nagkasala at hindi nanlinlang.
Noong hindi ko pa naipahahayag yaring kasalanan, 
Sa buong maghapon ako’y nananangis sa matinding lumbay; 
Sa araw at gabi, bigat ng kamay mo ang nararamdaman, 
Anupat wala nang nalalabi akong lakas sa katawan, 
Hamog ang kaparis na dagling natuyo sa sikat ng araw.
Ako ay lumapit sa iyong harapan at sala’y inamin, 
Ang aking ginawang mga pagsalansang di ko inilihim; 
Pinagpasiyahan kong ang lahat ng ito sa iyo’y idaing, 
At aking natamo ang iyong patawad sa sala kong angkin.
Ang lahat ng tapat, sa panahong gipit dapat manalangin, 
Upang bumugso man ang malaking baha’y di sila abutin. 
Kublihan ko’y ikaw, ikaw ang sasagip kung nababagabag, 
Aking aawitin ang pagkakalinga at ’yong pagliligtas.
Ang sabi ng PANGINOON, “Aking ituturo ang ’yong daraanan, 
Ako ang sa iyo’y magbibigay-payo, kita’y tuturuan.
H’wag kang tumulad sa iyong kabayo o sa iyong mola, 

Na para tumigil ay kailangan pang hatakin ang renda.” 
Mapaparusahan, tiyak magdurusa yaong masasama, 
Wagas na pag-ibig ang dulot ng PANGINOON sa nagtitiwala.
Lahat ng matuwid at tapat sa PANGINOON, magalak na lubos, 
Dahil sa natamo nilang kabutihang kaloob ng Diyos; 
Sumigaw sa galak ang lahat ng taong sa kanya’y sumunod!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Siya na walang kasalanan sa mata ng Panginoon ang tunay na 
mapalad.
Antipona 3


Ipinagkaloob ng Ama kay Kristo ang lahat ng kapangyarihan, 
karangalan at paghahari. Ang lahat ay tatalima sa kanya.


Awit: Pahayag 11:17-18; 12:10b-12a


(Ang hatol ng Diyos)


PANGINOONG Diyos na Makapangyarihan sa lahat, 
Diyos sa kasalukuyan, at sa nakaraan, 
Nagpapasalamat kami na ginamit mo 
Ang iyong walang hanggang kapangyarihan 
At nagpasimula ka nang maghari!
Nagngingitngit ang mga di kumikilala sa Diyos. 
Ngunit dumating na ang panahon ng iyong poot, 
Ang paghatol sa mga patay, 
At pagbibigay ng gantimpala sa mga propetang lingkod mo, 
At sa iyong mga hinirang, 
Sa lahat ng may takot sa iyo, dakila ma’t hamak. 
Panahon na upang lipulin mo ang mga nagpahirap sa sanlibutan.
Dumating na ang pagliligtas ng Diyos! 
Ipinamalas na niya ang kanyang kapangyarihan bilang Hari! 
Ipinamalas na ng Mesias ang kanyang karapatan! 
Pagkat pinalayas na sa langit ang umuusig araw at gabi sa mga 
kapatid natin.

Nagtagumpay sila laban sa diyablo 
Sa pamamagitan ng dugo ng Kordero 
At ng kanilang pagsaksi sa katotohanan; 
Hindi sila nanghinayang sa kanilang buhay. 
Kaya’t magalak kayo, kalangitan, 
At lahat ng naninirahan diyan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ipinagkaloob ng Ama kay Kristo ang lahat ng kapangyarihan, 
karangalan at paghahari. Ang lahat ay tatalima sa kanya.
Umupo


Pagbasa ng Salita ng Diyos
1 Pedro 1:6-9


Ito’y dapat ninyong ikagalak, bagama’t maaaring magdanas muna 
kayo ng iba’t ibang pagsubok sa loob ng maikling panahon. Ang 
ginto, na nasisira, ay pinararaan sa apoy upang malaman kung 
talagang dalisay. Gayon din naman, ang inyong pananampalataya, 
na higit kaysa ginto, ay pinararaan sa pagsubok upang malaman 
kung talagang tapat. Sa gayon, kayo’y papupurihan, dadakilain, 
at pararangalan sa Araw na mahayag si Hesukristo. Hindi ninyo 
siya nakita kailanman, ngunit siya’y inibig na ninyo. Hindi pa rin 
ninyo siya nakikita magpahanggang ngayon, ngunit nananalig na 
kayo sa kanya. Dahil dito’y nag-uumapaw na sa inyong puso ang 
kagalakang di kayang ilarawan sa salita. Sapagkat inaani na ninyo 
ang bunga ng inyong pananampalataya — ang inyong kaligtasan.
Tugunan


Binigyan tayo ng Panginoon ng pagkain, ang tinapay mula sa 
pinakamagandang trigo.


 — Binigyan tayo ng Panginoon ng pagkain, ang tinapay mula 
sa pinakamagandang trigo.


Para sa ikagagalak ng ating puso,
 — ang tinapay mula sa pinakamagandang trigo.

Papuri sa Ama, at sa Anak, at sa Espiritu Santo.
 — Binigyan tayo ng Panginoon ng pagkain, ang tinapay mula 
sa pinakamagandang trigo.


Tumayo


Papuring Awit ni Maria
Antipona


Ibinagsak ng Diyos ang mga hari mula sa kanilang trono, at itinaas 
ang mga nasa abang kalagayan.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Ibinagsak ng Diyos ang mga hari mula sa kanilang trono, at itinaas 
ang mga nasa abang kalagayan.


Pangkalahatang Panalangin


Ang pag-asa natin ay nasa Diyos, na nagbibigay sa atin ng tulong. 
Tumawag tayo sa kanya at wikain:


 — Panginoon, lingapin mo kaming iyong mga anak.
Panginoon, aming Diyos, gumawa ka ng walang hanggang tipan sa 
iyong sambayanan, 
ipaalala sa amin tuwina ang iyong wagas na kabutihan.


 — Panginoon, lingapin mo kaming iyong mga anak.
Tulutan mong umunlad tungo sa ganap na pag-ibig ang iyong mga 
ministrong hinirang, 
at panatilihing nagkakaisa ang iyong sambahayan sa buklod ng 
kapayapaan.


 — Panginoon, lingapin mo kaming iyong mga anak.
Samahan kami sa pagtatayo ng isang makataong pamayanan, 
sa pagtatayo nito, ang hirap namin ay huwag nawang masayang.


 — Panginoon, lingapin mo kaming iyong mga anak.
Sa iyong ubasan magpadala ka ng mga manggagawa, 
at papurihan ang iyong ngalan sa lahat ng mga bansa.


 — Panginoon, lingapin mo kaming iyong mga anak.
Tanggapin upang makapiling ng mga banal, ang mga yumaong 
mahal namin sa buhay, 
upang makihati kami sa kanilang kasiyahan balang araw.


 — Panginoon, lingapin mo kaming iyong mga anak.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 

Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
lagi mong dinudulutan ng mga bagong 
uliran sa kagitingan ang iyong sambayanan. 
Ipagkaloob mong sa diwa ng obispong si Alfonso Maria na 
nagmalasakit sa kapwa 
amang matapat na masunod ang kanyang mga yapak 
upang makamtan namin sa langit 
ang tinamo niyang gantimpala 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina, sambahin ang Diyos na may hawak ng buong daigdig sa 
kanyang mapanlikhang kamay.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Panalangin sa Umaga
Awit


Purihin mo, kalul’wa, Hari ng kalangitan, 
Tayo ay tinubos n’ya, hanggang sa kamatayan, 
Inako ang parusa’t dala’y kapatawaran, 
Purihin ang ating D’yos, alay ay kaligtasan.
Dakilain mo ang D’yos, na sa ’ti’y nagpapala, 
Siya ay mahinahon, kung magalit, di bigla. 
Sa ’ting mga anak n’ya, ay sagana ang awa, 
Purihin ang ating D’yos, tapat siya’t dakila.
Kayo ring mga anghel, sambahin ang ating Diyos, 
Mukha n’ya’y nasilayan, papurihan nang lubos, 
Kahit araw at buwan, sa kanya ay maglingkod, 
Magkaisa ang lahat, purihin ang ating Diyos!

Umupo o tumayo


Mga Antipona at Salmo
Antipona 1


Panginoon, malapit ka sa aming piling at ang mga tuntunin mo ay 
totoo.


Salmo 119:145-152


(Dalangin upang iligtas)


Buong pusong tumatawag itong iyong abang lingkod, 
Ako’y iyong dinggin, PANGINOON, at susundin ko ang utos. 
Tumatawag ako, PANGINOON, sa iyo ay dumaraing, 
Iligtas mo ako ngayo’t ang utos mo ang susundin.
Madilim pa, ang lingkod mo ay gising na’t tumatawag, 
Sa pangako mong iniwan, pag-asa ko’y nakalagak. 
Hindi ako makatulog, magdamag na laging gising, 
At ang aking binubulay ay ang bigay mong aralin.
Ako’y dinggin mo, O PANGINOON, ayon sa iyong pag-ibig, 
Iligtas mo ang buhay ko yamang ikaw ay matuwid. 
Palapit na nang palapit ang sa aki’y umuusig, 
Mga taong walang galang sa utos mong isinulit.
Ngunit ikaw, PANGINOON, ay malapit sa piling ko, 
Ang pangakong binitiwan mo sa akin ay totoo. 
Iang mga tuntunin mo’y matagal nang aking talos, 
Ang utos na ginawa mo’y walang hanggang mga utos.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, malapit ka sa aming piling at ang mga tuntunin mo ay 
totoo.
Antipona 2


Bahaginan mo ako ng karunungang mula sa Diyos at laging 
samahan ako sa aking ginagawa.

Awit: Karunungan  9:1-6, 9-11


(Panginoon, bigyan ako ng karunungan)


Diyos ng aking mga ninuno at mahabaging PANGINOON, 
Ikaw na lumikha ng lahat ng bagay 
Sa pamamagitan ng iyong salita, 
Sa iyong Karunungan, nilikha mo ang tao 
Upang maghari sa sangnilikha 
At pamahalaan ang daigdig nang may kabanalan at katuwiran, 
At pairalin ang katarungan nang may katapatan.
Bahaginan mo ako ng Karunungang nakaluklok sa tabi ng iyong 
trono, 
At ibilang mo ako sa iyong mga lingkod. 
Ako’y alipin mo, anak ng alipin mong babae, 
Isang taong mahina at madaling mamatay. 
Lubhang kakaunti ang pagkaunawa ko sa 
Kautusan at kung paano iyon paiiralin.
At kahit na ang isang tao ay maging ganap, 
Wala rin siyang magagawa 
Kung wala siyang karunungan na nagmumula sa iyo.
Sumasaiyo ang Karunungan 
At nalalaman niya ang iyong mga gawa, 
Sapagkat kaharap siya nang likhain mo ang daigdig. 
Alam niya kung ano ang iyong kinalulugdan, 
Kung ano ang mabuti at naaayon sa iyong mga utos.
Suguin mo siya mula sa kalangitan 
At mula sa luklukan ng iyong kaluwalhatian. 
Sa gayon, siya’y sasaakin 
At sasamahan ako sa aking ginagawa, 
At ituturo niya sa akin kung ano ang nakalulugod sa iyo.
Alam niya at nauunawaan ang lahat ng bagay, 
Papatnubayan niya ang lahat ng kilos ko, 
At iingatan ako sa pamamagitan ng kanyang kapangyarihan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Bahaginan mo ako ng karunungang mula sa Diyos at laging 
samahan ako sa aking ginagawa.
Antipona 3


Ang katapatan ng Panginoon sa kanyang pangako ay walang wakas.
Salmo 117


(Pagpupuri sa mapagmahal na awa ng Diyos)


Purihin ang PANGINOON! 
Dapat na purihin ng lahat ng bansa, 
Siya ay purihin 
Ng lahat ng tao sa balat ng lupa.
Pagkat ang pag-ibig 
Na ukol sa ati’y dakila at wagas, 
At ang katapatan niya’y walang wakas.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang katapatan ng Panginoon sa kanyang pangako ay walang wakas.
Umupo


Pagbasa ng Salita ng Diyos
Filipos 2:2-4, 14-16


Kung gayon, lubusin ninyo ang aking kagalakan maghari sa inyo 
ang pagkakasundo, mabuklod kayo ng iisang pag-ibig at maging 
isa kayo sa puso’t diwa. Huwag kayong gagawa ng anumang bagay 
dahil lamang sa hangad ninyong matanyag, bagkus magpakababa 
kayo at huwag ipalagay na kayo’y mabuti kaysa iba. Ipagmalasakit 
ninyo ang kapakanan ng iba, hindi lamang ang sa inyong sarili.
Gawin ninyo ang lahat ng bagay nang walang tutol at pagtatalo, 
upang kayo’y maging ulirang mga anak ng Diyos, malinis at walang 
kapintasan sa gitna ng mga taong liko at masasama. Sa gayon, 
magsisilbi kayong ilaw sa kanila, tulad ng talang nagniningning 
sa kalangitan, samantalang inihahatid ninyo sa kanila ang balita 

ng kaligtasan. Pagdating ni Kristo ay maipagmamalaki ko kayo 
sapagkat hindi nawalan ng kabuluhan ang aking pagpapagal.
Tugunan


Ako’y humihibik sa iyo, Panginoon, sapagkat ikaw ang aking 
kanlungan.


 — Ako’y humihibik sa iyo, Panginoon, sapagkat ikaw ang 
aking kanlungan.


Ikaw lamang ang nais ko sa daigdig ng mga buhay,
 — sapagkat ikaw ang aking kanlungan.


Papuri sa Ama, at sa Anak at sa Espiritu Santo.
 — Ako’y humihibik sa iyo, Panginoon, sapagkat ikaw ang 
aking kanlungan.


Tumayo


Papuring Awit ni Zacarias
Antipona


Panginoon, iyong bigyang-liwanag ang mga nasa kadiliman at nasa 
lilim ng kamatayan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 

Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, iyong bigyang-liwanag ang mga nasa kadiliman at nasa 
lilim ng kamatayan.


Pangkalahatang Panalangin


May tiwala tayong manalangin sa Ama. Niloob niyang ang Birheng 
Maria ay maging higit sa lahat ng nilalang sa langit at sa lupa:


 — Tunghayan ang Ina ng iyong Anak at dinggin ang aming 
dalangin.


Nagpapasalamat kami sa iyo, Amang maawain, sapagkat 
ipinagkaloob mo sa amin si Maria upang maging ina at uliran 
namin, 
sa kanyang pamamagitan, linisin mo ang puso namin.


 — Tunghayan ang Ina ng iyong Anak at dinggin ang aming 
dalangin.


Pinagpala mo si Maria na maging masunurin sa iyong salita at 
tapat sa paglilingkod sa iyo, 
sa kanyang pamamagitan, gawaran kami ng biyayang kaloob ng 

Espiritu Santo.
 — Tunghayan ang Ina ng iyong Anak at dinggin ang aming 
dalangin.


Pinatatag mo si Maria sa paanan ng krus at pinuno siya ng 
kagalakan sa muling pagkabuhay ng iyong Anak, 
sa kanyang pamamagitan, alisin ang aming pagdurusa at palakasin 
ang aming pag-asa.


 — Tunghayan ang Ina ng iyong Anak at dinggin ang aming 
dalangin.


Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
bukal at pinagmumulan ng aming kaligtasan, 
maipahayag nawa namin ang iyong kaluwalhatian 
sa bawat araw ng aming buhay, 
upang kami’y makaawit ng papuri sa iyo 
nang walang humpay sa kalangitan. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.

Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina, sambahin ang Panginoon, sapagkat siya ang ating Diyos.
 — Halina, sambahin ang Panginoon, sapagkat siya ang ating 
Diyos.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina, sambahin ang Panginoon, sapagkat siya ang ating 
Diyos.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina, sambahin ang Panginoon, sapagkat siya ang ating 
Diyos.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina, sambahin ang Panginoon, sapagkat siya ang ating 
Diyos.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 
Nang nasa Meriba, sa ilang ng Masa. 

Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina, sambahin ang Panginoon, sapagkat siya ang ating 
Diyos.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina, sambahin ang Panginoon, sapagkat siya ang ating 
Diyos.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina, sambahin ang Panginoon, sapagkat siya ang ating 
Diyos.


Panalangin sa Umaga
Awit


Pagdating ng umaga, ang lagi nating dasal 
Si Kristo’y dakilain, sa gawang nakaatang, 
Sa paglipas ng gabi, sa pagdating ng araw, 
Si Kristo’y dakilain, siya ay papurihan.
Umawit ng papuri, nang may tuwa at galak, 
Si Kristo’y dakilain, ng pusong lumiliyag, 
Mapapawi ang takot, mundo ay liliwanag, 
Si Kristo’y dakilain, ng bayang iniligtas.
Kahit lupa at dagat, maging ang kalangitan, 
Si Kristo’y dakilain, masayang aawitan, 
Mula sa kalaliman, hanggang kaitaasan, 
Si Kristo’y dakilain, siya ay papurihan.

Umupo o tumayo


Mga Antipona at Salmo
Antipona 1


Gumising ka’t tugtugin mo ang lira at alpa, at may galak na 
hintayin ang darating na umaga.


Salmo 57


(Pang-umagang panalangin ng nangangailangan)


Mahabag ka, O aking Diyos, ikaw sana ay mahabag; 
Sa ’yo ako lumalapit upang ako ay maligtas, 
Pagkat aking nasumpungan sa lilim ng iyong pakpak, 
Ligtas ako sa panganib hanggang ito ay lumipas.
Yaong aking tinatawag, ang Diyos sa kalangitan, 
Ang Diyos na nagdudulot ng lahat kong kailangan, 
Magmula sa kalangitan, diringgin ang aking hibik, 
Ang lahat ng kaaway ko’y lubos niyang magagahis;
Ang tapat n’yang pagmamahal at matatag na pag-ibig, 
Ihahayag ito ng Diyos, sa aki’y di ikakait.
Kasama ko’y mga leon, kapiling ko sa paghimlay, 
Mabangis na mga hayop na sisila sa sinuman; 
Parang sibat at palaso yaong ngipin nilang taglay, 
Matutulis yaong dila na animo’y mga sundang.
Ihayag mo sa itaas, O Diyos, ang kabantuga’t 
Dito naman sa daigdig ay ang iyong karangalan!
Nadarama ng sarili ay dusa’t pagkasiphayo; 
Pagkat hinuhuli ako’t nais nila ay masilo, 
Humukay ng isang bitag upang ako ay mabuslo, 
Ngunit sila ang nahulog sa bitag na itinayo.
Nahahanda ako, O Diyos, ako ngayon ay handa na, 
Purihin ka at awitan, ng awiting masisigla. 
Gumising ka, katawan ko, gumising ka, kaluluwa, 
Gumising ka’t tugtugin mo yaong lumang lira’t alpa; 
Tumugtog ka at hintayin ang liwayway ng umaga.
Sa gitna ng mga bansa kita’y pasasalamatan; 

PANGINOON, ikaw’y pupurihin sa gitna ng mga hirang. 
Pag-ibig mong walang maliw ay abot sa kalangitan, 
Nadarama sa itaas ang lubos mong katapatan. 
Ihayag mo sa itaas ang taglay mong kabantuga’t 
Dito naman sa daigdig ay ang iyong kaningningan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Gumising ka’t tugtugin mo ang lira at alpa, at may galak na 
hintayin ang darating na umaga.
Antipona 2


Ang bayan ko’y mananagana sa mga kaloob kong biyaya, wika ng 
Panginoon.


Awit: Jeremias 31:10-14


(Ang kagalakan ng isang bayang tinubos)


Mga bansa, pakinggan ninyo ang sabi ng PANGINOON, 
At ipahayag ninyo sa malalayong lupain: 
Pinangalat ko ang mga anak ni Israel, 
Ngunit sila’y muli kong titipunin at aalagaan, 
Gaya ng pagbabantay ng isang pastol sa kanyang mga tupa.
Sapagkat tinubos ng PANGINOON si Jacob, 
At pinalaya sa kapangyarihan ng kaaway 
Na lubhang makapangyarihan at malakas.
Aakyat silang nagsisigawan sa tuwa 
Patungo sa Bundok ng Sion, tigib ng kaligayahan 
Dahil sa mga pagpapala ng PANGINOON: 
Saganang trigo, bagong alak at langis, 
At maraming bakahan at kawan ng tupa. 
Matutulad sila sa isang halamanang dinidilig, 
Hindi na sila muling magdadalamhati.
Kung magkagayon, sasayaw sa katuwaan ang mga dalaga, 
Makikigalak pati mga binata’t matatanda; 
Ang kanilang dalamhati ay magiging tuwa, 

Papalitan ko ng kagalakan ang kanilang kalungkutan. 
Bubusugin ko ng pinakamainam na pagkain ang mga saserdote 
Mananagana ang buong bayan dahil sa kabutihang aking 
ipamamalas. 
Ito ang sabi ng PANGINOON.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang bayan ko’y mananagana sa mga kaloob kong biyaya, wika ng 
Panginoon.
Antipona 3


Dakila ang Panginoon at dapat siyang papurihan sa lungsod niyang 
banal.


Salmo 48


(Pasasalamat ng bayang tinubos)


Dakila ang PANGINOON, dapat papurihan. 
Sa lungsod ng Diyos, bundok niyang banal. 
Ang Bundok ng Sion, tahanan ng Diyos 
Ay dakong mataas na nakalulugod.
Bundok sa hilaga na galak ang dulot, 
Sa lahat ng bansa nitong sansinukob. 
Sa piling ng Diyos ligtas ang sinuman, 
Sa loob ng muog ng banal na bayan.
Itong mga hari ay nagtipun-tipon, 
Upang sumalakay sa Bundok ng Sion; 
Sila ay nagulat nang ito’y mamasdan, 
Pawang nagsitakas at nahintakutan.
Ang nakakatulad ng pangamba nila 
Ay ang pagluluwal ng butihing ina. 
Sa hanging amiha’y kanyang winawasak 
Ang naglalakihang barkong naglalayag.
Sa banal na lungsod ay aming namasid 
Ang kanyang ginawa na aming narinig; 

Ang Diyos na PANGINOONG Makapangyarihan, 
Siyang mag-iingat sa lungsod na banal, 
Iingatan niya magpakailanman.
Sa loob ng iyong templo, O Diyos, 
Aming nagunita pag-ibig mong lubos, 
Ikaw’y pinupuri ng lahat saanman, 
Sa buong daigdig ang dakila’y ikaw, 
At kung mamahala ay makatarungan.
Kayong taga-Sion, dapat na magalak! 
At ang buong Juda’y magdiwang na lahat, 
Dahilan sa PANGINOON sa hatol niyang tumpak.
Ang buong palibot ng Sion, lakarin, 
Ang lahat ng tore doon ay bilangin; 
Ang nakapaligid na pader pansinin, 
Mga muog nito’y iyong siyasatin.
Upang sa susunod na lahi’y isaysay, 
Na ang Diyos, ay Diyos natin kailanman, 
Sa buong panahon siya ang patnubay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Dakila ang Panginoon at dapat siyang papurihan sa lungsod niyang 
banal.
Umupo


Pagbasa ng Salita ng Diyos
Isaias 66:1-2


Ito ang salita ng PANGINOON: 
“Ang aking trono ay ang kalangitan, 
At itong daigdig ang aking tuntungan; 
Saan ka gagawa, paano mo gagawin ang aking Templo, 
Na aking tiraha’t pahingahang dako? 
Sa lahat ng bagay ang may likha’y ako 
Ako ang may-ari ng lahat ng ito. 

Ang uri ng tao na mahal sa akin at nakalulugod, 
Ay ang kahabag-habag at mababang-loob, 
Sa aking salita, siya ay may takot.”
Tugunan


Paghibik ko, Panginoon, iyo sanang pakinggan.
 — Paghibik ko, Panginoon, iyo sanang pakinggan.


Aking gagawin ang iyong kalooban,
 — Panginoon, iyo sanang pakinggan.


Papuri sa Ama, at sa Anak, at sa Espiritu Santo.
 — Paghibik ko, Panginoon, iyo sanang pakinggan.


Tumayo


Papuring Awit ni Zacarias
Antipona


Maglingkod tayo sa Panginoon nang may banal na pamumuhay, at 
ililigtas niya tayo sa ating mga kaaway.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 

At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Maglingkod tayo sa Panginoon nang may banal na pamumuhay, at 
ililigtas niya tayo sa ating mga kaaway.


Pangkalahatang Panalangin


Pinagkalooban tayo ng Panginoong Hesukristo ng isa pang bagong 
araw. Bilang tugon, pasalamatan natin siya at idalangin:


 — Panginoon, pagpalain kami upang mapalapit sa iyo.
Inialay mo ang iyong sarili bilang hain para sa aming kasalanan, 
tanggapin mo ang aming mga gawain ngayon at mga kahilingan.


 — Panginoon, pagpalain kami upang mapalapit sa iyo.
Dinulutan mo kami ng kasiyahan sa liwanag nitong bagong araw, 
manahan nawa sa aming mga puso ang kaliwanagan.


 — Panginoon, pagpalain kami upang mapalapit sa iyo.
Pagkalooban kami ng lakas na maging mahinahon sa mga kapwang 
aming makakadaupang-palad ngayon, 
at matularan ka namin, Panginoon.


 — Panginoon, pagpalain kami upang mapalapit sa iyo.

Imulat sa amin, Panginoon, ang iyong habag, 
at ang iyong lakas ang aming maging galak.


 — Panginoon, pagpalain kami upang mapalapit sa iyo.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
lagi mong dinudulutan ng mga bagong 
uliran sa kagitingan ang iyong sambayanan. 
Ipagkaloob mong sa diwa ng obispong si Alfonso Maria na 
nagmalasakit sa kapwa 
amang matapat na masunod ang kanyang mga yapak 
upang makamtan namin sa langit 
ang tinamo niyang gantimpala 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Banal na Pagmamahal, dakila ka sa lahat, 
Ligaya ka ng langit, sa lupa ay laganap. 
Sa aming mga tao, awa mo ay igawad, 
Pagpapalang sagana, amin nawang matanggap.
Sa iyo nanggagaling, lahat ng awa’t habag, 
Walang hanggang pag-ibig, Hesus ’yong ginaganap. 
Halina’t idulot mo ang biyayang tumatag, 
Upang manatili kang kasama hanggang wakas.
Dakilain ang Ama sa kanyang kapurihan 
Na kasama ng Anak, at Espiritung Banal, 
Di kayo mahahati, iisang Diyos lamang, 
Laging dadakilain at pasasalamatan.
Umupo o tumayo


Mga Antipona at Salmo
Antipona 1


Sa walang hanggang kaluwalhatian, bago pa man magbukang-
liwayway ang liwanag sa lupa, hinirang na kita.


Salmo 110:1-5, 7


(Ang Mesiyas, hari at pari)


Sinabi ng PANGINOON, 
Sa Hari ko’t PANGINOON, 
“Maupo ka sa kanan ko, 
Hanggang ang kaaway mo, 
Ay lubos na mapasuko, pagkat iyong matatalo.”

Magmula sa dakong Sion, 
Ay palalawakin niya ang lupaing iyong sakop; 
“At lahat ng kaaway mo’y 
Sakupin at pagharian,” gayon ang kanyang utos.
Sasamahan ka ng madla, 
Kung dumating ang panahong lusubin ka ng kaaway; 
Magmula sa mga bundok, 
Lalabas at sasamahan ka ng mga kabataan.
Ang PANGINOON ay may pangako 
Na ito’y tiyak mangyayari, ganito ang kanyang saysay: 
“Katulad ni Melquisedec, 
Gagawin kang saserdote, na hindi na wawakasan.”
Ang PANGINOON ay naroroong 
Nakaupo sa kanan mo, at pag siya ay nagalit, 
Ang lahat ng mga hari ay tiyak na malulupig.
Sa batis sa lansangan, 
Itong hari ay iinom, at sisigla ang katawan; 
Sa lakas na tataglayin, matatamo ang tagumpay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sa walang hanggang kaluwalhatian, bago pa man magbukang-
liwayway ang liwanag sa lupa, hinirang na kita.
Antipona 2


Mapalad ang mga nagugutom at nauuhaw sa kabanalan sapagkat 
bubusugin sila.


Salmo 112


(Ang kasiyahan ng taong matuwid)


Mapalad ang tao na may takot sa Diyos, 
Siyang sumusunod nang buong alindog. 
Ang kanyang lipi’y magiging dakila, 
Pati mga angkan ay pinagpapala.
Magiging sagana sa kanyang tahanan 

Katarungan niya’y walang katapusan. 
Ang taong matuwid, may bait at habag, 
Kahit sa madilim taglay ay liwanag.
Ang mapagpautang nagiging mapalad, 
Kung sa hanapbuhay siya’y laging tapat. 
Hindi mabibigo ang taong matuwid, 
Di malilimutan kahit isang saglit.
Anumang balita’y hindi siya takot, 
Matatag ang puso’t may tiwala sa Diyos. 
Wala siyang takot hindi nangangamba, 
Alam na babagsak ang kaaway niya.
Mabait na lubha, lalo sa mahirap, 
Ang pagiging mat’wid ay di nagwawakas, 
Buong karangalan siyang itataas.
Kung makita ito ng mga masama, 
Lumalayas silang mabagsik ang mukha; 
Pagkat ang pag-asa’y lubos nang nawala.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Mapalad ang mga nagugutom at nauuhaw sa kabanalan sapagkat 
bubusugin sila.
Antipona 3


Purihin ang Diyos, kayong mga naglilingkod sa kanya, maging 
dakila at hamak.


Awit: Pahayag 19:1-7


(Ang kasal ng Kordero)


Purihin ang PANGINOON! 
Ang pagliligtas, ang karangalan, 
At ang kapangyarihan ay tanging sa Diyos! 
Matuwid at tama ang kanyang hatol!
Purihin ninyo ang ating Diyos, 
Kayong lahat na mga lingkod niya, 

Maging dakila at hamak, 
Kayong may banal na takot sa kanya!
Purihin ang PANGINOON! 
Sapagkat naghahari ang PANGINOON, 
Ang ating Diyos na makapangyarihan sa lahat! 
Dapat tayong magalak at magsaya.
Purihin natin ang kadakilaan niya 
Dahil sa nalalapit na kasal ng Kordero. 
Nakahanda na ang kasintahang babae. 
Purihin ang PANGINOON.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Diyos, kayong mga naglilingkod sa kanya, maging 
dakila at hamak.
Umupo


Pagbasa ng Salita ng Diyos
Hebreo 12:22-24


Ang nilapitan ninyo’y ang Bundok ng Sion at ang lungsod ng 
Diyos na buhay, ang Jerusalem sa langit, na kinaroroonan ng di-
mabilang na anghel. Lumapit kayo sa masayang pagkakatipon ng 
mga ibinilang na panganay na nakatala sa langit. Lumapit kayo sa 
Diyos na hukom ng lahat, at sa mga espiritu ng mga taong banal na 
naroon na sa dakong inilaan sa kanila ng Diyos. Lumapit kayo kay 
Hesus, ang tagapamagitan ng bagong tipan at sa dugong nabubo, 
na ang isinisigaw ay kaiba sa isinisigaw ng dugo ni Abel.
Tugunan


Dakila ang ating Panginoon, siya ay makapangyarihan.
 — Dakila ang ating Panginoon, siya ay makapangyarihan.


Walang kaparis ang kanyang karunungan,
 — siya ay makapangyarihan.


Papuri sa Ama, at sa Anak at sa Espiritu Santo.

 — Dakila ang ating Panginoon, siya ay makapangyarihan.
Tumayo


Papuring Awit ni Maria
Antipona


Naparito ako upang magdala ng apoy sa lupa at hangad kong 
mapagningas na ito agad.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Naparito ako upang magdala ng apoy sa lupa at hangad kong 
mapagningas na ito agad.

Pangkalahatang Panalangin


Manalangin tayo nang may galak sa Panginoon na siyang 
pinagmumulan ng lahat ng mabubuting bagay:


 — Panginoon, dinggin mo ang aming panalangin.
Ama at Panginoon ng lahat, isinugo mo ang iyong Anak sa lupa 
upang sa lahat ng dako’y luwalhatiin ang iyong ngalan, 
patatagin mo sa lahat ng bansa, ang pagiging saksi ng iyong 
Simbahan.


 — Panginoon, dinggin mo ang aming panalangin.
Tulutan kaming makasunod sa mga aral ng mga apostol na banal, 
at umayon sa katotohanang aming pinanaligan.


 — Panginoon, dinggin mo ang aming panalangin.
Tulad ng iyong pag-ibig sa mga bata, 
bigyan ng katarungan ang mga inaalimura.


 — Panginoon, dinggin mo ang aming panalangin.
Palayain ang mga sinisiil at bigyan ng paningin ang mga bulag, 
ibangon ang mga nalugmok at kalingain ang mga banyaga.


 — Panginoon, dinggin mo ang aming panalangin.
Tuparin ang iyong pangako sa mga nahimlay sa iyong kapayapaan, 
sa pamamagitan ng iyong Anak, gawaran sila ng muling 
pagkabuhay.


 — Panginoon, dinggin mo ang aming panalangin.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 

At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
tulutan mong ikaw lamang ang mahalin namin  
nang higit sa lahat ng bagay. 
Matamo nawa namin ang kaligayahang inihanda mo  
na kahit isip nami’y hindi kayang matanto.  
Hinihiling namin ito sa pamamagitan ni Hesukristo  
kasama ang Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Nang ang Diyos ay lumalang, nilikha n’ya ang tao 
Na kanyang kalarawan, may laya at talino, 
Dahil sa pag-ibig n’ya, mula nang sanggol tayo, 
Tayo’y may kalayaan, ayon sa kanyang piano.
Sa tao’y iniwanan ang layunin ng buhay 
Na naging kahihiyan, nang sala ay dumatal, 
Tao laban sa kapwa, isip ay karahasan. 
D’yos na ang nagsumamo, ngunit ayaw pakinggan.
Dumating ang panahon, ang D’yos na ang kumilos, 
Isinugo ang Kristo, upang sala’y matubos. 
Ngayon ay may pag-asa, sa PANGINOONG Hesus, 
Tayo ay sasagana, kung sa kanya’y susunod.
Umupo o tumayo


Mga Antipona at Salmo
Antipona 1


Panginoon, ipatong mo sa akin ang iyong mapagpagaling na kamay 
dahil ako’y makasalanan.


Salmo 41


(Panalangin ng isang maysakit)


Mapalad ang isang taong tumitingin sa mahirap, 
Ang PANGINOON ang tumutulong kung siya ay may bagabag. 
Buhay niya’y iingatan, yamang siya ang may hawak, 
Sa kamay man ng kaaway, hindi siya masasadlak, 
At doon sa bayan niya’y ituturing na mapalad. 
Ang PANGINOON rin ang tutulong kung siya ay magkasakit, 

Ang nanghina niyang lakas ay ganap na ibabalik.
Ang pahayag ko sa PANGINOON, “Tunay akong nagkasala, 
Iyo akong pagalingin, sa akin ay mahabag ka!” 
Yaong mga kaaway ko, ang palaging binabadya, 
“Kailan ka mamamatay upang ikaw’y mawala na?” 
Yaong mga dumadalaw sa akin ay hindi tapat; 
Ang balitang masasama ang palaging sinasagap, 
At saan ma’y sinasabi upang ako ay mawasak.
Ang lahat ng namumuhi’y ang palagi ng usapan, 
Ako raw ay ubod sama, ang panabi sa bulungan. 
Ang sakit ko, sabi nila, ay wala nang kagamutan, 
Di na ako magbabangon sa banig ng karamdaman. 
Lubos akong nagtiwala sa tapat kong kaibigang 
Kasalo ko sa tuwina’t sa anuman ay karamay; 
Ngunit ngayon, lubos siyang naging taksil na kaaway.
Sa akin ay mahabag ka, PANGINOON, ako’y kaawaan; 
Ibalik mo ang lakas ko’t kaaway ko’y babalingan. 
Kung ikaw ay nalulugod, ganito ko malalaman, 
Sa aki’y di magwawagi kahit sino ang kaaway. 
Tulungan mo ako ngayon, yamang ako ay mabuti 
Sa piling mo ay patuloy na ingatan ang sarili. 
Purihin ang PANGINOON, itong Diyos ng Israel; 
Kailanman at saanman, siya’y ating pupurihin! Amen! Amen!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, ipatong mo sa akin ang iyong mapagpagaling na kamay 
dahil ako’y makasalanan.
Antipona 2


Nasa atin ang Diyos na Makapangyarihan, ang Diyos ni Jacob na 
ating kanlungan!

Salmo 46


(Ang D’yos ang ating kanlungan at lakas)


Ang Diyos ang lakas natin at kanlungan, 
At handang saklolo kung may kaguluhan; 
Di dapat matakot, mundo’y mayanig man, 
Kahit na sa dagat ang bundok mabuwal; 
Kahit na magngalit yaong karagatan, 
At ang mga burol mayanig, magimbal.
Nasa atin ang Diyos na Makapangyarihan, 
Ang Diyos ni Jacob na ating kanlungan.
May ilog ng galak sa bayan ng Diyos, 
Sa banal na templo’y ligaya ang dulot. 
Ang tahanang-lungsod ay di masisira; 
Ito ang tahanan ng Diyos na Dakila, 
Mula sa umaga ay kanyang alaga. 
Nangingilabot din bansa’t kaharian, 
Sa tinig ng Diyos lupa’y napaparam.
Nasa atin ang Diyos na Makapangyarihan, 
Ang Diyos ni Jacob na ating kanlungan.
Anuman ang kanyang ginawa sa lupa. 
Sapat nang pagmasdan at ikaw’y hahanga! 
Maging pagbabaka ay napatitigil, 
Sibat at palaso’y madaling sirain; 
Baluting sanggalang ay kayang tupukin! 
Sinasabi niya, “Ihinto ang labanan, 
Ako ang inyong Diyos, dapat na malaman 
Dito sa daigdig, sa alinmang bansa’y 
Ako ang tanging makapangyarihan.”
Nasa atin ang Diyos na Makapangyarihan, 
Ang Diyos ni Jacob na ating kanlungan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nasa atin ang Diyos na Makapangyarihan, ang Diyos ni Jacob na 

ating kanlungan!
Antipona 3


Lahat ng bansa ay lalapit at sasamba sa iyo, Panginoon.
Awit: Pahayag 15:3-4


(Awit ng Pagsamba)


PANGINOONG Diyos na Makapangyarihan sa lahat, 
Dakila at kahanga-hanga ang iyong mga gawa! 
O Hari ng mga bansa, 
Matuwid at totoo ang iyong mga daan! 
Sino ang hindi matatakot sa iyo, PANGINOON? 
Sino ang tatangging magpahayag ng iyong kadakilaan?
Ikaw lamang ang banal! 
Lahat ng mga bansa ay lalapit at sasamba sa iyo, 
Sapagkat nakita ng lahat ang matuwid mong mga gawa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Lahat ng bansa ay lalapit at sasamba sa iyo, Panginoon.
Umupo


Pagbasa ng Salita ng Diyos
Roma 15:1-6


Dapat pagtiisan nating malalakas ang mahihina sa 
pananampalataya, at huwag ang sariling kasiyahan lamang ang 
isipin. Bigyan natin ng kasiyahan ang ating kapwa kung ikabubuti 
niya, upang lumakas ang kanyang pananampalataya. Si Kristo man 
ay hindi naghangad ng sariling kasiyahan kundi, ayon sa nasusulat, 
“Sa pag-alipusta nila sa iyo, ako ang inalipusta.” Anumang nasa 
Kasulatan noon pang una ay nasulat sa ikatututo natin, sapagkat 
lumalakas ang ating loob at nagkakaroon ng pag-asa kapag 
binabasa natin ang mga aral na matatagpuan dito. Loobin nawa 
ng Diyos na nagpapatatag at nagpapalakas ng loob, na mamuhay 
kayong may pagkakaisa kay Kristo Hesus. Sa gayon, sama-sama 
kayong magpuri sa Diyos at Ama ng ating PANGINOONG 

Hesukristo.
Tugunan


Inibig tayo ni Kristo at nilinis tayo sa ating kasalanan, sa 
pamamagitan ng kanyang dugo.


 — Inibig tayo ni Kristo at nilinis tayo sa ating kasalanan, sa 
pamamagitan ng kanyang dugo.


Hinirang niya tayo upang maging bansa ng mga hari at pari,
 — sa pamamagitan ng kanyang dugo.


Papuri sa Ama, at sa Anak at sa Espiritu Santo.
 — Inibig tayo ni Kristo at nilinis tayo sa ating kasalanan, sa 
pamamagitan ng kanyang dugo.


Tumayo


Papuring Awit ni Maria
Antipona


Tinulungan ng Panginoon ang kanyang mga lingkod bilang 
pagtupad sa pangako niyang awa.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 

At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Tinulungan ng Panginoon ang kanyang mga lingkod bilang 
pagtupad sa pangako niyang awa.


Pangkalahatang Panalangin


Purihin ang Diyos na dumirinig sa panalangin ng nangangailangan, 
at binubusog ang mga nagugutom ng mabubuting bagay. 
Dumalangin tayo sa kanya nang buong tiwala:


 — Panginoon, ipadama sa amin ang iyong awa.
Maawaing Ama, inialay ni Hesus sa krus ang pinakaganap na hain. 
Ipinagdarasal namin ang lahat ng mga nagdurusang kaanib ng 
Simbahan.


 — Panginoon, ipadama sa amin ang iyong awa.
Palayain ang mga inaalipin at bigyan ng paningin ang mga bulag, 
kalingain ang mga balo at ulila.


 — Panginoon, ipadama sa amin ang iyong awa.
Damitan ang iyong bayan ng sanggalang na kaligtasan, 
at ipagtanggol mo laban sa pang-aakit ng kasamaan.


 — Panginoon, ipadama sa amin ang iyong awa.
Mapasaamin nawa ang iyong awa’t pakikipiling, Panginoon, sa oras 
ng kamatayan, 
maratnan nawa kaming matapat at lisanin ang mundong ito nang 
may kapayapaan.


 — Panginoon, ipadama sa amin ang iyong awa.

Akayin ang mga yumao sa liwanag ng iyong kaharian, 
upang masilayan ka magpakailanman.


 — Panginoon, ipadama sa amin ang iyong awa.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
tulungan mo kaming masundan ang halimbawa 
ng iyong Anak na naging mahinahon sa gitna ng dusa. 
Sa pakikiramay sa paghihirap na kanyang pinasan, 
makabahagi rin nawa kami sa kanyang kaluwalhatian. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina at sambahin ang Panginoon dahil tayo ang kanyang bayan, 
ang kawang kanyang pinapastulan.


 — Halina at sambahin ang Panginoon dahil tayo ang kanyang 
bayan, ang kawang kanyang pinapastulan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina at sambahin ang Panginoon dahil tayo ang kanyang 
bayan, ang kawang kanyang pinapastulan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina at sambahin ang Panginoon dahil tayo ang kanyang 
bayan, ang kawang kanyang pinapastulan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina at sambahin ang Panginoon dahil tayo ang kanyang 
bayan, ang kawang kanyang pinapastulan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 







www.ebreviary.com 3


Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina at sambahin ang Panginoon dahil tayo ang kanyang 
bayan, ang kawang kanyang pinapastulan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina at sambahin ang Panginoon dahil tayo ang kanyang 
bayan, ang kawang kanyang pinapastulan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina at sambahin ang Panginoon dahil tayo ang kanyang 
bayan, ang kawang kanyang pinapastulan.


Panalangin sa Umaga
Awit


Aawitin ng lahat, awit ng pagkabuhay, 
Na pumawi sa dusa’t dilim ng kamatayan. 
Panahon ay lilipas, ang D’yos lamang ang may alam, 
Ang tao’y magigising, bagong kapayapaan.
Biyayang kay dakila, di malirip na galak 
Ang Diyos ang nangako, si Kristo ang naghayag, 
Kaligtasan ay dulot, langit ang inilahad 
Ngayon ay naghihintay, sa mga iniligtas.
Buhay na walang hanggan, lahat ay nagdiriwang, 
Mga propeta’t banal, patriarka at paham, 
Bayang may pananalig, handog ay kalangitan 
Halina’t makiisa, sa piging ng Maykapal.

Umupo o tumayo


Mga Antipona at Salmo
Antipona 1


Purihin ang Panginoon pagkat hindi mabibigo ang kanyang 
kabutihan.


Salmo 118


(Awit ng Kagalakan para sa kaligtasan)


O pasalamatan 
Ang Diyos na PANGINOON, pagkat siya’y mabuti; 
Ang kanyang pag-ibig 
Ay napakatatag at mananatili.
Ang taga-Israel, 
Bayaang sabihi’t kanilang ihayag, 
“Ang pag-ibig ng Diyos, ay hindi kukupas.” 
Mga saserdote 
Ng Diyos na PANGINOON, bayaang magsaysay: 
“Ang pag-ibig ng Diyos, walang katapusan.”
Lahat ng may takot 
Sa PANGINOONG Diyos, dapat magpahayag, 
“Ang pag-ibig niya’y hindi magwawakas.” 
Nang ako’y magipit, 
Ang Diyos na PANGINOON ay aking tinawag; 
Sinagot n’ya ako’t kanyang iniligtas. 
Kung itong PANGINOON 
Ang aking kasama at laging kapiling, 
Walang pagkatakot sa aking darating. 
Ang PANGINOON ang siyang 
Sa aki’y tumutulong laban sa kaaway, 
Malulupig silang aking mamamasdan.
Mabuting di hamak, 
Na doon sa PANGINOON magtiwala ako, 
Kaysa panaligan yaong mga tao. 
Higit ngang mabuting 
Ang pagtitiwala’y sa PANGINOON ibigay, 

Kaysa pamunuan ang ating asahan.
Sa aking paligid 
Laging gumagala ang mga kaaway, 
Winasak ko sila 
At lakas ng PANGINOON ang naging patnubay, 
Kahit saang dako 
Ako naroroon ay nakapaligid, 
Winasak ko sila 
Sapagkat ang PANGINOON ay nasa aking panig. 
Ang katulad nila 
Ay mga bubuyog na sumasalakay; 
Dagliang nasunog, sa apoy nadarang; 
Winasak ko sila 
Sapagkat ang PANGINOON ang aking patnubay.
Sinalakay ako’t 
Halos magtagumpay ang mga kaaway, 
Dahilan sa PANGINOON, sila’y napipilan. 
Dahilan sa PANGINOON, 
Ako’y pinalakas, at ako’y tumatag; 
Siya, sa buhay ko, ang Tagapagligtas. 
Dinggin ang masayang 
Sigawan sa tolda ng mga hinirang:
“Ang PANGINOON ay siyang lakas na patnubay! 
Ang lakas ng PANGINOON 
Ang siyang nagdulot ng ating tagumpay, 
Sa pakikibaka sa ating kaaway.” 
Aking sinasabing 
Di ako papanaw, mabubuhay ako 
Upang isalaysay 
Ang gawa ng Diyos na PANGINOON ko. 
Pinagdusa ako 
At pinarusahan nang labis at labis, 
Ngunit ang buhay ko’y di niya pinatid.
Ang mga pintuan 
Ng banal na templo’y inyo ngayong buksan, 
Ako ay papasok, 

At itong PANGINOON ay papupurihan. 
Ito yaong pintong 
Pasukan ng PANGINOON, ang PANGINOONG Diyos; 
Tanging ang matuwid 
Ang pababayaang doo’y makapasok! 
Aking pinupuri 
Ikaw, O PANGINOON, yamang pinakinggan, 
Dininig mo ako’t pinapagtagumpay.
Ang batong natakwil 
Ng nangagtatayo ng tirahang-bahay, 
Sa lahat ng bato’y higit na mahusay. 
Ang lahat ng ito 
Ang nagpamalas ay ang Diyos na PANGINOON, 
Kung iyong mamasdan ay kawili-wili! 
O kahanga-hanga 
Ang araw na itong ang Diyos ang nagbigay, 
Tayo ay magalak, ating ipagdiwang!
Kami ay iligtas, 
Tubusin mo, PANGINOON, kami ay iligtas, 
At pagtagumpayin sa layuni’t hangad. 
Ang pumaparito 
Sa ngalan ng PANGINOON ay pagpapalain; 
Magmula sa templo, 
Mga pagpapala’y kanyang tatanggapin! 
Ang PANGINOON ang Diyos, 
Pagkabuti niya sa mga hinirang.
Tayo ay magtaglay 
Ng sanga ng kahoy, simulang magdiwang 
At tayo’y lumapit sa dambanang banal. 
Ikaw ay aking Diyos, 
Kaya naman ako’y nagpapasalamat; 
Ang pagkadakila mo ay ihahayag.
O pasalamatan 
Ang Diyos na PANGINOON, pagkat siya’y mabuti; 
Ang kanyang pag-ibig 
Ay napakatatag at mananatili.

Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Panginoon pagkat hindi mabibigo ang kanyang 
kabutihan.
Antipona 2


Purihin ninyo ang Panginoon, kayong lahat ng mga nilikha.
Awit: Daniel 3:53-57


(Purihin ang PANGINOON ng lahat ng nilikha)


Pinupuri ka namin, PANGINOON, Diyos ng aming mga ninuno; 
Karapat-dapat kang ipagdangal at dakilain magpakailanman.
Purihin ang iyong banal at maluwalhating pangalan, 
Nararapat purihin at ipagdangal magpakailanman.
Purihin ka sa iyong banal at maringal na tahanan; 
Lubhang karapat-dapat kang awitan at dakilain magpakailanman.
Mula sa iyong luklukan sa ibabaw ng mga kerubin, 
Nakikita ko ang kalaliman, ang daigdig ng mga patay. 
Karapat-dapat kang purihin at dakilain magpakailanman.
Purihin ka, na nakaluklok sa maringal mong trono, 
Karapat-dapat kang awitan at dakilain magpakailanman.
Purihin ka sa buong sangkalangitan; 
Karapat-dapat kang awitan at dakilain magpakailanman.
Purihin ninyo ang PANGINOON, kayong lahat na mga nilikha, 
Awitan siya ng papuri at dakilain magpakailanman.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ninyo ang Panginoon, kayong lahat ng mga nilikha.
Antipona 3


Purihin ang Diyos ng lahat ng nilalang.

Salmo 150


(Purihin ang Panginoon)


Purihin ang PANGINOON! 
Sa banal na templo, ang Diyos ay awitan, 
Purihin sa langit ang lakas na taglay; 
Siya ay purihin sa kanyang ginawa, 
Siya ay purihin, sapagkat dakila.
Purihin sa tugtog ng mga trumpeta, 
Awitan sa saliw ng alpa at lira! 
Sa tugtog ng tambol, magsayaw, purihin, 
Mga alpa’t plauta, lahat ay tugtugin!
Ang Diyos ay purihin sa tugtog ng pompiyang, 
Sa lakas ng tugtog siya’y papurihan; 
Purihin ang PANGINOON ng mga nilalang! 
Purihin ang PANGINOON!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Diyos ng lahat ng nilalang.
Umupo


Pagbasa ng Salita ng Diyos
2 Timoteo 2:8, 11-13


Alalahanin mo si Hesukristo, ang nagmula sa angkan ni David at 
ang muling nabuhay. Ito ang Mabuting Balitang ipinangangaral ko. 
Narito ang kasabihang mapananaligan:
“Kapag tayo’y namatay na kalakip ni Hesukristo, 
Walang salang mabubuhay na kasama niya tayo; 
Kung tayo man ay magtiis ng hirap sa mundong ito, 
Maghahari naman tayong kapiling ng ating Kristo; 
Kapag siya’y itinakwil sa harapan ng mga tao 
Pagdating ng takdang araw, itatakwil niya tayo. 
Kung tayo ma’y hindi tapat, si Kristo ay tapat pa rin 
Sapagkat ang sa kanya ay hindi niya itatakwil.”

Tugunan


Pinasasalamatan ka namin, O Diyos, habang ang ngalan mo’y 
aming tinatawag.


 — Pinasasalamatan ka namin, O Diyos, habang ang ngalan 
mo’y aming tinatawag.


Ipinagbubunyi namin ang iyong kadakilaan,
 — habang ang ngalan mo’y aming tinatawag.


Papuri sa Ama, at sa Anak at sa Espiritu Santo.
 — Pinasasalamatan ka namin, O Diyos, habang ang ngalan 
mo’y aming tinatawag.


Tumayo


Papuring Awit ni Zacarias
Antipona


Ako ang pagkaing nagbibigay-buhay na bumaba mula sa langit. 
Mabubuhay kailanman ang sinumang kumain nito.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 

At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ako ang pagkaing nagbibigay-buhay na bumaba mula sa langit. 
Mabubuhay kailanman ang sinumang kumain nito.


Pangkalahatang Panalangin


Buksan ang inyong mga puso upang purihin ang Diyos na 
makapangyarihan at mabuti, sapagkat minamahal niya tayo at 
natatalos niya ang ating mga pangangailangan:


 — Kami’y nagpupuri at nagtitiwala sa iyo, Panginoon.
Dinadakila ka namin, makapangyarihang Diyos at Hari ng 
sangnilikha, sapagkat kami’y tinawag mo noong makasalanan pa 
kami, 
upang kilalanin iyong katotohanan at maglingkod sa iyong 
kamahalan.


 — Kami’y nagpupuri at nagtitiwala sa iyo, Panginoon.
O Diyos, binuksan mo sa amin ang pintuan ng iyong habag, 
huwag mo kaming hayaang mawalay sa landas ng buhay.


 — Kami’y nagpupuri at nagtitiwala sa iyo, Panginoon.
Sa pagdiriwang namin ng pagkabuhay ng iyong minamahal na 

Anak, 
tulungan kaming gamitin ang craw na ito nang may galak.


 — Kami’y nagpupuri at nagtitiwala sa iyo, Panginoon.
Gawaran ang iyong sambayanan, Panginoon, ng diwa ng pagtanaw 
ng utang na loob, 
upang mapasalamatan ka sa lahat ng iyong mga kaloob.


 — Kami’y nagpupuri at nagtitiwala sa iyo, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
tulutan mong ikaw lamang ang mahalin namin  
nang higit sa lahat ng bagay. 
Matamo nawa namin ang kaligayahang inihanda mo  
na kahit isip nami’y hindi kayang matanto.  
Hinihiling namin ito sa pamamagitan ni Hesukristo  
kasama ang Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.

 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina, ang Panginoon ay pasalamatan dahil ang kanyang dakilang 
pag-ibig ay walang hanggan.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina, ang Panginoon ay pasalamatan dahil ang kanyang 
dakilang pag-ibig ay walang hanggan.


Panalangin sa Umaga
Awit


D’yos Anak-naging tao, pinasa’y aming pasan, 
Bigat ng kasalanan, hanggang krus mabayubay, 
Heto kaming ’yong lingkod, sa iyo’y naglalaan, 
Di lamang ng salita, pati puso ay alay.
Paningi’y liwanagan, tanglawan ng ’yong ilaw, 
Kahit lalim o taas, aming maunawaan, 
Awa mo’y ipadama, dinggin ang aming dasal, 
Hirap ay pagaanin, bigyang-tatag ang buhay.
Kami ay tinawag mo, na ikaw’y paglingkuran, 
Sa bata’t matatanda, makita’y ’yong larawan, 
Ihatid sa kanila’y pag-asa’t kalusugan, 
Uunlad kaming lahat, payapang mabubuhay.







Ika-2 ng Agosto, 20244


Umupo o tumayo


Mga Antipona at Salmo
Antipona 1


Sa ’yong altar, Panginoon, tatanggapin ang tunay na hain.
Salmo 51


(O Diyos, maawa ka sa akin)


Ako’y kaawaan, O mahal kong Diyos, 
Sang-ayon sa iyong kagandahang-loob; 
Mga kasalanan ko’y iyong pawiin, 
Ayon din sa iyong pag-ibig sa akin! 
Linisin mo sana ang aking karumhan 
At ipatawad mo yaring kasalanan!
Ang pagsalansang ko ay kinikilala, 
Laging nasa isip ko at alaala. 
Sa iyo lang ako nagkasalang tunay, 
At ang nagawa ko’y di mo nagustuhan;
Kaya may matuwid ka na ako’y hatulan, 
Marapat na ako’y iyong parusahan. 
Ako’y masama na buhat nang iluwal, 
Makasalanan na nang ako’y isilang.
Nais mo sa aki’y isang pusong tapat; 
Puspusin mo ako ng dunong mong wagas. 
Ako ay linisin, sala ko’y hugasan 
At ako’y puputi nang walang kapantay.
Sa galak at tuwa ako ay puspusin; 
At muling babalik ang galak sa akin. 
Ang kasalanan ko’y iyo nang limutin, 
Lahat kong nagawang masama’y pawiin.
Isang pusong tapat sa aki’y likhain, 
Bigyan mo, O Diyos, ng bagong damdamin. 
Sa iyong harapa’y h’wag akong alisin; 
Ang Espiritu mo ang papaghariin.
Ang galak na dulot ng ’yong pagliligtas, 

Ibalik at ako ay gawin mong tapat. 
Kung magkagayon na, aking tuturuang 
Sa iyo lumapit ang makasalanan.
Ingatan mo ako, Diyos kong Manunubos, 
Ang pagliligtas mo’y galak kong ibabantog. 
Turuan mo akong makapagsalita, 
At pupurihin ka sa gitna ng madla.
Hindi mo na nais ang mga panghandog; 
Sa haing sinunog di ka nalulugod. 
Ang handog ko, O Diyos, na karapat-dapat 
Ay ang pakumbaba’t pusong mapagtapat.
Iyong kahabagan, O Diyos, ang Sion; 
Yaong Jerusalem ay muling ibangon. 
At kung magkagayon, ang handog na haing 
Dala sa dambana, torong susunugin, 
Malugod na ito’y iyong tatanggapin.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sa ’yong altar, Panginoon, tatanggapin ang tunay na hain.
Antipona 2


Ang lahi ng Israel ay magtatagumpay; matatamo nila ang 
kadakilaan.


Awit: Isaias 45:15-25


(Ang mga tao sa lahat ng bansa ay magiging alagad ng Panginoon)


Ang Diyos ng Israel, 
Ang Tagapagligtas ng kanyang bayan, 
Ay mahiwagang hindi kayang unawain. 
Lahat ng gumagawa ng diyus-diyusan 
Ay hahamakin at mapapahiya.
Ngunit ang Israel ay iyong ililigtas, 
Ang tagumpay nila ay sa habang panahon 
At kailanma’y hindi mapapahiya.

Ang PANGINOON, ang Diyos, ang lumikha ng kalangitan, 
Siya rin ang lumikha ng daigdig, 
Ginawa niya itong matatag at ito’y mananatili, 
Ginawa niya iyong mainam na tirahan.
Siya ang may sabing “Akong PANGINOON lamang 
Ang Diyos at wala nang iba pa. 
Lahat ng salita ko’y sinasabi nang hayagan, 
Isa man sa layunin ko’y hindi inililihim. 
Hindi ko pinahirapan ang Israel 
Sa paghanap sa akin. 
Sinasabi kong lahat ang katotohanan 
At inihahayag kung ano ang tama.”
Sinabi ng PANGINOON, “Halikayong lahat na mga natitirang 
buhay mula sa lahat ng bansa: 
Kayong mga mangmang 
Na nagpapasan ng mga idolong kahoy 
At dumadalangin sa mga diyos 
Na hindi makapagliligtas.
Humarap kayo sa paglilitis. 
Ipagtanggol ninyo ang inyong panig. 
Magsanggunian kayo. 
Sino ang makahuhula ng mga bagay na magaganap? 
Hindi ba akong PANGINOON, 
Ang Diyos na nagliligtas sa kanyang bayan? 
Walang ibang Diyos maliban sa akin.
Lumapit kayong lahat sa akin 
At kayo ay maliligtas, 
Kayong mga tao sa buong daigdig. 
Walang ibang Diyos maliban sa akin.
Ako ay tapat sa aking pangako at di magbabago, 
At tutuparin ko ang aking mga pangako: 
‘Lahat ng tao ay luluhod sa aking harapan, 
At mangangakong sila’y magtatapat sa akin!’ 
“Sasabihin nila, tanging nasa PANGINOON 
Ang kapangyarihan at pagtatagumpay,

At mapapahiya sinumang sa kanya’y lalaban. 
Ngunit ang lahi 
Ng bansang Israel ay magtatagumpay, 
Matatamo nila ang kadakilaan.”
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang lahi ng Israel ay magtatagumpay; matatamo nila ang 
kadakilaan.
Antipona 3


Lumapit tayo sa harap ng Diyos; umawit sa kagalakan.
Salmo 100


(Ang masayang awit ng mga pumapasok sa Templo ng Diyos)


Umawit sa kagalakan ang lahat ng mga bansa! 
Ang PANGINOON ay papurihan, paglingkuran siyang kusa; 
Lumapit sa harap niya at umawit na may tuwa!
O ang PANGINOON ang ating Diyos! 
Ito’y dapat na malaman, 
Tayo’y kanya, kanyang lahat, tayong lahat na nilalang; 
Lahat tayo’y bayan niya, kabilang sa kanyang kawan.
Pumasok sa kanyang templo na ang puso’y nagdiriwang, 
Umaawit nagpupuri sa loob ng dakong banal; 
Purihin ang ngalan niya at siya’y pasalamatan!
Mabuti ang PANGINOON, pag-ibig niya’y walang hanggan, 
Siya’y Diyos na mabuti’t laging tapat kailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Lumapit tayo sa harap ng Diyos; umawit sa kagalakan.

Umupo


Pagbasa ng Salita ng Diyos
Efeso 4:29-32


Huwag kayong gumamit ng masamang pananalita; sikaping 
lagi na ang pangungusap ninyo’y yaong makabubuti at angkop 
sa pagkakataon upang pakinabangan ng makaririnig. At huwag 
ninyong dulutan ng pighati ang Espiritu Santo, sapagkat ito 
ang tatak ng Diyos sa inyo, ang katibayan ng inyong katubusan 
pagdating ng takdang araw. Alisin na ninyo ang lahat ng sama ng 
loob, galit at poot; huwag na kayong mambubulyaw, manlalait, at 
mananakit ng damdamin ng kapwa. Sa halip, maging mabait kayo 
at maawain sa isa’t isa, at magpatawaran, tulad ng pagpapatawad sa 
inyo ng Diyos sa pamamagitan ni Kristo.
Tugunan


Sa pagdating ng umaga, ako ay kaawaan.
 — Sa pagdating ng umaga, ako ay kaawaan.


Ituro sa akin ang dapat kong tahaking daan,
 — ako ay kaawaan.


Papuri sa Ama, at sa Anak at sa Espiritu Santo.
 — Sa pagdating ng umaga, ako ay kaawaan.


Tumayo


Papuring Awit ni Zacarias
Antipona


Nilingap ng Diyos at pinalaya ang kanyang bayan.
Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.

Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Nilingap ng Diyos at pinalaya ang kanyang bayan.


Pangkalahatang Panalangin


Sa pamamagitan ng kanyang krus, naghatid ng kaligtasan ang 
Panginoong Hesus sa sangkatauhan. Dinadakila natin siya at may 
pananalig tayong dumalangin sa kanya:


 — Panginoon, ibuhos sa amin ang iyong awa.
Kristo, papag-alabin sa amin ang init ng iyong liwanag, 
at huwag mapahamak sa anumang masama.


 — Panginoon, ibuhos sa amin ang iyong awa.

Bantayan ang aming mga iniisip, salita at asal 
at gawin itong kaaya-aya sa iyong paningin sa araw na ito.


 — Panginoon, ibuhos sa amin ang iyong awa.
Huwag ituon ang iyong pansin sa aming kasalanan, 
linisin mo kami sa aming pagkukulang.


 — Panginoon, ibuhos sa amin ang iyong awa.
Sa iyong pagkamatay sa krus at muling pagkabuhay, 
pagkalooban kami ng kasiyahang dulot ng Espiritung Banal.


 — Panginoon, ibuhos sa amin ang iyong awa.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
ginapi mo ang dilim ng kamangmangan 
sa pamamagitan ng liwanag ng iyong Salita. 
Palakasin sa aming puso 
ang pananampalatayang kaloob mo, 
at huwag hayaang ang anumang tukso 
ay pumawi sa init ng pag-ibig 
na sa ami’y pinagningas mo. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.

 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Ngayon at naglaho na, liwanag ng umaga, 
Pumapasok ang dilim, gabi ay narito na, 
Sa paglubog ng araw, pag-asa’y nakikita 
Na may bukang-liwayway, at may dulot na saya.
Ang araw na sisikat, sa pagdating ng bukas, 
Tulad ng Poong Hesus, busilak ang liwanag, 
Sa gabi ng pagpanaw, ang kalangitang hanap, 
Nawa’y mapasaatin, buhay na walang wakas.
Kagaya noong una, patuloy ang paglikha, 
Lahat ay binabago, kay Kristo’y pinagpala, 
Kadilima’y lilipas, makikita ng madla, 
Isang Diyos-Ama, Anak, at Espiritung Dakila.
Umupo o tumayo


Mga Antipona at Salmo
Antipona 1


Pasalamatan ang Panginoon pagkat ang kanyang pag-ibig ay 
pangwalang hanggan.


Salmo 136


(Awit ng Pagicabuhay)


I


O pasalamatan ang Diyos na PANGINOON pagkat s’ya’y mabuti, 
Ang kanyang pag-ibig ay pangwalang-hanggan at mananatili. 
Pinakadakilang Diyos ng mga diyos ay pasalamatan, 
Ang pag-ibig niya ay mananatili at pangwalang-hanggan. 
Makapangyarihang higit kaninuman itong PANGINOON, 

Ang kanyang pag-ibig ay mamamalaging panghabang-panahon.
Dakilang himala at kababalaghan, 
Tanging siya lamang ang makagagawa, 
Pagkat ang pag-ibig niya’y walang hanggan. 
Sa kanyang talino ay kanyang ginawa yaong mga langit, 
Pagkat walang hanggan at hindi kukupas ang kanyang pag-ibig. 
Nilikha ang lupa at pati ang tubig nitong kalaliman, 
Ang pag-ibig niya ay mananatili at pangwalang-hanggan.
Siya ang lumikha, siya ang gumawa, ng araw at buwan, 
Ang pag-ibig niya ay di kumukupas at pangwalanghanggan. 
Nilikha ang araw upang s’yang tumanglaw sa buong maghapon, 
Ang kanyang pag-ibig ay mananatiling panghabangpanahon. 
Ang buwa’t bituin ay kanyang nilikhang pananglaw kung gabi, 
Ang kanyang pag-ibig ay pangwalang-hanggan at mananatili.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Pasalamatan ang Panginoon pagkat ang kanyang pag-ibig ay 
pangwalang hanggan.
Antipona 2


Dakila at kahanga-hanga ang iyong mga gawa, Panginoong Diyos 
na Makapangyarihan.


II


Ang mga panganay ng mga Egipcio ay kanyang pinatay, 
Ang kanyang pag-ibig ay di kumukupas at pangwalang-hanggan. 
Ang nasa Egiptong mga Israelita, siya ang naglabas, 
Ang kanyang pag-ibig ay mananatili at hindi kukupas. 
Ang ginamit niya’y mga kamay niyang makapangyarihan, 
Ginawa n’ya ito pagkat ang pag-ibig niya’y walang hanggan.
Ang Dagat ng Tambo ay kanyang hinati, at natuyong tunay, 
Ang kanyang pag-ibig ay hindi kukupas at pangwalang-hanggan. 
Ang pinili niyang bayan ng Israel ay doon dumaan, 
Ang pag-ibig niya ay hindi kukupas at pangwalang-hanggan. 
Ang hari’t Faraon at ang hukbo nito ay kanyang nilunod, 

Ang pag-ibig niya ay pangwalang-hanggan, hindi matatapos.
Nang mailabas na’y siya ang kasama habang nasa ilang, 
Ang kanyang pag-ibig ay mananatili at pangwalang-hanggan. 
Pinagpapatay n’ya yaong mga haring may kapangyarihan, 
Ang pag-ibig niya ay mananatili at pangwalang-hanggan. 
Maging mga haring bantog noong una ay kanyang pinatay, 
Ang kanyang pag-ibig ay hindi kukupas at pangwalang-hanggan.
Siya ang pumatay sa haring Amorreo, ang haring si Sehon, 
Ang kanyang pag-ibig ay mananatili sa habang panahon. 
S’ya rin ang pumatay sa bantog na si Og, ang hari ng Basan, 
Ang kanyang pag-ibig ay hindi kukupas at pangwalang-hanggan.
Ang lupain nila’y ipinamahagi sa kanyang hinirang, 
Ang pag-ibig ng Diyos ay mananatili at pangwalang-hanggan. 
Ipinamahagi niya sa Israel, kanyang mga lingkod, 
Hindi kumukupas at mananatili ang pag-ibig ng Diyos. 
Nang tayo’y malupig ng mga kaaway, di niya nilimot, 
Ang kanyang pag-ibig ay mananatili at di matatapos.
Nang tayo’y masakop ng mga kaaway, pinalaya tayo, 
Ang kanyang pag-ibig ay mananatili, hindi magbabago. 
Lahat ng pagkain ng tao at hayop, siya’ng nagbibigay, 
Ang kanyang pag-ibig ay hindi kukupas at pangwalang-hanggan. 
Ang Diyos nitong langit ay dapat purihin at pasalamatan, 
Ang pag-ibig niya’y hindi magbabago at pangwalang-hanggan!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Dakila at kahanga-hanga ang iyong mga gawa, Panginoong Diyos 
na Makapangyarihan.
Antipona 3


Ipinanukala ng Diyos na sa takdang panahon ay pag-isahin kay 
Kristo ang lahat ng bagay.


Awit: Efeso 1:3-10


Magpasalamat tayo sa Diyos 

At Ama ng ating PANGINOONG Hesukristo! 
Pinagkalooban niya tayo 
Ng lahat ng pagpapalang espirituwal 
Dahil sa ating pakikipag-isa kay Kristo.
At sa atin ngang pakikipag-isang ito; 
Hinirang na niya tayo bago pa nilikha ang sanlibutan 
Upang maging banal at walang kapintasan sa harapan niya.
Dahil sa pag-ibig ng Diyos, 
Tayo’y kanyang itinalaga upang maging mga anak niya 
Sa pamamagitan ni Hesukristo.
Iyan ang kanyang layunin at kalooban. 
Purihin natin siya 
Dahil sa kanyang kahanga-hangang pagkalinga sa atin 
Sa pamamagitan ng kanyang minamahal na Anak!
Tinubos tayo ni Kristo sa pamamagitan ng kanyang kamatayan 
At sa gayo’y pinatawad na ang ating mga kasalanan. 
Gayon kadakila ang pag-ibig na ipinadama niya sa atin.
Binigyan niya tayo ng karunungan at kabatiran 
Upang lubos nating maunawaan 
Ang kanyang lihim na panukala na isasakatuparan 
Sa pamamagitan ni Kristo pagdating ng takdang panahon.
Ang panukalang ito ay pag-isahin kay Kristo 
Ang lahat ng nasa langit at nasa lupa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ipinanukala ng Diyos na sa takdang panahon ay pag-isahin kay 
Kristo ang lahat ng bagay.
Umupo


Pagbasa ng Salita ng Diyos
1 Tesalonica 3:12-13


Palaguin nawa at pag-alabin ng Panginoon ang inyong pag-ibig sa 

isa’t isa at sa lahat ng tao, tulad ng pag-ibig namin sa inyo. Kung ito 
ang mangyayari, palalakasin niya ang inyong loob. Sa gayon, kayo’y 
mananatiling banal at walang kapintasan sa harapan ng ating Diyos 
at Ama hanggang sa muling pagdating ng ating Panginoon Hesus, 
kasama ang mga hinirang niya.
Tugunan


Dinggin ang aming dalangin, Panginoon, na inihahain sa iyo.
 — Dinggin ang aming dalangin, Panginoon, na inihahain sa 
iyo.


Tulad ng nasusunog na insenso sa harapan mo,
 — na inihahain sa iyo.


Papuri sa Ama, at sa Anak at sa Espiritu Santo.
 — Dinggin ang aming dalangin, Panginoon, na inihahain sa 
iyo.


Tumayo


Papuring Awit ni Maria
Antipona


Ang puso ko’y magpupuri sa kadakilaan ng Panginoon habang 
panahon.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 

Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang puso ko’y magpupuri sa kadakilaan ng Panginoon habang 
panahon.


Pangkalahatang Panalangin


Hindi pinababayaan ni Hesus ang mga umaasa sa kanya. Kaya’t 
buong kababaang-loob tayong tumawag sa kanya:


 — Panginoon nami’t aming Diyos, dinggin mo kami.
Kristong aming liwanag, tanglawan mo ng iyong liwanag ang iyong 
Simbahan, 
upang ito’y maging mabisang sakramento sa lahat ng bansa ng 
iyong pagmamahal.


 — Panginoon nami’t aming Diyos, dinggin mo kami.
Tunghayan ang mga pari at mga naglilingkod sa iyong Simbahan, 
upang pagkatapos na sila’y mangaral sa iba, maging tapat sila sa 
paglilingkod sa iyo.


 — Panginoon nami’t aming Diyos, dinggin mo kami.
Sa pamamagitan ng iyong dugo, pinagkalooban mo ng kapayapaan 
ang sanlibutan, 
alisin ang kasalanan ng tunggalian, ang parusa ng digmaan.


 — Panginoon nami’t aming Diyos, dinggin mo kami.
Panginoon, tulungan ang mga mag-asawa upang sumagana sa 

iyong biyaya, 
tulutang sila’y maging mabisang tanda ng misteryo ng iyong 
Simbahan.


 — Panginoon nami’t aming Diyos, dinggin mo kami.
Sa iyong awa, patawarin ang mga kasalanan ng mga yumao, 
upang makapiling nila ang mga santo.


 — Panginoon nami’t aming Diyos, dinggin mo kami.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Panginoong Hesus, 
makapiling ka nawa sa pagdating ng takipsilim 
at maging aming kasama sa paglalakbay namin 
upang mag-alab ang aming puso 
nang may bagong pag-asa. 
Tulungan kaming makilala 
ang iyong pakikipiling sa amin 
sa pagbabasa namin ng Banal na Kasulatan, 
at sa aming paghahati-hati ng tinapay, 
Ikaw na nabubuhay kasama ng Ama 
at ng Espiritu Santo magpasawalang hanggan.


 — Amen.

Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Sa pangalan ni Hesus, lahat maninikluhod; 
Dila’y magpapahayag, siya ay ating Diyos. 
At niloob ng Ama, sa simula’t simula 
Ang tawaging siyang “POON”, Mapanlikhang Salita.
Sa kanyang katauhan, siya ay nagtagumpay; 
Sa lahat ng nilikha, siya ang kaganapan, 
Sa luklukan ng Diyos, ay kaluwalhatian 
At sa piling ng Ama, likas ang kaganapan.
Sa ating mga puso, ay iluklok natin s’ya; 
Sa atin ay manahan, ang kapangyarihan n’ya; 
Siya’y magbabalik, na may dangal ng Ama; 
Lagi s’yang pupurihin, sa kanya ay sasamba.
Umupo o tumayo


Mga Antipona at Salmo
Antipona 1


Ang salita mo, Panginoon, ay liwanag na tumatanglaw sa aming 
daraanan.


Salmo 119:105-112


(Pagninilay sa batas ng Diyos)


Salita mo’y isang tanglaw na sa akin ay patnubay, 
Liwanag na tumatanglaw sa landas kong daraanan. 
Taimtim ang pangako kong ang utos mo ay susundin, 
Tutupdin ko ang tuntuning iniaral mo sa akin.
Labis-labis, PANGINOON, ang hirap kong tinataglay, 

Sang-ayon sa pangako mo, pasiglahin yaring buhay. 
Ang handog kong pasalamat, PANGINOON, sana ay tanggapin, 
Yaong mga tuntunin mo ay ituro mo sa akin.
Ako’y laging nakahandang magbuwis ng aking buhay, 
Pagkat di ko malilimot yaong iyong kautusan. 
Sa akin ay mayroong handang patibong ang masasama, 
Ngunit ang ’yong kautusan ay hindi ko sinisira.
Ang bigay mong mga utos, ang pamanang walang hanggan, 
Sa puso ko’y palagi nang ang dulot ay kagalakan. 
Ang pasiya ko sa sarili, sundin ko ang kautusan, 
Susundin ko ang utos mo habang ako’y nabubuhay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang salita mo, Panginoon, ay liwanag na tumatanglaw sa aming 
daraanan.
Antipona 2


Kapag nakita ko na ang iyong mukha, Panginoon, mauunawaan ko 
ang ganap na kagalakan.


Salmo 16


(Ang PANGINOON lamang ang aking tanging yaman)


O Diyos, ako’y ingatan mo, ingatan ang iyong lingkod, 
Ang hangad ko ay maligtas kaya sa ’yo dumudulog; 
“Ikaw’y aking PANGINOON,” ang wika ko sa aking Diyos, 
“Kabutihang tinanggap ko, ay ikaw ang nagkaloob.”
Mga lingkod ng PANGINOON ay dakila’t mararangal! 
Ligaya na ng sarili ang sila ay makapisan. 
Silang bumaling sa ibang diyos, sulirani’y abut-abot, 
Sa pagsambang gawi nila, ako ay hindi lalahok.
Ikaw lamang, O PANGINOON ko, ang lahat sa aking buhay, 
Ako’y iyong tinutugon sa lahat kong kailangan; 
Ang biyayang kaloob mo ay kahanga-hangang tunay, 
Kay inam ng kaloob mong sa akin ay ibinigay!

Pinupuri ko ang PANGINOON na sa akin ay patnubay, 
Kahit gabi diwa niya ang sa aki’y umaakay. 
Nababatid ko na siya’y kasama ko oras-oras, 
Sa piling n’ya kailanma’y hindi ako matitinag.
Kaya’t ako’y nagdiriwang, ang diwa ko’y nagagalak, 
Ang lagi kong nadarama’y hindi ako matitinag. 
Pagkat di mo tutulutang ang mahal mo ay malagak, 
Sa balon ng mga patay upang doon ay maagnas.
Ituturo mo ang landas na buhay ang hahantungan, 
Sa piling mo’y madarama ang lubos na kagalakan; 
Ang tulong mo’y nagdudulot ng ligayang walang hanggan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kapag nakita ko na ang iyong mukha, Panginoon, mauunawaan ko 
ang ganap na kagalakan.
Antipona 3


Ang lahat nawa ng nilalang na nasa langit at sa lupa ay manikluhod 
sa pangalan ni Hesus.


Awit: Filipos 2:6-11


(Si Kristo, ang Banal na Lingkod ng Diyos)


Bagama’t siya’y Diyos, hindi nagpilit si Hesus 
Na manatiling kapantay ng Diyos,
Bagkus hinubad niya ang lahat ng katangian ng pagka-Diyos. 
Nagkatawang-tao at namuhay na isang alipin.
Nang maging tao siya’y nagpakababa 
At naging masunurin hanggang kamatayan, 
Oo, hanggang kamatayan sa krus.
Kaya naman, siya’y itinampok ng Diyos, 
At binigyan ng pangalang higit sa lahat ng pangalan.
Anupa’t ang lahat ng nilalang na nasa langit, 
Nasa lupa, at nasa ilalim ng lupa, 







www.ebreviary.com 5


Ay maninikluhod at sasamba sa kanya. 
At ipahahayag ng lahat na si HESUKRISTO ANG 
   PANGINOON, 
Sa ikararangal ng Diyos Ama.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antiphon


Ang lahat nawa ng nilalang na nasa langit at sa lupa ay manikluhod 
sa pangalan ni Hesus.
Umupo


Pagbasa ng Salita ng Diyos
Colosas 1:2b-6a


Sumainyo nawa ang pagpapala at kapayapaan mula sa Diyos 
na ating Ama. Lagi kaming nagpapasalamat sa Diyos na 
Ama ng ating Panginoon Hesukristo, tuwing ipananalangin 
namin kayo. Sapagkat nabalitaan namin ang tungkol sa inyong 
pananampalataya kay Kristo Hesus at ang pag-ibig ninyo sa lahat 
ng hinirang ng Diyos, dahil sa pag-asang kakamtan ninyo ang mga 
inihanda para sa inyo roon sa langit. Nalaman ninyo ang tungkol 
sa inaasahan ninyong ito nang ang salita ng katotohanan, ang 
Mabuting Balita, ay ipangaral sa inyo. Ito’y lumalaganap sa buong 
sanlibutan at nagdadala ng pagpapala, tulad ng nangyari sa inyo 
mula nang marinig ninyo at maunawaan ang katotohanan tungkol 
sa kagandahang-loob ng Diyos.
Tugunan


Mula sa pagsikat hanggang sa paglubog ng araw, ang ngalan ng 
Panginoon ay purihin.


 — Mula sa pagsikat hanggang sa paglubog ng araw, ang ngalan 
ng Panginoon ay purihin.


Ang kadakilaan niya’y umaabot sa kabila ng mga papawirin,
 — ang ngalan ng Panginoon ay purihin.


Papuri sa Ama, at sa Anak at sa Espiritu Santo.

 — Mula sa pagsikat hanggang sa paglubog ng araw, ang ngalan 
ng Panginoon ay purihin.


Tumayo


Papuring Awit ni Maria
Antipona


Maraming tao ang sumunod kay Hesus, at wala silang makain. 
Tinawag niya ang kanyang mga alagad at sinabi: Ako’y nahahabag 
sa mga taong ito.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.

Antipona


Maraming tao ang sumunod kay Hesus, at wala silang makain. 
Tinawag niya ang kanyang mga alagad at sinabi: Ako’y nahahabag 
sa mga taong ito.


Pangkalahatang Panalangin


Tinutulungan at ipinagtatanggol ng Diyos ang kanyang hinirang 
na bayan. Pasalamatan natin siya at ipagbunyi ang kanyang 
kabutihan:


 — Panginoon, nananalig kami sa iyo.
Idinadalangin namin ang aming Papa, N. at ang aming Obispo, N. 
ingatan sila at gawing banal alang-alang sa kabutihan mo.


 — Panginoon, nananalig kami sa iyo.
Madama nawa ng mga may karamdaman na kasama nila si Kristo 
sa pagpapakasakit, 
at maunawaan nilang magkakamit sila ng kagalakang di-malirip.


 — Panginoon, nananalig kami sa iyo.
Ipagtanggol mo ang aming bansa sa lahat ng masama, 
upang kami’y umunlad at maging mapayapa.


 — Panginoon, nananalig kami sa iyo.
Panginoon, inaalalayan mo ng iyong awa ang mga nasa banig ng 
kamatayan, 
ipagkaloob sa kanila ang pangakong kalangitan.


 — Panginoon, nananalig kami sa iyo.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 

Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
aming pinagmulan at aming gabay, sa iyo kami’y ilapit 
mo at dinggin ang dalangin ng mga nagpupuri sa iyo. 
Patawarin ang aming mga kasalanan 
at ibalik kami sa ganap na buhay. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina at awitan ng masasayang awit ang Panginoon.
 — Halina at awitan ng masasayang awit ang Panginoon.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina at awitan ng masasayang awit ang Panginoon.
Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina at awitan ng masasayang awit ang Panginoon.
Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina at awitan ng masasayang awit ang Panginoon.
Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 
Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina at awitan ng masasayang awit ang Panginoon.

Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina at awitan ng masasayang awit ang Panginoon.
Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina at awitan ng masasayang awit ang Panginoon.


Panalangin sa Umaga
Awit


Kapangyarihan ng Diyos ay aking inaawit, 
Na lumikha ng bundok, ng dagat at ng langit, 
Sa karunungan niya, piano ay nakamit 
Na araw, tala’t buwan, may liwanag na hatid.
Akin ding aawitan ang kabutihan ng D’yos 
Na lumikha sa lahat, may pagkaing kaloob, 
Kahanga-hangang tunay, ang iyong idinulot, 
Kahit saan lumingon, mata ko’y nalulugod.
Maging sa halamanan dangal mo’y nakikita, 
Pati ang mga ulap, ay walang sumasalya, 
Buhay mandin ay hiram, nasa ’yong pag-alala, 
Kahit saan magpunta, tiyak na naroon ka.
Umupo o tumayo


Mga Antipona at Salmo
Antipona 1


Bawat umaga, Panginoon, binubusog mo kami ng iyong kabutihan.
Salmo 90


(Makapamuhay nawa tayo sa kaliwanagan ng Diyos)


PANGINOON naming Diyos, ikaw ang aming tahanan, 
Simula pa sa simulang lumitaw ang aming angkan; 

Wala pa ang mga bundok, hindi mo pa nilalalang, 
Hindi mo pa nililikha itong buong daigdigan, 
Ikaw noon ay Diyos na, pagkat ikaw’y walang hanggan.
Yaong taong nilikha mo’y bumabalik sa alabok, 
Sa lupa ay nagbabalik kapag iyong iniutos. 
Ang sanlibong mga taon ay para bang isang araw, 
Sa mata mo, PANGINOON, isang kisapmata lamang; 
Isang saglit sa magdamag na ito ay dumaraan.
Mga tao’y pumapanaw na para mong winawalis, 
Parang damo sa umagang tumubo sa panaginip. 
Parang damong tumutubo, na may taglay na bulaklak, 
Kung gumabi’y nalalanta’t bulaklak ay nalalagas.
Sa tindi ng iyong galit, para kaming nauupos, 
Sa simbuyo ng galit mo’y lubos kaming natatakot. 
Yaong aming pagsalansang, sa harap mo’y nahahayag, 
Lihim naming kasalanan ay kita mo sa liwanag.
Sa kamay mo’y nagwawakas yaong hawak naming buhay, 
Parang bulong lamang ito na basta lang dumaraan. 
Buhay nami’y umaabot ng pitumpung taong singkad, 
Minsan nama’y umaabot ng walumpu, kung malakas;
Yaong buong buhay nami’y sakbibi ng dusa’t hirap, 
Pumapanaw pagkatapos, dito sa sangmaliwanag. 
Ang lakas ng iyong galit sino kaya ang tatarok? 
Sino kaya ang susukat niyong ibubungang takot?
Yamang itong buhay nami’y maikli lang na panahon, 
Itanim sa isip namin upang kami ay dumunong. 
Hanggang kailan pa ba, PANGINOON, titiisin yaring lagay 
Nitong iyong mga lingkod, sa gitna ng kahirapan?
Kung umaga’y ipadama yaong wagas mong pag-ibig, 
At sa buong buhay nami’y may galak ang aming awit. 
Yaong naging hirap nami’y tumbasan mo ng ginhawa, 
Singhaba rin ng panahon ang ipalit na ligaya.
Ipakita sa lingkod mo ang dakila mong gawain, 
At sa sunod naming lahi, ipadama ay gayon din. 

PANGINOON naming Diyos, kami sana’y pagpalain, 
Magtagumpay sana kami sa anumang aming gawin!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Bawat umaga, Panginoon, binubusog mo kami ng iyong kabutihan.
Antipona 2


Ang buong daigdig nawa sa Diyos ay magpuri!
Awit: Isaias 42:10-16


(Matagumpay na Diyos at Tagapagligtas)


Isang bagong awit 
Na ukol sa PANGINOON ay inyong awitin, 
Ang buong daigdig sa kanya ay magpuri.
Yaong mga tao 
Na nangaglalayag ay purihin siya, 
Purihin siya ng lahat ng nilalang sa karagatan 
At ang mga bansa 
Sa baybaying dagat, magpuri sa kanya.
Kayo ay magdiwang, 
Kayong nasa ilang, lahat ninyong bayan, 
Mga taga-Kedar, kayo ay magdiwang;
Kayong taga-Sela, 
Kayo’y magalak sa pag-aawitan, 
Kayo ay umakyat 
Sa tuktok ng bundok at kayo’y sumigaw. 
Kayong nasa baybaying dagat, 
Purihin ang PANGINOON at parangalan.
Siya ay lalabas, 
Parang mandirigma na handang makikibaka, 
Siya ay sisigaw 
Bilang hudyat ng pagsalakay; 
Ang kapangyarihan niya’y 
Ipakikita sa mga kaaway.

Sinabi ng Diyos: “Mahabang panahong 
Ako’y nanahimik, 
Ngayo’y dumarating na ang oras para ako kumilos. 
Ako ay sisigaw, 
Parang manganganak 
Na napapasigaw sa tindi ng kirot.
Ang mga bundok 
At burol ay aking gigibain, 
Malalanta ang mga damo at dahong-kahoy; 
Ang mga ilog ay matutuyo at magiging ilang, 
At ang mga lawa ay matutuyo rin.
Aakayin ko ang mga bulag, 
Sa mga lansangang hindi pa nila natatahak; 
Yaong kadiliman 
Sa harapan nila’y gagawing liwanag, 
At papatagin ko ang baku-bakong landas; 
Ang lahat ng ito’y aking gagawin.”
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang buong daigdig nawa sa Diyos ay magpuri!
Antipona 3


Kayong mga nakatayo sa bahay ng Diyos, purihin ang ngalan ng 
Panginoon.


Salmo 135:1-12


(Purihin ang Diyos dahil sa mga dakilang bagay niyang kaloob)


Ngalan niya ay purihin noong kanyang mga lingkod, 
Ng lahat ng lingkod niyang sa templo ay pumapasok, 
Upang doon manambahan sa banal na bahay ng Diyos.
Ang PANGINOON ay papurihan pagkat siya ay mabuti, 
Ang taglay n’yang kabaitan ay marapat sa papuri. 
Siya rin nga ang humirang kay Jacob na kanyang lingkod, 
Ang Israel nama’y bansang hinirang n’ya at kinupkop.

Aking batid na ang PANGINOON ay ang Diyos na dakila, 
Higit siya sa alinmang diyus-diyusang naglipana; 
Ang anumang hangad niya sa langit man o sa lupa, 
At kahit sa karagatan, kung anumang kanyang nasa, 
Ginaganap niya ito, sa sariling pagkukusa.
Nilikha n’ya yaong ulap na laganap sa daigdig, 
Maging bagyong malalakas na may kidlat na mabilis; 
Sa kanya rin nagmumula yaong hanging umiihip.
Pinuksa n’ya sa Egipto yaong anak na panganay, 
Maging tao’t maging hayop ang panganay ay namatay. 
Nagpamalas siya roon ng gawang kahanga-hanga, 
Upang kanyang pagdusahin si Farao’t kanyang bansa.
Marami rin naman siyang winasak na mga bansa, 
At maraming mga haring pawang bantog ang pinuksa. 
Yaong haring Amorreo na si Sehon ang pangalan, 
At ang haring ang ngala’y Og, isang haring taga-Basan, 
At iba pang mga hari na pinuksa sa Canaan. 
Ang lupain nila roon ay kinuha at sinamsam, 
Ibinigay sa Israel, ang bayang kanyang hirang.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kayong mga nakatayo sa bahay ng Diyos, purihin ang ngalan ng 
Panginoon.
Umupo


Pagbasa ng Salita ng Diyos
Judith 8:25-27


Dapat tayong magpasalamat sa PANGINOONG ating Diyos; 
sinusubok lamang niya tayo, gaya ng ginawa sa ating mga ninuno. 
Alalahanin ninyo ang pagsubok na ginawa kay Abraham at kay 
Isaac, at ang nangyari kay Jacob noong siya’y nasa Mesopotamia at 
naglilingkod bilang pastol ng kawan ni Laban na kanyang amain. 
Hindi tayo ipinaiilalim ng Diyos sa mahigpit na kahirapan para 
subukin ang katapatan tulad ng nangyari sa ating mga ninunong 

iyon. At hindi rin siya naghihiganti sa atin, manapa’y dinidisiplina 
niya tayo para ituwid.
Tugunan


Umawit ng papuri, mga hinirang ng Diyos, at ialay ang nararapat 
na papuri sa kanya.


 — Umawit ng papuri, mga hinirang ng Diyos, at ialay ang 
nararapat na papuri sa kanya.


Awitan ang Panginoon ng isang bagong kanta,
 — at ialay ang nararapat na papuri sa kanya.


Papuri sa Ama, at sa Anak at sa Espiritu Santo.
 — Umawit ng papuri, mga hinirang ng Diyos, at ialay ang 
nararapat na papuri sa kanya.


Tumayo


Papuring Awit ni Zacarias
Antipona


Purihin ang Panginoon sapagkat nilingap niya’t pinalaya ang 
kanyang bayan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 

Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Panginoon sapagkat nilingap niya’t pinalaya ang 
kanyang bayan.


Pangkalahatang Panalangin


Dahil nakikinig si Kristo at inililigtas ang mga umaasa sa kanya, 
manalangin tayo:


 — Pinupuri ka namin, Panginoon, at umaasa kami sa iyo.
Pinasasalamatan ka namin dahil sagana ka sa habag, 
at sa saganang pag-ibig na sa ami’y iyong inilahad.


 — Pinupuri ka namin, Panginoon, at umaasa kami sa iyo.
Kasama ng Ama, patuloy kang lumilikha sa mundo, 
panibaguhin mo ang lahat ng bagay sa kapangyarihan ng iyong 
Banal na Espiritu.


 — Pinupuri ka namin, Panginoon, at umaasa kami sa iyo.
Buksan ang aming paningin at ang paningin ng aming kapwa, 
upang makita ngayong araw na ito ang iyong mga gawaing 

kahanga-hanga.
 — Pinupuri ka namin, Panginoon, at umaasa kami sa iyo.


Tinawag mo kami ngayon sa iyong paglilingkod, 
gawin kaming katuwang ng iyong mga kaloob.


 — Pinupuri ka namin, Panginoon, at umaasa kami sa iyo.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
ibinigay mo sa amin ang lupa upang bungkalin 
at ang araw upang tumulong sa pangangailangan namin. 
Tulungan kaming gamitin ang maghapong ito 
para sa ikadarakila mo 
at sa kabutihan ng aming kapwa-tao. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina, sambahin ang Diyos na may hawak ng buong daigdig sa 
kanyang mapanlikhang kamay.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina, sambahin ang Diyos na may hawak ng buong 
daigdig sa kanyang mapanlikhang kamay.


Panalangin sa Umaga
Awit


Purihin mo, kalul’wa, Hari ng kalangitan, 
Tayo ay tinubos n’ya, hanggang sa kamatayan, 
Inako ang parusa’t dala’y kapatawaran, 
Purihin ang ating D’yos, alay ay kaligtasan.
Dakilain mo ang D’yos, na sa ’ti’y nagpapala, 
Siya ay mahinahon, kung magalit, di bigla. 
Sa ’ting mga anak n’ya, ay sagana ang awa, 
Purihin ang ating D’yos, tapat siya’t dakila.
Kayo ring mga anghel, sambahin ang ating Diyos, 
Mukha n’ya’y nasilayan, papurihan nang lubos, 
Kahit araw at buwan, sa kanya ay maglingkod, 
Magkaisa ang lahat, purihin ang ating Diyos!

Umupo o tumayo


Mga Antipona at Salmo
Antipona 1


Naratnan ako ng pagbubukang-liwayway na handa para ikaw ay 
salubungin, O Diyos.


Salmo 119:145-152


(Dalangin upang iligtas)


Buong pusong tumatawag itong iyong abang lingkod, 
Ako’y iyong dinggin, PANGINOON, at susundin ko ang utos. 
Tumatawag ako, PANGINOON, sa iyo ay dumaraing, 
Iligtas mo ako ngayo’t ang utos mo ang susundin.
Madilim pa, ang lingkod mo ay gising na’t tumatawag, 
Sa pangako mong iniwan, pag-asa ko’y nakalagak. 
Hindi ako makatulog, magdamag na laging gising, 
At ang aking binubulay ay ang bigay mong aralin.
Ako’y dinggin mo, O PANGINOON, ayon sa iyong pag-ibig, 
Iligtas mo ang buhay ko yamang ikaw ay matuwid. 
Palapit na nang palapit ang sa aki’y umuusig, 
Mga taong walang galang sa utos mong isinulit.
Ngunit ikaw, PANGINOON, ay malapit sa piling ko, 
Ang pangakong binitiwan mo sa akin ay totoo. 
Iang mga tuntunin mo’y matagal nang aking talos, 
Ang utos na ginawa mo’y walang hanggang mga utos.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Naratnan ako ng pagbubukang-liwayway na handa para ikaw ay 
salubungin, O Diyos.
Antipona 2


Ang Panginoon ay aking lakas, at aawitan ko siya ng papuri 
sapagkat siya ang aking tagapagligtas.







www.ebreviary.com 5


Awit: Exodo 15:1-4a, 8-13, 17-18


(Awit ng tagumpay pagkatawid sa Dagat na Pula)


Itong PANGINOON ay aawitan ko 
Sa kanyang kinamtang Dakilang tagumpay; 
Ang mga kabayo’t kawal ng kaaway, 
Sa pusod ng dagat, lahat natabunan.
Ako’y pinalakas niya’t pinatatag, 
Siya ang sa aki’y nagkupkop, nag-ingat, 
Diyos ng magulang ko, aking manliligtas.
Siya’y mandirigma na walang kapantay, 
PANGINOON ang kanyang pangalan. 
Nang ang mga kawal ng Faraon, 
Sa Dagat ng mga Tambo ay nangagsilusong, 
Ang lahat ng ito ay kanyang nilunod.
Hininga mo’y parang hanging umiihip 
Kayang pataasin pati na ang tubig; 
Napahihinto mo ang agos ng batis, 
Pati kalaliman ay natutuyo mo kung siya mong nais.
Wika ng kaaway, 
“Aking tutugisin, tiyak aabutan, 
Kukunin kong lahat 
Ang makikita ko kahit anong bagay, 
Hahati-hatiin yaong kayamanan. 
Sa aking patalim at lakas na taglay, 
Kakamkaming lahat ang ari-arian.” 
Ang isang hinga mo’y 
Malakas na hanging nagpapadaluyong, 
Para silang tingga 
Na nagsisilubog kung takpan ng alon.
Ikaw, PANGINOON, 
Sinong mga diyos ang iyong kamukha? 
Sinong kamukha mo 
Na ang kabanalan ay kahanga-hanga? 
Sino ang tulad mo 
Na kahanga-hanga’t dakila ang gawa? 

Nang ang iyong kamay 
Ang kanang kamay mo, nang iyong itaas, 
Sila sa daigdig, naglaho at sukat.
Tapat kang mangako, 
Ang iyong tinubos iyong inaakay 
Sa bayan mong banal. 
Sila’y dadalhin mo sa pinili mong bundok. 
Sa lugar na itinangi mo, para maging iyong lubos 
At sa santwaryong natayo ayon sa iyong loob. 
Ikaw, PANGINOON, maghahari magpakailanman.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang Panginoon ay aking lakas, at aawitan ko siya ng papuri 
sapagkat siya ang aking tagapagligtas.
Antipona 3


Purihin ang Panginoon, kayong lahat ng bansa.
Salmo 117


(Pagpupuri sa mapagmahal na awa ng Diyos)


Purihin ang PANGINOON! 
Dapat na purihin ng lahat ng bansa, 
Siya ay purihin 
Ng lahat ng tao sa balat ng lupa.
Pagkat ang pag-ibig 
Na ukol sa ati’y dakila at wagas, 
At ang katapatan niya’y walang wakas.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Panginoon, kayong lahat ng bansa.

Umupo


Pagbasa ng Salita ng Diyos
2 Pedro 1:10-11


Mga kapatid, yamang kayo’y tinawag at hinirang ng Diyos, 
magpakatatag kayo sa kalagayang ito upang huwag kayong 
manlupaypay. Sa ganitong paraan, kayo’y maluwag na papapasukin 
sa walang hanggang kaharian ng ating PANGINOON at 
Tagapagligtas na si Hesukristo.
Tugunan


Ako’y humihibik sa iyo, Panginoon, sapagkat ikaw ang aking 
kanlungan.


 — Ako’y humihibik sa iyo, Panginoon, sapagkat ikaw ang 
aking kanlungan.


Ikaw lamang ang nais ko sa daigdig ng mga buhay,
 — sapagkat ikaw ang aking kanlungan.


Papuri sa Ama, at sa Anak at sa Espiritu Santo.
 — Ako’y humihibik sa iyo, Panginoon, sapagkat ikaw ang 
aking kanlungan.


Tumayo


Papuring Awit ni Zacarias
Antipona


Panginoon, iyong bigyang-liwanag ang mga nasa kadiliman at nasa 
lilim ng kamatayan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.

Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, iyong bigyang-liwanag ang mga nasa kadiliman at nasa 
lilim ng kamatayan.


Pangkalahatang Panalangin


Magpuri tayo kay Kristo. Pinili niyang maging kaisa natin sa 
lahat ng bagay, upang maging matapat at maawaing Paring 
tagapamagitan sa Ama. Dumalangin tayo sa kanya:


 — Panginoon, bahaginan mo kami ng yaman ng 
iyongpagmamahal.


Panginoong Liwanag ng Katarungan, niliwanagan mo kami noong 

kami’y binyagan, 
ang araw na ito’y sa iyo namin iniaalay.


 — Panginoon, bahaginan mo kami ng yaman ng 
iyongpagmamahal.


Sa bawat sandali ng maghapong ito, ikaw’y aming papupurihan, 
at dadakilain ka ng aming mga asal.


 — Panginoon, bahaginan mo kami ng yaman ng 
iyongpagmamahal.


Naging masunurin sa iyong salita si Maria, na iyong ina, 
gabayan ang buhay naming sumang-ayon rin sa iyong salita.


 — Panginoon, bahaginan mo kami ng yaman ng 
iyongpagmamahal.


Laganap sa aming buhay ang mga bagay na lumilipas, ituon ang 
aming mga puso sa bagay na makalangit, 
upang sa pamamagitan ng pananampalataya, pag-asa at 
pagmamahalan, masilayan namin ang kaluwalhatian mo.


 — Panginoon, bahaginan mo kami ng yaman ng 
iyongpagmamahal.


Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.

Pangwakas na Panalangin


Ama, 
iligtas kami sa dilim ng kamatayan. 
Ang liwanag nawa ng iyong pagkabuhay 
ang manahan sa aming mga puso 
na siyang magdadala sa amin sa walang-hanggang buhay. 
Hinihiling namin ito sa pamamagitan ni Hesukristo, 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Maghapo’y natatapos, di gawaing maglingkod, 
Pag-asa’y manatili pumapawi ng takot. 
Mapagmahal na Ama, puso nami’y kaloob, 
Kami po ay bantayan, kahit sa ’ming pagtulog.
Dilim ma’y naririto, ngunit mayroong tanglaw, 
Kasama ka’t kapiling, bigay mo’y bagong aral, 
Kaisa sa pag-ibig, atas ay ilalahad, 
Kaisa sa pag-asa, biyaya’y matatanggap.
Mata ma’y ipipikit, ngunit ikaw ay gising, 
Tingnan kami’t bantayan, kami ay tangkilikin, 
Ika’y D’yos ng pag-ibig, takot ay papawiin, 
Pangamba’y nawawala, kung ikaw ay kapiling.
Umupo o tumayo


Mga Antipona at Salmo
Antipona 1


Kapag ikaw ay kinalimutan, Jerusalem, ako nawa’y parusahan.
Salmo 137:1-6


(Sa mga ilog ng Babilonia)


Sa pampang ng mga ilog nitong bansang Babilonia, 
Kami roo’y nakaupong tumatangis, Sa tuwinang 
Ang iniwan naming Sion ay aming maalaala. 
Sa sanga ng mga kahoy, sa tabi ng ilog nila, 
Isinabit namin doon, yaong dala naming lira.
Sa amin ay iniutos ng sa amin ay lumupig, 

Na aliwin namin sila, ng matamis naming tinig, 
Tungkol sa Sion, yaong paksa, niyong nais nilang awit.
Pa’no namin aawitin, ang awit ng PANGINOON, 
Samantalang bihag kaming nangingibang-bayan noon? 
Ayaw ko nang ang lira ko’y hawakan pa at tugtugin, 
Kung ang bunga sa pagtugtog, limutin ang Jerusalem;
Di na ako aawit pa, kung ang lundong sasapitin 
Sa isip ko’t alaala, ikaw’y ganap na limutin, 
Kung ang kaligayahan mo ay hindi ko hahangarin.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Kapag ikaw ay kinalimutan, Jerusalem, ako nawa’y parusahan.
Antipona 2


Sa harap ng mga anghel, pupurihin kita, aking Diyos.
Salmo 138


(Pasasalamat)


Ako, PANGINOON, buong pusong aawit ng pasalamat, 
Sa harap ng ibang diyos, pupurihin kitang ganap. 
Sa harap ng iyong templo ay yuyuko at gagalang, 
Pupurihin kita roon, pupurihin ang ’yong ngalan;
Dahilan sa pag-ibig mo at sa iyong katapatan, 
Ikaw’y tunay na dakila, pati iyong kautusan. 
Noong ako ay tumawag, tinanggap ko ang tugon mo, 
Sa lakas mong itinulong ay lumakas agad ako.
Dahilan sa pangako mong narinig ng mga hari, 
Pupurihin ka ng lahat at ikaw’y ipagbubunyi; 
Ang lahat ng ginawa mo ay kanilang aawitin, 
At ang kadakilaan mo ay kanilang sasambitin.
Kung ang Diyos mang PANGINOON ay dakila at mataas, 
Hindi niya nililimot ang aba at mahihirap; 
Kumubli ma’y kita niya yaong hambog at pasikat. 
Kahit ako’y nababatbat ng maraming suliranin, 

Ako’y walang agam-agam, panatag sa iyong piling.
Nahahandang harapin mo mapupusok kong kaaway, 
Ligtas ako sa piling mo, sa lakas na iyong taglay. 
Yaong mga pangako mo ay handa mong tupding lahat, 
Ang dahilan nito, PANGINOON, pag-ibig mo’y di kukupas, 
At ang mga sinimulang gawain mo’y magaganap.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sa harap ng mga anghel, pupurihin kita, aking Diyos.
Antipona 3


Karapatang nakalaan sa Korderong pinatay ang pagsamba at 
karangalan.


Awit: Pahayag 4:11; 5:9, 10, 12


(Himig ng Pagliligtas)


Aming PANGINOON at Diyos! 
Karapat-dapat kang tumanggap ng papuri, 
Paggalang, at kapangyarihan;
Pagkat ikaw ang lumalang sa lahat ng bagay, 
At ayon sa iyong kagustuhan, 
Sila’y nilalang mo at pinananatili.
Ikaw ang karapat-dapat na kumuha sa kasulatang nakalulon 
At sumira sa mga tatak niyon.
Sapagkat pinatay ka, at sa pamamagitan ng iyong kamatayan 
Ay tinubos mo para sa Diyos ang mga tao, 
Mula sa bawat lipi, wika, bayan, at bansa.
Ginawa mo silang isang liping maharlika 
At mga saserdote para maglingkod sa ating Diyos; 
At sila’y maghahari sa lupa.
Ang Korderong pinatay ay karapat-dapat 
Na tumanggap ng kapangyarihan, 
Kayamanan, karunungan, at kalakasan, 

Papuri, paggalang at pagdakila!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Karapatang nakalaan sa Korderong pinatay ang pagsamba at 
karangalan.
Umupo


Pagbasa ng Salita ng Diyos
Colosas 3:15-17


At paghariin ninyo sa inyong puso ang kapayapaang kaloob 
ni Kristo, sapagkat ito ang dahilan kaya kayo tinawag upang 
maging bahagi ng isang katawan. Magpasalamat kayong lagi. 
Ang mga salita ni Kristo ay itanim ninyong mabuti sa inyong 
isip. Magpaalalahanan kayo at magturuan nang buong kaalaman. 
Umawit kayo ng mga salmo, mga imno, at mga awiting espirituwal, 
na may pagpapasalamat sa Diyos. At anuman ang gagawin ninyo, 
maging sa salita o sa gawa, gawin ninyong lahat sa pangalan ng 
PANGINOONG Hesus, at sa pamamagitan niya’y magpasalamat 
kayo sa Diyos Ama.
Tugunan


Malalaman ko ang ganap na kagalakan, Panginoon, kung ang 
mukha mo’y aking masilayan.


 — Malalaman ko ang ganap na kagalakan, Panginoon, kung 
ang mukha mo’y aking masilayan.


Sa iyong piling ay ganap at walang hanggan ang kapayapaan,
 — Panginoon, kung ang mukha mo’y aking masilayan.


Papuri sa Ama, at sa Anak at sa Espiritu Santo.
 — Malalaman ko ang ganap na kagalakan, Panginoon, kung 
ang mukha mo’y aking masilayan.

Tumayo


Papuring Awit ni Maria
Antipona


Gumawa ka sa amin, Panginoon, ng mga dakilang bagay sapagkat 
ikaw ay makapangyarihan, at Banal ang iyong pangalan.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Gumawa ka sa amin, Panginoon, ng mga dakilang bagay sapagkat 
ikaw ay makapangyarihan, at Banal ang iyong pangalan.

Pangkalahatang Panalangin


Purihin natin si Kristo na nagkakaloob ng kapangyarihan at lakas 
sa kanyang bayan, at hilingin sa kanya nang buong katapatan:


 — Dinggin kami, O Panginoon, at pupurihin ka 
magpakailanman.


Kristo, aming lakas, itinalaga mo sa iyong katotohanan, ang mga 
alagad, buong awa mong 
igawad sa kanila ang matiyagang pananampalataya.


 — Dinggin kami, O Panginoon, at pupurihin ka 
magpakailanman.


Pinagkalooban mo ng tinapay ang nagugutom na madla. 
turuan mo kaming ibahagi ang aming kakayahan sa 
nangangailangan ng kalinga.


 — Dinggin kami, O Panginoon, at pupurihin ka 
magpakailanman.


Huwag hayaang magtuon lamang ang mga namumuno sa daigdig 
ng kanilang pansin sa pangangailangan ng kani-kanilang bansa, 
kundi, higit sa lahat, bigyan ng paggalang at malasakit ang lahat ng 
mga tao sa lupa.


 — Dinggin kami, O Panginoon, at pupurihin ka 
magpakailanman.


Gawaran ng banal na buhay at muling pagkabuhay ang mga 
kapatid naming yumao, 
at makabahagi nawa ang lahat ng nanalig sa iyo ng kaluwalhatian 
mo.


 — Dinggin kami, O Panginoon, at pupurihin ka 
magpakailanman.


Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 

Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
ginawa mong mag-alab sa pagmamalasakit 
sa iyong tahanan sa pagbibigay-liwanag sa iyong sambayanan, 
at sa pagkadarang sa liwanag na ito ang abad na si San Bernardo. 
Bilang tugon sa kanyang pagdalangin, 
pag-alabin mo rin ang diwa namin 
sa lubos na pagtahak sa landas 
na dapat taluntunin ng mga anak ng liwanag 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Banal na Pagmamahal, dakila ka sa lahat, 
Ligaya ka ng langit, sa lupa ay laganap. 
Sa aming mga tao, awa mo ay igawad, 
Pagpapalang sagana, amin nawang matanggap.
Sa iyo nanggagaling, lahat ng awa’t habag, 
Walang hanggang pag-ibig, Hesus ’yong ginaganap. 
Halina’t idulot mo ang biyayang tumatag, 
Upang manatili kang kasama hanggang wakas.
Dakilain ang Ama sa kanyang kapurihan 
Na kasama ng Anak, at Espiritung Banal, 
Di kayo mahahati, iisang Diyos lamang, 
Laging dadakilain at pasasalamatan.
Umupo o tumayo


Mga Antipona at Salmo
Antipona 1


Ang Panginoong Hesukristo ay pari magpakailanman, katulad ni 
Melquisedec noong una.


Salmo 110:1-5, 7


(Ang Mesiyas, hari at pari)


Sinabi ng PANGINOON, 
Sa Hari ko’t PANGINOON, 
“Maupo ka sa kanan ko, 
Hanggang ang kaaway mo, 
Ay lubos na mapasuko, pagkat iyong matatalo.”

Magmula sa dakong Sion, 
Ay palalawakin niya ang lupaing iyong sakop; 
“At lahat ng kaaway mo’y 
Sakupin at pagharian,” gayon ang kanyang utos.
Sasamahan ka ng madla, 
Kung dumating ang panahong lusubin ka ng kaaway; 
Magmula sa mga bundok, 
Lalabas at sasamahan ka ng mga kabataan.
Ang PANGINOON ay may pangako 
Na ito’y tiyak mangyayari, ganito ang kanyang saysay: 
“Katulad ni Melquisedec, 
Gagawin kang saserdote, na hindi na wawakasan.”
Ang PANGINOON ay naroroong 
Nakaupo sa kanan mo, at pag siya ay nagalit, 
Ang lahat ng mga hari ay tiyak na malulupig.
Sa batis sa lansangan, 
Itong hari ay iinom, at sisigla ang katawan; 
Sa lakas na tataglayin, matatamo ang tagumpay.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang Panginoong Hesukristo ay pari magpakailanman, katulad ni 
Melquisedec noong una.
Antipona 2


Ang Diyos ay nananahan sa langit at napangyayari niya ang 
anumang kanyang nais.


Salmo 115


(Kapurihan ng tunay na Diyos)


Tanging sa ’yo lamang, PANGINOON, ang dakilang karangalan, 
Hindi namin maaangkin, pagkat ito’y iyo lamang; 
Dahilan sa ikaw’y tapat at wagas ang pagmamahal. 
Ganito ang laging tanong sa amin ng mga bansa: 
“Nasaan ba ang inyong Diyos?” ang palaging winiwika.

Ang Diyos nami’y nasa langit, naroroon ang Diyos namin, 
At ang kanyang ginagawa ay kung ano ang ibigin. 
Ginawa sa ginto’t pilak ang kanilang mga diyos, 
Sa kanila’y mga kamay nitong tao ang nag-ayos.
Totoo nga at may bibig, ngunit hindi magsalita, 
At hindi rin makakita, mga matang sadyang-sadya; 
At hindi rin makarinig ang kanilang mga tainga, 
Ni hindi rin makaamoy ang ginawang ilong nila.
Totoo nga na mayroong kamay ngunit walang pakiramdam, 
Mga paa’y mayroon din ngunit hindi maihakbang. 
Ni wala kang naririnig kahit gamunting tinig man. 
Ang gumawa sa kanila at pati ang nagtiwala, 
Sana ay makatulad din ng gayong diyos na ginawa.
Ikaw, bayan ng Israel, magtiwala sa PANGINOON, 
Siya ang iyong sanggalang, laging handa na tumulong. 
Kayong mga saserdote sa Diyos ay magtiwala, 
Kayo’y kanyang iingata’t ilalayo sa masama.
Sa PANGINOON ay magtiwala, kayong may takot sa kanya, 
Pagkat siya ang tutulong at sa inyo’y mag-aadya. 
Ang Diyos ay magpapala, hindi tayo lilimutin, 
Pagpapala’y matatamo nitong bayan ng Israel;
Pati mga saserdote’y may pagpapalang kakamtin. 
Sa lahat ng mayro’ng takot, Diyos din ang magpapala, 
Kung magpala’y pantay-pantay, maliit man o dakila. 
Sana kayo’y paramihin, kayo at ang inyong angkan, 
Anak ninyo ay dumami, lumaki ang inyong bilang.
Pagpalain sana kayo, pagpalain kayong lubos, 
Pagpalain ng lumikha ng langit at sansinukob. 
PANGINOON ang may-ari ng buong sangkalangitan, 
Samantalang ang daigdig ay sa tao ibinigay.
Di na siya mapupuri niyong mga taong patay, 
Niyong mga nahihimlay sa malamig na libingan. 
Tayo ngayong nabubuhay ang dapat magpasalamat, 
Siya’y dapat na purihin, mula ngayon, hanggang wakas. Amen.

Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang Diyos ay nananahan sa langit at napangyayari niya ang 
anumang kanyang nais.
Antipona 3


Purihin ang Diyos, lahat kayong mga naglilingkod sa kanya, 
maging dakila at hamak.


Awit: Pahayag 19:1-7


(Ang kasal ng Kordero)


Purihin ang PANGINOON! 
Ang pagliligtas, ang karangalan, 
At ang kapangyarihan ay tanging sa Diyos! 
Matuwid at tama ang kanyang hatol!
Purihin ninyo ang ating Diyos, 
Kayong lahat na mga lingkod niya, 
Maging dakila at hamak, 
Kayong may banal na takot sa kanya!
Purihin ang PANGINOON! 
Sapagkat naghahari ang PANGINOON, 
Ang ating Diyos na makapangyarihan sa lahat! 
Dapat tayong magalak at magsaya.
Purihin natin ang kadakilaan niya 
Dahil sa nalalapit na kasal ng Kordero. 
Nakahanda na ang kasintahang babae. 
Purihin ang PANGINOON.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Diyos, lahat kayong mga naglilingkod sa kanya, 
maging dakila at hamak.

Umupo


Pagbasa ng Salita ng Diyos
2 Tesalonica 2:13-14


Dapat kaming magpasalamat sa Diyos tuwina dahil sa inyo, mga 
kapatid na minamahal ng PANGINOON. Nagpapasalamat 
kami sapagkat hinirang niya kayo upang maunang pagkalooban 
ng kaligtasan, sa pamamagitan ng kapangyarihan ng Espiritung 
nagpapabanal sa inyo at ng inyong paniniwala sa katotohanan. 
Tinawag kayo ng Diyos sa pamamagitan ng Mabuting Balitang 
ipinahayag namin sa inyo upang makasama sa kaluwalhatian ng 
ating PANGINOONG Hesukristo.
Tugunan


Dakila ang ating Panginoon, siya’y makapangyarihan.
 — Dakila ang ating Panginoon, siya’y makapangyarihan.


Walang kaparis ang kanyang karunungan,
 — siya’y makapangyarihan.


Papuri sa Ama, at sa Anak at sa Espiritu Santo.
 — Dakila ang ating Panginoon, siya’y makapangyarihan.


Tumayo


Papuring Awit ni Maria
Antipona


Mga kapatid, kung nais ninyong yumaman, ituon ang iyong puso sa 
tunay na kayamanan.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 

Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Mga kapatid, kung nais ninyong yumaman, ituon ang iyong puso sa 
tunay na kayamanan.


Pangkalahatang Panalangin


Kay Kristo ang lahat ng kapurihan at karangalan! Nabubuhay 
siyang walang hanggan upang maging Tagapamagitan natin. 
Nagagawa niyang iligtas ang lahat ng tumatawag sa Ama sa 
kanyang pangalan. Sa pananalig na ito, sa kanya’y tumawag tayo:


 — Alalahanin ang iyong bayan, Panginoon.
Sa paglipas ng maghapon, O Panginoong Liwanag ng katarungan, 
tumatawag kami sa iyong ngalan para sa sangkatauhan, 
upang magtamasa ang lahat ng tao ng iyong paggabay na di 
nagkukulang.


 — Alalahanin ang iyong bayan, Panginoon.
Panatilihin mo ang iyong tipan na pinagtibay ng iyong dugo. 
Gawing malinis at pabanalin ang Simbahang itinatag mo.


 — Alalahanin ang iyong bayan, Panginoon.







Ika-4 ng Agosto, 20248


Alalahanin mo, Panginoon, ang pagtitipon ng iyong sambayanan, 
ang tirahang iyong pinananahanan.


 — Alalahanin ang iyong bayan, Panginoon.
Gabayan ang mga naglalakbay sa daan ng kapayapaan at 
kasaganaan, 
upang makarating sila sa kanilang patutunguhan nang ligtas at may 
kagalakan.


 — Alalahanin ang iyong bayan, Panginoon.
Tanggapin, Panginoon, ang mga kaluluwa ng mga yumao, 
pagkalooban sila ng iyong biyaya at ng walang hanggang buhay na 
kaloob mo.


 — Alalahanin ang iyong bayan, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
aming pinagmulan at aming gabay, sa iyo kami’y ilapit 
mo at dinggin ang dalangin ng mga nagpupuri sa iyo. 
Patawarin ang aming mga kasalanan 
at ibalik kami sa ganap na buhay. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.

 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina at sambahin ang Panginoon, ang Makapangyarihang Diyos.
 — Halina at sambahin ang Panginoon, ang 
Makapangyarihang Diyos.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina at sambahin ang Panginoon, ang 
Makapangyarihang Diyos.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina at sambahin ang Panginoon, ang 
Makapangyarihang Diyos.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina at sambahin ang Panginoon, ang 
Makapangyarihang Diyos.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 
Nang nasa Meriba, sa ilang ng Masa. 







www.ebreviary.com 3


Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina at sambahin ang Panginoon, ang 
Makapangyarihang Diyos.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina at sambahin ang Panginoon, ang 
Makapangyarihang Diyos.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina at sambahin ang Panginoon, ang 
Makapangyarihang Diyos.


Panalangin sa Umaga
Awit


Ang D’yos ngayo’y nagbigay, makalangit na lakas, 
Bawa’t araw, may ningning, bugso ng hangi’t kidlat, 
Katatagan ng lupa, kalaliman ng dagat, 
S’yang lahat ang may gawa, kaya puso’y may galak.
Ang D’yos ngayo’y nagdala, lakas na aking tulong, 
Karunungang gagabay, sa aki’y magtatanggol, 
Daan n’ya’y daraanan, bisig n’ya’y aking bubong, 
Siya ay kaibigan, tunay na PANGINOON.
Kaya sa ’king paggising, alay ay pasasalamat, 
Sa Makapangyarihang Diyos na aking nililiyag, 
Sa lahat ng panahon, aking ipahahayag 
Isang Diyos, tatlong Persona, pinagmulan ng lahat.

Umupo o tumayo


Mga Antipona at Salmo
Antipona 1


Ako’y umaawit patungkol sa iyo, O Panginoon, at aking 
matututuhan sa iyo ang ugaling walang kapintasan.


Salmo 101


(Ang pangako ng mabuting hari)


Ang aking awitin ay ang pagtatapat at ang katarungan; 
Ako’y umaawit patungkol sa iyo, O PANGINOON kong mahal; 
Ang aking susunding tumpak na ugali’y walang kapintasan, 
Kailan ka kaya darating sa aki’t ako’y lalapitan?
Malinis ang budhing mamumuhay ako sa aking tahanan, 
Sa buhay kong ito ang gawang masama’y di ko tutulutan.
Ang sinumang taong gawai’y masama, di ko sasamahan, 
Di ko papansinin kung sinuman siyang ang Diyos ay kalaban.
Aking sisikapin na ang masunod ko’y ang gawaing tapat; 
Maging sa isipan di ko iisipin ang gawang di tumpak. 
Siyang naninira ng kanyang kapwa’y aking wawasakin; 
Di ko papayagan ang mapagmalaking hambog kung tumingin. 
Ang lahat ng taong nagtatapat sa Diyos, ako ay kaisa,
Sa aking palasyo ay papayagan ko na doon matira, 
Kung tunay na tapat ay tutulutan ko na maglingkod sila. 
Sa aking palasyo yaong sinungaling di ko papayagan, 
Sa aking harapan ang mapagkunwari’y di ko tutulutan.
Lahat ng masama, araw-araw sila’y aking wawasakin; 
Lahat ng masama sa lungsod ng Diyos ay palalayasin!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ako’y umaawit patungkol sa iyo, O Panginoon, at aking 
matututuhan sa iyo ang ugaling walang kapintasan.

Antipona 2


Panginoon, huwag mong iwaksi sa amin ang iyong habag.
Awit: Daniel 3:26, 27, 29, 34-41


(Ang panalangin ni Azarias sa loob ng pugon)


Napakadakila mo, PANGINOON, Diyos ng aming mga ninuno. 
Purihin at parangalan ang iyong pangalan habang panahon!
Makatarungan ka at tapat sa lahat ng ginagawa mo 
Matutuwid ang iyong landas; 
Walang kinikilingan ang mga hatol mo.
Talagang kami’y nagkasala, lumabag sa kautusan, 
At naghimagsik sa iyo. 
Hindi namin ginanap ang iyong mga utos 
Na para rin sa kabutihan naming lahat.
Alang-alang sa iyong karangalan, 
Huwag mo kaming itakwil habang panahon 
Huwag mong putulin ang iyong tipan sa amin.
Muli mo kaming kahabagan, 
Alang-alang kay Abraham na iyong minamahal, 
Kay Isaac na iyong lingkod 
At kay Israel na iyong pinabanal.
Ipinangako mong pararamihin ang kanilang lahi 
Gaya ng mga bituin sa langit 
At ng buhanginan sa tabing-dagat.
Subalit ngayon, PANGINOON, 
Kami ay naging pinakamaliit na bansa, 
Dahil sa aming mga kasalanan, 
Kami ang pinakaaba ngayon sa sanlibutan.
Wala kaming hari, mga propeta, o mga tagapanguna ngayon. 
Walang templong mapag-aalayan 
Ng mga handog na susunugin, mga hain at kamanyang; 
Wala man lamang lugar na mapaghandugan 
Upang kami ay humingi ng awa mo.
Ngunit lumalapit kami sa iyo ngayon 

Na bagbag ang puso at nagpapakumbaba. 
Tanggapin mo na kami na parang may dalang mga baka, 
Mga guya at libu-libong matatabang 
Tupa na susunugin bilang handog sa iyong harapan. 
Tanggapin mo ang aming pagsisisi bilang handog, 
Upang kami’y matutong sumunod sa iyo nang buong puso. 
Walang nagtiwala sa iyo na nabigo.
Simula ngayon, buong puso kaming susunod sa iyo, 
Sasamba at magpupuri sa iyo.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, huwag mong iwaksi sa amin ang iyong habag.
Antipona 3


O Diyos, aawitan kita ng isang bagong awit.
Salmo 144:1-10


(Panalangin para sa pagtatagumpay at kapayapaan)


Purihin ang PANGINOON, na aking sanggalang, 
Sa pakikibaka, ako ay sinanay; 
Inihanda ako, upang makilaban.
Matibay kong muog at Tagapagligtas, 
At aking tahanang hindi matitinag; 
Tagapagligtas kong pinagtitiwalaan, 
Nilulupig niya ang sakop kong bayan.
Ano ba ang tao, PANGINOON namin? 
Siya’y tao lamang na ’yong pinapansin. 
Katulad ay ulap na tangay ng hangin, 
Napaparam siya na tulad ng lilim.
Langit mong tahanan ay iyong hubugin, 
PANGINOON, lisanin mo’t bumaba sa amin; 
Mga kabundukan ay iyong hipuin, 
Lalabas ang usok, aming mapapansin. 
Ang maraming kidlat ay iyong suguin, 

Lahat kong kaaway iyong pakalatin; 
Sa pagtakas nila ay iyong tudlain!
Hawakan mo ako at iyong itaas, 
Sa kalalimang tubig ako ay iligtas; 
Ipagsanggalang mo’t nang di mapahamak 
Sa mga dayuhang may taglay na lakas, 
Ubod sinungaling na walang katulad, 
Kahit ang pangako ay sumpaing lahat. 
O Diyos, may awitin akong bagung-bago, 
Alpa’y tutugtugin at aawit ako. 
Tagumpay ng hari ay iyong kaloob, 
At iniligtas mo si David mong lingkod.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


O Diyos, aawitan kita ng isang bagong awit.
Umupo


Pagbasa ng Salita ng Diyos
Isaias 55:1-3


Narito ang tubig, mga nauuhaw. 
Ang mga walang salapi ay kumuha rito at bumili ng pagkain. 
Halikayo at bumili ng alak at gatas, 
Bumili kayo, ngunit walang bayad. 
Bakit ginugugol ang salapi sa mga bagay na hindi nakabubusog? 
Bakit inuubos ang pera sa mga bagay na walang halaga? 
Makinig kayo sa akin at sundin ang utos ko 
At matitikman ninyo ang pinakamasarap na pagkain. 
Pumarito kayo, kayo ay lumapit at ako’y pakinggan, 
Makinig sa akin nang kayo’y mabuhay; 
Ako’y may gagawing walang hanggang tipan, 
At ipalalasap sa inyo ang pagpapalang ipinangako ko kay David.
Tugunan


Panginoon, dinggin mo ang aking hibik, nasa iyong pangako ang 
pananalig ko.

 — Panginoon, dinggin mo ang aking hibik, nasa iyong 
pangako ang pananalig ko.


Naratnan ako ng umaga na tumatawag sa iyo,
 — nasa iyong pangako ang pananalig ko.


Papuri sa Ama, at sa Anak at sa Espiritu Santo.
 — Panginoon, dinggin mo ang aking hibik, nasa iyong 
pangako ang pananalig ko.


Tumayo


Papuring Awit ni Zacarias
Antipona


Panginoon, iligtas mo kami sa kamay ng aming mga kaaway.
Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.
Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 

daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, iligtas mo kami sa kamay ng aming mga kaaway.


Pangkalahatang Panalangin


Sa Diyos na nagbibigay sa atin ng kagalakang magpuri sa kanya 
ngayong umaga, at nagpapalakas ng aming pag-asa, tayo’y 
manalangin:


 — Sa kadakilaan ng iyong pangalan, Panginoon, kami’y 
pakinggan.


Pinasasalamatan ka namin, Panginoon at Ama ni Hesus na aming 
Manunubos, 
dahil sa pamamagitan niya napasa amin ang karunungan at walang 
hanggang buhay na iyong kaloob.


 — Sa kadakilaan ng iyong pangalan, Panginoon, kami’y 
pakinggan.


Gawin kaming maging mapagpakumbaba, 
bilang pagmamahal kay Kristo, tulungan kaming makapaglingkod 
sa kapwa.


 — Sa kadakilaan ng iyong pangalan, Panginoon, kami’y 
pakinggan.


Isugo sa amin iyong lingkod, ang iyong Espiritung Banal, 
tulutan kaming maging tapat sa pagmamahalan.


 — Sa kadakilaan ng iyong pangalan, Panginoon, kami’y 

pakinggan.
Ninais mong gumawa ang tao at binigyan ng kapangyarihang 
pamahalaan ang sangkalupaan, 
magbigay-dangal nawa sa iyo ang aming mga awain at sa aming 
kapwa’y makapagpabanal.


 — Sa kadakilaan ng iyong pangalan, Panginoon, kami’y 
pakinggan.


Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
ginawa mong mag-alab sa pagmamalasakit 
sa iyong tahanan sa pagbibigay-liwanag sa iyong sambayanan, 
at sa pagkadarang sa liwanag na ito ang abad na si San Bernardo. 
Bilang tugon sa kanyang pagdalangin, 
pag-alabin mo rin ang diwa namin 
sa lubos na pagtahak sa landas 
na dapat taluntunin ng mga anak ng liwanag 
sa pamamagitan ni Hesukristo 
kasama ng Espiritu Santo magpasawalang hanggan.


 — Amen.

Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.







Ika-20 ng Agosto, 202412


PANALANGIN NG MGA KRISTIYANO SA MAGHAPON
Ang mga tekstong biblikal at mga Papuring Awit na ginamit ay 
halaw mula sa MAGANDANG BALITA BIBLIA. Karapatang-
sipi @ 1973, Philippine Bible Society, U.N. Ave., Manila.
Ang mga titik ng mga Awit at ang mga disenyong pansining ay 
likha ni Padre Mar DJ Arenas.
Karapatang-sipi @ 1994, LUPON REHIYONAL UKOL SA 
TAGALOG SA LITURHIYA.
Archdiocesan Liturgical Commission, Manila



















United States of America
www.ebreviary.com


mobile prayers








Panalangin ng mga Kristiyano sa Maghapon


Liturgy of the Hours


Panalangin sa Umaga


Ika-4 ng Agosto, 2024
{ Ika-18 Linggo sa Karaniwang Panahon }







Ika-4 ng Agosto, 20242


Paanyaya sa Panalangin
Tumayo at gawin ang tanda ng krus sa mga labi


Panginoon, buksan mo ang aking mga labi.
 — At pupurihin ka ng aking bibig.


Salmo 95


Ang Panawagan upang papurihan ang Diyos


Halina at sambahin ang Panginoon, dahil tayo ang kanyang bayan, 
ang kawang kanyang pinapastulan.


 — Halina at sambahin ang Panginoon, dahil tayo ang kanyang 
bayan, ang kawang kanyang pinapastulan.


Tayo ay lumapit sa ‘ting Panginoon, Siya aawitan, 
Ating paputihan ang batong kublihan nati’t kalakasan. 
Tayo ay lumapit sa kanyang harapan na may pasalamat, 
Siya ay Purihin ng mga awiting may tuwa at galak.


 — Halina at sambahin ang Panginoon, dahil tayo ang kanyang 
bayan, ang kawang kanyang pinapastulan.


Sapagkat ang Diyos ay ang Panginoong napakadakila, 
Ang dakilang Haring higit sa sinuman na binabathala. 
Nasa kanyang palad ang buong daigdig pati kalaliman, 
Ang lahat ay kanya maging ang mataas nating kabundukan. 
Kanya rin ang dagat at pati ang lupa na kanyang nilalang.


 — Halina at sambahin ang Panginoon, dahil tayo ang kanyang 
bayan, ang kawang kanyang pinapastulan.


Tayo ay lumapit, sa kanya’y sumamba at magbigay-galang, 
Lumuhod sa harap nitong Panginoong sa ati’ y lumalang. 
Siya ang ating Diyos, tayo ay kalinga niyang mga hirang, 
Mga tupa tayong inaalagaan.


 — Halina at sambahin ang Panginoon, dahil tayo ang kanyang 
bayan, ang kawang kanyang pinapastulan.


Ang kanyang salita ay ating pakinggan: 
“Iyang inyong puso’y huwag patigasin, 
Tulad ng ginawa ng inyong mga magulang 

Nang nasa Meriba, sa ilang ng Masa. 
Ako ay tinukso’t doon ay sinubok ng inyong magulang, 
Bagamat nakita ang aking ginawang sila ng nakinabang.


 — Halina at sambahin ang Panginoon, dahil tayo ang kanyang 
bayan, ang kawang kanyang pinapastulan.


Apatnapung taon, sa inyong ninuno ako ay nagdamdam, 
Ang aking sinabi,”Sila ay suwail, walang pakundangan 
At ang mga utos ko ay sinusuway!” 
Dahil sa galit ko, ako ay sumumpang di sila daratal, 
Sa lupang pangakong aking inilaan.”


 — Halina at sambahin ang Panginoon, dahil tayo ang kanyang 
bayan, ang kawang kanyang pinapastulan.


Papuri sa Ama, at sa Anak, at sa Espiritu Santo; 
Kapara noong una, ngayon at magpasawalang hanggan. Amen.


 — Halina at sambahin ang Panginoon, dahil tayo ang kanyang 
bayan, ang kawang kanyang pinapastulan.


Panalangin sa Umaga
Awit


Aawitin ng lahat, awit ng pagkabuhay, 
Na pumawi sa dusa’t dilim ng kamatayan. 
Panahon ay lilipas, ang D’yos lamang ang may alam, 
Ang tao’y magigising, bagong kapayapaan.
Biyayang kay dakila, di malirip na galak 
Ang Diyos ang nangako, si Kristo ang naghayag, 
Kaligtasan ay dulot, langit ang inilahad 
Ngayon ay naghihintay, sa mga iniligtas.
Buhay na walang hanggan, lahat ay nagdiriwang, 
Mga propeta’t banal, patriarka at paham, 
Bayang may pananalig, handog ay kalangitan 
Halina’t makiisa, sa piging ng Maykapal.

Umupo o tumayo


Mga Antipona at Salmo
Antipona 1


Pinagpala ang dumarating sa ngalan ng Panginoon.
Salmo 118


(Awit ng Kagalakan para sa kaligtasan)


O pasalamatan 
Ang Diyos na PANGINOON, pagkat siya’y mabuti; 
Ang kanyang pag-ibig 
Ay napakatatag at mananatili.
Ang taga-Israel, 
Bayaang sabihi’t kanilang ihayag, 
“Ang pag-ibig ng Diyos, ay hindi kukupas.” 
Mga saserdote 
Ng Diyos na PANGINOON, bayaang magsaysay: 
“Ang pag-ibig ng Diyos, walang katapusan.”
Lahat ng may takot 
Sa PANGINOONG Diyos, dapat magpahayag, 
“Ang pag-ibig niya’y hindi magwawakas.” 
Nang ako’y magipit, 
Ang Diyos na PANGINOON ay aking tinawag; 
Sinagot n’ya ako’t kanyang iniligtas. 
Kung itong PANGINOON 
Ang aking kasama at laging kapiling, 
Walang pagkatakot sa aking darating. 
Ang PANGINOON ang siyang 
Sa aki’y tumutulong laban sa kaaway, 
Malulupig silang aking mamamasdan.
Mabuting di hamak, 
Na doon sa PANGINOON magtiwala ako, 
Kaysa panaligan yaong mga tao. 
Higit ngang mabuting 
Ang pagtitiwala’y sa PANGINOON ibigay, 
Kaysa pamunuan ang ating asahan.

Sa aking paligid 
Laging gumagala ang mga kaaway, 
Winasak ko sila 
At lakas ng PANGINOON ang naging patnubay, 
Kahit saang dako 
Ako naroroon ay nakapaligid, 
Winasak ko sila 
Sapagkat ang PANGINOON ay nasa aking panig. 
Ang katulad nila 
Ay mga bubuyog na sumasalakay; 
Dagliang nasunog, sa apoy nadarang; 
Winasak ko sila 
Sapagkat ang PANGINOON ang aking patnubay.
Sinalakay ako’t 
Halos magtagumpay ang mga kaaway, 
Dahilan sa PANGINOON, sila’y napipilan. 
Dahilan sa PANGINOON, 
Ako’y pinalakas, at ako’y tumatag; 
Siya, sa buhay ko, ang Tagapagligtas. 
Dinggin ang masayang 
Sigawan sa tolda ng mga hinirang:
“Ang PANGINOON ay siyang lakas na patnubay! 
Ang lakas ng PANGINOON 
Ang siyang nagdulot ng ating tagumpay, 
Sa pakikibaka sa ating kaaway.” 
Aking sinasabing 
Di ako papanaw, mabubuhay ako 
Upang isalaysay 
Ang gawa ng Diyos na PANGINOON ko. 
Pinagdusa ako 
At pinarusahan nang labis at labis, 
Ngunit ang buhay ko’y di niya pinatid.
Ang mga pintuan 
Ng banal na templo’y inyo ngayong buksan, 
Ako ay papasok, 
At itong PANGINOON ay papupurihan. 

Ito yaong pintong 
Pasukan ng PANGINOON, ang PANGINOONG Diyos; 
Tanging ang matuwid 
Ang pababayaang doo’y makapasok! 
Aking pinupuri 
Ikaw, O PANGINOON, yamang pinakinggan, 
Dininig mo ako’t pinapagtagumpay.
Ang batong natakwil 
Ng nangagtatayo ng tirahang-bahay, 
Sa lahat ng bato’y higit na mahusay. 
Ang lahat ng ito 
Ang nagpamalas ay ang Diyos na PANGINOON, 
Kung iyong mamasdan ay kawili-wili! 
O kahanga-hanga 
Ang araw na itong ang Diyos ang nagbigay, 
Tayo ay magalak, ating ipagdiwang!
Kami ay iligtas, 
Tubusin mo, PANGINOON, kami ay iligtas, 
At pagtagumpayin sa layuni’t hangad. 
Ang pumaparito 
Sa ngalan ng PANGINOON ay pagpapalain; 
Magmula sa templo, 
Mga pagpapala’y kanyang tatanggapin! 
Ang PANGINOON ang Diyos, 
Pagkabuti niya sa mga hinirang.
Tayo ay magtaglay 
Ng sanga ng kahoy, simulang magdiwang 
At tayo’y lumapit sa dambanang banal. 
Ikaw ay aking Diyos, 
Kaya naman ako’y nagpapasalamat; 
Ang pagkadakila mo ay ihahayag.
O pasalamatan 
Ang Diyos na PANGINOON, pagkat siya’y mabuti; 
Ang kanyang pag-ibig 
Ay napakatatag at mananatili.

Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Pinagpala ang dumarating sa ngalan ng Panginoon.
Antipona 2


Halina at umawit ng papuri sa ating Diyos.
Awit: Daniel 3:53-57


(Purihin ang PANGINOON ng lahat ng nilikha)


Pinupuri ka namin, PANGINOON, Diyos ng aming mga ninuno; 
Karapat-dapat kang ipagdangal at dakilain magpakailanman.
Purihin ang iyong banal at maluwalhating pangalan, 
Nararapat purihin at ipagdangal magpakailanman.
Purihin ka sa iyong banal at maringal na tahanan; 
Lubhang karapat-dapat kang awitan at dakilain magpakailanman.
Mula sa iyong luklukan sa ibabaw ng mga kerubin, 
Nakikita ko ang kalaliman, ang daigdig ng mga patay. 
Karapat-dapat kang purihin at dakilain magpakailanman.
Purihin ka, na nakaluklok sa maringal mong trono, 
Karapat-dapat kang awitan at dakilain magpakailanman.
Purihin ka sa buong sangkalangitan; 
Karapat-dapat kang awitan at dakilain magpakailanman.
Purihin ninyo ang PANGINOON, kayong lahat na mga nilikha, 
Awitan siya ng papuri at dakilain magpakailanman.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Halina at umawit ng papuri sa ating Diyos.
Antipona 3


Purihin ang Diyos sa kanyang walang hanggang kadakilaan.

Salmo 150


(Purihin ang Panginoon)


Purihin ang PANGINOON! 
Sa banal na templo, ang Diyos ay awitan, 
Purihin sa langit ang lakas na taglay; 
Siya ay purihin sa kanyang ginawa, 
Siya ay purihin, sapagkat dakila.
Purihin sa tugtog ng mga trumpeta, 
Awitan sa saliw ng alpa at lira! 
Sa tugtog ng tambol, magsayaw, purihin, 
Mga alpa’t plauta, lahat ay tugtugin!
Ang Diyos ay purihin sa tugtog ng pompiyang, 
Sa lakas ng tugtog siya’y papurihan; 
Purihin ang PANGINOON ng mga nilalang! 
Purihin ang PANGINOON!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Purihin ang Diyos sa kanyang walang hanggang kadakilaan.
Umupo


Pagbasa ng Salita ng Diyos
Ezekiel 36:25-28


Wiwisikan ko kayo ng tubig na dalisay upang kayo’y luminis. 
Aalisin ko rin ang naging mantsa ninyo dahil sa inyong mga diyus-
diyusan. Bibigyan ko kayo ng bagong puso at bagong espiritu. Ang 
masuwayin ninyong puso ay gagawin kong masunurin. Bibigyan ko 
kayo ng aking Espiritu upang makalakad kayo ayon sa aking mga 
tuntunin at masunod ninyong mabuti ang aking mga utos. Ititira 
ko kayo sa lupaing ibinigay ko sa inyong mga ninuno. Kayo ay 
magiging bayan ko at ako ang inyong Diyos.
Tugunan


Pinasasalamatan ka namin, O Diyos, habang ngalan mo’y aming 
tinatawag.

 — Pinasasalamatan ka namin, O Diyos, habang ngalan mo’y 
aming tinatawag.


Ipinagbubunyi namin ang iyong kadakilaan,
 — habang ngalan mo’y aming tinatawag.


Papuri sa Ama, at sa Anak at sa Espiritu Santo.
 — Pinasasalamatan ka namin, O Diyos, habang ngalan mo’y 
aming tinatawag.


Tumayo


Papuring Awit ni Zacarias
Antipona


Gumawa kayo, hindi upang magkaroon ng pagkaing nasisira, kundi 
upang magkaroon ng pagkaing hindi nasisira at nagbibigay ng 
buhay na walang hanggan.


Lukas 1:68-79


Gumawa tanda ng krus


Purihin ang Panginoong Diyos ng Israel! 
Sapagka’t nilingap niya at pinalaya ang kanyang bayan.
At nagpadala siya sa atin ng isang makapangyarihang 
Tagapagligtas, 
Mula sa lipi ni David na kanyang lingkod.
Ipinangako niya sa pamamagitan ng kanyang banal na propeta 
noong una, 
Na ililigtas niya tayo sa ating mga kaaway, 
At sa kamay ng lahat ng napopoot sa atin.
Ipinangako rin niya na kahahabagan ang ating mga magulang, 
At aalalahanin ang kanyang banal na tipan.
Iyan ang sumpang binitiwan niya sa ating amang si Abraham, 
Na ililigtas tayo sa ating mga kaaway, 
Upang walang takot na makasamba sa kanya, 
At maging banal at matuwid sa kanyang paningin, habang tayo’y 
nabubuhay.

Ikaw naman, anak, ay tatawaging propeta ng Kataas-taasan; 
Sapagka’t mauuna ka sa Panginoon upang ihanda ang kanyang mga 
daraanan, 
At ituro sa kanyang bayanang landas ng kaligtasan, 
Ang kapatawaran ng kanilang mga kasalanan.
Sapagka’t lubhang mahabagin ang ating Diyos; 
Magbubukang-liwayway sa atin ang araw ng kaligtasan. 
Upang magbigay-liwanag sa mga nasa kadiliman at nasa ilalim ng 
kamatayan, 
At patnubayan tayo tungo sa daan ng kapayapaan.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Gumawa kayo, hindi upang magkaroon ng pagkaing nasisira, kundi 
upang magkaroon ng pagkaing hindi nasisira at nagbibigay ng 
buhay na walang hanggan.


Pangkalahatang Panalangin


Pasalamatan natin ang ating Manunubos na pumarito sa daigdig 
bilang pakikipiling ng Diyos sa atin. Tawagan natin siya


 — Kristo, hari ng Kaluwalhatian, ikaw ang aming liwanag at 
kagalakan.


Panginoong Hesus, ikaw ang sumisikat na Araw, ang unang ani ng 
darating na pagkabuhay, 
iadya nawa kami sa lilim ng kamatayan at tumahak sa landas ng 
liwanag ng buhay.


 — Kristo, hari ng Kaluwalhatian, ikaw ang aming liwanag at 
kagalakan.


Ipakita sa amin ang iyong kabutihang nananahan sa bawat nilalang, 
upang mapagnilayan namin ang iyong kadakilaan.


 — Kristo, hari ng Kaluwalhatian, ikaw ang aming liwanag at 
kagalakan.


Huwag mong hayaang daigin kami ngayon ng kasamaan, 
kundi mapagtagumpayan namin ang masama sa pamamagitan ng 

paggawa ng kabutihan.
 — Kristo, hari ng Kaluwalhatian, ikaw ang aming liwanag at 
kagalakan.


Bininyagan ka sa Ilog Jordan at pinahiran ng langis ng Espiritu 
Santo, 
mapasalamatan nawa namin ngayon ang Espiritu Santo.


 — Kristo, hari ng Kaluwalhatian, ikaw ang aming liwanag at 
kagalakan.


Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
aming pinagmulan at aming gabay, sa iyo kami’y ilapit 
mo at dinggin ang dalangin ng mga nagpupuri sa iyo. 
Patawarin ang aming mga kasalanan 
at ibalik kami sa ganap na buhay. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.

 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


O sambahin ang hari na makapangyarihan, 
Tagapagtanggol natin at ang tanging sanggalang, 
O ipagbunyi natin kanyang kaliwanagan, 
Sa gitna man ng dilim, siya’y papupurihan.
Ang daigdig na ito ay nilikha ng Diyos, 
Ayon sa kanyang piano, na di kayang matarok, 
Ano’ng dilang uusal sa biyaya n’yang dulot 
Kahit sa kalikasa’y dumadaloy ang handog.
Sa ’yo nagtitiwala, di kami binibigo, 
Awa mo ay sagana, sa ’mi’y di lumalayo, 
Lakas nami’t pag-ibig, alay nami’y pagsuyo, 
Ang lagi kang sambahi’y kasiyahan ng puso.
Umupo o tumayo


Mga Antipona at Salmo
Antipona 1


Panginoon, kamangha-mangha ang karunungan mo, di kayang 
unawain ng isip ko.


Salmo 139:1-18, 23-24 (I)


(Nakikita ng Diyos ang lahat)


I


Ako’y iyong siniyasat, batid mo ang aking buhay, 
Ang lahat kong lihim, PANGINOON, ay tiyak mong nalalaman. 
Ang lahat ng gawain ko, sa iyo ay hindi lingid, 
Kahit ikaw ay malayo, batid mo ang aking isip. 
Ako’y iyong nakikita, gumagawa o hindi man, 

Ang lahat ng gawain ko’y pawang iyong nalalaman.
Di pa ako umiimik, yaong aking sasabihi’y 
Alam mo nang lahat iyon, lahat ay di malilihim. 
Ika’y laging kapiling ko, katabi ko oras-oras, 
Ang likas mong kalakasan ang sa aki’y nag-iingat. 
Nagtataka ang sarili’t alam mo ang aking buhay, 
Di ko kayang unawain iyang iyong karunungan.
Saan ako magpupunta, upang ako’y makatakas? 
Sa Banal mong Espiritu’y hindi ako makaiwas. 
Kung langit ang puntahan ko, pihong ikaw’y naroroon, 
Sa Sheol ay naroon ka kung do’n ako manganganlong;
Kung ako ay makalipad, umiwas na pasilangan, 
O kaya ang tirahan ko’y ang duluhan ng kanluran; 
Pihong ikaw ay naroon, upang ako’y pangunahan, 
Matatagpo kita roon upang ako ay tulungan.
Kung ang aking pagtaguan ay ang dilim na pusikit, 
Padiliming parang gabi ang liwanag sa paligid; 
Maging itong kadiliman sa iyo ay hindi dilim, 
At sa iyo yaong gabi’y parang araw na maningning, 
Madilim ma’t maliwanag, sa iyo ay pareho rin.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, kamangha-mangha ang karunungan mo, di kayang 
unawain ng isip ko.
Antipona 2


Ako ang Panginoon: sinisiyasat ko ang isipan at tinitingnan ang 
kalooban; aking ibinibigay kaninuman ang naaayon sa kanyang 
inasal.


II


Ang anumang aking sangkap, ikaw O Diyos ang lurmikha, 
Sa tiyan ng aking ina’y hinugis mo akong bata. 
Pinupuri kita, O Diyos, marapat kang katakutan, 

Ang lahat ng gawain mo ay kahanga-hangang tunay; 
Sa loob ng aking puso, lahat ito’y nakikintal.
Ang buto ko sa katawan noong iyon ay hugisin, 
Sa loob ng bahay-bata doo’y iyong napapansin; 
Lumalaki ako roong sa iyo’y di nalilihim.
Ako’y iyong nakita na, hindi pa man sumisilang, 
Batid mo kung ilang taon ang haba ng aking buhay; 
Pagkat ito’y nakatitik sa aklat mo na talaan, 
Matagal nang balangkas mong ikaw lamang ang may alam.
Tunay, PANGINOON, di ko kayang matarok ang iyong isip, 
Ang dami ng iyong balak ay hindi ko nababatid; 
Kung ito ay bibilangin, ay sindami ng buhangin, 
Sasaiyo pa rin ako kung umaga na magising.
O Diyos, ako’y siyasatin, alamin ang aking isip, 
Subukin mo ako ngayon, kung ano ang aking nais; 
Kung ako ay hindi tapat, ito’y iyong nababatid, 
Sa buhay na walang hanggan, samahan mo at ihatid.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ako ang Panginoon: sinisiyasat ko ang isipan at tinitingnan ang 
kalooban; aking ibinibigay kaninuman ang naaayon sa kanyang 
inasal.
Antipona 3


Sa pamamagitan ni Kristo ay nilikha ang lahat at siya ang may 
hawak ng lahat nang sa kanya’y nalikha.


Awit: Colosas 1:12-20


(Si Kristo ang panganay na Anak ng sangnilikha at ng mga patay)


Magpasalamat kayo sa Ama, 
Sapagkat minarapat niyang ibilang kayo sa mga hinirang 
Na magmamana ng kaharian ng kaliwanagan.
Iniligtas niya tayo 
Sa kapangyarihan ng kadiliman 

At inilipat sa kaharian ng kanyang minamahal na Anak. 
Sa pamamagitan ng Anak, tayo’y pinalaya 
At pinatawad sa ating mga kasalanan.
Si Kristo ang larawan ng Diyos na di-nakikita, 
At siyang may kapangyarihan sa lahat ng nilikha. 
Sapagkat ang lahat ng nasa langit at nasa lupa, 
Nakikita man o hindi;
Pati ang mga naghahari at namamahala, 
Mga namumuno at may kapangyarihang espirituwal 
Ay pawang nilikha ng Diyos 
Sa pamamagitan niya at para sa kanya. 
Siya’y una sa lahat, at sa kanya nasasalalay 
Ang kaayusan ng lahat ng bagay.
Siya ang ulo ng simbahan na kanyang katawan. 
Siya ang Una, ang panganay na Anak — 
Ang unang nabuhay na muli 
Upang siya ang maging pinakadakila sa lahat ng bagay.
Ipinasiya ng Diyos na ang kanyang kalikasan 
Ay manatili rin sa Anak, 
At inibig niyang ang sandaigdigan ay makipagkasundo sa kanya 
sa pamamagitan ng Anak. 
Sa pamamagitan ng pagkamatay nito sa krus, 
Nagkasundo nga ang Diyos at ang lahat ng nilikha 
Sa langit at sa lupa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Sa pamamagitan ni Kristo ay nilikha ang lahat at siya ang may 
hawak ng lahat nang sa kanya’y nalikha.
Umupo


Pagbasa ng Salita ng Diyos
1 Juan 2:3-6


Nakatitiyak tayong nakikilala natin ang Diyos kung sinusunod 







Ika-21 ng Agosto, 20246


natin ang kanyang mga utos. Ang nagsasabing, “Nakikilala ko siya,” 
ngunit sumusuway naman sa kanyang mga utos ay sinungaling, at 
wala sa kanya ang katotohanan. Ngunit ang tumutupad sa salita ng 
Diyos ay umiibig sa kanya nang wagas. Ganito natin nalalamang 
tayo’y nasa kanya. Ang nagsasabing nananatili siya sa Diyos ay 
dapat mamuhay tulad ng pagkapamuhay ni Hesukristo.
Tugunan


Angkinin mo kami, Panginoon, at itangi sa iyong paningin.
 — Angkinin mo kami, Panginoon, at itangi sa iyong paningin.


Pagbuklurin kami sa ilalim ng iyong kandili at angkinin,
 — at itangi sa iyong paningin.


Papuri sa Ama, at sa Anak, at sa Espiritu Santo.
 — Angkinin mo kami, Panginoon, at itangi sa iyong paningin.


Tumayo


Papuring Awit ni Maria
Antipona


Panginoon, sa lakas ng iyong bisig pangalatin mo ang mga palalo 
ang isipan at itaas ang mga nasa abang kalagayan.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.

Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 
Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Panginoon, sa lakas ng iyong bisig pangalatin mo ang mga palalo 
ang isipan at itaas ang mga nasa abang kalagayan.


Pangkalahatang Panalangin


Purihin natin ang walang hanggang Ama na dinarakila sa buong 
kalangitan dahil sa kanyang awa sa kanyang bayan:


 — Magalak ang mga umaasa sa iyo, Panginoon.
Alalahanin mo, Panginoon, na iyong isinugo ang iyong Anak sa 
daigdig upang maging Manunubos, at hindi bilang Hukom ng 
sangkatauhan, 
ang kanya nawang maluwalhating kamatayan ang magdala sa amin 
sa kaligtasan.


 — Magalak ang mga umaasa sa iyo, Panginoon.
Hinirang mo ang mga pari upang maging lingkod ni Kristo at 
tagapangasiwa ng iyong mga kamangha-manghang biyaya, 
paunlarin sila sa karunungan, pag-ibig at pananampalataya.


 — Magalak ang mga umaasa sa iyo, Panginoon.
Tinawag mo ang mga kalalakihan at kababaihan sa kalinisan para 
sa kapakanan ng iyong kaharian, 
tulutan silang masundan ang iyong Anak nang buong katapatan.


 — Magalak ang mga umaasa sa iyo, Panginoon.
Sa simula’t simula pa, niloob mong maging isa sa kasal ang lalaki at 

babae, 
pagbuklurin ang lahat ng mag-anak sa wagas na pagmamahalan.


 — Magalak ang mga umaasa sa iyo, Panginoon.
Isinugo mo si Kristo Hesus sa daigdig upang patawarin ang mga 
sala ng tao, 
palayain sa kanilang kasalanan ang lahat ng mga yumao.


 — Magalak ang mga umaasa sa iyo, Panginoon.
Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama naming makapangyarihan, 
pinuspos mo ng iyong karunungan 
at ng lakas na likas sa iyong mga sugo 
ang Papa na si San Pio 
upang kanyang patatagin 
ang pananampalatayang Katoliko 
at pagkaisahin ang tanan kay Kristo. 
Sa pagsunod sa itinuro niya at ipinakitang 
halimbawa ipagkaloob mong makamtan namin 
ang walang maliw na gantimpala 
sa pamamagitan ni Hesukristo 
kasama ng Espiritu Santo magpasawalang hanggan.







www.ebreviary.com 9


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

Tumayo at gawin ang tanda ng krus


O Diyos, halina at ako’y tulungan.
 — O Panginoon, magmadali ka sa iyong pagdamay.


Papuri sa Ama, at sa Anak, at sa Espiritu Santo.
 — Kapara noong una, ngayon at magpasawalang hanggan. 
Amen.


Awit


Ngayon at naglaho na, liwanag ng umaga, 
Pumapasok ang dilim, gabi ay narito na, 
Sa paglubog ng araw, pag-asa’y nakikita 
Na may bukang-liwayway, at may dulot na saya.
Ang araw na sisikat, sa pagdating ng bukas, 
Tulad ng Poong Hesus, busilak ang liwanag, 
Sa gabi ng pagpanaw, ang kalangitang hanap, 
Nawa’y mapasaatin, buhay na walang wakas.
Kagaya noong una, patuloy ang paglikha, 
Lahat ay binabago, kay Kristo’y pinagpala, 
Kadilima’y lilipas, makikita ng madla, 
Isang Diyos-Ama, Anak, at Espiritung Dakila.
Umupo o tumayo


Mga Antipona at Salmo
Antipona 1


Ang iyong ganda’y walang kapara; bawa’t salita mo’y puno ng 
biyaya.


Salmo 45


(Ang kasal ng hari)


I


Kay gagandang pangungusap ang naroon sa isipan, 
Habang aking hinahabi ang awit sa haring mahal; 
Ang katulad ng dila ko ay panulat niyong paham, 
Panulat ng mabubuting sumulat ng kasaysayan.

Sa lahat na ng nilikha ay makisig kang di hamak, 
Kapag nagtatalumpati’y pambihira kang mangusap; 
Pinagpapala kang lagi ng Diyos sa iyong hangad.
O ikaw na haring bantog, isakbat mo ang sandata; 
Malakas ka at dakila, sagisag mo’y maharlika. 
Maglakbay kang mayro’ng dangal tungo sa pagtatagumpay, 
Alang-alang sa matuwid, ipagtanggol ang katuwiran;
Tagumpay ay matatamo sa lakas mong tinataglay. 
Palaso mo’y matatalim, pumapatay ng kaaway; 
Susuko ang mga bansa at sa iyo ay gagalang.
Yaong tronong tinanggap mo na kaloob ng iyong Diyos, 
Isang tronong magtatagal at hindi na matatapos; 
Matuwid kang maghahari sa bansa mong nasasakop.
Ang matuwid ay mahal mo, sa masama’y namumuhi; 
Kaya naman ang iyong Diyos, tanging ikaw ang pinili; 
At higit sa kaninuman ang galak mo’y tanging-tangi.
Sa damit mo’y nalalanghap, tatlong uri ng pabango, 
Mira, aloe saka kasia na buhat sa ibang dako; 
Inaaliw ka ng tugtog sa garing na palasyo mo.
O kay gagandang prinsesa ang katulong na dalaga, 
Samantalang sa kanan mo, nakatayo yaong reyna, 
Palamuti’y gintong lantay sa damit na suot niya.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang iyong ganda’y walang kapara; bawa’t salita mo’y puno ng 
biyaya.
Antipona 2


Ang kasintahang lalaki’y narito na; salubungin ninyo siya.
II


O kabiyak nitong hari, ang payo ko’y ulinigin; 
Ang lahat mong kamag-anak at ang madla ay limutin. 

Sa taglay mong kagandahan ang hari ang paibigin; 
Siya’y iyong panginoon, marapat na iyong sundin.
Yaong mga taga-Tiro, handog nila ay dadalhin, 
Pati mga mayayaman sa iyo ay susuyo rin. 
Ang prinsesa sa palasyo’y pagmasdan mo’t anong ganda; 
Sinulid na gintung-ginto ang niyaring damit niya.
Sa makulay niyang damit, sa hari ay pinapunta, 
Haharap sa haring yaong mga abay ay kasama. 
Sama-samang masasaya, ang lahat ay nagagalak 
Na pumasok sa palasyo at sa hari ay humarap.
Darami ang iyong supling, sa daigdig maghahari, 
Kapalit ng ninuno mo sa sinundang mga lahi. 
Dahilan sa aking awit, ikaw nama’y dadakila, 
Kailanma’y pupurihin nitong lahat na nilikha!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang kasintahang lalaki’y narito na; salubungin ninyo siya.
Antipona 3


Ipinanukala ng Diyos na sa takdang panahon ay pag-isahin kay 
Kristo ang lahat ng bagay.


Awit: Efeso 1:3-10


Magpasalamat tayo sa Diyos 
At Ama ng ating PANGINOONG Hesukristo! 
Pinagkalooban niya tayo 
Ng lahat ng pagpapalang espirituwal 
Dahil sa ating pakikipag-isa kay Kristo.
At sa atin ngang pakikipag-isang ito; 
Hinirang na niya tayo bago pa nilikha ang sanlibutan 
Upang maging banal at walang kapintasan sa harapan niya.
Dahil sa pag-ibig ng Diyos, 
Tayo’y kanyang itinalaga upang maging mga anak niya 
Sa pamamagitan ni Hesukristo.

Iyan ang kanyang layunin at kalooban. 
Purihin natin siya 
Dahil sa kanyang kahanga-hangang pagkalinga sa atin 
Sa pamamagitan ng kanyang minamahal na Anak!
Tinubos tayo ni Kristo sa pamamagitan ng kanyang kamatayan 
At sa gayo’y pinatawad na ang ating mga kasalanan. 
Gayon kadakila ang pag-ibig na ipinadama niya sa atin.
Binigyan niya tayo ng karunungan at kabatiran 
Upang lubos nating maunawaan 
Ang kanyang lihim na panukala na isasakatuparan 
Sa pamamagitan ni Kristo pagdating ng takdang panahon.
Ang panukalang ito ay pag-isahin kay Kristo 
Ang lahat ng nasa langit at nasa lupa.
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ipinanukala ng Diyos na sa takdang panahon ay pag-isahin kay 
Kristo ang lahat ng bagay.
Umupo


Pagbasa ng Salita ng Diyos
1 Tesalonica 2:11-14


Tulad ng alam ninyo, kami’y naging parang ama ng bawat isa sa 
inyo. Pinalakas namin ang inyong loob, inaliw kayo at hinimok na 
mamuhay nang tapat sa paningin ng Diyos na humirang sa inyo 
upang makahati sa kanyang kaharian at kaluwalhatian.
Ito pa ang lagi naming ipinagpapasalamat sa Diyos: nang ipangaral 
namin sa inyo ang kanyang salita, tinanggap ninyo ito bilang tunay 
na salita ng Diyos, at hindi ng tao. Anupa’t ang bisa nito’y nakikita 
sa buhay ninyong mga sumasampalataya.
Tugunan


Dinggin ang aming panalangin, Panginoon, na inihahain sa iyo.
 — Dinggin ang aming panalangin, Panginoon, na inihahain sa 

iyo.
Tulad ng nasusunog na insenso sa harapan mo,


 — na inihahain sa iyo.
Papuri sa Ama, at sa Anak at sa Espiritu Santo.


 — Dinggin ang aming panalangin, Panginoon, na inihahain sa 
iyo.


Tumayo


Papuring Awit ni Maria
Antipona


Ang puso ko’y magpupuri sa kadakilaan ng Panginoon habang 
panahon.


Lukas 1:46-56


Gumawa tanda ng krus


Ang puso ko’y nagpupuri sa Panginoon, 
At nagagalak ang aking espiritu dahil sa Diyos na aking 
tagapagligtas. 
Sapagka’t nilingap niya ang kanyang abang lingkod!
At mula ngayon, ako’ y tatawaging mapalad ng lahat ng salinlahi, 
Dahil sa mga dakilang bagay na ginawa sa akin ng 
Makapangyarihan — 
Banal ang kanyang pangalan!
Kinahahabagan niya ang mga may takot sa kanya, 
Sa lahat ng sali’t saling lahi. 
Ipinakita niya ang lakas ng kanyang mga bisig, 
Pinangalat niya ang mga palalo ang isipan.
Ibinagsak niya ang mga hari mula sa kanilang trono, 
At itinaas ang mga nasa abang kalagayan.
Binusog niya ng mabubuting bagay ang mga nagugutom, 
At pinalayas niyang wala ni anuman ang mayayaman.
Tinulungan niya ang kanyang bayang Istael, 
Bilang pagtupad sa pangako niya saating mga magulang, 







www.ebreviary.com 7


Kay Abraham at sa kanyang lahi, magpakailanman!
Papuri sa Ama, at sa Anak, at sa Espiritu Santo, 
Kapara noong una, ngayon at magpasawalang hanggan. Amen.
Antipona


Ang puso ko’y magpupuri sa kadakilaan ng Panginoon habang 
panahon.


Pangkalahatang Panalangin


Purihin natin si Kristo na nagmamahal, kumakalinga at gumagabay 
sa kanyang Simbahan. May pananampalataya tayong tumawag sa 
kanya:


 — Dinggin ang mga dasal ng iyong sambayanan, O 
Panginoon.


Panginoong Hesus, maligtas nawa ang lahat ng tao, 
at magkamit ng kaalamang totoo.


 — Dinggin ang mga dasal ng iyong sambayanan, O 
Panginoon.


Ingatan ang aming banal na Papa, N. at aming Obispo, N. 
sila nawa’y tulungan mo.


 — Dinggin ang mga dasal ng iyong sambayanan, O 
Panginoon.


Alalahanin ang mga manggagawang naghahanap ng gawaing 
matapat, 
upang makapamuhay sila nang mapayapa at ganap.


 — Dinggin ang mga dasal ng iyong sambayanan, O 
Panginoon.


Panginoon, maging tanggulan ka ng mga aba, 
na sa kagipita’y saklolo nila.


 — Dinggin ang mga dasal ng iyong sambayanan, O 
Panginoon.


Hinihiling naming tangkilikin mo ang lahat ng mga obispo, mga 
pari, at diakonong yumao na, 

purihin ka nawa ng kanilang mga awitin sa harap ng iyong 
dambana.


 — Dinggin ang mga dasal ng iyong sambayanan, O 
Panginoon.


Ama Namin


Ama namin, sumasalangit Ka 
Sambahin ang ngalan Mo 
Mapasaamin ang kaharian Mo 
Sundin ang loob Mo 
Dito sa lupa, para nang sa langit. 
Bigyan Mo kami ngayon ng aming kakanin sa araw araw. 
At patawarin Mo kami sa aming mga sala, 
Para nang pagpapatawad namin 
Sa mga nagkakasala sa amin. 
At huwag Mo kaming ipahintulot sa tukso, 
At iadya Mo kami sa lahat ng masama. 
Sapagkat Iyo ang kaharian, at kapangyarihan, 
At ang kadakilaan, magpakailanman.


Pangwakas na Panalangin


Ama, 
pinagkalooban mo kami ng lakas 
upang makapaglingkod kami sa maghapong ito. 
Tanggapin ang aming panalangin sa takipsilim 
bilang pasasalamat sa di-mabilang na biyaya mo sa amin. 
Hinihiling namin ito sa pamamagitan ni Hesukristo 
kasama ng Espiritu Santo magpasawalang hanggan.


 — Amen.
Paghayo


Pagpalain nawa tayo ng panginoon, iligtas tayo mula sa lahat ng 
kasamaan at akayin tayo sa buhay na walang hanggan.


 — Amen.

